
دىمەدمۇقە

ناھايىتى كۆيۈمچان، تولىمۇ مېھرىبان ئاللاھنىڭ ئىسمى بىلەن باشلايمەن.

مۇقەددىمە

ئەڭ گۈزەل ماختاشلار ۋە ئەڭ مۇكەممەل مەدھىيەلەر ئالەملەرنىڭ 
ياراتقۇچىسـى ۋە يېگانە رەببى ئاللاھ تائالاغا خاسـتۇر. ئۇنىڭغا چىن 
قەلبىمدىن ھەمدۇسانا ئېيتىمەن. بىزلەرگە ھەق دىننى يەتكۈزگەن 
سـۆيۈملۈك پەيغەمبىرىمىـز ھەزرىتـى مۇھەممـەد ئەلەيھىسسـالامغا 
دۇرۇت، دۇئـا ۋە سـالام يوللايمـەن. ئۇنىـڭ ئائىلـە تاۋابىئاتلىرىغـا، 
ساھابىلىرىگە ۋە تا قىيامەتكىچە ئۇنىڭ يولىنى داۋاملاشتۇرىدىغان 
مۇئمىـن، مۇسـۇلمان قېرىنداشـلىرىمغا ئىككى ئالەملىـك بەخت - 

سائادەت تىلەيمەن.

 پەرزەنت ئاللاھ تائالانىڭ چوڭ ئامانىتى ۋە كاتتا نېمىتىدۇر. ئاتا 
- ئانىلار پەرزەنتلىرىنى ئىمانلىق ۋە ئەخلاقلىق تەربىيەلەپ چىقىشقا 
مەسـئۇل. ئەكسـىچە بولغانـدا، ئـۇلار پەرزەنتلىرىنىـڭ ئاقىۋىتىگـە 
جاۋابـكار بولـۇپ قالىـدۇ. شۈبھىسـىزكى، ھاياتتـا ئاتـا - ئانىنىـڭ 
پەرزەنتلىرىگە بېرىدىغـان ئەڭ چوڭ سوۋغىسـى ۋە ئەڭ قىممەتلىك 
مىراسى ئۇلارنى قەلب رىشتىسى ئاللاھ تائالاغا تۇتاشقان، ئەخلاقلىق 

ۋە دىيانەتلىك ئەۋلاد قىلىپ تەربىيەلەپ چىقىشتىن ئىبارەتتۇر. 

ىـز  ز ئە ن  لغـا بو ى  لىـر ز لتۇ يۇ ق  لا ر پـا نىـڭ  چېكىمىز كېلە
پەرزەنتلىرىمىزگـە، ھەتتـا ھەربىـر ئائىلىگـە پايدىلىـق بىـرەر ئەسـەر 
سـۇنۇش ئۈچۈن باش قاتۇرۇپ، ئاخىرى پەرزەنتلەرگە بىلدۈرۈش زۆرۈر 
بولغان ھېكمەتلەردىن »100 ھېكمەت«نى تاللاپ چىقىپ، ئۇلارنىڭ 

ھەربىرىنـى بىردىن قىسسـە بىلـەن بايان قىلىشـنى لايىق كـۆردۇق. 
چۈنكى، قىسسە ئوي-پىكىرنى ئەڭ تەسىرلىك ۋە ئەستە قالىدىغان 
شـەكىلدە بايان قىلىشنىڭ ئۇسۇلىدۇر. قىسسـىنىڭ تەسىر كۈچى 
شـۇ قـەدەر كۈچلۈككـى، ئاڭلىغـان ياكـى ئوقۇغـان ئادەمنـى داۋامىغـا 
قىزىقتـۇرۇپ، ئۆزىنـى ئۇنتـۇش دەرىجىسـىگە ئېلىـپ كېلىـدۇ، چوڭ 
- كىچىـك ھەممىنـى ئۆزىگـە رام قىلىۋالىـدۇ. قىسسـە ئارقىلىـق 
تەربىيەلـەش قۇرئان كەرىم كـۆپ قوللانغان تەربىيە ئۇسـۇللىرىنىڭ 
بىرى بولۇپ، قۇرئان كەرىمنىڭ ئۈچتىن بىرىنى قىسسىلەر تەشكىل 
قىلىدۇ. پەيغەمبەر ئەلەيھىسسالاممۇ كۆپلىگەن گۈزەل ئەخلاقلارنى 

قىسسىلەر ئارقىلىق كىشىلەرنىڭ قەلبىگە سىڭدۈرگەن.

قۇرئان كەرىم پەيغەمبەرلەر قىسسىلىرىنى ئىبرەت ۋە دەرس سۈپىتىدە 
تەرىپلەپ: »ئۇلارنىڭ قىسسىلىرىدە ئەقىل ئىگىلىرى ئۈچۈن ئەلۋەتتە ئىبرەت بار«]]] 
دېگەن. ئاللاھ تائالا پەيغەمبەر ئەلەيھىسسالامغا خىتاب قىلىپ: »تەپەككۇر 
قىلىپ چۈشىنىشـى ئۈچـۈن ئۇلارغا قىسسـىلەرنى بايان قىلىـپ بەرگىـن«]]] دەپ ئەمر 

قىلغان.

بـۇ ئەسـەرنىڭ ھەربىـر ئائىلىـدە بولۇشـىنى ۋە ئاتا-ئانىلارنىـڭ 
پەرزەنتلىرى بىلەن بىللە ئوقۇپ پايدىلىنىشىنى تەۋسىيە قىلىمىز.

جانابـى ئـاللاھ تائالادىـن بـۇ ئاددىـي ئەمگەكنـى خەلقىـم ئۈچـۈن 
مەنپەئەتلىك قىلىپ بېرىشىنى، ئۇنىڭ ئەجىر - ساۋابىدىن پېقىرنى 

ۋە ئاتا - ئانامنى بەھرىمەن قىلىشىنى تىلەيمەن.

— مۇھەممەد يۈسۈپ
ھىجرىيە 1448 - يىلى مۇھەررەم ئېيىنىڭ 6 - كۈنى، 

مىلادىيە 2026 - يىلى 21 - ئىيۇن.
ئىستانبۇل — تۈركىيە

يۇسۇف سۈرىسى، 111 - ئايەت. 	[[[
ئەئراف سۈرىسى، 176 - ئايەت. 	[[[

1خەيرلىك با بەتتە بىرىر مۇسە1. ھ

1. ھەر مۇسىبەتتە بىر خەيرلىك بار

بىر كىشـى ئوغلى بىلەن شـەھەرگە قـاراپ يولغا چىقىپتـۇ. ئۇلار 
يـۈك - تاقلىرىنى ئېشـەككە ئارتىـپ، يولنىـڭ يېرىمىغـا كەلگەندە، 

تۇيۇقسىز ئېشەكنىڭ پۇتى سۇنۇپ كېتىپتۇ. ئاتا ئوغلىغا: 

— ئـاللاھ بىزنـى بۇنىڭدىنمـۇ چـوڭ بالادىـن سـاقلاپ قالغـاي، — 
دەپتـۇ. شـۇنداق قىلىـپ ئـۇلار ئېشـەكنى تـاشلاپ، يـۈك - تاقلىرىنى 
ئۆزلىـرى يـۈدۈپ يولىغـا راۋان بوپتـۇ. بىـر ئـاز ماڭغاندىـن كېيىـن، 
ھېلىقى ئادەمنىڭ پۇتى يارىلىنىپ، سۆرەپ ئاران ماڭىدىغان بولۇپ 

قاپتۇ. ئادەم يەنە ئوغلىغا قاراپ: 

— ئـاللاھ بىزنـى بۇنىڭدىنمـۇ چـوڭ بالادىـن سـاقلاپ قالغـاي، — 
دەپتۇ. ئوغۇل ئاتىسىنىڭ نېمە دېمەكچى بولغانلىقىنى چۈشىنەلمەي، 

كۆڭلىدە:

— بۇنىڭدىنمۇ چوڭ يەنە قانداق بالا بولغىيتى! — دېگەن خىيال 
بىلەن ئاتىسـىنىڭ ۋە ئۆزىنىڭ يۈكىنى كۆتۈرۈپ يولغـا راۋان بوپتۇ. 
ئـۇلار يـول يـۈرۈپ بىـر يەرگـە كەلگەنـدە، ئوغۇلنىـڭ پۇتىنـى يـىلان 

چېقىۋېلىپ، يەرگە يىقىلىپتۇ. ئاتىسى: 

— ئـاللاھ بىزنـى بۇنىڭدىنمـۇ چـوڭ بالادىـن سـاقلاپ قالغـاي، — 
دەپتۇ. ئوغۇلنىڭ ئاچچىقى كېلىپ: 

— بۇنىڭدىنمۇ چوڭ يەنە قايسى بالانى دەيدىغانلا ئاتا؟! — دەپتۇ. 
ئۇلار يولىنى داۋاملاشتۇرۇپ، مىڭ تەسلىكتە شەھەرگە يېتىپ كەپتۇ 
ۋە شەھەردىكى ھەممە نەرسـىنىڭ يەر بىلەن يەكسان بولغانلىقىنى 

كۆرۈپ، ھەيران قاپتۇ. ئەسلىدە، ئۇلار شەھەرگە يېتىپ كېلىشتىن 
بىرئاز بۇرۇن قاتتىق يەر تـەۋرەپ، نۇرغۇن ئـادەم ھاياتىدىن ئايرىلغان 

ئىكەن. ئاتا ئوغلىغا قاراپ: 

—ئى ئوغلۇم! ئەگەر بىز يولدا ھېلىقى مۇسىبەتلەرگە ئۇچرىماي 
ۋاقتىدا شەھەرگە يېتىپ كەلگەن بولسـاق، بىزمۇ يەر تەۋرەشتە قازا 
قىلغـان بولاتتـۇق، ئـاللاھ بىزنـى سـاقلاپ قالغـان بـالا راسـتتىنلا 

چوڭمىكەن؟ — دەپتۇ.

ھېكمەت

ئىنسـان ئېرىشـكەن ھەرقانـداق ياخشـىلىق، پايدا-مەنپەئـەت، 
خۇشـاللىق ۋە بەخت-سـائادەت ئـاللاھ تائالادىـن كەلگەنـدەك، ئۇنىڭ 
بېشـىغا كەلگـەن ھەرقانـداق زىيان-زەخمـەت، كۆڭۈلسـىزلىك ۋە 
كېلىـدۇ.  بىلـەن  تەقدىـرى  تائالانىـڭ  ئـاللاھ  مۇسـىبەتلەرمۇ 
مۇسىبەتلەرنىڭ ھەممىسىلا ئىنساننى يىقىتىش ياكى ئۇنىڭغا زىيان 
يەتكۈزۈش ئۈچۈن كەلمەيدۇ. بەلكى بەزىسى ئۇنى ئويغىتىش ئۈچۈن، 
بەزىسى يولىنى تازىلاش ئۈچۈن، بەزىسى بولسا ئۇنى سىناش ئۈچۈن 
كېلىدۇ. ئاخىرقى ھېسابتا ھەممىسى ئىنسان ئۈچۈن پايدىلىقتۇر. 
چۈنكى، ئاللاھ تائالادىن كەلگەنلەرنىڭ ھەممىسى ياخشىلىقتۇر، ئۇ 

بەندىلىرى ئۈچۈن ياخشىلىقنىلا ئىرادە قىلىدۇ. 

ئـاللاھ تائـالا قۇرئـان كەرىمـدە: »سـىلەر بىر نەرسـىنى يامـان كۆرۈشـۈڭلار 
مۇمكىـن، ھالبۇكـى، ئـۇ سـىلەر ئۈچـۈن ياخشـىلىقتۇر؛ سـىلەر بىـر نەرسـىنى ياخشـى 
كۆرۈشۈڭلار مۇمكىن، ھالبۇكى، ئۇ نەرسە سىلەر ئۈچۈن يامانلىقتۇر. )سىلەرگە نېمىنىڭ 
پايدىلىق ئىكەنلىكىنى( ئاللاھ ئوبدان بىلىدۇ، سىلەر بىلمەيسىلەر.]]] دېگەن. شۇڭا 
ئـاللاھ تائالانىـڭ تەقدىـر قىلغىنىغـا رازى بولـۇش ئىنسـاننى ھـەر 

جەھەتتىن خاتىرجەم قىلىدۇ ۋە كۆڭلىنى ئارام تاپقۇزىدۇ. 

]]]	 بەقەرە سۈرىسى، 216 - ئايەت.

2. ئاللاھقا ئىشىنى2

2. ئاللاھقا ئىشىنىڭ!

بىر جـۈپ قەدىناس ئـەر- ئايال بولـۇپ، ئىجىل - ئىنـاق تۇرمۇش 
كەچۈرىدىكـەن. ئۇلار بىـر - بىرىنـى بەك ياخشـى كۆرىدىكـەن. ئەمما، 
ئۇلارنىڭ خاراكتېرى بىر - بىرىگە تامامەن زىت بولۇپ، ئەر ناھايىتى 
ئېغىر - بېسىق، ئوڭاي ئاچچىقلانمايدىغان؛ ئايالى بولسا ئېرىنىڭ 
ئەكسـىچە، ئاددىـي ئىشلارغىمـۇ چېچىلىدىغـان، سـەپرا مىجـەز ئايال 
ئىكەن. ئۇلار بىر كۈنى دېڭىز سەپىرىگە چىقىپتۇ. توساتتىن، قاتتىق 
بـوران چىقىـپ، كېمـە قاتتىـق تەۋرەنگىلـى تۇرۇپتـۇ. كېمىدىكـى 
يولۇچـىلار قورقۇنـچ ئىچىـدە ئالاقـزادە بولـۇپ كېتىپتـۇ. ئايـال بـۇ 
دەھشـەتلىك ئەھـۋال ئىچىـدە ئېرىنـى ئىزدەشـكە باشلاپتـۇ. قارىسـا، 
ئېرى بىر چەتتە بەخىرامان ئولتۇرغۇدەك، ئايال قاتتىق غەزەپ بىلەن 

ئېرىگە ئېتىلىپ:

— ھـەي! سـىزنىڭ كېمىـدە بولۇۋاتقـان دەھشـەتتىن خەۋىرىڭىز 
يوقمۇ؟ نېمانداق بىغەم ئولتۇرىسىز؟ — دەپ ۋارقىراپتۇ. ئېرى ئېغىر 

- بېسىقلىق بىلەن:

— بىلىۋاتىمەن. شۇڭا، سەۋەبلەر كارغا كەلمەيدىغان مۇشۇ لەھزىدە 
ئاللاھقـا ئىلتىجـا قىلىۋاتىمـەن دەپتـۇ ۋە يېنىدىـن خەنجىرىنـى 

چىقىرىپ، ئايالىنىڭ بوينىغا توغرىلاپ تۇرۇپ:

— خەنجەردىـن قورقمامسـەن؟ — دەپ قاتتىـق ۋارقىراپتـۇ. ئايـال 
ئېرىگە قاراپ: 

— ياق، قورقمايمەن! — دەپ جاۋاب بېرىپتۇ. ئېرى ئايالىدىن: 

— نېمىشقا قورقمايسەن؟ — دەپ سورىشىغا، ئايالى دەرھال جاۋاب 
بېرىپ: 

— چۈنكـى، خەنجـەر مـەن ئىشـەنچ قىلىدىغـان ۋە سـۆيىدىغان 
كىشىنىڭ قولىدا، — دەپتۇ. ئاندىن ئېرى كۈلۈمسىرەپ تۇرۇپ: 

— مەنمۇ شۇڭا قورقمايمەن، چۈنكى بۇ قاتتىق بوران مەن ئىشەنچ 
قىلىدىغـان ۋە مەن چىـن دىلىمدىن ياخشـى كۆرىدىغان بىـر زاتنىڭ 

ئىلكىدە؟! — دەپتۇ.

ھېكمەت

بىزنىڭ ھەممە ئىشـىمىز، تەقدىرىمىـز، ھاياتىمىز ۋە ماماتىمىز 
چەكسىز قۇدرەتلىك، رەھىم -شەپقەتلىك بىر زاتنىڭ ئىلكىدە بولغان 
ئىكەن، بىز ئۇنىڭ بۇيرۇغانلىرىنى ئورۇنداپ، توسقانلىرىدىن يېنىپ 
ئۇنىڭغـا ھەقىقىـي رەۋىشـتە قوللـۇق قىلسـاق، ئـۇ بىزنـى دۇنيـا ۋە 
ئاخىرەتنىڭ خاپىلىقلىرىدىن، خەتەرلىرىدىن سـاقلايدۇ. ئايروپىلان 
قاتتىق سىلكىنگەندە، ئايروپىلاندىكى مەسئۇللارنىڭ »قورقماڭلار، 
ئايروپـىلان كونتروللۇقىمىـز ئاسـتىدا« دېگـەن سـۆزىگە ئىشـىنىپ 
خاتىرجـەم بولىمىـز ۋە يۈرىكىمىـز جايىغـا چۈشـىدۇ — يـۇ، ئـاللاھ 
تائالانىـڭ يۈزلەرچـە ۋەدىسـىگە ۋە »كىمكـى ئاللاھقـا تەقۋالىـق قىلىدىكـەن، 
ئاللاھ ئۇنىڭغا چىقىش يولـى بېرىدۇ«]]]، »كىمكى ئاللاھقـا تەقۋالىق قىلىدىكەن، 
ئـاللاھ ئۇنىـڭ ئىشـىنى ئوڭايلاشـتۇرۇپ بېرىـدۇ«]]]، »مـاڭا دۇئـا قىلىـڭلار. مـەن 
دۇئايىڭلارنـى ئىجابـەت قىلىمـەن«]]] دېگـەن سـۆزلىرىگە ئىشەنمىسـەك 

بولامدۇ؟ 

تەقۋالىق — ئاللاھ تائالانىڭ بۇيرۇغانلىرىنى تولۇق ئورۇنداپ، 

]]]	 تالاق سۈرىسى، 2 - ئايەت.

]]]	 تالاق سۈرىسى، 4 - ئايەت.
]]]	 غافىر سۈرىسى:-60ئايەت.

2. ئاللاھقا ئىشىنى2

توسـقانلىرىدىن دەرھـال يېنىـش ئارقىلىـق ئۇنىڭغـا مۇكەممـەل 
ئىتائەت قىلىش دېگەنلىكتۇر.

ئاللاھقـا ئىشـىنىش — ئۇنىـڭ بارلىقىغـا، بىرلىكىگـە ۋە 
ۋەدىلىرىگە ئىشىنىش دېگەنلىكتۇر.

3. تەسەۋۋۇر قىلغىلى بولغان ئىشلار ۋۇجۇدقا چىقارغىلى 
بولىدىغان ئىشلاردۇر

 بىـرى بـەش ياشـتا، يەنـە بىـرى يەتتـە ياشـتا ئانىسـىدىن يېتىـم 
قالغان ئىككـى قېرىنداش ئانىسـىنى بەكمۇ سـېغىناتتى. ئۇلار بىر 
كۈنـى دادىسـى بىلـەن قـوي باققىلـى چىقىـدۇ. ئـۇلار كۆكتـە پـەرۋاز 

قىلىۋاتقان تۇرنىلارغا قاراپ، دادىسىدىن: 

—دادا! بـۇ تۇرنـىلار ئانىمىـز بـار جايغـا بارامـدۇ؟ — دەپ سـورايدۇ. 
دادىسى ئويلانماستىنلا: 

—ھەئە، بارىدۇ، — دەپ جاۋاب بېرىدۇ. ئۇلار يەنە: 

—بىزمۇ ئۇچالامدۇق؟ — دەپ سورايدۇ. دادىسى يەنە: 

—ھەئە، ئۇچالايسىلەر، — دەپ جاۋاب بېرىدۇ. شۇنىڭدىن كېيىن 
ئۇلار ئۇچۇشنىڭ كويىغا چۈشىدۇ. ئۇچۇش ئۈچۈن كۆپ ئىزدىنىدۇ، 
تىرىشـىپ ئۆگىنىدۇ. نەتىجىـدە، -1903 يىلـى -17 دېكابىر تۇنجى 
قېتىم ئۇچۇشنى غەلىبىلىك سىناق قىلىدۇ. ئۇلار دەل ئامېرىكىلىق 

ئاكا - ئۇكا ئورۋېل ۋە ۋېلبور رايتلار ئىدى.

ھېكمەت

ئىنسـان قىلغىلـى بولمايدىغـان ياكـى ۋۇجۇدقـا چىقمايدىغـان 
ئىشلارنى تەسەۋۋۇرمۇ قىلالمايدۇ. ئايغا چىقىش، ئايروپىلان ياساش، 
تېلېۋىـزور قاتارلىقلارنىـڭ ھەممىسـى تەسـەۋۋۇرنىڭ مەھسـۇلىدۇر. 

قۇرئان كەرىم تەسەۋۋۇر ۋە تەپەككۇر قىلىشنى ئىبادەت سانايدۇ. 

3دىغان ئىشلارىل بوىجۇدقا چىقارغىلۇن ئىشلار ۋاغلقىلغىلى بو  تەسەۋۋۇر.3

ھاياتىمىـزدا تەسـەۋۋۇرنىڭ ئەھمىيىتـى شـۇ قـەدەر زوركـى، بىـر 
نەرسـىنى تەسـەۋۋۇر قىلىش ئۇنى ۋۇجۇدقـا چىقىرىشـنىڭ ئالدىنقى 
قەدىمىـدۇر. شـۇڭا، ئالىـملار ھەرقانـداق نەرسـە ئىككـى قېتىـم 
يارىتىلىدۇ؛ بىرى، تەسەۋۋۇردا، يەنە بىرى، ئەمەلىيەتتە، دەپ قارايدۇ. 
8 - ئەسىردە ئەندەلۇسلۇق ئالىم ئابباس ئىبنى فىرناس ئايروپىلان 
نەزەرىيەسـىنى ئوتتۇرىغا قويغان ۋە بـۇ ھەقتە تۇنجى كىتـاب يازغان 
شـەخس بولـۇپ تارىخقـا قەيـت قىلىنغـان بولسـا، 20 - ئەسـىرگە 
كەلگەنـدە، ئـاكا - ئـۇكا رايـتلار ئايروپىلاننـى ئىجـاد قىلدى. شـۇنىڭ 
ئۈچۈن، گـۈزەل ئىشلارنى، ئۇلۇغۋار غايىلەرنى تەسـەۋۋۇر قىلىشـتىن 
يالتايماڭ ۋە ئىنچىكە پىلانلاپ بېقىڭ. شۇنداق قىلسىڭىز، بەلكىم 

تېخىمۇ قالتىس ئىشلارنى مەيدانغا كەلتۈرەلىشىڭىز مۇمكىن.

4. مېھىر – شەپقەتنىڭ باھاسى يوق!

ياۋروپانىـڭ قىـش كۈنلىرىنىـڭ بىرىـدە، قولىـدا تاتلىـق - تـۇرۇم 
بـالا مەلـۇم بىـر  كۆتۈرۈۋالغـان ئـون يـاشلار چامىسـىدىكى بىـر 
ئائىلىلىكلـەر قۇرۇسـىنىڭ ئىشـىكىنى قېقىۋېتىـپ ھوشـىدىن 
كېتىدۇ. ئىشىكنى ئاچقان ئايال بالىنى كۆتۈرۈپ ئۆيىگە ئەكىرىپ، 
سـاپا ئۈسـتىدە ياتقۇزىدۇ. بىـر ئازدىن كېيىـن بالا ھوشـىغا كېلىپ، 
ئـوڭ مەڭزىـدە مېڭـى بـار بىـر ئايالنـى كـۆرۈپ، ئۇنـى ئـۆز ئانىسـىغا 
ئوخشـىتىپ قالىـدۇ. ئايـال ئۇنىڭغـا بىر ئىسـتاكان سـۈت سـۇنىدۇ. 
سۈتنى ئىچىپ بولغان بالا ئۆيدىن ئايرىلىش ئالدىدا، ئۆزىگە تەقدىم 
قىلىنغان سۈتنىڭ پۇلىنى بېرىۋەتمەكچى بولۇپ، ئۇنىڭ باھاسىنى 

سورايدۇ. ئايال كۈلۈپ تۇرۇپ: 

— چىقىۋەرگىـن ئوغلۇم، مېھىر - شـەپقەتنىڭ باھاسـى يوق! — 
دەيدۇ. 

ئەسـلىدە، بۇ بـالا دادىسـىدىن كىچىـك يېتىم قېلىـپ، ناھايىتى 
كەمبەغەللىكتە چوڭ بولغان بولۇپ، ئانىسى ئۆيدە پىشۇرۇپ بەرگەن 
تاتلىـق - تۇرۇملارنى كوچـىلاردا، ئائىلىلىكلـەر قورۇلىرىدا سـېتىپ 
تۇرمۇشـىنى قامدايتتـى. ئـۇ كۈنـى تاتلىـق - تۇرۇملىـرى سـېتىلماي 
قاتتىق سـوغۇقتا كـۆپ ئايلانغان بالا قورسـىقى ئېچىپ، ھوشـىدىن 

كېتىپ يىقىلغان ئىدى.

كېيىنچە، بـۇ بـالا مېدىتسـىنادا ئوقـۇپ، دوختـۇر بولىـدۇ. يىللار 
ئۆتۈپ، بىر بىمار تېز قۇتقۇزۇش ماشىنىسىدا ئۇنىڭ دوختۇرخانىسىغا 
ئېلىپ كېلىنىدۇ. دوختۇر بىمارنىڭ ئوڭ مەڭزىدىكى مەڭنى كۆرۈپلا، 

4 يوقىھاساب ڭى مېھىر – شەپقەتن.4

بالىلىق چېغىدىكى ئاشـۇ ئۇنتۇلمـاس ۋەقەلىكنى ئېسـىگە ئالىدۇ. 
بىمارنىڭ كىملىكىنى تەكشۈرۈپ، ئۇنىڭ ئاشۇ ئايال ئىكەنلىكىنى 
ئېنىقلاپ چىققاندىن كېيىن، ئۇنى ئۆزى بىر قوللۇق داۋالايدۇ. بىمار 
دوختۇرخانىدىن چىقىدىغان ۋاقىتتا، ئۇنىڭغا بىر كونۋېرت كېلىدۇ. 

بىمار:

 — مەن بـۇ دوختۇرخانىـدا ئىككى ئايدىـن ئارتۇق ياتتىـم، ئۇنىڭ 
ئۈسـتىگە سـۇغۇرتام يوق، قانچە پـۇل چىققانـدۇ؟ — دېگەن ئەندىشـە 
بىلەن كونۋېرتنى ئاچىدۇ. ئەمما كونۋېرتتا پۇل تۆلەش تالونى ئەمەس، 
بەلكى »بىر ئىسـتاكان سـۈت بىلەن تۆلىنىپ بولـدى« دېگەن خەت 
بار ئىدى. بىمار بۇنى چۈشىنەلمەي ئويلىنىپ تۇرغان پەيتتە، دوختۇر 

كىرىدۇ ۋە كۈلۈپ تۇرۇپ: 

— مېھىر - شەپقەتنىڭ باھاسى يوق، — دەيدۇ. بىمار بىر ئىشلارنى 
خاتىرىلىگەندەك بولۇپ، دوختۇرغا سىنچىلاپ قارايدۇ. دوختۇر: 

— بـۇ گەپنـى سـىز دېگـەن ئىدىڭىزغـۇ؟ — دەيـدۇ ۋە ئۆزىنـى 
تونۇشتۇرىدۇ. بىمار ھەيرانلىقتىن قېتىپ قالىدۇ. ئوتتۇز يىل بۇرۇن 
ياۋروپانىـڭ قەھرىتـان قىـش كۈنلىرىـدە، تاتلىـق - تـۇرۇم سـېتىپ 
يۈرگـەن كەمبەغـەل بـالا ئەمدىلىكتـە، چـوڭ بىـر دوختۇرخانىنىـڭ 

خوجايىنى بولۇپ قالغان ئىدى.

ھېكمەت

ئىسلام رەھىم - شـەپقەتنى ئاسـاس قىلغـان دىندۇر. ئـاللاھ تائالا 
مۇھەممـەد ئەلەيھىسسـالامنى پەيغەمبـەر قىلىـپ ئەۋەتىشـتىكى 
غايىسىنى بايان قىلىپ: »بىز سېنى پەقەت ئالەملەرگە رەھمەت 

قىلىپلا ئەۋەتتۇق«]]] دېگەن.

بـۇ ئايەتتىكـى »ئالەملـەر« دېگـەن سـۆز ئىنسـانلار ئالەمىدىـن 

ئەنبىيا سۈرىسى، 107 - ئايەت 	[[[

مۇسـۇلمان، كاپىـر، تەقـۋادار، گۇناھـكار ھەممىسـىنى ئـۆز ئىچىگـە 
ئالغاندىن باشـقا، ھايۋاناتلار ئالەمى، ئۇچارلىقلار ئالەمى، ھاشـاراتلار 
ئالەمى، تەبىئەت ئالەمـى... دېگەندەك پۈتـۈن ئالەملەرنى ئۆز ئىچىگە 

ئالىدۇ.

مۇسـۇلمان ئادەم مېھىر - شەپقەتلىك بولىدۇ. مېھىر - شەپقەت 
قىلىش كاتتا ئىبادەتتۇر.

5ك ياشاەدشىر .5

5. شىردەك ياشاڭ

بۇرۇنقـى زامانـدا، بىـر ئاتـا ئوغلىنـى شـەھەرگە پـۇل تېپىشـقا 
ئەۋەتىپتۇ. لېكىن، ئوغۇل تېخى چۈش بولماي تۇرۇپلا، ئۆيگە قايتىپ 

كەپتۇ. دادىسى ھەيران بولۇپ: 

— ئوغلـۇم، تېخـى ئەتىگـەنلا يولغـا چىققـان ئىدىڭىـز، نېمىشـقا 
بۇنداق تېز قايتىپ كەلدىڭىز؟ ياخشـى پۇل تاپقان ئوخشىمامسىز؟ 

— دەپ سوراپتۇ. ئوغۇل: 

— دادا، مەن بۈگۈن ئاجايىب چوڭ بىر ئىشنى ئۆگىنىپ كەلدىم. 
ئەتىگـەن شـەھەرگە قـاراپ مېڭىۋېتىپ، سـەل چارچاپ قالدىـم - دە، 
يول بويىدىكى بىر تۈپ دەرەخنىڭ سايىسىدا دەم ئالغىلى ئولتۇردۇم. 
شـۇ ئەسـنادا، بىـر شـىرنىڭ بىـر كىيىكنـى قـوغلاپ يۈرگەنلىكىنـى 
كۆردۈم. شـىر خېلـى ئـۇزۇن قـوغلاپ، ئاخىـرى كىيىكنـى تۇتۇۋالدى، 
ئاندىـن ئۇنـى يېيىشـكە باشـلىدى. شـىر قورسـىقى تويغـۇدەك يـەپلا 

قالغان قىسمىنى تاشلاپ قويۇپ، كېتىپ قالدى.

شىر كەتكەندىن كېيىن، بىر چەتتكى ئورەكتە ئەھۋالنى كۆزىتىپ 
ياتقان تۈلكە چىقىپ، شىردىن ئاشقان كىيىكنى يېدى. بۇ مەنزىرىنى 
كۆرۈپ شۇنى ئۆگەندىمكى، ئىنسان ئىشلىمىسىمۇ ئاچ قالمايدىكەن. 
شـۇڭا، پۇل تاپىمەن دەپ جاپا تارتىپ يۈرمەي، يېرىـم يولدىنلا ئۆيگە 

قايتىپ كەلدىم، — دەپ جاۋاب بېرىپتۇ.

ئوغلىنىڭ ئەخمەقلىقىدىن قاتتىق غەزەپلەنگەن ئاتا:

— ئىسـىت سـاڭا ئوغلـۇم! ئـۆز ئوۋىنـى ئـۆزى ئوۋلايدىغـان ئاشـۇ 

شـىردەك ياشـاش پۇرسـىتى تۇرۇقلـۇق، باشـقىلارنىڭ قالدۇقىغا كۆز 
تىكىدىغان تۈلكىدەك ياشاشنى تاللىدىڭمۇ؟ — دەپ كايىپتۇ. 

ھېكمەت

رىزىق بېرىش ئاللاھ تائالانىڭ ئىشى، لېكىن شۇ رىزىققا ئېرىشىش 
ئۈچۈن سەۋەب قىلىش ۋە تىرىشىش بىزنىڭ مەجبۇرىيىتىمىز. شۇڭا، 

ھالال رىزىق تېپىش ئۈچۈن ئىشلەش پەرزدۇر.

دۇنيادىكـى ھەربىـر جانلىقنىـڭ رىزقـى ئـاللاھ تائـالا تەرىپىدىـن 
كاپالەنلەندۈرۈلگـەن. لېكىـن، »تىلـەپ يېيىـش« بىلـەن »ئىشـلەپ 
يېيىش«، »بېرىپ ياشاش« بىلەن »ئېلىپ ياشاش« ئارىسىدا ئاسمان 
- زېمىن پـەرق بار. پەيغەمبەر ئەلەيھىسسـالام: »بەرگـەن قول ئالغان 

قولدىن ياخشىدۇر«]]] دەپ كۆرسەتكەن.

]]]	 سەھىھۇل بۇخارىي، 1427 - نومۇرلۇق؛ سەھىھ مۇسلىم، 1034 - نومۇرلۇق ھەدىس.

6زى بولساداق رنلاھ سىزدىن قالئا ىڭىز،ساھتىن رازى بولمىللاىز ئس .6

6. سىز ئاللاھتىن رازى بولمىسىڭىز، ئاللاھ سىزدىن قانداق رازى 
بولسۇن!

 بىـر كىشـى ھەرەمـدە كەئبىنىـڭ ئالدىـدا تـۇرۇپ: »ئـى ئـاللاھ! 
سېنىڭ رازىلىقىڭنى تىلەيمەن« دېگەن دۇئانى تەكرارلاۋىرىپتۇ. بۇنى 

ئاڭلىغان تابىئىين]]] ئۆلىمالىرىدىن مالىك ئىبنى دىنار:

— سـەن ئاللاھنىـڭ رازىلىقىنـى تىلەۋاتىسـەن، لېكىـن ئـۆزۈڭ 
ئاللاھتىـن رازىمـۇ؟ سـەن ئۇنىڭدىـن رازى بولمىسـاڭ، ئـۇ قانداقمـۇ 
سەندىن رازى بولسۇن؟! — دەپتۇ. بۇ گەپنى ئاڭلىغان ھېلىقى كىشى:

— بـۇ قانداق گـەپ؟ مېنىـڭ ئاللاھتىـن رازى بولماسـلىققا نېمە 
ھەددىم؟ — دەپتۇ. مالىك ئىبنى دىنار ئۇنىڭغا مۇنداق چۈشەندۈرۈپتۇ: 

— سـەن ئاللاھنىـڭ بەرگـەن نېمەتلىرىگـە خۇشـال بولغانـدەك، 
ئەۋەتكەن مۇسىبەتلىرىگىمۇ خۇشال بولالامسەن؟ ئۇ تەقدىر قىلغان 
قىسـمەتلەرنىڭ ھەممىسـىگە رازى بولالامسـەن؟ ئەگـەر شـۇنداق 
قىلالىساڭ، ئاللاھتىن رازى بولغان بولىسەن. يەنى سەن ئاللاھنىڭ 
پۈتۈن تەقدىر - قىسمەتلىرىگە چىن قەلبىڭدىن رازى بولۇپ قانائەت 

قىلغان ۋاقتىڭدا، ئاللاھمۇ سەندىن رازى بولىدۇ. 

ھېكمەت

ھاياتتىكى خۇشاللىقمۇ، غەمكىنلىكمۇ، بايلىقمۇ، نامراتلىقمۇ، 

]]]	 تابىئىيــن — پەيغەمبــەر ئەلەيھىسســالامدىن كېيىــن كەلگــەن ئىككىنچــى ئــەۋلاد مۇســۇلمانلار 
بولۇپ، پەيغەمبەر ئەلەيھىسسالامنى كۆرمىگەن، ئەمما ساھابىلەرنى كۆرگەن كىشىلەردۇر.

پايدىمۇ، زىيانمۇ — ھەممىسـى ئاللاھ تائالادىن كېلىدۇ. بېشىمىزغا 
كەلگەن كۆڭۈلسـىزلىكلەرگە قاقشـاش ئـاللاھ تائالانىـڭ تەقدىرىگە 
نارازى بولغانلىق ھېسابلىنىدۇ. چۈنكى، كائىناتتىكى ھەممە ئىش 
ئاللاھ تائالانىڭ تەقدىرى بىلەن ۋۇجۇدقا چىقىدۇ. شۇنىڭغا ئوخشاش، 
ئـاللاھ تائالانىـڭ نېمـەت تەقسـىماتىغا قايىـل بولماسـلىق، بەرگـەن 
رىزقىنـى ئـاز چـاغلاپ قانائـەت قىلماسـلىقمۇ ئاللاھتىـن نـارازى 
بولغانلىقتـۇر. ھەقىقىـي بەخـت — ئاللاھنىـڭ بەرگىنىگىمـۇ، 

ئالغىنىغىمۇ رازىلىق بىلەن تەبەسسۇم قىلالىشقا يوشۇرۇنغان.

7. ئىمام ئەزەم بىلەن مۇنازىرىلەشكەن ئاتېئىستلار

ئاللاھ تائالانىڭ بارلىقىغا ئىشەنمەيدىغان ئاتېئىست كاپىرلاردىن 
بىر قانچىسـى ئىمـام ئەزەمنـى سـۆزدە يېڭىۋالماقچى بولـۇپ، ئۇنىڭ 
بىلەن ئاللاھنىـڭ بارلىقى ھەققىدە مۇنازىرىلىشـنى تەلـەپ قىپتۇ. 
ئىمام ئـەزەم ئۇلارغا ئۇچرىشـىدىغان جاي ۋە ۋاقىتنى بەلگىلەپ، شـۇ 

كۈندە ئۇچرىشىشنى ئېيتىپتۇ. 

ئاتېئىسـت كاپىـرلار ئىمـام ئـەزەم بەلگىلـەپ بەرگـەن جايغـا دەل 
ۋاقتىـدا بېرىـپ كۈتـۈپ تۇرۇپتـۇ. ئەممـا، ئىمـام ئـەزەم دەل ۋاقتىـدا 
كەلمـەي، قەسـتەن كېچىكىـپ كەپتـۇ. ئاتېئىسـت كاپىـرلار ئىمـام 

ئەزەمنى مەسخىرە قىلغان ھالدا:

— ھەي ئىمام، ئۆزلىرى كېچىكىپ قالدىلىغـۇ؟ — دەپتۇ. ئىمام 
ئەزەم:

— ئەسـلىدە مـەن بـۇرۇنلا يولغـا چىققـان ئىدىـم. دېڭىـز بويىـدا 
كېمىنىڭ كېلىشـىنى كۈتتۈم. ئەمما، كېمە كەلمىدى. شۇ ئەسنادا 
قاراپ تۇرسام، ئورماندىكى دەل - دەرەخلەر ئۆزلۈكىدىن دېڭىز بويىغا 
كېلىـپ، يەنـە ئۆزلۈكىدىـن كېمىگـە ئايلانـدى. مـەن ئاشـۇ كېمىگـە 
چىقىپ، ئاران يېتىپ كەلدىم، — دەپتۇ. بۇنى ئاڭلىغان ئاتېئىسـت 

كاپىرلار ئىمام ئەزەمنى مەسخىرە قىلىپ:

— مۇشـۇمۇ گەپمـۇ؟ مۇشـۇنداق ئىشـمۇ بولامـدۇ؟ ئۆزلۈكىدىـن 
بارلىققـا كەلگـەن بىرەر نەرسـە بارمـۇ دۇنيـادا؟ — دەپتـۇ. ئىمـام ئەزەم 

ئۇلارغا: 

— بەك توغرا گەپ قىلدىڭلار، دۇنيادا ئۆزلۈكىدىن بارلىققا كەلگەن 
ھېچقانـداق نەرسـە يـوق. شـەيئىلەرنىڭ ھەممىسـى بىـر ياراتقۇچـى 
تەرىپىدىن يارىتىلغان. سـىلەر بىر كېمىنى ئۆزلۈكىدىن ياسـىلىپ 
قالدى دېسـەم ئىشەنمەيسـىلەر — يۇ، نېمىشقا پايانسـىز كائىنات ۋە 
ئۇنىڭدىكـى مەۋجـۇداتلار ئۆزلۈكىدىـن پەيـدا بولغـان، ئۇلارنـى ئـاللاھ 
ياراتمىغان دەپ دەۋا قىلىسـىلەر؟ — دەپتۇ. ئاتېئىست كاپىرلار مات 

بولۇپ، قايتىپ كېتىپتۇ.

ھېكمەت

ئاللاھ تائالا قۇرئـان كەرىمـدە مۇنداق دېگـەن: »)ئى ئىنسـانلار!( ئەنە 
شـۇ سـىلەرنىڭ رەببىـڭلار بولغـان ئاللاھتـۇر، ئاللاھتىـن باشـقا ئـىلاھ يوقتـۇر. ئـۇ 
ھەممە نەرسىنىڭ ياراتقۇچىسىدۇر، ئۇنىڭغا ئىبادەت قىلىڭلار. ئۇ ھەممە نەرسىگە 

ھامىيدۇر«]]].

 ئەقىل »ھەرقانداق ئەسەرنىڭ ئاپتورى، ھەرقانداق ئىجادىيەتنىڭ 
ئىجـادكارى، ھەرقانـداق بىر سـەنئەتنىڭ سـەنئەتكارى بولغىنىدەك، 
بۇ كاتتـا كائىناتنىڭمۇ بىر ياراتقۇچىسـى بـاردۇر« دېگـەن ھۆكۈمنى 
چىقارسـا، قۇرئـان كەرىـم »بـۇ ياراتقۇچـى ئاللاھتـۇر!« دەپ ئـېلان 

قىلماقتا.

ئەنئام سۈرىسى، 102 ـ ئايەت. 	[[[

8. باشقىلارنىڭ ھاجىتىنى راۋا قىلىش كاتتا ئىبادەتتۇر

كۈتۈش ئىنسانغا ئېغىر كېلىدىغان بىر ئىش بولۇپ، بىرەر ئىش 
بىلەن مەشغۇل بولمىغاندا، ئادەمنىڭ ئىچى سىقىلىپ كېتىدۇ.

جىـددە ئايرودۇرۇمىـدا ئايروپىلانغـا چىقىـش سـائىتىنى كۈتـۈپ 
ئولتۇرغان ھاجىلاردىن بىرى يېنىدا ئولتۇرغان »سەئىد« ئىسىملىك 
بىـر ھاجـى بىلـەن تونۇشقۇسـى كەپتـۇ. ھېلىقـى ھاجـى ئۆزىنـى 
تونۇشتۇرۇپ بولغاندىن كېيىن، ئۆزىنىڭ ئونىنچى قېتىملىق ھەجنى 
تامـاملاپ، يۇرتىغـا قايتىۋاتقانلىقىنـى ئېيتىـپ تـازا ماختىنىپتـۇ. 
ئاندىن ھاجى سـەئىدتىن ئۇنىڭ قانچـە قېتىم ھـەج قىلغانلىقىنى 
سوراپتۇ. ھاجى سـەئىد ئۇنىڭغا: »بۇ مېنىڭ تۇنجى ھەج قىلىشىم 
بولىـدۇ. مېنىـڭ ھـەج ھېكايـەم بـەك ئـۇزۇن، شـۇڭا كـۆپ سـۆزلەپ 
بېشـىڭنى ئاغرىتىشـنى خالىمايمـەن« دەپتـۇ. ھەمراھـى ئۇنىڭغـا: 
»بىزنىـڭ ۋاقتىمىـز كـۆپ، بـۇ ۋاقتىنـى شـۇنداق گـەپ سـېتىپ 
ئۆتكۈزمىسەك، زېرىكىپ قالىمىز. سۆزلەۋەرگىن، قۇلىقىم سەندە« 

دەپتۇ.

ھاجى سـەئىد ھېكايىسـىنى باشلاپ مۇنداق دەپتۇ: »مەن ئوتتۇز 
يىل كۈتـۈپ، ئاندىـن بۇ ھـەج پۇرسـىتىگە ئېرىشـتىم. ھـەج قىلىش 
ئۈچۈن بىر شەخسىي دوختۇرخانىنىڭ فىزىكىلىق داۋالاش بۆلۈمىدە 
يىگىرمە يىل ئىشلەپ، پۇل توپلىدىم. ئاخىرى مەن تەقەززالىق بىلەن 
كۈتكەن كۈنلەرمۇ كەلدى. سـەپەر تەييارلىقىنى پۈتتـۈرۈپ، ئاخىرقى 
ئايلىـق مائاشـىمنى ئـالاي دەپ دوختۇرخانىغـا باردىـم. دوختۇرخانىدا 
بالىسـىنى ئـۆزۈم بىـر قوللـۇق داۋالاپ كېلىۋاتقـان بىر ئايـال بىلەن 

ئۇچرىشـىپ قالدىم. ئايال ئوغلىنى داۋالىتىشـنى توختاتقانلىقىنى 
ئېيتتى. مەن ئۇنىڭدىن:

— نېمىشقا توختىتىسىز؟ مەن ئوغلىڭىزغا ياخشى قارىيالمىدىممۇ؟ 
— دەپ سورىۋىدىم، ئايال:

يـاق، سـىز راسـتتىنلا بالىمىزغـا ياخشـى قارىدىڭىـز. بىـز بـۇ 
داۋالاشـنى داۋاملاشتۇرۇشـنى بەكمۇ ئـارزۇ قىلاتتۇق، چۈنكـى داۋالاش 
ياخشى ئۈنۈم بېرىۋاتاتتى. ئەمما، بالامنىڭ ئاتىسى تۇيۇقسىز ئىشسىز 
قالـدى. دوختۇرخانىغـا تۆلەشـكە پۇلىمىز يوق، شـۇڭا توختىتىشـقا 

مەجبۇر بولدۇق، — دېدى.

بالىغـا قاتتىق ئىچىم ئاغرىـدى. دوختۇرخانـا مۇدىرىنىڭ يېنىغا 
كىرىپ، ئايالنىڭ ئەھۋالىنى چۈشەندۈردۈم. مۇمكىن بولسا، بالىنى 

ھەقسىز داۋالاشنى ئۆتۈندۈم. ئەمما، مۇدىر قوپاللىق بىلەن:

— بۇ خەير - ساخاۋەت جەمئىيىتى ئەمەس، پۇل تاپىدىغان ئورۇن. 
پۇلـى بولمىسـا، داۋالىمايمىز، — دېـدى. مۇدىرنىـڭ يېنىدىن ئىچىم 

ئاچچىققا تولغان ھالدا يېنىپ چىقتىم.

شۇ ھامان قولۇمنى يانچۇقۇمغا سېلىپ، پۇلۇمنى سىقىمدىدىم. 
لېكىن، ›بۇ مېنىڭ يىگىرمە يىل جاپالىق ئىشـلەپ يىغقان پۇلۇم. 
ھـەج پۇرسـىتى ئـاران كەلـدى، ئەمـدى بـۇ پۇرسـەت كېتىـپ قالسـا، 
بۇنىڭدىن كېيىن كەلمىكى ئاسـان ئەمەس‹ دېگەنلـەر خىيالىمدىن 
كېچىپ، ئويلىنىپ تۇرۇپ قالدىـم. بىر تەرەپتە ئۆمـۈر بويى ئارزۇلاپ 
كەلگەن ھەرەم، يەنە بىر تەرەپتە ياردەمگە موھتاج بالا. ئىككىسىنىڭ 
بىرىنى تاللاشقا مەجبۇ بولدۇم. شۇ تاپتا، ئۆزۈمنىڭ ئېغىر سىناققا 

دۇچ كەلگەنلىكىمنى بىلىپ تۇرۇۋاتاتتىم.

ئاخىرى قەتئىي قارارغا كېلىپ، بالىنىڭ ئالتە ئايلىق داۋالىنىش 
پۇلىنى ئالدىن تۆلىۋەتتىم. ئايالدىن ئوغلىنىڭ داۋالىنىش پۇلىنى 
تۆلىۋەتكەنلىكىمنى باشـقىلارغا ئېيتماسـلىقىنى، باشقىلار سوراپ 

قالسـا، ›دوختۇرخانا كۆتۈرىدىغان بولدى‹ دەپ قويۇشـىنى ئۆتۈندۈم. 
بىر تەرەپتىن، ھەج قىلىش پۇرسىتىنى قولدىن بېرىپ قويغانلىقىم 
ئۈچـۈن پەرىشـان بولسـام، يەنـە بىـر تەرەپتىـن، بىـر ھاجەتمەننىـڭ 
ھاجىتىنـى راۋا قىلالىغانلىقىـم ئۈچـۈن ئۆزۈمنـى خۇشـال تۇتۇشـقا 

تىرىشتىم.

شۇ كۈنى كېچىسى بىر چۈش كۆردۈم. چۈشۈمدە ھەرەمگە بېرىپ، 
كەئبىنـى تـاۋاپ قىپتىمـەن. نۇرغـۇن كىشـىلەر مـاڭا سـالام بېرىـپ: 
›مۇبارەك بولسـۇن! ھاجـى سـەئىد، بىزنىمۇ دۇئـادا ئۇنۇتمىغايسـەن‹ 
دېگىلـى تۇرغـۇدەك. چۈشـۈم ئاخىرلىشـاي دەپ قالغانـدا تېلېفـون 
جىرىڭلىدى. تېلېفون دوختۇرخانا مۇدىرىدىن كەلگەن ئىدى. ئۇ ماڭا 
مۇنداق دېدى: ›سەئىد، دوختۇرخانىمىزنىڭ خوجايىنى بۇ يىل ھەجگە 
بارماقچـى ئىكـەن. بىـر ھەمراھقـا موھتـاج بولـۇپ، سـېنى تاللاپتـۇ. 
ئەگـەر ماقـۇل دېسـەڭ، بارلىـق چىقىمىڭنـى ئـۆزى كۆتـۈرۈپ ھەجگە 
ئېلىـپ بارىدىكـەن‹ دېدى. مـەن ھېـچ ئىككىلەنمەسـتىنلا: ›ماقۇل‹ 

دەۋەتتىم.

بۇ خۇشاللىقتىن سۆيۈنۈپ، ئاللاھ تائالاغا سەجدە قىلىپ يىغلاپ 
ياخشـى  سـەپىرىدە خوجايىننىـڭ خىزمىتىنـى  ھـەج  كەتتىـم. 
قىلغانلىقىم ئۈچـۈن مېنـى مۇكاپاتلايمـەن دەپ تۇرۇۋالدى. شـۇنىڭ 
بىلـەن، ئۇنىڭغا ھېلىقـى ئايالنىـڭ مېيىپ ئوغلىنىـڭ ئەھۋالىنى 
سـۆزلەپ بەدرىـم. ئـۇ دەرھـال مۇدىرغـا تېلېفـون قىلىـپ، بالىنىـڭ 
داۋالىنىش چىقىمىنى ئۆزى كۆتۈرىدىغانلىقىنى ئېيتتى. ئايالنىڭ 
ئېرىنىمۇ ئۆزىنىڭ بىر شـىركىتىگە ئىشـقا ئورۇنلاشـتۇردى. ئاندىن 
داۋالىنىـش چىقىمىنـى سۈرۈشـتە قىلىـپ، مېنىـڭ  بالىنىـڭ 
تۆلىگەنلىكىمنـى بىلـدى ۋە دەرھـال كارتامغـا قايتـۇرۇش ھەققىـدە 
مۇدىرغـا بۇيـرۇق چۈشـۈردى. شـۇنىڭ بىلـەن يىغقـان پۇلـۇم قولۇمدا 

قېلىپ، بىكارلىق ھەج قىلىپ قايتىۋاتىمەن«.

ھېكمەت

 بىراۋغـا قىلغـان ياخشـىلىق ھەرگىـز ئۇنتۇلـۇپ كەتمەيـدۇ ۋە 
مۇكاپاتسـىز قالمايـدۇ. ئـاللاھ تائـالا قۇرئـان كەرىمـدە: »ياخشـىلىقنىڭ 
پەيغەمبـەر  دەپ كۆرسـەتكەن.   [[ ياخشـىلىقتۇر«] پەقـەتلا  مۇكاپاتـى 
مۇسـۇلمان  بىـر  »كىمكـى  دېگـەن:  ق  مۇنـدا ئەلەيھىسسـالام 
قېرىندىشـىنىڭ ھاجىتىنـى راۋا قىلسـا، ئـاللاھ ئۇنىـڭ ھاجىتىنى 

راۋا قىلىدۇ«]]].

]]]	 رەھمان سۈرىسى:-60ئايەت.
]]]	 سەھىھۇل بۇخارىي، 2442 - نومۇرلۇق؛ سەھىھ مۇسلىم، 2580 - نومۇرلۇق ھەدىس.

9. ئەقىللىق بالا

بىر كۈنى مەلۇم بىر مەكتەپنىڭ پەلسەپە دەرسىدە ئاللاھ تائالانىڭ 
ئاتېئىسـت مۇئەللىملەردىـن بىـرى  بارلىقىغـا ئىشـەنمەيدىغان 

ئوقۇغۇچىلاردىن سورايدۇ: 

— مېنى كۆرۈۋاتامسىلەر؟

— ھەئـە، كۆرۈۋاتىمىـز، — دەيـدۇ ئوقۇغۇچىلار ھەممـە بىرلىكتە. 
مۇئەللىم:

— ئۇنداقتـا مـەن مەۋجـۇت. شـۇنداقمۇ؟ — دەيـدۇ مۇئەللىـم. 
ئوقۇغۇچىلار:

— ھەئە، شۇنداق، — دەپ جاۋاب بېرىشىدۇ. ئاندىن:

— دوسكىنى كۆرۈۋاتامسىلەر؟ — دەيدۇ مۇئەللىم دوسكىغا قولى 
بىلەن ئىشارەت قىلىپ تۇرۇپ. ئوقۇغۇچىلار:

— ھەئە، كۆرۈۋاتىمىز— دەيدۇ. 

— ئۇنداقتا، دوسكا مەۋجۇت. شۇنداقمۇ؟ — دەيدۇ مۇئەللىم.

— شـۇنداق— دەيدۇ ئوقۇغۇچىلار. مۇئەللىم ئۇلارغا ئورۇندۇقلارنى 
كۆرسىتىپ تۇرۇپ:

— ئورۇندۇقلارنى كۆرۈۋاتامسـىلەر؟ — دەيدۇ. ئوقۇغۇچىلار ھەممە 
بىرلىكتە:

— ھەئـە، كۆرۈۋاتىمىـز، — دەپ جـاۋاب بېرىشـىدۇ. مۇئەللىـم بـۇ 
قېتىـم ئۆزىنىـڭ ئاتېئىسـتلىق سەپسەتىسـىنى ئىلگىـرى سـۈرۈش 

ئۈچۈن ئوقۇغۇچىلاردىن:

— ئاللاھنى كۆرۈۋاتامسىلەر؟ — دەپ سورايدۇ. تۇيۇقسىز سورالغان 
بـۇ سـوئالدىن ھۇدۇقـۇپ قالغـان ئوقۇغۇچـىلار بىرئـاز تۇرۇۋالغاندىن 

كېيىن:

— يـاق، — دەپ جـاۋاب بېرىشـىدۇ. نىيىتـى بـۇزۇق ئاتېئىسـت 
مۇئەللىم پۇرسەتنىڭ كەلگەنلىكىنى بىلىپ، يۇقىرى ئاۋازدا:

— ئۇنداقتا، ئاللاھ يوق! — دەيدۇ. سىنىپنى جىمجىتلىق قاپلايدۇ، 
ھەممە سۈكۈتكە چۆمىدۇ. ئارىدىن ئازراق ۋاقىت ئۆتكەندىن كېيىن، 

ئوقۇغۇچىلاردىن بىرى ئورنىدىن تۇرۇپ: 

— ساۋاقداشلار! سـىلەر مۇئەللىمنىڭ ئەقلىنى كۆردۈڭلارمۇ؟ — 
دەپ سورايدۇ. ئوقۇغۇچىلار ھەممە بىرلىكتە:

— ياق! — دەپ جاۋاب بېرىشىدۇ. ئوقۇغۇچى تەمكىنلىك بىلەن:

— ئۇنداقتـا، مۇئەللىمنىـڭ ئەقلـى يـوق! — دەيـدۇ. سـىنىپتا 
جىمجىتلىـق ھۆكـۈم سـۈرىدۇ. مۇئەللىـم لام - جىـم دېيەلمـەي 

ئوقۇغۇچىلارنىڭ ئالدىدا مات بولىدۇ.

ھېكمەت

»بار نەرسە چوقۇم كۆرگىلى بولىدىغان بولۇشى كېرەك، كۆرگىلى 
بولمايدىغان نەرسە يوقتۇر« دەيدىغان مەنتىقە ياكى پەلسەپە تۈپتىن 
خاتادۇر. تەبىئىي پـەن ئالىملىرى دۇنيادا مەۋجۇت بولـۇپ تۇرۇۋاتقان 
شەيئىيلەردىن ئاران % 3.5 نىلا كۆرگىلى بولىدىغانلىقى، قالغان% 
96.5 نـى كۆرگىلـى بولمايدىغانلىقىنـى ئىسـپاتلاپ چىقتـى. رادىئـو 
دولقۇنلىرى، تېلېۋىزىيە قاناللىرى، توك، سىمسـىز تـور ۋە بۇلاردىن 
باشقا مىڭلارچە نەرسىلەرنى كۆرەلمەيمىز. ئەمما، بۇلارنىڭ مەۋجۇت 

ئىكەنلىكىدىن قىلچە شەكلەنمەيمىز. 

بىـز ھېـس - تۇيغۇلىرىمىزنىمـۇ كۆرەلمەيمىـز. مەسـىلەن، 
مۇھەببـەت - نەپرەت، خۇشـاللىق -غەمكىنلىك، مېھىر - شـەپقەت، 
ئىچ ئاغرىتىش، روھ، ۋىجدان، جان، ئەقىل، خىيال، پىكىر، كۆڭۈل، 
ئارزۇ قاتارلىق كۆپلىگەن مەنىۋىيەتلەر بىزدە مەۋجۇت، ئەمما ئۇلارنىڭ 

ھېچبىرىنى كۆزىمىز بىلەن كۆرەلمەيمىز.

10. دۇنيادا دۆت ئادەم يوق

بىر بالا ئۆزىنى ئىنتايىن دۆت، قولىدىن ئىش كەلمەيدىغان بىرى 
دەپ ئويلايدىكـەن. ئۇنىـڭ ئۆگىنىـش نەتىجىسـىمۇ ناچـار بولـۇپ، 
مەكتەپنىـڭ دەرسـلىكلىرىنىمۇ ئائىلـە ئوقۇتقۇچىسـىنىڭ ياردىمى 

بىلەن ئارانلا ئۆگىنەلەيدىكەن. ئۇ ھەمىشە ئۆزىگە: 

— مەن قانداق قىلىشىم كېرەك؟ نېمىشقا مەن باشقا بالىلاردەك 
تېـز ئۆگىنىـپ، مۇنـەۋۋەر ئوقۇغۇچـى بولالمايمـەن؟ — دەپ سـوئال 

قويىدىكەن.

بىر كۈنى ئۇ دەريا بويىدا خىيال سۈرۈپ، يىغلاپ ئولتۇرۇپتۇ. شۇ 
ئارىـدا، يولدىن ئۆتـۈپ كېتىۋاتقـان بىر پېشـقەدەم سـەنئەتكار ئۇنىڭ 

يېنىغا كېلىپ: 

— بالام، نېمىشـقا يىغلايسـەن؟ — دەپ سـوراپتۇ. بالا قەلبىدىكى 
دەردىنى تۆكۈپ: 

— مـەن دۇنيادىكى ئـەڭ دۆت بـالا، قولۇمدىـن ھېچقانداق ئىشـمۇ 
كەلمەيـدۇ، — دەپتـۇ. سـەنئەتكار يەردىـن بىـر تـال تاياقنـى ئېلىـپ، 

بالىنىڭ قولىغا تۇتقۇزۇپتۇ ۋە ئۇنىڭغا مېھرىبانلىق بىلەن: 

— بالام دۇنيـادا دۆت ئـادەم يوق. قېنى، مۇشـۇ تاياق بىلـەن قۇمغا 
بىر نەرسە سىزىپ باقە، — دەپتۇ. بالا ئەتراپىغا بىر قۇر قارىۋەتكەندىن 
كېيىـن، دەريـا بويىدىكـى نـەم قۇمغـا ئۆزىدىـن بىـر نەچچـە قـەدەم 
يىراقلىقتا تۇرغان بىر تۈپ سۆگەت دەرىخىنىڭ رەسىمىنى سىزىپتۇ. 
رەسـىم شـۇنچىلىك جانلىـق، شـۇنچىلىك گـۈزەل چىقىپتۇكـى، 

سەنئەتكار ھەيران قېلىپ مۇنداق دەپتۇ: 

— بـالام، سـېنىڭ ئاجايىـپ بىـر تالانتىـڭ بـار ئىكەنغـۇ! سـەن 
ھەرگىزمـۇ دۆت ئەمـەس، پەقـەت خاتـا يـەردە تـۇرۇپ قالغـان بىـر 
گۆھەرسەن. بېلىقنى دەرەخكە چىقالمىغانلىقى ئۈچۈن دۆت دېگىلى 
بولمايـدۇ، چۈنكـى ئۇنىـڭ دۇنياسـى سـۇدۇر. سـېنىڭ ئەقلىـڭ 
بارمىقىڭنىـڭ ئۇچىـدا ئىكـەن، سـەن رەسسـاملىقتا تۇغمـا تالانـت 

ئىگىسى ئىكەنسەن!

بـالا شـۇ كۈندىـن بـاشلاپ ئۆزىگـە بولغـان ئىشـەنچىنى تېپىـپ، 
ئىشـتىياق بىلـەن رەسـىم سىزىشـنى مەشـىق قىلىشـقا باشلاپتـۇ. 
ئارىدىن يىللار ئۆتۈپ، ئۇنىڭ سىزغان رەسىملىرى پۈتۈن مەملىكەت 
بويىچـە داڭلىـق بولـۇپ كېتىپتـۇ. ئىلگىـرى ئۇنـى »دۆت« دەپ 
بولـۇپ،  قايىـل  تالانتىغـا  ئۇنىـڭ  ئەمدىلىكتـە  كەمسـىتكەنلەر 

ئەسەرلىرىنى كۆرۈش ئۈچۈن سائەتلەپ ئۆچرەتتە تۇرىدىغان بوپتۇ.

ھېكمەت

ئەقىلنىڭ تۈرلىرى ئىنتايىن كۆپ. ماتېماتىكا ياكى خىمىيىدە 
ئاجىز بىـر ئـادەم تىـل - ئەدەبىياتتـا قابىلىيەتلىك بولۇشـى، پۈتۈن 
دەرسـلەردە قىينالغـان بىـرى سـەنئەتتە ياكـى تەنتەربىيـەدە تالانـت 
ئىگىسـى بولۇشـى مۇمكىن. قولى ھۈنـەر - كەسـىپكە كەلمەيدىغان 
بىرى كىشىلىك مۇناسىۋەتكە ماھىر بولۇشى مۇمكىن. دۇنيادا دۆت 
ئادەم يوق، پەقەت ئۆزىدىكى تالانتنى بايقىيالمىغان ياكى ئۇنى جارى 

قىلدۇرىدىغان مۇناسىپ ئورۇن تاپالمىغان كىشىلەر بار.

شـۇڭا، بىـز ئۆزىمىزنـى باشـقىلارغا سېلىشـتۇرۇپ كەمسـىتمەي، 
ئـاللاھ ئاتـا قىلغـان ئۆزگىچـە تالانتىمىزنـى تېپىـپ چىقىـپ، ئۇنـى 

جەمئىيەتكە خىزمەت قىلدۇرۇشقا تىرىشىشىمىز لازىم.

11. نېمەت شۈكۈر قىلىش بىلەن ئاشىدۇ، تۇزكورلۇق بىلەن 
يوقىلىدۇ

ئۆتكـەن زامانـدا، ھامماللىـق قىلىـپ تىرىكچىلىـك قىلىدىغان 
بىر كىشـى بار ئىكەن. ئـۇ ھال كۈنىگە شـۈكۈر قىلىـپ، رازىمەنلىك 
ئىچىدە ياشايدىكەن. كۈنلەرنىڭ بىرىدە، ئۇ ئۆزى ئېرىشكە بۇ بەخت 
- سائادەتلىك، خاتىرجەم تۇرمۇشىنى ئۇنتۇپ، ئاللاھ تائالاغا مۇنداق 

مۇناجات قىپتۇ: 

— ئـى ئـاللاھ! كۈنـدە ئىككـى نـان ئۈچـۈن توختىمـاي، جاپالىـق 
ئىشـلەپ جېنىمنـى بېقىۋاتىمـەن. مېنـى ئىشـلىمەي تۇرۇپمۇ ئاشـۇ 

ئىككى نانغا ئېرىشەلەيدىغان قىلساڭچۇ! 

شۇ كۈنى كېچىسى، ساقچىلار ئۇنى بىر قۇرۇق تۆھمەت سەۋەبلىك 
تۇتـۇپ كېتىـپ، زىندانغـا تاشلاپتـۇ ۋە ئۇنىڭغـا كۈنـدە ئىككـى نـان 
بىلـەن  ھ  نـا گۇ نېمـە  ىنىـڭ  ئۆز كشـى  ئـۇ   . بېرىپتـۇ تـاشلاپ 
تۇتۇلغانلىقىنىمـۇ بىلەلمـەي، ئايلارچـە زىندانـدا قاپتـۇ. كۈنـدە 
ناننـى يېيىشـتىنمۇ  ئىشلىمىسـىمۇ كېلىدىغـان ئاشـۇ ئىككـى 
زېرىكىپتـۇ. شـۇ چاغـدىلا، ئـۇ ئۆزىنىـڭ خاتالىقىنـى تونـۇپ يېتىپ، 

ئاللاھ تائالاغا نىدا قىپتۇ: 

— ئى ئاللاھ! ئىككى نان بەرمىسەڭمۇ مەيلى، مېنى بۇ زىنداندىن 
چىقارساڭ، كۈندە بىر نان بەرسەڭمۇ شۈكۈر قىلاتتىم، — دەپتۇ. 

ھېكمەت

 ئـاللاھ تائـالا قۇرئـان كەرىمـدە: »ئەگـەر شـۈكۈر قىلسـاڭلار، سـىلەرگە 
)بېرىۋاتقان نېمىتىمنى( تېخىمۇ زىيادە قىلىمەن«]]] دېگەن. 

شـۈكۈر قىلىـش دېگەنلىـك ئازغـا قانائـەت قىلىـپ، ئىشـلىمەي 
يېتىش دېگەنلىك ئەمەس، بەلكى تېخىمۇ كۆپكە ئېرىشىش ئۈچۈن 
تىرىشـچانلىق كۆرسـىتىش بىلـەن بىـر ۋاقىتتـا، ئۆزىگـە بېرىلگـەن 
ئاشـۇ ئازنىڭ قەدرىنى بىلىـش، ئۇنىڭدىـن تولۇق بەھرىمـەن بولۇش 
دېگەنلىكتـۇر. ئۆزىـدە بـار ئازدىـن خۇشـال بولالمىغـان كىشـى كۆپكە 

ئېرىشكەن تەقدىردىمۇ خۇشال بولالمايدۇ.

]]]	 ئىبراھىم سۈرىسى، 7 - ئايەت.

12. دەردىڭىزنى ئاللاھ تائالاغا تۆكۈڭ

بىر يېتىم قىز تاغىسـىنىڭ ئوغلىغا تۇرمۇشـقا چىققان بولۇپ، 
ئېرىنىـڭ ئاچا-سـىڭىللىرى تەرىپىدىن توختىماي ھەقسـىزلىككە 
ۋە خورلۇققا ئۇچرايدىكەن. ئېرىمۇ ئۇنىڭ دەردىنى ئاڭلاشنىڭ ئورنىغا، 
ئاچـا - سـىڭىللىرىغا بۇلۇشـۇپ، زۇلـۇم قىلىدىكـەن. قىـز زۇلۇمغـا 
چىدىمـاي ھـەر كۈنـى يالغـۇز قالغـان ئانىسـىنىڭ ئۆيىگـە بېرىـپ، 
دەردىنى تۆكىدىكەن. قىز ئۇدا ئون يىل كۈنىنى ئانىسىغا دەرد تۆكۈش 
بىلەن ئۆتكۈزۈپتۇ. بىچارە ئانىمۇ قىزىنىڭ دەردىگە دەرمان بولالماي، 

چارىسىزلىك ئىچىدە پۇچىلىنىپتۇ.

كۈنلەرنىـڭ بىرىـدە، قىزنىـڭ ئانىسـىمۇ ۋاپـات بوپتـۇ. شـۇنىڭدىن 
كېيىن، قىز ھەر كۈنى ئانىسىنڭ ئادەمسىز ئۆيىگە بېرىپ، جاينامازدا 
ئولتـۇرۇپ، دەردىنـى ئاللاھقـا تۆكۈشـكە باشلاپتـۇ. قىزنىـڭ ھـەر كۈنـى 
ئانىسىنىڭ ئادەمسىز ئۆيىگە غەمكىن كېتىپ، خۇشال - خۇرام قايتىپ 
كېلىۋاتقانلىقىنى كۆرگەن ئېرىنىڭ ئاچا - سىڭىللىرى ئۇنىڭغا گۇمان 
بىلـەن قارا چـاپلاپ: »بۇ قىز ئانىسـىنىڭ ئادەمسـىز ئۆيىگە ھـەر كۈنى 
غەمكىـن كېتىـپ، خۇشـال قايتىۋاتىـدۇ. بەلكىـم، ئـۇ يـەردە يامـان بىر 
ئىش قىلىۋاتقان بولۇشى مۇمكىن« دەپ ئېرىنى قۇترىتىپتۇ. قىزنىڭ 
ئېرى بىر كۈنى ئايالىنىڭ ئارقىسـىدىن ماراپ بېرىپ، تۇيدۇرماسـتىن 

ئۆيگە كىرىپتۇ. قارىسا، ئايالى جاينامازدا يىغلاپ ئولتۇرۇپ:

— ئى ئاجىزلارنىڭ ئىگىسى، يېتىملەرنىڭ پاناھگاھى رەببىم! سەندىن 
باشقا ھېچبىر يۆلەنچۈكۈم يوق. ئېرىمنىڭ كۆزىنى ئېچىۋەتكىن، ئۇنىڭغا 

ھىدايەت ۋە ئىنساپ بەرگىن، — دەپ دۇئا قىلىۋاتقانىكەن.

بۇنى ئاڭلىغـان ئېـرى قىلغانلىرىغـا قاتتىق پۇشـايمان قىلىپ، 
ھۆڭرەپ يىغلىغـان پېتى كېلىـپ، ئايالىنـى قۇچاقلاپتـۇ، مەڭزىنى 

مەڭزىگە يېقىپ تۇرۇپ كەچۈرۈم سوراپتۇ ۋە:

— بولـدى، ئەمـدى مېنىـڭ كـۆزۈم ئېچىلـدى، خاتىرجـەم بولـۇڭ، 
بۇنىڭدىن كېيىن سىزگە قىلچە زۇلۇم قىلمايمەن ۋە قىلدۇرمايمەن، 

— دەپتۇ.

شـۇ كېچىسـى قىز چـۈش كۆرۈپتـۇ. چۈشـىدە ئاپئـاق سـاقاللىق، 
پەرىشتە سۈپەت بىر بوۋاي ئۇنىڭغا: 

— قىزىـم! يىللاردىـن بېـرى دەردىڭىزنـى ئۆزىڭىـزدەك بىـر ئاجىـز 
ئانىڭىزغا تۆكتىڭىز، ئەمما قىيىنچىلىقىڭىز ھەل بولمىدى. قاچانكى، 
دەردىڭىزنى قادىر ئاللاھقا تۆككەن ئىدىڭىز، قىيىنچىلىقىڭىز شۇئان 

ھەل بولدى، — دەپتۇ.

ھېكمەت

بىزنـى ئۆزىمىزدىنمـۇ ياخشـى چۈشـىنىدىغان، ھەممىگـە قادىـر، 
تولـۇق  بىزنـى  ئۈچـۈن  نېمـە  تۇرسـا،  بـار  رەببىمىـز  مېھرىبـان 
چۈشـەنمەيدىغان، چۈشـەنگەن تەقدىردىمـۇ كۆڭـۈل بۆلمەيدىغـان 

ئىنسانلارغا دەرد تۆكىمىز؟

رېئاللىـق شـۇكى، نۇرغـۇن كىشـىلەر دەرت - ئەلەملىرىڭىزدىـن 
خۇشـال بولىـدۇ، ھـۇزۇر ئالىـدۇ. ئەممـا، ئـاللاھ تائـالا دەردلىرىڭىزگە 
ھەقىقىي دەرمان بولىـدۇ، قىيىنچىلىقلىرىڭىزغا ھېچكىم ئويلاپ 
باقمىغان چىقىش يوللىرى ئاتا قىلىدۇ. شۇڭا، دەردىمىزنى خۇپىيانە 
ھالدا ئاللاھقا تۆكۈشىمىز، كىشىلەر ئالدىدا بولسا تەمكىن تۇرۇپ، 
باشقىلارنىڭ دەردىگە دەرمان بولۇشـقا تىرىشىشىمىز لازىم. چۈنكى، 
بىـز باشـقىلارنىڭ دەردىگـە دەرمـان بولسـاق، ئاللاھمـۇ بىزنىـڭ 

دەردىمىزگە دەرمان بولىدۇ ئەمەسمۇ؟!

13. سائادەت بېغىشلاشتىن كېلىدۇ

  بىـر بـاي خۇشـال بولـۇش ئۈچـۈن ھەممىنـى قىلىـپ باقىـدۇ؛ 
ھەرەمگـە بارىـدۇ، پـۇل تارقىتىـدۇ، سـاياھەت قىلىـدۇ، ئەممـا ھېـچ 
خۇشاللىق ھېس قىلالمايدۇ. بىر كۈنى ئۇنىڭ يېقىن دوستلىرىدىن 

بىرى: 

— ئاداش سېنى ھېچ خۇشال قىلغىلى بولمىدى، دارۇل ئەيتامنى 
)يېتىـم بالـىلار مەركىـزى( زىيـارەت قىلسـاق نېمـە دەيسـەن، بەلكـى 

خۇشال بولۇپ قالارسەن؟ — دەيدۇ.

باي ماقۇل بولىدۇ ۋە كىيىم - كېچـەك، ئويۇنچۇق، مېۋە - چېۋە 
دېگەندەك نەرسىلەرنى ئېلىپ، دارۇل ئەيتامغا زىيارەتكە بارىدۇ. ئۇلار 
سـوۋغاتلارنى تارقىتىـپ بولـۇپ، قايتايلـى دەپ تۇرغىنىـدا، بىـر بـالا 

باينىڭ ئالدىغا كېلىپ، سىنچىلاپ قارايدۇ. باي:

— ئوغلۇم بىرەر ھاجىتىڭ بارمۇ؟ — دەپ سورايدۇ. بالا: 

— يـاق، ھاجىتىمىزنـى سـىز راۋا قىلدىڭىـز. قىيامـەت كۈنـى 
ئاللاھنىڭ ئالدىـدا »بۇ ئادەم بىزگە ياخشـىلىق قىلغان ئىدى« دەپ 
گۇۋاھلىق بېرىش ئۈچۈن يۈزىڭىزنى تونۇۋالاي دېگەن ئىدىم، — دەيدۇ. 

باينىڭ كۆزلىرىدىن تاراملاپ ياش تۆكۈلىدۇ. باي: 

— مەن مۇشۇ بىر لەھزىلىك سائادەت ئۈچۈن پۈتۈن بايلىقىمنى 
بېرىشكە تەييار ئىدىم، — دەيدۇ.

ھېكمەت

بېغىـشلاش خۇشـاللىقنىڭ ئەلچىسـى، بەخـت - سـائادەتنىڭ 
كاپالىتىـدۇر. چۈنكـى، بەرگەن ئىنسـان ئالغـان ئىنسـاندىن بەكرەك 

خۇش بولىدۇ. 

غەربنىـڭ ۋە شـەرقنىڭ، يەنـى پۈتـۈن دۇنيانىـڭ پەيلاسـوپلىرى 
قەدىمدىـن تـا ھازىرغىچـە كـۆپ نەرسـىلەردە، ھەتتـا ئـاللاھ تائالانىـڭ 
مەۋجۇتلۇقىدىمۇ ئىختىلاپلاشقان بولسىمۇ، بىر نەرسىدە ھەممىسى 
بىرلىككە كەلگەن. ئۇ بولسىمۇ، »بەخت - سائادەت بېغىشلاشتىن 

كېلىدۇ«. 

14. ئاللاھتىن تىلىسىڭىز سۆيۈنىدۇ، بېرىدۇ. بەندە ئۇنداق 
ئەمەس

يوقسۇل بىر ئادەمنىڭ باي دوستى بار ئىكەن. بىر كۈنى يوقسۇل 
ئـادەم بـاي دوسـتىدىن ئـازراق پـۇل سـوراپتۇ. دوسـتى بېرىپتـۇ، يەنـە 

سوراپتۇ، يەنە بېرىپتۇ. ئۈچىنچى قېتىم سورىغاندا، باي دوستى: 

ئۇنـى  ئادەمسـەن؟ — دەپ  يـۈزى قېلىـن  — سـەن نېمانـداق 
قوغلىۋېتىپتۇ. 

دوسـتىنى  يوقسـۇل  كېيىـن،  بېسـىققاندىن  ئاچچىقـى  بـاي 
قوغلىۋەتكىنىگـە پۇشـايمان قىلىـپ، ئىـزدەش قارارىغـا كەپتـۇ. شـۇ 
ئارىـدا، نامازغا ئەزان چىقىپ، مەسـجىدكە كىرىپتۇ. قارىسـا، دوسـتى 

ئۆرە تۇرۇپ: 

— ئى ئاللاھ! سـەن باي، مـەن پېقىر، مەن ھاجىتىمنى سـورىغان 
ئـۇ بەندەڭمـۇ پېقىـر. مېنـى پېقىرلارغـا موھتـاج قىلمىغىـن، ئـۇ 
بەندەڭنىـڭ ئۆيىگـە باردىـم قوغلىۋەتتـى، ئەمـدى سـېنىڭ ئۆيۈڭگـە 
كەلدىم، سەن مېنى قوغلىۋەتمىگىن. سەنمۇ قوغلىساڭ، مەن نەگە 
بارىمـەن؟ سـەن مېنىـڭ ئىگـەم، مېنىـڭ ھاجىتىمنـى سـەنلا راۋا 
بـۇ مەسـجىدتىن  راۋا قىلمـاي، مېنـى  قىلىسـەن. ھاجىتىمنـى 
چىقارمىغىـن، — دەپ دۇئـا قىلىۋاتقـان ئىكـەن. باي: »دوسـتۇم ماڭا 

بەتدۇئا قىلىۋاتقان ئوخشايدۇ« دەپ قورقۇپ كېتىپ:

— ھەي پالانى! بولدى قىلىڭ، خاپا بولماڭ، بايلىقىمنىڭ يېرىمى 
سـىزنىڭ بولسـۇن، ئـاللاھ گۇۋاھكـى گېپىـم گـەپ. ئەمـدى دۇئانـى 

14اھتىن تىلىسىڭىز سۆيۈنىدۇ، بېرىدۇ. بەندە ئۇنداق ئەلالئ .14

توختىتىڭ، — دەپتۇ.

ھېكمەت

ئاللاھ تائالا قۇرئان كەرىمدە: »ماڭا دۇئا قىلىڭلار، دۇئايىڭلارنى ئىجابەت 
قىلىمەن«]]] دېگەن. ئاللاھ تائالا ئۆزىدىن تىلىگەن بەندىسىنى ياخشى 
كۆرىـدۇ. چۈنكـى، پەيغەمبـەر ئەلەيھىسسـالام: »ئاللاھقـا دۇئادىـن 
يېقىملىـق نەرسـە يـوق«]]] دەپ كۆرسـەتكەن. دۇئـا ئـەڭ سـەمىمىي 

ئىبادەتتۇر.

دۇئـا شـۇنداق پەزىلەتلىـك ۋە پايدىلىـق ئىبادەتكى، كىشـى ئاللاھ 
تائالادىـن ھاجەتلىرىنـى تىلـەپ دۇئـا قىلسـا، ئـۈچ تەرەپتىـن پايدىغـا 
ئۇنـى  دۇئـا قىلىـپ،  تائالاغـا  ئـاللاھ  ئېرىشـىدۇ: بىرىنچىدىـن، 
سۆيۈندۈرگەنلىكى ئۈچۈن ئاللاھ تائالانىڭ مۇھەببىتىگە ئېرىشىدۇ؛ 
ئىككىنچىدىن، دۇئا ئىبادەت بولغانلىقى ئۈچۈن ساۋابقا ئېرىشىدۇ؛ 
ئۈچىنچىدىن، دۇئاسى ئىجابەت بولۇپ، ھاجەتلىرى راۋا بولىدۇ. ناۋادا 
دۇئاسى ئىجابەت بولمىغان تەقدىردىمۇ، ئاللاھ تائالا ئۇنىڭ ئەجرىنى 

چوقۇم بېرىدۇ.

غافىر سۈرىسى، 60 ـ ئايەت. 	[[[
مۇسنەد ئەھمەد، 8748 - نومۇرلۇق؛ سۇنەن تىرمىزىي، -3370 نومۇرلۇق ھەدىس. 	[[[

15. خۇشال بولاي دېسىڭىز، باشقىلارنى خۇشال قىلىڭ

 نارەسـىدە بالىلىرى بار، ئىنتايىن يوقسـۇل بىر ئـادەم يۈرىكىنى 
ئوپېراتسـىيە قىلدۇرۇشـقا مەجبـۇر بولـۇپ قالىـدۇ. ئەممـا، ئۇنىـڭ 
دوختۇرغـا بەرگـۈدەك ھېچنەرسىسـى بولمىغانلىقـى ئۈچـۈن ئـۆزى، 
نارەسىدە بالىلىرى ۋە ئايالى قاتتىق غەمگە پاتىدۇ. ئۇلارنىڭ چىرايىدا 
خۇشـاللىقتىن ھېچبىـر ئەسـەر قالمايـدۇ. بىمارنـى ئوپېراتسـىيە 
قىلماقچى بولغان دوختـۇر ئادەمنىڭ ئەھۋالىنـى تولۇق بىلگەندىن 
كېيىـن، ئۇنىڭغا ئىچ ئاغرىتىـپ، ئوپېراتسـىيە چىقىملىرىنى ئۆزى 
كۆتۈرۈشـنى قـارار قىلىـدۇ. دوختـۇر ئوپېراتسـىيەنى غەلىبىلىـك 
تاماملايدۇ. شۇنىڭدىن كېيىن ھېلىقى ئادەمنىڭ ئۆيى خۇشاللىققا 
تولىدۇ، نارەسىدە بالىلىرى »دادىمىز سـاقايدى، دادىمىز ساقايدى!« 
دەپ بايرام تەنتەنىسى قىلىدۇ. ئادەم بىلەن ئايالى قوللىرىنى ئېگىز 
كۆتۈرۈپ قاتتىق يىغلىغان ھالدا، دوختۇرغا ۋە ئۇنىڭ ئائىلىسـىگە 
دۇئـا قىلىـدۇ. بـۇ مەنزىرىنـى كۆرگـەن دوختـۇر ئالەمچە خۇشـاللىققا 
چۆمۈپ، »ئاللاھقا شۈكرى!« مەن دوختۇر بولۇپ بۈگۈنكىدەك بەخت 

ھېس قىلمىغان ئىدىم« دەيدۇ. 

ھېكمەت

پەيغەمبـەر ئەلەيھىسسـالام مۇنـداق دېگـەن: »ئـاللاھ ئەڭ ياخشـى 
كۆرىدىغان ئادەم كىشىلەرگە مەنپەئەتلىك ئادەمدۇر. ئاللاھ ئەڭ ياخشى 
كۆرىدىغـان ئەمەل بىـر مۇسـۇلماننى قىيىنچىلىقتىـن قۇتۇلدۇرۇپ 
ياكـى قەرزىنـى تۆلىۋېتىـپ ۋە ياكـى قارنىنـى تويغـۇزۇپ خۇشـال 
قىلىشـتۇر. مەن بىـر مۇسـۇلمان قېرىندىشـىمنىڭ ھاجىتىنـى راۋا 



43

15ق خۇشال رنىاىلقل بولاي دېسىڭىز، باشا51. خۇش

قىلىش ئۈچۈن ھەرىكەت قىلىشـنى مۇشـۇ مەسـجىدىمدە ئولتۇرۇپ 
بىر ئـاي ئېتىكاپ قىلىشـتىنمۇ بەكرەك ياخشـى كۆرىمـەن. كىمكى 
كۈچـى يېتىدىغـان تـۇرۇپ ئاچچىقىنـى بېسىۋالسـا، ئـاللاھ ئۇنىـڭ 
ئەيىبىنى يۆگەيدۇ، قىيامەت كۈنى قەلبىنى خۇشاللىققا تولدۇرىدۇ. 
ئـاللاھ بىـر مۇسـۇلماننىڭ ھاجىتىنـى راۋا قىلىـش ئۈچـۈن ماڭغان 
كىشىنىڭ قەدىمىنى قەدەملەر تېيىپ كېتىدىغان قىيامەت كۈنىدە 

مۇستەھكەم قىلىدۇ«]]].

]]]	 تەبەرانــى، مۇئجەمــۇل ئەۋســەت، 6026 - نومۇرلــۇق ھەدىــس. ئەللامــە ئەلبانىــي بــۇ ھەدىســنى 
»ھەسەن« دەپ باھالىغان.

﻿16. ئاللاھنىڭ ئىبادەتكە مۇۋەپپەق قىلغانلىقى ياخشى 
كۆرگەنلىكىدۇر

 بىـر كېچىسـى بەسـرە شـەھىرىنىڭ ۋالىيسـى ھەسـەن ئىبنـى 
مۇھەممەد ئويغىنىپ، ئۆيىدىكى خىزمەتچى قۇلنىڭ ياتقان يېرىدە 
بايقايـدۇ. ۋالىـي ئۇنـى ئىـزدەپ سـىرتقا چىققانـدا،  يوقلۇقىنـى 
خىزمەتچىنىڭ ھويلىنىڭ بىر بۇرجىكىدە نامـاز ئوقۇۋاتقانلىقىنى 
كۆرىدۇ ۋە ئۇنى بىـر دەم كۆزىتىدۇ. خىزمەتچى نامازنـى تۈگەتكەندىن 

كېيىن مۇنداق دەپ دۇئا قىلىدۇ:

— »ئـى ئـاللاھ! مېنى ياخشـى كۆرگەنلىكىـڭ ئۈچـۈن دۇئايىمنى 
ئىجابەت قىلغىن!«.

بۇ ئۆزگىچـە دۇئانى ئاڭلاپ ھەيـران قالغان ۋالىـي ئۇنى يېڭىدىن 
مۇسۇلمان بولغانلىقى ئۈچۈن بىلمەي شۇنداق دېدى دەپ ئويلاپ: 

— ھـەي ئەخمـەق! نېمىدېگىنىـڭ ئۇ؟ ئى ئاللاھ! سـېنى ياخشـى 
كۆرگەنلىكىم ئۈچۈن دۇئايىمنى ئىجات قىلغىن دېمەمسەن؟ — دەيدۇ. 

خىزمەتچى قەددىنى رۇسلاپ تۇرۇپ: 

— خوجايىـن! ئەسـلى ئەخمـەق ئۆزلىـرى ئىكـەنلا. ئـاللاھ مېنـى 
ياخشى كۆرمىگەن بولسا، ئاتەشپەرەسـلىكتىن قۇتقۇزۇپ، ئىسلامغا 
ھىدايـەت قىلاتتىمـۇ؟ مېنـى ياخشـى كۆرمىگـەن بولسـا، كېچىـدە 
ئويغىتىپ، ئۆزىگە ئىبادەت قىلدۇراتتىمۇ؟ ئەگەر ئاللاھ سىلىنىمۇ 
ياخشـى كۆرگـەن بولسـا، كېچىـدە ئويغىتىـپ، تەھەججـۇد نامىـرى 

ئوقۇشقا مۇۋەپپەق قىلغان بولاتتى! — دەيدۇ.

16كۆرگەنلىكى خشىالغانلىقى يىدەتكە مۇۋەپپەق قائىب لاھنىڭل61. ئا

ۋالىي بۇ گەپنى ئاڭلاپ، داڭ قېتىپ تۇرۇپلا قالىدۇ. ئاندىن ئۇنىڭ 
ھەق سۆزلىگەنلىكىگە چىن دىلىدىن قايىل بولغانلىقىنى بىلدۈرۈپ:

— مۇشـۇ ھـەق سـۆزۈڭ ئۈچـۈن بۈگۈندىـن بـاشلاپ سـېنى ئـازاد 
قىلىۋەتتىم، — دەيدۇ. شۇنچە كاتتا خۇش خەۋەردىنمۇ سۆيۈنمىگەن 

خىزمەتچى تەمكىنلىك بىلەن: 

— ياخشى كۆڭۈللىرىگە رەھمەت، مەن ئەجرىمنى ئاللاھ تائالادىن 
تولۇق ئېلىشنى خالايمەن، — دەيدۇ.

ھېكمەت

 ئىنساننىڭ ئاللاھ تائالاغا ئىبادەت قىلىشى ئۆزىنىڭ يارىتىلىش 
غايىسـىگە ئۇيغـۇن ياشـىغانلىقى ۋە ئـاللاھ تائالانىـڭ ھەققىنـى ئـادا 
قىلغانلىقىـدۇر. چۈنكى، كائىناتتىكى ھەرنەرسـە مۇئەييـەن بىر غايە 
ۋە مەقسـەت بىلەن يارىتىلغان، ئىنسـانمۇ ئـاللاھ تائالاغا بويسـۇنۇش 
ۋە ئىتائەت قىلىش ئۈچۈن يارىتىلغان. ئاللاھ تائالا بارلىق مەۋجۇداتنى 
ئۆزىگە بويسۇنىدىغان قىلىپ ياراتقان. شۇڭا، ھەممە مەۋجۇدات ئاللاھ 
تائالانى ئۇلۇغلايدۇ ۋە ئۇنىڭغا تەسـبىھ ئېيتىـدۇ. قۇرئان كەرىمدىكى 
مۇنۇ ئايەت بۇ ھەقىقەتنـى تېخىمۇ ئېنىق ئىپادىلـەپ بېرىدۇ: »يەتتە 
ئاسمان، زېمىن ۋە ئۇلاردىكى بارلىق مەۋجۇدات ئاللاھنى پاك دەپ تەسبىھ ئېيتىدۇ، 
ئاللاھنـى مەدھىيەلـەپ تەسـبىھ ئېيتمايدىغـان ھېـچ نەرسـە يوقتـۇر. لېكىن سـىلەر 

ئۇلارنىڭ )ئېيتقان( تەسبىھىنى چۈشەنمەيسىلەر«]]]. 

]]]	 ئىسرا سۈرىسى، 44 - ئايەت.

17. يالغانچىنىڭ قۇيرۇقى بىر تۇتام

چاقچـاق قىلىشـقا ئادەتلىنىـپ قالغـان بىـر كىشـى بىـر كۈنـى 
قاتتىق ئۇسساپ كېتىپ، ئۆيىدىن ئىچكۈدەك سۇ تاپالماپتۇ. شۇنىڭ 

بىلەن، ئۆگزىسىگە چىقىپ مەھەللە ئەھلىنى چاقىرىپ:

— ئـوت كەتتـى، تېـز كېلىـڭلار، سـۇ ئېلىـپ كېلىـڭلار، — دەپ 
ۋارقىراپتـۇ. پۈتـۈن مەھەللـە ئەھلـى چېلـەك - چۆگۈنلىرىگـە سـۇ 
تولدۇرۇپ، تېزلىكتە يېتىپ كەپتۇ. قارىغۇدەك بولسا، ئۇ كىشىنىڭ 
ئۆيىدە ئوتتىن ھېچبىر ئەسەر يوق. ھەيران بولغان مەھەللە ئەھلى 

ئۇ كىشىدىن:

— قېنى ئۇ ئوت؟ كۆرمەيۋاتىمىزغۇ؟ — دەپ سوراپتۇ. ئادەم سۆزىگە 
كۈلكە ئارىلاشتۇرۇپ: 

— ئۇ ئۆيۈمگەن كەتكەن ئوت ئەمەس، بەلكى ئىچىمنى كۆيدۈرگەن 
ئۇسسـۇزلۇق ئوتـى ئىـدى. ئىچـەي دېسـەم، ئۆيۈمـدە سـۇ يـوق، شـۇڭا 

سىلەرنى چاقىرغان ئىدىم، — دەپ جاۋاب بېرىپتۇ. 

مەھەللە ئەھلىنىڭ بەزىسى ئۇنىڭ بۇ چاقچىقىغا كۈلۈپ قويۇپتۇ، 
بەزىسى ئۇنىڭغا ئاچچىقلىنىپتۇ. يەنە بىر كۈنى ئۇ كىشى بۇ يالغاننى 
قايتا تەكرارلاپتـۇ. مەھەللە ئەھلـى ئۇنىڭغا ئىشـىنىپ، يەنە كەپتۇ. 
قارىسا، ئوتنىڭ دىدارى يوق. شۇنىڭ بىلەن، ئۇلار ئۇ كىشىگە لەنەت 

ئوقۇپ، قايتىشىپتۇ.

 بىر كۈنى ئۇ كىشىنىڭ ئۆيىگە راسـتتىنلا ئوت كېتىپتۇ. ئادەم 
ئۆگزىسـىگە چىقىـپ، بـار ئـاۋازى بىلـەن مەھەللـە خەلقىدىـن يـاردەم 

17 بىر تۇتىۇيرۇقق71. يالغانچىنىڭ 

سوراپتۇ، ۋارقىراپتۇ، نالە - پەرياد قىپتۇ، يىغلاپتۇ. ئەمما، ھېچكىم 
ياردەمگە كەلمەپتۇ. ئۇ كىشى ئوتتا كۆيۈپ ئۆلۈپتۇ ]]].

ھېكمەت

چاقچاق قىلىپ بولسىمۇ يالغان ئېيتىش دىنىمىزدا چەكلەنگەن. 
پەيغەمبـەر ئەلەيھىسسـالام مۇنـداق دېگـەن: »راسـتچىللىق __ 

خاتىرجەملىك، يالغانچىلىق __ ئەنسىزلىكتۇر«]]]. 

راستچىللىق پەيغەمبەرلەر ۋە سالىھ مۇئمىنلەرنىڭ ئەخلاقىدۇر. 
يالغانچىلىق بولسا، كاپىرلار ۋە مۇناپىقلارنىڭ قىلىقىدۇر.

پەيغەمبـەر ئەلەيھىسسـالام مۇنـداق دېگـەن: »راسـتچىللىق 
ياخشـىلىققا باشلايـدۇ، ياخشـىلىق جەننەتكـە باشلايـدۇ. راسـت 
سۆزلەيدىغان ۋە ھەمىشە راستچىل بولۇشقا تىرىشىدىغان ئادەم ئاللاھ 
تائالانىـڭ نەزىرىدە›راسـتچىل بەنـدە‹دەپ يېزىلىـدۇ. يالغانچىلىـق 
گۇناھقـا باشلايـدۇ، گۇنـاھ دوزاخقـا باشلايـدۇ. يالغـان ئېيتدىغـان ۋە 
نىـڭ  لا ئا تا ھ  للا ئـا م  ە د ئـا ن  ىغـا نىد ۇ ر ئۇ ئېيتىشـقا  ن  لغـا يا

نەزىرىدە›يالغانچى‹دەپ يېزىلىدۇ« ]]].

)ئىــسلام  الإسلاميــة«  »الأخلاق  مەيدانىينىــڭ  ھەبەننەكــە  ئابدۇراھمــان  ئالىــم  مۇتەپەككــۇر  	[[[
ئەخلاقى( ناملىق ئەسىرىدىن ئېلىندى.

سۇنەن تىرمىزىي، 42518 - ھەدىس. 	[[[
سەھىھۇل بۇخارىي، 6094 - ھەدىس. 	[[[

18. ئەخلاقسزلىق قانداق نورماللىشىدۇ؟

بۇرۇنقى زامانـدا بىر پادىشـاھنىڭ ئائىلىسـىدە بىـر قۇلاقلىـق بىر بـوۋاق 
تۇغۇلۇپتۇ. پادىشاھ خەلقنىڭ مەسخىرىسى ۋە سۆز - چۆچەكلىرىدىن 
ن  بىلـە لىـرى  ىر ز ە ۋ لـۇق  ۇ غر تو قىلىـش  ق  ا نـد قا قـۇپ،  ر قو
مەسلىھەتلىشـىپتۇ. ئـۇلار ئـۇزۇن تـالاش - تارتىشـتىن كېيىـن، 
بوۋاقنىڭ تۇغۇلغانلىقىنى ئېلان قىلىش ۋە يېڭى تۇغۇلغان بارلىق 
بوۋاقلارنىـڭ بىـر قۇلىقىنـى كېسـىش قارارىغـا كەپتـۇ. پۈتـۈن 
بوۋاقلارنىڭ بىر قۇلىقى كېسـىلىپتۇ ۋە كۈنلەرنىڭ ئۆتۈشى بىلەن 

بوۋاقلارنىڭ بىر قۇلىقىنى كېسىش قانۇنغا ئايلىنىپتۇ.

يىـللار ئۆتۈپ، بـۇ مەملىكەتكە كەلگـەن ھەرقانداق ئـادەم قۇلىقى 
ئىككى بولغانلىقى ئۈچۈن ئەيىبلىنىدىغان بوپتۇ. 

بىر تۈلكىنىـڭ قۇيرۇقى تاش ئاسـتىدا قىسـىلىپ قاپتۇ. تۈلكە 
پۈتۈن كۈچىنى يىغىپ، قاتتىق بىر تارتقان ئىكەن، قۇيرۇقى ئۈزۈلۈپ 
كېتىپتۇ. تۈلكە قۇيرۇقىدىـن خىجىل بولۇپ، باشـقا تۈلكىلەرنىڭ 
يېنىغا بارالمايدىغان بولۇپ قاپتۇ. بىر كۈنى بىر دوستى ئۇنى يوقلاپ 

كېلىپ: 

— ئاداش نېمە بولدى؟ بىزگە ئارىلاشمايسەنغۇ، — دەپتۇ. قۇيرۇقى 
ئۈزۈك تۈلكە قۇيرۇقى ساق تۈلكىگە: 

— ئاداش مەن قۇيرۇقۇمنى كېسىۋىتىپ، بەك راھەتلىنىپ قالدىم، 
كۆڭلۈممۇ بەك خۇشال. شۇڭا، باشقىلارغا قوشۇلۇشقا ئېھتىياجىم 

قالمىدى، — دەپتۇ. قۇيرۇقى ساق تۈلكە: 

بـۇ گېپىـڭ راسـتمۇ؟ قۇيرۇقىنـى كەسسـە،  ئـاداش!  — ۋاي 
ئاغرىمامدىكەن؟ — دەپ سـوراپتۇ. قۇيرۇقى ئۈزۈك تۈلكە مەككارلىق 

بىلەن ھېيجىيىپ: 

— ياق ئاداش، بەك راھەت ئىش ئىكەن. كۆرمىدىڭمۇ؟ ھازىر مەن 
بەك خۇشال، — دەپتۇ. قۇيرۇقى ساق تۈلكە: 

— ئۇنداقتا، مەنمۇ كېسەيمۇيا ئاداش، — دەپتۇ. 

قۇيرۇقى ئۈزۈك تۈلكە خۇشال بولۇپ: 

— ئەلۋەتتـە، كەسـكىن ئـاداش. بـەك ياخشـى بولىـدۇ، ئـۇ چاغـدا 
ئىككىمىـز باشـقا تۈلكىلـەر ئالدىـدا پـو ئاتىمىز، تېـز كېسـەيلى! — 
دەپتۇ. شـۇنداق قىلىپ، ئۇ تۈلكىنىڭ قۇيرۇقى كېسىلىپتۇ. تۈلكە 

ئاغرىقتىن ۋارقىراپ تۇرۇپ: 

— ئـاداش ئاغرىمايـدۇ دېگەنتىڭغـۇ، — دەپ رەنجىپتـۇ. قۇيرۇقـى 
ئۈزۈك تۈلكە: 

— ئـاداش، ئەمـدى ئىككىمىـز ئوخشـاش بولـدۇق. باشـقىلارنىڭ 
يېنىغـا بارسـاق بىزنـى زاڭلىـق قىلىـدۇ، شـۇڭا ھەممـە تۈلكىنىـڭ 

قۇيرۇقىنى كەستۈرەيلى، — دەپتۇ. 

بارلىـق  نەيرەڭۋازلىـق قىلىـپ، ئورماندىكـى  ئىككـى تۈلكـە 
تۈلكىلەرنىڭ قۇيرۇقىنى كەستۈرۈپتۇ. سىرتتىن كەلگەن قۇيرۇقى 
ساق تۈلكىلەرنى ئەيىبلەيدىغان، ھەتتا ئورمانغا پاتقۇزمايدىغان بوپتۇ.

ھېكمەت

ئەخلاقسىزلىق ئىنسانلاردا ئەخلاقنىڭ چېرىكلىشىشى، قىممەت 
قاراشنىڭ يوقىلىشـى ۋە يامان ئىشلاردىن توسىدىغانلارنىڭ تۈگەپ 
كېتىشى ياكى كىشىلەرنىڭ ۋەز - نەسـىھەتنى قوبۇل قىلمايدىغان 
بولۇپ كېتىشى بىلەن نورماللىشىدۇ. ئۇ چاغدا ئەخلاقلىق كىشىلەر 

ئەيىبلىنىدىغان، ئەخلاقسىزلار مەدھىيەلىنىدىغان بولۇپ قالىدۇ.

لۇت ئەلەيھىسسالامنىڭ قەۋمىنىڭ ھالاك قىلىنىشىدىكى سەۋەب 
ھەققىدە ئـاللاھ تائالا مۇنـداق دېگەن: »لـۇت قەۋمىنىڭ بىردىنبىـر جاۋابى: 
›ئـۇلار )يەنى لـۇت ۋە ئۇنىـڭ ئەگەشـكۈچىلىرى(نى يۇرتۇڭلاردىـن چىقىرىۋېتىڭلار، 
چۈنكى ئۇلار ئۆزلىرىنى پاك ساقلايدىغان كىشىلەر‹ دېيىشتىن ئىبارەت بولدى«]]].

]]]	 ئەئراف سۈرىسى، 82 - ئايەت.

19تنىڭ ئورنىنى تولدۇرغىلى بولمايىلى بولىدۇ، ۋاقى91. زىياننىڭ ئورنىنى تولدۇرۇۋالغ

﻿19. زىياننىڭ ئورنىنى تولدۇرۇۋالغىلى بولىدۇ، ۋاقىتنىڭ ئورنىنى 
تولدۇرغىلى بولمايدۇ

  بىر باي ئۆمۈر بويى ئىشـلەپ، مىليونلارچە پـۇل تېپىپ، ئەمدى 
پۇلنىڭ راھىتىنى كۆرەي دېگەندە، ئەزرائىل ئەلەيھىسسالام جېنىنى 

ئالغىلى كەپتۇ. باي: 

— ئىشـلىرىم تېخى تۈگىمىگەن ئىدى، ئازراق پۇرسەت بەرسەڭ؟ 
— دەپ يالۋۇرۇپتۇ. ئەزرائىل: 

— ئۆلگەنلەرنىڭ ھەممىسىنىڭ سېنىڭكىگە ئوخشاش قىلىپ 
بولالمىغان ئىشلىرى كۆپ ئىدى، ئەجەل كېچىكتۈرۈلمەيدۇ، — دەپتۇ. 

ئادەم يالۋۇرۇپ تۇرۇپ: 

— ئۆمرۈمنى بىر يىل ئۇزارتقىن، بايلىقىمنىڭ يېرىمىنى بېرەي، 
— دەپتۇ. ئەزرائىل ئەلەيھىسسالام: 

— ياق، بولمايدۇ، — دەپتۇ. ئادەم يەنە يالۋۇرۇپ: 

— ئۇنداقتـا، بىر ئـاي، بىر ھەپتە، بىـر كۈن، بىر سـائەت مۆھلەت 
دەپتـۇ.  بېـرەي، —  بايلىقىمنىـڭ ھەممىسـىنى  مـەن  بەرگىـن، 

ئەزرائىلنىڭ جاۋابى يەنىلا »ياق« بوپتۇ. ئادەم: 

— ئەمىسە، بىر مىنۇت مۆھلەت بەرگىن ئوغلۇمغا خەت يېزىۋالاي، 
— دەپتۇ. ئەزرائىل ماقۇل بوپتۇ. ئادەم ئوغلىغا: 

— ئوغلـۇم ۋاقىتنىـڭ قىممىتىنـى بىـل، ئۇنـى چىـڭ تـۇت. مەن 
پۈتـۈن بايلىقىمغـا بىـر سـائەت ۋاقىتنـى سـېتىۋالالمىدىم، — دەپ 

يېزىپتۇ.

ھېكمەت

ھاياتىدا كاتتا ئىشلارنى روياپقا چىقىرىپ، تارىخ بەتلىرىدىن ئورۇن 
ئالغان مەشھۇر شەخسـلەرنىڭ ھەممىسـى ۋاقتىنىڭ قىسلىقىدىن 
قاقشـاپ تۇرۇپ، ۋاقتى كۆپ ئادەملەر قولغـا كەلتۈرەلمىگەن نۇرغۇن 
كاتتـا نەتىجىلەرنـى قولغـا كەلتۈرگـەن. ئەسـلىدە، ئـۇلار ئـاز ۋاقىتتا 
كۆپ ئىشلارنى ۋۇجۇدقا چىقىرىدىغان ئادەت يېتىلدۈرگەن. ئەكسىچە، 
ھەرقانداق ئىشقا »ۋاقتىم بارغۇ« دەپ مۇئامىلە قىلىدىغانلار نۇرغۇن 
پۇرسەتلەرنى قولدىن بېرىپ قويىدۇ، پىلانلىغان ئىشلىرىنى ۋۇجۇدقا 
چىقىرالمـاي ۋاز كېچىـپ، ئـۇ ئىشلارغا سـەرپ قىلغـان ئۆمرىنى زايە 

قىلىۋېتىدۇ.

پۇلغـا  نەرسـىنى  ھەممـە  دۇنيـادا  بايلىـق.  بىباھـا  ۋاقىـت 
سېتىۋالغىلى بولىدۇ، ئەمما ۋاقىتنى سېتىۋالغىلى بولمايدۇ. ۋاقىت 
بىزنىڭ بىر پارچىمىز. ئۆتـۈپ كەتكەن ھەربىر كۈن، ھەربىر سـائەت 
ئۆمرىمىزدىن ئېلىپ كېتىـدۇ. پەيغەمبەر ئەلەيھىسسـالام: »نۇرغۇن 
كىشىلەر قىممىتىنى بىلمەي ئالدىنىپ قالىدىغان ئىككى نېمەت 

بار: بىرى، تەن ساقلىقى، يەنە بىرى، بوش ۋاقىتتۇر«]]] دېگەن.

]]]	 سەھىھۇل بۇخارىي، 6412 - نومۇرلۇق ھەدىس.

20ك قىلىلڭچىەاھمۇ كلەڭچىلىك قىلغۇچىغا ئالك ە02. كىشىلەرگ

20. كىشىلەرگە كەڭچىلىك قىلغۇچىغا ئاللاھمۇ كەڭچىلىك قىلىدۇ

سـا  مۇ «  : ن ېگـە د ق  ا نـد مۇ م  لا يھىسسـا لە ئە ر  مبـە يغە پە  
ئەلەيھىسسـالامنىڭ قەۋمـى ئىچىـدە بىـر كىشـى بـار ئىـدى. ئـۇ كۆپ 
ئىبادەت قىلالمسىمۇ، لېكىن كىشىلەرگە كۆپ ياخشىلىق قىلاتتى. 
باشـقىلارغا قـەرز بېرىـپ تۇراتتـى، قايتـۇرۇش ۋاقتـى كەلگەنـدە، 
خىزمەتچىلىرىنى قەرز سۈيلەشـكە ئەۋەتىـپ: ›قايتۇرالايدىغانلاردىن 
قايتۇرۇپ ئېلىڭلار، قايتۇرالمايدىغانلاردىن قەرزلەرنى ئۆچۈرۈۋېتىڭلار‹ 
دەپ بۇيرۇيتتـى. خىزمەتچىلىرىمـۇ ئۇنىـڭ دېگىنـى بويىچـە ئىـش 

كۆرەتتى.

ئـۇ كىشـى ۋاپـات بولـۇپ، ئاللاھنىـڭ ھۇزۇرىغـا چىقىرىلغانـدا، 
ئۇنىڭدىـن: ›ياخشـى ئەمەللىرىـڭ بارمـۇ؟‹ دەپ سـورالدى. ئـۇ: ›يـاق، 
مەن )تىلغـا ئالغـۇدەك( ياخشـى ئەمـەل قىلالمىغـان ئىدىـم، لېكىن 
كىشـىلەرگە قـەرز بېرىـپ تـۇرۇپ، قايتۇرالمايدىغانلارنىـڭ قەرزىنـى 
ئۆچۈرۋېتەتتىـم‹ دەپ جـاۋاب بـەردى. ئـاللاھ تائـالا: ›بەندىمىزنىـڭ 
گۇناھلىرىنـى ئۆچۈرۈشـكە بىـز ئۇنىڭدىنمـۇ ھەقلىقمىـز. ئۇنىـڭ 
گۇناھلىرىنى ئۆچۈرۈپ، جەننەتكە كىرگۈزۈڭلار‹ دەپ ئەمر قىلدى«]]]. 

ھېكمەت

باشـقىلارغا كەڭچىلىـك قىلىـش ئـاللاھ ياخشـى كۆرىدىغـان، 
ئاللاھنىـڭ مەغپىرىتىگـە ئېرىشـتۈرىدىغان ئېسـىل خىسـلەتتۇر. 
باشقىلارغا قانداق مۇئامىلە قىلساق، شۇنداق مۇئامىلىگە ئېرىشىمىز. 

]]]	 سەھىھۇل بۇخارىي، 3480 - نومۇرلۇق؛ سەھىھ مۇسلىم، ١٥٦٢ - نومۇرلۇق ھەدىس.

باشقىلارغا كەڭچىلىك قىلساق، ھەتتا زۆرۈر تېپىلغاندا ھەققىمىزدىن 
ۋاز كەچسـەك، بۇنىـڭ مۇكاپاتىنـى ئاخىرەتتـە جەننەتكە كىرىشـتىن 
ئىلگىرى مۇشۇ دۇنيادىلا كۆرۈشكە باشلايمىز. قىلغان ياخشىلىقىمىز 

ئۆزىمىزگە ياكى پەرزەنتلىرىمىزگە چوقۇم قايتىپ كېلىدۇ.

21بولم كۆرگىلى ئاللاھ تائالانى 12. بۇ دۇنيادا

21. بۇ دۇنيادا ئاللاھ تائالانى كۆرگىلى بولمايدۇ

ئامېرىكىلىـق مەشـھۇر پەيلاسـوپ، ئىجـادكار ئالىـم بىنجامىـن 
فرانكلىـن Benjamin Franklin( ( ئوقۇتقۇچىلىـق قىلىۋاتقـان 
كۈنلىرىنىـڭ بىرىـدە، سـىنىپتا دەرس سـۆزلەۋاتاتتى. شـۇ ئەسـنادا 

ئوقۇغۇچىلىرىدىن بىرى ئورنىدىن تۇرۇپ:

ــ مۇئەللىم، ــ دېگىنىچە سـۆز باشـلىدى ۋە مۇنداق بىر سـوئالنى 
سورىدى:

ــ سـىز ھەمىشـە ئاللاھنىڭ مەۋجۇتلۇقـى ھەققىدە سۆزلەيسـىز، 
ئۇنى بىزگە كۆرسىتىپ بېرەلەمسىز؟ 

فرانكلىـن ئوقۇغۇچىلىرىنـى مەكتەپنىـڭ باغچىسـىغا ئېلىـپ 
چىقىـپ، قۇياشـقا تىكىلىپ قاراشـقا بۇيـرۇدى. ۋاقىت چـۈش ۋاقتى 
بولۇپ، قۇياشنىڭ نۇرى كۆزلەرنى خىرەلەشتۈرۈۋاتاتتى. ئۇ كۆزلىرى 
ۋە كۆزلىـرى  قارىيالمايۋاتقـان  قۇياشـقا  خىرەلەشـكەنلىكتىن 
ھېچنەرسىنى كۆرەلمەيۋاتقان ئوقۇغۇچىلىرىنى كۆرۈپ، مۇنداق دېدى:

ــ بالىلىرىم! بۇ قۇياش ئاللاھ ياراتقان بىر سـەنئەتتۇر. سىلەر بۇ 
كۆزۈڭلار بىلەن ئاللاھنىڭ سـەنئىتىنى كۆرەلمەي تۇرۇپ، قانداقمۇ 

ئاللاھنىڭ ئۆزىنى كۆرەلەيسىلەر؟

ھېكمەت

قۇرئـان كەرىمـدە: »كۆزلەر ئاللاھنـى ئىـدراك قىلالمايدۇ، ئـاللاھ كۆزلەرنى 

تولۇق بىلىدۇ«]]] دەپ كۆرسىتىلگەن. ئاللاھ تائالانى بۇ دۇنيادا كۆرگىلى 
بولمايدۇ، ئەمما ئاخىرەتتە مۇئمىنلەرلا كۆرىدۇ. »قىيامەت كۈنىدە، نۇرغۇن 
يۈزلـەر نۇرلـۇق بولىـدۇ، رەببىگـە قـاراپ تۇرىـدۇ«]]] دېگـەن ئايـەت بۇنـى 

ئىپادىلەيدۇ.

ئەگـەر بىـز »كۆرگىنىمگـىلا ئىشـىنىمەن، كۆرمىگىنىمگـە 
ئىشەنمەيمەن« دېمەكچى بولسـاق، بىرىنچى ۋە ئىككىنچى دۇنيا 
ئۇرۇشـلىرىنىڭ بولغانلىقىنـى، ئاپراسـياپ، ئوغۇزخـان، سـۇتۇق 
بوغراخـان، مەھمـۇد قەشـقىرىي، يۈسـۈپ خـاس ھاجىـپ قاتارلىق 
ئەجدادلىرىمىزنىـڭ ئۆتكەنلىكىنـى ئىنكار قىلىشـىمىزغا توغرا 
كېلىدۇ. چۈنكى، بىز بـۇ ئۇرۇشلارنى ۋە مەزكـۇر ئەجدادلىرىمىزنى 
كۆرمىـدۇق، پەقـەت تارىخلاردىـن ئوقـۇپلا ئىشـەندۇق. بىـز تارىـخ 
كىتابلىرىغـا شـۇ قـەدەر ئىشـىنىمىز - يـۇ ، سـاماۋى )ئـاللاھ 
چۈشـۈرگەن( كىتابلارنىـڭ »ئاللاھ بـاردۇر!« دېگەن سـۆزىگە نېمە 

ئۈچۈن ئىشەنمەيمىز؟

]]]	 ئەنئام سۈرىسى، 103 - ئايەت.
]]]	 قىيامەت سۈرىسى، 22 -، 23 - ئايەتلەر.

 2  كۈچلەندۈربازائەن گئۆلتۈرمى .22 

 22. ئۆلتۈرمىگەن ئازاب كۈچلەندۈرىدۇ

بىـر ئوتۇنچى ھـەر كۈنـى ئـۆزى پىششـىق بىلىدىغـان يـول بىلەن 
ئورمانغـا بېرىـپ، ئوتـۇن كېسـىپ كېلىدىكـەن. بىـر كۈنـى ئـۇ ئـۆز - 
ئۆزىگـە مەغرۇرلىنىپ: »بـۇ ئورماننـى مەندىنمـۇ ياخشـى بىلىدىغان 
ئـادەم يوققـۇ دەيمـەن، چۈنكـى كۆزۈمنـى تېڭىـپ قويۇپمـۇ يولۇمنـى 

تاپالايمەن« دەپ پىچىرلاپتۇ.

ئۇ ئورماندىن قايتماقچى بولۇپ تۇرغاندا، توساتتىن قاتتىق يامغۇر 
يېغىـپ، تاغدىـن چۈشـكەن قـورام تـاشلار ئۇنىڭ ھـەر كۈنـى مېڭىپ 
كېلىۋاتقـان يولىنـى تامامـەن توسـۇۋاپتۇ. ئوتۇنچـى دەرھـال ئۆيىگـە 
قايتماقچى بولۇپ، ناتونۇش بىر يولغا كىرىپ قاپتۇ. ئورمانلىقنىڭ 
ئىچىـدە قايمۇقـۇپ قالغانلىقتىـن، ھەرقانچـە قىلسـىمۇ ئۆيىنىـڭ 

يولىنى تاپالماپتۇ. 

 بـۇ جەرياندا، ئـۇ قاتتىق ئاچلىـق ۋە سۇسـىزلىق تارتىـپ، ئۆلۈپ 
كەتكىلـى تـاس قاپتـۇ. ئوتۇنچـى ئورمانـدا بىـر قانچـە كۈن قورسـىقى 
ئاچ، ئۇسسـۇز ئايلىنىپ يۈرگەندىن كېيىن، ئۇزاق بىر يەردىن تۈتۈن 
چىقىۋاتقانلىقىنـى كۆرۈپ، شـۇ تەرەپكە قـاراپ مېڭىپتـۇ ۋە ئاخىرى 

ئۆيىنى تېپىپتۇ.

ئەسـلىدە، بۇ تۈتۈن ئايالىنىڭ ئۇنىڭغا يول كۆرسـىتىش ئۈچۈن 
بەرگەن بەلگىسـى ئىكەن. ئوتۇنچى بىـر قانچە كـۈن ئاغرىپ يېتىپ 
قاپتـۇ. ئاندىـن ئاسـتا - ئاسـتا ئۆزىگـە كېلىـپ، ئۆيىنـى تاپالمـاي 
ئادىشـىپ يۈرگـەن جايلارنـى بىـر - بىرلـەپ ئەسـلەپ چىقىپتـۇ. ئـۇ 
كۈچىنى يىغىپ، ئاشـۇ ئـۆزى يېڭىدىـن »بايقىغـان« جايلارغـا قايتا 

بېرىپ، ھېچكىمنىڭ قولى تېگىپ باقمىغان ياغاچلارنى كېسىپ، 
بازارغا ئاپىرىپ سېتىش ئارقىلىق نۇرغۇن مال - دۇنياغا ئېرىشىپتۇ 
ۋە بۇرۇنقـى ئوتۇنچىلىـق تۇرمۇشـىدىن قۇتۇلـۇپ، كاتتـا سـودىگەرگە 

ئايلىنىپتۇ. 

ھېكمەت

بۇ قىسسىدىكى ئوتۇنچى ئورماندا ئېزىپ قېلىپ، ئۆيىنى تېپىش 
يولىـدا تارتقـان جاپالىـرى بەدىلىگـە كېسـىپ تۈگەتكۈسـىز كـۆپ 
ياغاچلارغا ئېرىشتى. شۇنىڭدەك، ھاياتتىكى قىيىنچىلىقلار بىزنى 
ئـۇزۇن بىـر فىلىمغـا  تاۋلايـدۇ، كۈچىمىزنـى ئاشـۇرىدۇ. ھايـات 
ئوخشايدىغان بولۇپ، نۇرغۇن قىيىن تاللاشلارنى ئۆز ئىچىگە ئالىدۇ، 
لېكىن ئۇ ھەمىشە چىداملىق ۋە ئىرادىلىكلەرنىڭ غەلىبىسى بىلەن 

ئاخىرلىشىدۇ.

ھەممىسـى  نىـڭ  پقۇنلار چا  - ان  بـور كەلگـەن  بېشـىمىزغا 
تۇرمۇشىمىزنى ۋەيران قىلىش ئۈچۈن ئەمەس، بەلكى بەزىلىرى بىزنى 
سـەگىتىش، بەزىلىرى بىزنى تېخىمۇ كۈچلەندۈرۈش، يەنە بەزىلىرى 
يولىمىزدىكـى توسـالغۇلارنى تـازىلاپ، يېڭـى يـول ئېچىـش ئۈچـۈن 

كېلىدۇ.

23ەن تەڭ بولۇش نادانلىقتل32. نادان بى

23. نادان بىلەن تەڭ بولۇش نادانلىقتۇر

 بىر كۈنى ئورمانلىقتا ئېشەك بىلەن بۆرە گەپ تالىشىپ قاپتۇ. 
بۆرە چىمنى »يېشىل« دېسە، ئېشەك »ئاق« دەپتۇ. ئۇلار بىر - بىرىگە 
ئەسلا قويۇپ بەرمەپتۇ ياكى بىر - بىرىنى قايىل قىلالماپتۇ. شۇنىڭ 
بىلەن، ئۇلار ئورمان پادىشاھى شىرنىڭ ئالدىغا دەۋا قىلىپ بېرىپتۇ. 
شىر ھەر ئىككى تەرەپنىڭ سۆزىنى ئاڭلاپ بولغاندىن كېيىن، بۆرىنى 

جازالاشقا بۇيرۇپتۇ. بۆرە بۇ ئادالەتسىز ھۆكۈمگە ئېتىراز بىلدۈرۈپ:

— پادىشـاھى ئالـەم! ئۆزلىرىگىرىمـۇ ئايانكـى، چىـم يېشـىل 
بولغانلىقـى ئۈچۈن ئۇنى يېشـىل دېدىم. مەن ھېچقانـداق خاتا گەپ 
قىلمىغان تۇرسام، نېمە ئۈچۈن مېنى جازالايلا؟ — دەپتۇ. شىر بۆرىگە 

جاۋاب بېرىپ: 

— چىمنىـڭ يېشـىل ئىكەنلىكـى راسـت، سـېنىڭ خاتـا گـەپ 
قىلمىغانلىقىڭمۇ راست. ئەمما، سەن بىر ئېشەك بىلەن تەڭ بولۇپ، 

گەپ تالاشقانلىقىڭ ئۈچۈن مۇشۇ جازاغا لايىق، — دەپتۇ.

ھېكمەت

گۈزەل ئەخلاقلىق مۇسۇلمان نادانلار بىلەن تەڭ بولمايدۇ. چۈنكى، 
نـادان بىلـەن تـەڭ ئورۇنغـا  نـادان بىلـەن تـەڭ بولـۇش ئۆزىنـى 
قويغانلىقتـۇر. ئـاللاھ تائـالا قۇرئـان كەرىمـدە ياخشـى بەندىلىرىنـى 
سۈپەتلەپ مۇنداق دېگەن: »رەھمان ئاللاھنىڭ )ياخشى( بەندىلىرى زېمىندا 
ئۆزلىرىنى تۆۋەن تۇتـۇپ، تەمكىنلىك بىلەن ماڭىدۇ. نـادانلار ئۇلارغا )نالايىق( 
سـۆزلەرنى قىلسـا، ئۇلار: »ئامـان بولـۇڭلار« دەيـدۇ )يەنـى گۈزەل سـۆزلەرنى 

قىلىپ ئۆتۈپ كېتىدۇ(«]]].

ئاللاھ يەنـە بىر ئايەتتـە مۇنـداق دەپ بۇيرۇغـان: »ئەپۇچانلىق يولىنى 
تۇتقىن، )كىشىلەرنى( ياخشىلىققا بۇيرۇغىن ۋە نادانلار بىلەن تەڭ بولمىغىن«]]].

]]]	 فۇرقان سۈرىسى، 63 - ئايەت.
]]]	 ئەئراف سۈرىسى، 199 - ئايەت.

4224. توپا باسقان قۇرئ

24. توپا باسقان قۇرئان

 بىر كۈنى مەلۇم بىر مەھەللىنىڭ ئىمامى مەھەللە جامائىتىدىن 
بىرىنىڭ ئۆيىگە ئىپتارغا بېرىپتۇ. ئىپتاردىن كېيىن ئۆي ئىگىسى 
داسـتىخان يۇغۇشـتۇرۇش بىلـەن مەشـغۇل بولۇۋاتقانـدا، دېرىزىدىـن 
كىرگەن كۈچلۈك شامال ئۈستەل ئۈستىدە تۇرغان بىر سىقىم پۇلنى 
يەرگە ئۇچۇرۇۋېتىپتۇ. ئۆي ئىگىسـى بۇنى سـەزمەپتۇ، لېكىن ئىمام 
يەردىكى پۇللارنى ئېلىپ، قايتا شامال ئۇچۇرۇۋەتمىسۇن دەپ تەكچىدە 
تۇرغـان قۇرئـان كەرىمنىـڭ ئىچىگـە سـېلىپ قويۇپتـۇ. ئاندىـن دۇئـا 

قىلىپ، چىقىپ كېتىپتۇ.

ئىمـام چىقىـپ كەتكەندىـن كېيىـن، سـاھىبخان ئۈسـتەلدىكى 
پۇلنىـڭ يوقلۇقىنـى بىلىـپ، ئـۆي ئىچىنـى ھەرقانچـە ئىزدەپمـۇ 
تاپالماپتۇ. شۇنىڭ بىلەن، ئۇنىڭ كۆڭلىگە: »ئۆيگە ئىمامدىن باشقا 
مېھمان كىرمىگەن تۇرسا، بۇ پۇلنى ئىمامدىن باشقا كىم ئالىدۇ؟« 
دېگەن گۇمان چۈشۈپتۇ. ئويلىغانسىرى گۇمانى تېخىمۇ كۈچىيىپ، 
ئىمامغا بەك ئاچچىقى كەپتۇ. ئەمما، يۈزىگە سالالماي، كۆڭلىدە غۇم 

ساقلاپ يۈرۈپتۇ.

كېيىنكـى يىلـى رامىـزان ئېيىـدا، مەھەللـە جامائىتـى يەنـە 
نۆۋەتلىشىپ ئىمامنى ئىپتارغا چاقىرغىلى تۇرۇپتۇ. ھېلىقى كىشىمۇ 
ئىمامنى يامان كۆرسىمۇ، قاتاردىن قالماسلىق ئۈچۈن ئۇنى ئىپتارغا 
چاقىرىپتـۇ. ئىپتاردىـن كېيىن، ئىمامنىـڭ كۆزى يەنـە تەكچىدىكى 
قۇرئانغـا چۈشـۈپتۇ. ئىمـام ئورنىدىـن دەس تـۇرۇپ، قۇرئاننـى قولىغا 
ئېلىپ ئاچقانىكـەن، ئۆتكـەن يىلى رامىزانـدا ئۆزى سـېلىپ قويغان 

پۇللارنـى كۆرۈپتۇ. ئىمام قاتتىـق ئويغا پېتىپتـۇ. ئاندىن ئېچىنغان 
ھالدا ساھىبخانغا بۇرۇلۇپ:

— بىزنىـڭ ھالىمىـز نېمىدېگـەن ئېچىنىشـلىق - ھـە! »ئۇلۇغ 
ئەڭگۈشـتەرىمىز بـار« دەپ پەخىرلىنىمىز، تەكچىگـە تىزىپ قويۇپ 
ھۆرمەتلەيمىـز. ئەممـا، يىلـدا بىـرەر قېتىممـۇ ئېچىـپ، ئوقـۇپ 

قويمايمىز. بۇ قانداق مۇسۇلمانچىلىق؟ — دەپتۇ. 

سـاھىبخان شـۇ چاغـدىلا، پۇلنىـڭ بىـر يىلدىـن بېـرى قۇرئـان 
كەرىمنىڭ ئىچىـدە سـاقلانغانلىقىنى، ئۆزىنىـڭ قۇرئاننـى بىر يىل 
ئىچىدە بىر قېتىممۇ ئېچىپ باقمىغانلىقىنى ئويلاپ، ئۆز - ئۆزىدىن 
خىجىـل بوپتـۇ ۋە ئىمامدىـن ناھـەق گۇمانلانغانلىقىدىـن قاتتىـق 

پۇشايمان قىپتۇ.

ھېكمەت

ۋە  چۈشىنىشـىمىز  مەنىسـىنى  ئوقـۇپ،   — كەرىـم  قۇرئـان 
كۆرسەتمىلىرىگە ئەمەل قىلىشـمىز ئۈچۈن چۈشۈرۈلگەن ھاياتلىق 
دەستۇرىدۇر. لېكىن، تولىمۇ ئەپسۇسكى، بۈگۈنكى كۈندە، كۆپىنچە 
كىشـىلەر ئۇنـى ئۆيىـدە سـاقلاش ياكـى ماشىنىسـىدا قويـۇش ياكـى 
بىلـەنلا  قويـۇش  ئېسـىپ  تامغـا  ئۈچـۈن  زىننـەت  ئايەتلىرىنـى 
كۇپايىلەنمەكتە. ئۇنى قەرەللىك ئوقۇپ تۇرۇشقا ۋە كۆرسەتمىلىرىگە 
ئەمـەل قىلىشـقا يېتەرلىـك ئەھمىيـەت بەرمەيۋاتماقتا. ئـاللاھ تائالا 
مۇنداق دەيدۇ: »)ئى پەيغەمبـەر! بۇ قۇرئان( ئايەتلىرىنـى ئۇلارنىڭ )ئەتراپلىق( 
تەپەككـۇر قىلىشـى ۋە ئەقىـل ئىگىلىرىنىـڭ ۋەز _ نەسـىھەت ئېلىشـى ئۈچـۈن، بىز 

ساڭا نازىل قىلغان مۇبارەك كىتابتۇر«]]].

ساد سۈرىسى: 29 -ئايەت. 	[[[

25. سەدىقە بالانى يەر، تەۋبە گۇناھنى يەر

سـۈرىيەلىك بىـر سـەيپۇڭ ئۇسـتام مۇنـداق ھېكايـە قىلىـدۇ: 
سۈرىيەدە ئىچكى ئۇرۇش پارتلاشتىن يىگىرمە يىل بۇرۇن، بىر كۈنى 
ئەتىگەندە دۇكىنىمدا ئولتۇرسـام، ئېرىدىن تۇل قالغان بىر قوشنام 
ئىنتايىـن كونىـراپ كەتكـەن بىـر تىكىـش ماشىنىسـىنى كۆتـۈرۈپ 
كىرىپ كەلدى ۋە ئۇنى ئىجارىگە بېرىدىغانلىقىنى ئېيتتى. ئەسلىدە، 
بىزنىڭ ماشىنىغا ئېھتىياجىمىز يوق ئىدى، لېكىن مەن ئايالنىڭ 
كۆڭلىنى ياساش ۋە ئۇنىڭغا ياردەم قىلىش ئۈچۈن دەرھال قوشۇلدۇم 
ۋە قانچە پۇلغا ئىجارىگە بېرىدىغانلىقىنى سورىدىم. ئايال ئايلىقىنى 
ئۈچ مىڭ لىراغا بېرىدىغانلىقىنى ئېيتتى. مەن ماشىنىنى تاپشۇرۇپ 
ئېلىپ، ئايالنىڭ قولىغا ئـۈچ مىڭ لىرا پۇل بەردىـم. ئايال چىقىپ 
كەتكەندىـن كېيىـن، ماشـىنىنى دۇكاننىـڭ بىـر بۇلۇڭىغـا قويـۇپ 
قويدۇم. چۈنكى، ئۇ كونا مودېل بولغاچقا ئىشـلەتمەيتتۇق. شـۇنداق 
قىلىپ، ئۇ ئايالغا ئون يىل ھەر ئايدا ئۈچ مىڭ لىرادىن پۇل بېرىپ 

تۇردۇم.

ئۈچـۈن ھۈنەرۋەنلـەر  ئۆتـۈپ، دۇكاننـى كېڭەيتىـش  كۈنلـەر 
كوچىسـىدىكى يېڭـى بىـر جايغـا كۆچىدىغـان بولـدۇق. ئىشـچىلار 
دۇكاندىكى بارلىق سايمان ۋە نەرسە - كېرەكلەرنى ماشىنىغا بېسىپ، 
ھېلىقى تىكىش ماشىنىسىنى تاشلاپ قويۇپتۇ. مەن ئۇلارغا: »ئۇنىمۇ 
دەرھال بېسىڭلار!« دېسەم، ئۇلار ئىشقا يارىمايدىغان كونا ماشىنىنى 
يۆتكەپ يۈرۈشـنىڭ پايدىسـى يوقلۇقىنـى ئېيتىشـتى. لېكىن، مەن 
ئۇنـى ئالمىسـاق قەتئىـي بولمايدىغانلىقىنـى ئېيتقاندىـن كېيىـن، 

ئامالسىز ماشىنىغا بېسىشتى.

شـۇنىڭدىن يەنە ئون يىل ئۆتۈپ، سـۈرىيەدە دەھشەتلىك ئىچكى 
ئۇرۇش پارتلىدى. بومباردىماندا ئەتراپىمىزدىكى بارلىق دۇكانلار ۋەيران 
بولۇپ، پەقـەت بىزنىـڭ دۇكىنىمىـزلا مۆجىزىلەرچە سـاق قالدى. ئۇ 
ئايالمۇ ئۇرۇش قاينىمىدا بىر قانچە يىل يوقاپ كەتتى، تېلېفونىمۇ 
ئۇلانمىـدى. بىـر كۈنـى ئۇ مـاڭا تۇيۇقسـىز تېلېفـون قىلىـپ قالدى. 
تېلېفونـدا ئۆزىنىـڭ ھازىـر ياۋروپـادا ئىكەنلىكىنـى ۋە يېقىنـدا بىـر 
چۈش كۆرگەنلىكىنى ئېيتتى. ئۇنىڭ دېيشـىچە، چۈشىدە: »دۇكان 
ئاشۇ تىكىش ماشىنىسى سەۋەبلىك سـاق قالدى« دېگەن ئاۋاز ئارقا 
- ئارقىدىـن ئـۈچ قېتىـم تەكرارلنىپتـۇ. ئايالنىـڭ سـۆزى تۈگىمـەي 
تۇرۇپلا ئۆزۈمنى تۇتۇۋالالماي قاتتىق يىغلاپ كەتتىم. چۈنكى، ئاللاھ 
تائالانىـڭ بىزنى ئاشـۇ ئايالغـا قىلغـان ياردىمىمىـز، يەنى ئاشـۇ كونا 
تىكىش ماشىنسىغا بەرگەن ئىجارە پۇلىمىز سەۋەبلىك بۇ چوڭ بالا 

- قازادىن ساقلاپ قالغانلىقىنى ھېس قىلىپ يەتكەن ئىدىم«. 

ھېكمەت

پەيغەمبەر ئەلەيھىسسالام مۇنداق دېگەن: »خەيرى - ئېھسان بالا 
- قازادىن ساقلايدۇ«]]].

بىزنىـڭ كىشـىلەرگە قىلغـان ئازغىنـا ياخشـىلىقىمىزمۇ بىزنى 
كېچە - كۈندۈزنىڭ تۈرلۈك بـالا - قازالىرىدىن سـاقلاپ قالىدۇ. بىز 
بۇلارنىڭ نۇرغۇنلىرىنـى ھېس قىلىمىز ياكى ھېـس قىلماي ئۆتۈپ 
كېتىمىز. لېكىن، ياراتقۇچى ئاللاھ تائالا ھەممىنى بىلىپ، كۆرۈپ 
ۋە ھېسابلاپ تۇرىدۇ ھەمدە بەندىسىنىڭ ياخشىلىقىنى ھەرگىز زايە 

قىلىۋەتمەيدۇ.

]]]	 تەبەرانىي، مۇئجەمۇل ئەۋسەت، 3796 - نومۇرلۇق ھەدىس.

26. پىسخىك كېسەللىكلەرنىڭ ئەڭ ئۈنۈملۈك دورىسى ئاللاھنى 
ئەسلەشتۇر

 ئامېرىكىدىكــى مەلــۇم بىــر مەســجىدكە بىــر ئىنگىلىــز ئايــال 
پــات - پــات نامــاز ۋاقىتلرىــدا كىرىدىغــان بولــۇپ قاپتــۇ. لېكىــن، ئــۇ 
ئايال ئىسلامىي كىيىنمىگەن بولۇپ، بېشــى ئوچۇق، كىيىملىرىمۇ 
ــۇ ئايــال يېڭــى مۇســۇلمان  قىســقا ئىكــەن. مەســجىد جامائىتــى: »ب
بولغانلىقــى ئۈچــۈن شــەرىئەت ئەھكاملىرىنــى بىلمىگــەن بولۇشــى 
مۇمكىــن« دەپ ئويلاپتــۇ ۋە ســىڭىللاردىن بىرىدىــن ئۇنىــڭ يېنىغــا 
ــۇق ياپىدىغــان  ــازدا بېشــىنى يېپىشــى ۋە بەدىنىنــى تول ــپ، نام بېرى
كىيىــم كىيىشــى كېرەكلىكىنــى ئۆگىتىــپ قويۇشــىنى ئۆتۈنۈپتــۇ. 

سىڭىل ئۇ ئايالنىڭ يېنىغا بېرىپ:

غـا  ىمىز ر ئا  ، ن قىلسـۇ ل  بـۇ قو نـى  ىڭىز مىز نا ھ  لا ل ئـا  —
قوشـۇلغانلىڭىزنى تەبرىكلەيمىـز، — دەپتـۇ. ئايـال سـەمىمىيلىك 

بىلەن:

— مەن مۇسۇلمان ئەمەس. مېنىڭ ئىچىم سىقىلىدىغان، قەلبىم 
ئارام تاپمايدىغان پىسخىك كېسىلىم بار. شۇڭا، ھەپتىدە بىر قانچە 
قېتىم بۇ مەسجىدكە كېلىپ، مۇسۇلمانلارنىڭ نامازدىكى قىرائىتىنى 
ئاڭلاپ كېتىمەن. قىرائەتنى ئاڭلىساملا، بىر قانچە كۈنگىچە ئىچىم 
راھەتلىنىپ، كەيپىياتىم ياخشىلىنىدۇ، ئۆزۈمنى ئىنتايىن ياخشى 
ھېـس قىلىـپ قالىمـەن. مـەن پەقـەت مۇشـۇ ئاراملىـق ئۈچـۈنلا بـۇ 
مەسـجىدكە كېلىمەن. خۇسۇسـەن، ئۈنلـۈك قىرائـەت قىلىنىدىغان 

نامازلارنى تاللاپ كېلىمەن، — دەپتۇ. 

ھېكمەت

ئاللاھ تائـالا قۇرئـان كەرىمدە مۇنـداق دەيـدۇ: »بىلىڭلاركـى، قەلىبلەر 
پەقەت ئاللاھنى يـاد ئېتىش بىلـەنلا ئارام تاپىـدۇ«]]]. ناماز ئـاللاھ تائالانى 
ياد ئېتىشـنىڭ ئەڭ يارقىن ۋە ئەڭ مۇكەممەل ئىپادىسـىدۇر. ئاللاھ 
تائالانىڭ: »مېنى ياد ئېتىش ئۈچۈن نامـاز ئوقۇغىن«]]] دېگەن ئايىتى بۇ 
ھەقىقەتنى دەلىللەيدۇ. شۈبھىسىزكى، بىز ئىخلاس بىلەن ئوقۇغان 
نامازلىرىمىزنىـڭ ۋە ئاڭلىغـان قىرائەتلىرىمىزنىـڭ پايدىسـىنى 
ئاخىرەتكە بارماي تۇرۇپلا مۇشۇ دۇنيادا قەلب خاتىرجەملىكى، روھىي 
سـاغلاملىق دېگەنـدەك خىلمۇخىـل شـەكىللەردە چوقـۇم كۆرىمىـز. 
ئاللاھنى ئۇنتۇش — روھىي كېسـەللىكلەرنىڭ بېشى، ئاللاھنى ياد 
ئېتىش بولسـا پۈتـۈن دەردلەرنىڭ شىپاسـىدۇر. ئـاللاھ تائـالا مۇنداق 
دەيدۇ: »ئى ئىنسانلار! سىلەرگە رەببىڭلار تەرىپىدىن نەسىھەت، قەلىبلەردىكى 
)كېسـەل(لەرگە شـىپا، مۇئمىنلەرگـە ھىدايـەت ۋە رەھمـەت بولغـان )قۇرئـان( 

كەلدى«]]].

]]]	 رەئد سۈرىسى، 28 - ئايەت.

]]]	 تاھا سۈرىسى، 14 - ئايەت.
]]]	 يۇنۇس سۈرىسى، 57 - ئايەت.

27. ئامانەتنىڭ چوڭ - كىچىكى يوق

ئامانەتنىڭ مەسـئۇلىيىتى ئىنتايىن ئېغىر. مۇسۇلمانلىقنىڭ 
ئەڭ گۈزەل خىسـلەتلىرىدىن بىـرى — ئامانەتنى ئـۆز ۋاقتىدا، تولۇق 
ئادا قىلىشـتۇر. گېرمانىيەدىكى مەلۇم بىر فابرىكىدا ئىشـلەيدىغان 
بىر مۇسـۇلمان يىگىت فابرىكا خوجايىنىدىن بىر ئايلىق رۇخسـەت 

تەلەپ قىپتۇ. خوجايىن :

— ھازىر ياز پەسلى بولمىغاچقا، ساڭا بىر ئايلىق رۇخسەت بېرىش 
سەل قىيىن. سـەن بۇ رۇخسـەتنى يازدا ئالسـاڭ بولمامدۇ؟ — دەپتۇ. 

يىگىت:

— مەن مۇسۇلمان، دىنىمىز بىزگە ھەج قىلىشنى پەرز قىلغان. 
شـۇڭا، مـەن مۇقـەددەس ھەرەمگـە بېرىـپ، ھـەج ئىبادىتىنـى ئـادا 
قىلماقچىمەن. ھەجنى خالىغان ۋاقىتتا قىلغىلى بولمايدۇ، ئۇنىڭ 
بېكىتىلگـەن مەلـۇم ۋاقتـى بـار. ئەگـەر مـەن يازغىچـە كۈتسـەم، ھەج 

مەۋسۇمى ئۆتۈپ كېتىدۇ، — دەپتۇ.

خوجايىن بۇنى ئاڭلاپ:

— ھـە، مۇنـداق گەپمىتـى؟ باشـتا ئېنىقـراق دېسـەڭ بولمامتـى؟ 
مەيلى، ئۇنداقتا دەرھال بارغىن، ساڭا رۇخسەت بەردىم، — دەپتۇ.

يىگىت سەپەرگە چىقىدىغان كۈنى خوجايىن بىلەن خوشلىشىپ، 
ئىشىكتىن چىقاي دەپ تۇرغان چاغدا، خوجايىن ئۇنىڭغا قاراپ:

— ئۇنتـۇپ قالمـا، مۇھەممەدكـە سـالامىمنى يەتكـۈز، — دەپتـۇ. 
يىگىت ئالدىراپ - تىنەپ: 

— ماقۇل! دەپلا چىقىپ كېتىپتۇ.

يىگىت ھەج ئىبادىتىنى تۈگىتىپ، مەدىنە مۇنەۋۋەرەگە بېرىپتۇ. 
پەيغەمبەر ئەلەيھىسسالامنىڭ قەبرە شـەرىپى ئالدىغا كېلىپ، دۇرۇد 
ئوقۇپتۇ، سالام بېرىپتۇ. يىگىت مۇبارەك مەسجىد نەبەۋىدىن چىقاي 
دەپ تۇرغىنىدا، تۇيۇقسـىز خوجايىنىنىڭ سـۆزى ئېسـىگە كەپتۇ ۋە 
دەرھـال ئارقىسـىغا يېنىـپ، قەبـرە شـەرىپ ئالدىغـا بېرىـپ: »يـا 
رەسـۇلۇللاھ! ئۆزلىرىگە گېرمانىيەلىـك پالانى مۇدىـر )خوجايىنىم( 

سالام ئېيتتى« دەپ، زىممىسىدىكى ئامانەتنى ئادا قىپتۇ.

يىگىـت ھـەج سـەپىرىنى ئاخىرلاشـتۇرۇپ، فابرىكىغـا قايتىـپ 
بارغىنىدا، خوجايىنىنىڭ مۇسۇلمان بولغانلىقىنى كۆرۈپ، چەكسىز 

سۆيۈنۈپتۇ.

ھېكمەت

ئاللاھ تائالا قۇرئان كەرىمدە ھەقىقىي مۇئمىنلەرنىڭ سۈپىتىنى 
بايان قىلىپ مۇنداق دەيدۇ: »ئۇلار )يەنى مۇئمىنلەر( ئۆزلىرىگە تاپشۇرۇلغان 

ئامانەتلەرگە ۋە بەرگەن ئەھدىگە رىئايە قىلغۇچىلاردۇر«]]].

ئامانـەت پەقـەت ماددىـي نەسـىلەرگىلا قارىتىلغـان بولماسـتىن، 
بەلكى سۆزنىمۇ، ھەتتا سـالامنىمۇ ئۆز ئىچىگە ئالىدۇ. شۇڭا، بىرى 
»پالانىغـا سـالام ئېيتىـڭ« دېسـە، ئـۇ سـالامنى ئامانـەت بىلىـپ، 

ئىگىسىگە يەتكۈزۈش لازىم.

]]]	 مۇئمىنۇن سۈرىسى، 8 - ئايەت.

28ۈك ئازابتل82. ناشۈكۈر

28.  ناشۈكۈرلۈك ئازابتۇر

 ئۆتكەن زاماندا، بىر پادىشاھ بولۇپ، ھەمىشە غەمكىن يۈرىدىكەن، 
پەقەت خۇشال بولالمايدىكەن. ئەمما، قەسىرگە يانداش كىچىككىنە 
بىـر ئېغىزلىـق ئۆيـدە بالىلىـرى بىلـەن تۇرىدىغـان بىـر خىزمەتـكار 
بولسـا، ناھايىتـى خۇشـال ياشـايدىكەن، ھەتتـا ئۇلارنىـڭ كۈلكـە 
سـادالىرى قەسـىرگىمۇ ئاڭلىنىـپ تۇرىدىكـەن. بۇنىڭدىـن ھەيـران 

بولغان پادىشاھ ۋەزىرىدىن: 

— مەن بىر پادىشاھ تۇرۇقلۇق، ھەممە نەرسەم تولۇق، كېمىم يوق 
تۇرۇپمۇ نېمىشقا خۇشال بولالمايمەن؟ بۇ خىزمەتكار شۇنچە موھتاج 
ۋە نامـرات تۇرۇپمـۇ نېمىشـقا بۇنچـە خۇشـال ياشـىيالايدۇ؟ — دەپ 

سوراپتۇ. ۋەزىر جاۋاب بېرىپ:

— پادىشاھىم! ئۇنداقتا، بىز ئۇنىڭغا »99 ھىيلىسى« ئىشلىتىپ 
باقايلىمۇ؟ — دەپتۇ. پادىشاھ: 

— نېمـە ئـۇ »99 ھىيلىسـى« دېگـەن؟ — دەپ سـوراپتۇ. ۋەزىـر 
چۈشەندۈرۈپ: 

— بىر خالتىغا 99 دىرھەم پۇل سېلىپ، ئۈستىگە »100 دىرھەم« 
دەپ يازىمىـز. ئاندىن ئۇنـى خىزمەتچىنىڭ ئىشـىكى ئالدىغا تاشلاپ 
قويىمىز. ئۇنىڭدىن كېيىنكى ئۆزگىرىشنى ئۆزلىرى كۆرىلا، — دەپتۇ. 

پادىشـاھ بـۇ پىكىرگـە قوشـۇلۇپتۇ. ۋەزىـر ئادەملىرىنـى ئەۋەتىـپ، 
پـۇل تولدۇرۇلغـان خالتىنـى خىزمەتچىنىـڭ ئىشـىكى ئالدىغـا 
قويدۇرۇپتـۇ ۋە ئىشـىكنى قېقىـپ قويـۇپ كېتىشـكە بۇيرۇپتـۇ. 

خىزمەتچى دەرھال تاشقىرىغا چىقىپتۇ ۋە خالتىنى كۆرۈپ، ئەتراپقا 
بىـر قارىۋەتكەندىـن كېيىـن ئۆيىگـە ئېلىپ كىرىپتـۇ. ئـۇ بالىلىرى 
بىلەن خالتىدىكى دىرھەملەرنى خۇشاللىق بىلەن ساناپ چىقىپتۇ، 
لېكىـن خالتىدىكـى پـۇل 99 دىرھـەم چىقىپتـۇ. ئـۇلار كـەم چىققان 
ئاشۇ بىر دىرھەمنى تېپىش ئۈچۈن كېچىچە ئۆينى، ھەتتا ھويلىنى 

ئىزدەپ، قاتتىق چارچاپ كېتىپتۇ.

ئەتىسى پادىشاھ ئۇ خىزمەتكارنى ھۇزۇرىغا چاقىرتىپتۇ. خزمەتكار 
روھـى چۈشـكەن، سـولغۇن ۋە ھارغىـن بىـر ھالەتتـە پادىشـاھنىڭ 
ھۇزۇرىغا چىقىپتـۇ. پادىشـاھ خىزمەتكارنىڭ بۇ ئەھۋالىنـى كۆرۈپ، 

ۋەزىرنىڭ مەقسىتىنى دەررۇ چۈشىنىپتۇ.

ھېكمەت

ئاللاھ تائالا قۇرئان كەرىمـدە مۇنداق دەيدۇ: »ئەگەر سـىلەر ئاللاھنىڭ 
)ئاتا قىلغـان( نېمىتىنى سانىسـاڭلار، ئۇنىڭ ھېسـابىنى ئېلىپ بولالمايسـىلەر«]]]. 
ئۇ يەنە بىر ئايەتتە: »ئەگەر شۈكۈر قىلساڭلار، سىلەرگە )بېرىۋاتقان نېمىتىمنى( 

تېخىمۇ زىيادە قىلىمەن«]]].

ئاللاھ تائالانىڭ بىزگە بەرگەنلىرى بەرمىگەنلىرىدىن كۆپ. ئەمما، 
بىز كۆپ ھاللاردا ئۆزىمىزدە بار نېمەتلەرنى ئۇنتۇپ، يوقلىرى ئۈچۈن 
قاقشـايمىز. ئەگـەر بىلسـەك، بىـز پۇتىمىزنىـڭ ئۇچىدىـن بـاشلاپ 
چوققىمىزغـا قـەدەر پۈتۈنلـەي نېمـەت ئىچىـدە ياشـاۋاتىمىز. پۈتـۈن 

ئەزالىرىمىز ئاللاھ تائالا تەرىپىدىن قوغدىلىپ تۇرىدۇ. 

]]]	 نەھل سۈرىسى، 18 - ئايەت.
]]]	 ئىبراھىم سۈرىسى، 7 - ئايەت.

29 ئەۋزشزدەىئ چارە نى92. قاقشاشت

29.  قاقشاشتىن چارە ئىزدەش ئەۋزەل

ئۆتكـەن زامانـدا، بىر پادىشـاھ خەلقىنى سـىناش ئۈچۈن كىشـىلەر 
كۆپ ئۆتىدىغان بىر يولنىڭ ئوتتۇرىسىغا يوغان بىر تاشنى قويدۇرۇپتۇ. 
ئاندىـن يولغـا يېقىـن بىـر تـۈپ دەرەخنىـڭ دالدىسـىغا نازارەتچىلەرنـى 

ئورۇنلاشتۇرۇپ، ئۆتكەن - كەچكەنلەرنى كۆزىتىشكە بۇيرۇپتۇ.

ئۆتـۈپ  يولدىـن  بـۇ  بىـرى  بايلىرىدىـن  شـەھەرنىڭ مەشـھۇر 
كېتىۋېتىپ، يولنى توسۇپ تۇرغان بۇ يوغان تاشنى كۆرۈپتۇ - دە:

— بۇنى يول ئوتتۇرىسىغا قايسى نائەھلى قويغاندۇ؟ — دەپ تىللاپ 
قويـۇپ ئۆتـۈپ كېتىپتـۇ. ئاندىـن بىناكارلىـق ئىشـلىرى بىلـەن 

شۇغۇللىنىدىغان بىر كىشى يولدىن ئۆتۈۋېتىپ:

— قانداق قاملاشمىغان ئىش بۇ؟ — دەپ غۇدۇراپ قويۇپ كېتىپ 
قاپتۇ. ئارقىدىنلا يەنە بىر قانچە نەپەر ياش يولدىن ئۆتۈپتۇ. ئۇلارمۇ:

— بـۇ تاشـنى قايسـى ناكـەس قويـۇپ قويغانـدۇ؟ چوقۇم قەسـتەن 
قويغـان گـەپ! — دەپ ئاچچىقلىنىـپ ۋە قاقشـاپ قويـۇپ، تاشـنى 

ئايلىنىپ ئۆتۈپ، يولىغا راۋان بوپتۇ. 

بىر ئازدىن كېيىـن، بۇ يولدىن بىـر دېھقان ئۆتۈپتـۇ. ئۇ يولدىكى 
تاشـنى كـۆرۈپ، لام - جىـم دېمـەيلا يۆتكىۋەتمەكچـى بولـۇپ، تۇتـۇش 
قىپتۇ. لېكىن، تاش بەك ئېغىر بولغاچقا، كۈچى يەتمەپتۇ. شۇنىڭ 
بىلـەن، ئـۇ يولدىـن ئۆتكـەن كىشـىلەردىن يـاردەم سـوراپ، تاشـنى 

بىرلىكتە يۆتكىۋېتىپتۇ.

دېھقـان تـاش قوزغالغـان جايغـا قارىسـا، بىـر سـاندۇق تۇرغـۇدەك. 

ساندۇقنى ئېچىپ كۆرسە، ئىچىدىن بىرقانچە تىللا بىلەن بىر پارچە 
خەت چىقىپتۇ. خەتتە مۇنداق يېزىلغان ئىكەن: 

»پادىشـاھتىن بۇ تاشـنى يولدىـن ئېلىۋەتكـەن ئەزىمەتكە سـالام! 
بۇ تىللالار قىينچىلىققا يولۇققاندا قاقشـاپ، ئاھ ئۇرۇپ يۈرۈشنىڭ 
ئورنىغـا قىينچىلىقنـى ھـەل قىلىشـقا ئەمەلىـي تىرىشـچانلىق 

كۆرسەتكەن ھەربىر ئىجابىي ئىنسانغا بېرىلگەن مۇكاپاتتۇر«.

ھېكمەت

پەيغەمبەر ئەلەيھىسسالام مۇنداق دېگەن: »ئىمان يەتمىش نەچچە 
)ياكـى ئاتمىـش نەچچـە( شـاخچىدۇر. ئۇنىـڭ ئـەڭ چوڭـى ›لائىلاھـە 
ئىللـەللاھ‹ )ئاللاھتىـن باشـقا ھېچبىـر ئـىلاھ يـوق( دېيىـش، ئـەڭ 
كىچىكـى بولسـا، يولدىكـى كىشـىلەرگە زىيانلىـق نەرسـىلەرنى 

ئېلىۋېتىشتۇر«]]].

يەنى ئىماننىڭ ئـەڭ يۇقىرى پەللىسـى ئـاللاھ تائالانىڭ بارلىقى 
ۋە بىرلىكىگە چىن قەلبىدىن ئىشىنىش بولسا، ئەڭ تۆۋەن پەللىسى 
كىشىلەرنى زىيان - زەخمەتتىن قوغداشتۇر. مۇھىم بولغىنى، بىزدە 
كىشـىلەرگە پايدا يەتكـۈزۈش ۋە ئەتراپىمىزدىكىلەرنـى تۈرلۈك زىيان 
- زەخمەتلەردىـن قوغـداش روھىنىـڭ يېتىلىشـىدۇر. مۇشـۇنداق 
ئالىجاناب روھ يېتىلگەندە، ئىنسان ھەقىقىي مەنىدىكى ئادىمىيلىك 

مەرتىۋىسىگە يەتكەن بولىدۇ. 

قاقشـاش، ۋايسـاش، زارلىنىـش ۋە باشـقىلارنى ئەيىبلـەش بىلـەن 
ھېچقانـداق مەسـىلىنى ھـەل قىلغىلـى بولمايـدۇ. ئەكسـىچە، ئىش 
تېخىمۇ قىيىنلىشىپ كېتىدۇ. شۇڭا، قاقشاشنىڭ ئورنىغا دەرھال 
يەڭنى تـۈرۈپ چارە ئىزدەش ۋە مەسـىلىنى ھەل قىلىشـنىڭ كويىغا 

كىرىش مىڭ مەرتىۋە ئەۋزەل. 

]]]	 سەھىھۇل بۇخارىي، 9 - نومۇرلۇق؛ سەھىھ مۇسلىم، 35 - نومۇرلۇق ھەدىس.

30ەتتە ئۆلچىنۋ03. ئەخلاق خىل

30. ئەخلاق خىلۋەتتە ئۆلچىنىدۇ

پادىشـاھنىڭ  خەلقـى  مەملىكـەت  بىـر  مەلـۇم  ئۆتمۈشـتە، 
سىياسـىتىدىن نارازى بولـۇپ، ئۇنىڭ تەختتىن چۈشۈشـىنى تەلەپ 
قىپتۇ. خەلقنىڭ تەلىپى پادىشاھ تەرىپىدىن قوبۇل قىلىنمىغاندىن 
كېيىن، ئۇلار ئومۇميۈزلۈك قوزغىلىپتۇ. شـۇ چاغدا، پادىشاھ خەلق 
توپلانغان مەيدانغا شەخسەن ئۆزى ھازىر بولۇپ، ئۇلارغا مۇنداق نۇتۇق 

سۆزلەپتۇ: 

— ئـەي خەلقىـم! بـۇ كېچـە شـەھەر مەيدانىغـا چـوڭ بىـر قـازان 
ئورنىتىلىدۇ، ھەربىر ئادەم تۈن قاراڭغۇسىدا ھېچكىمگە كۆرۈنمەي، 
يالغۇز - يالغۇز كېلىپ، قازانغا بىر ئىستاكاندىن سۈت قۇيىدۇ. ئەتە 
ھەممىمىـز بىرلىكتـە كۆرىمىـز؛ ئەگـەر قـازان سـۈتكە لىـق تولغـان 
بولسـا، مەن پادىشـاھلىق تەختىمدىـن چۈشـۈپ بېرىمەن. ئـۇ چاغدا، 
سـىلەر ئـۆزۈڭلار خالىغـان كىشـىنى پادىشـاھ قىلىپ تىكلىسـەڭلار 

بولىدۇ. 

خەلق پادىشاھنىڭ بۇ شەرتىگە قوشـۇلۇپتۇ. ئەتىسى ئەتىگەندە، 
پادىشـاھ خەلقنـى مەيدانغـا يىغىـپ، قازاننىـڭ تۇۋىقىنـى ئېچىپتۇ. 
قارىسـا، قازانـدا بىـر تېمىممـۇ سـۈت يـوق، پۈتۈنلـەي سـۇ بىلـەن 
تولغانمىش. ئەسلىدە، ھەربىر كىشى كۆڭلىدە: »ھەممە ئادەم سۈت 
قۇيىـدۇ، مـەن بىـر كىشـى بىـر ئىسـتاكان سـۈتنىڭ ئورنىغـا سـۇ 
قۇيۇۋەتسـەم كىممـۇ بىلەلەيتتـى؟ بىـر ئىسـتاكان سـۇغا قازاندىكـى 
سـۈت ئۆزگىرىپ كېتەمتـى؟« دەپ ئويلاپ، ھەممىسـىلا سـۇ قۇيغان 

ئىكەن.

پادىشـاھ بـۇ مەنزىرىنـى كۆرسـىتىپ تـۇرۇپ، خەلققـە يەنـە نۇتـۇق 
سۆلەپتۇ: 

— ئەي خالايىق! كۆردۈڭلارمۇ؟ ھەممىڭلارنىڭ ئەخلاقى بىر خىل، 
خىلۋەتتـە قىلغـان ئىشـلىرىڭلارمۇ ئوخشـاش چىقىۋاتىـدۇ. سـىلەر 
مەملىكەتنىـڭ  تـۇرۇپ،  ياخشـىلانماي  ئۆزگەرمـەي،  ئـۆزۈڭلار 
ياخشىلىنىشىنى، تۈزۈمنىڭ ئۆزگىرىشىنى تەلەپ قىلىۋاتىسىلەر. 
بىلىڭلاركـى، سـىلەر ئۆزگەرمـەي تـۇرۇپ، ئورنۇمغـا كىمنـى پادىشـاھ 
قىلىپ تىكلەڭلار، بۇ مەملىكەتتە ياخشىلىنىش بولمايدۇ، ھېچبىر 

ئىش ئۆزگەرمەيدۇ!

پادىشـاھنىڭ بـۇ سـۆزىدىن قاتتىـق خىجىـل بولـۇپ، يۈزلىـرى 
قىزارغان خەلق جىمغىنا تارقىلىپ كېتىپتۇ.

ھېكمەت

 ئـادەم بـار يـەردە كۆرسـىتىلگىنى ئـەدەپ ياكـى زۆرۈرىيـەت بولسـا، 
ئادەم يوق، ھېچكىم كۆرمەيدىغان يەردىمۇ ئۆزگەرمەي ئىپادىلەنگىنى 
ئەخلاقتـۇر. شـۇڭا، سـىرتقى كۆرۈنۈشـتىكى ئـەدەپ بىلـەن ئىچكـى 

قىممەت بولغان ئەخلاق بىردەك بولۇشى كېرەك.

ئىـسلام دىنىمىـز گـۈزەل ئەخلاقنـى يـادرو قىلغـان دىـن بولـۇپ، 
بىراۋنىڭ ھەقىقىي دىندارلىق دەرىجىسى ئۇنىڭ خىلۋەتتىكى گۈزەل 
ئەخلاقى بىلەن ئۆلچىنىدۇ. چۈنكى، پەيغەمبەر ئەلەيھىسسالام: »مەن 
پەقەت گۈزەل ئەخلاقلارنى مۇكەممەللەشتۈرۈش ئۈچۈنلا ئەۋەتىلدىم«]]] 

دېگەن.

دېمەك، ئىسلامنىڭ ئەڭ ئالىي مەقسىتى — ئىنسانلارنى رەببىنى 
تونۇيدىغان، كىشىلەر ئالدىدىمۇ، خىلۋەتتىمۇ بىر خىل ياشايدىغان 
گۈزەل ئەخلاقلىق قىلىپ يېتىشتۈرۈشتۇر. »جەمئىيەت ئۆزگەرسۇن« 

]]]	 ئەلئەدەبۇل مۇفرەد، 273 - نومۇرلۇق؛ مۇسنەد ئەھمەد، 8939 - نومۇرلۇق ھەدىس .

دەيدىكەنمىـز، ئالـدى بىلـەن ئۆزىمىـز ئۆزگىرىشـىمىز، ئۆزىمىزنىـڭ 
خىلۋەتتىكـى ئاشـۇ بىـر ئىسـتاكان »سـۈت«كە تۇتقـان پوزىتسـىيە 
ئېڭىمىزنى ئۆزگەرتىشىمىز لازىم. چۈنكى قۇرئان كەرىمدە: »ھەرقانداق 
بىر قـەۋم ئۆزىنىـڭ ئەھۋالىنـى ئـۆزى ئۆزگەرتمىگۈچە، ئـاللاھ ئۇلارنىـڭ ئەھۋالىنى 

ئۆزگەرتمەيدۇ«]]] دېگەن ئۆزگەرمەس قانۇنىيەت بار.

]]]	 رەئد سۈرىسى: -11 ئايەت.

31. گۇمان ئىماننى قاچۇرار

ئۆتكەن زاماندا، ئورمانلىقتىن ئوتۇن كېسىپ كېلىپ، تۇرمۇشىنى 
قامدايدىغان بىر ئوتۇنچى بولغان ئىكەن. ئۇ بىر كۈنى ئورمانلىقتىن 
قايتىپ كېلىـپ، ئۆيىـدە بىرئـاز ئـارام ئالغاندىـن كېيىن، پالتىسـى 
لازىم بولۇپ ئىزدىسە، ھېچ يەردىن تاپالماپتۇ. ئۇ كۆڭلىدە: »پالتىنى 

چوقۇم قوشنامنىڭ ئوغلى ئوغرىلىۋالدى« دەپ گۇمان قىپتۇ.

ئوتۇنچى شۇ كۈندىن باشلاپ، ئۇ بالىنىڭ ھەربىر يۈرۈش - تۇرۇشى 
ۋە سۆز - ھەرىكەتلىرىدىن ئوغرىنىڭ سىماسىنى كۆرۈشكە باشلاپتۇ. 
بالىنىـڭ ھەربىـر ھەرىكىتـى ئـۇ ئادەمنىـڭ نەزىرىـدە بىـر ئوغرىنـى 
ئوغرىنىـڭ مېڭىشـىدەك، گـەپ  ئەسـلىتىدىغان؛ مېڭىشـلىرى 
قىلىشلىرى ئوغرىنىڭ گەپ قىلىشىدەك تۇيۇلىدىغان بولۇپ قاپتۇ. 
ئـۇ كۆڭلىدە: »پالتامنى چوقۇم مۇشـۇ شـۇم ئوغرىلىغان گـەپ« دەپ 

جەزم قىپتۇ.

بىر كۈنى ئۇ قەتئىي ئىرادىگە كېلىپ: »بالىنىڭ ئالدىغا بېرىپ، 
ئوغرىلىقىنـى يۈزىگـە سـالاي - دە، پالتامنـى قايتـۇرۇپ ئـالاي« دەپ 
ئويلاپتـۇ. ئـۇ بالىغـا يېقىنلاشـقىلى ئـاز قالغانـدا، ئوغلـى يۈگـۈرۈپ 
كېلىـپ، پالتىنىڭ ئوتۇن كەسـكەن يـەردە ئۇنتۇلـۇپ قالغانلىقىنى 

ئېيتىپتۇ ۋە پالتىنى ئېلىپ كېلىپ، دادىسىغا بېرىپتۇ.

ئـادەم ئۆزىنىڭ ناھـەق گۇمان قىلىـپ، قوشنىسـىنىڭ ئوغلىنى 
ئوغرى دەپ ئويلاپ قالغىنىغا قاتتىق پۇشايمان قىپتۇ. قىزىقارلىق 
يېرى شـۇكى، پالتـا تېپىلغاندىن كېيىن، ئـۇ بالا ئادەمنىـڭ كۆزىگە 

ئوغرىدەك كۆرۈنمەيدىغان بوپتۇ.

31اننى قاچۇرم13. گۇمان ئى

ھېكمەت

دىنىمىز بىزنى كىشىلەر ھەققىدە ياخشى ئويدا بولۇشقا بۇيرۇغان. 
ئىنسانلار توغرۇلۇق ياخشى ئويدا بولۇش — گۈزەل ئەخلاقتۇر. ئاللاھ 
تائـالا قۇرئـان كەرىمـدە مۇنـداق بۇيرۇغـان: »ئـى ئىمـان ئېيتقـانلار! )بىر _ 
بىرىـڭلار ھەققىـدە( تـولا گۇمـان قىلىشـتىن سـاقلىنىڭلار. چۈنكـى، بـەزى گۇمـانلار 

گۇناھتۇر«]]].

پەيغەمبەر ئەلەيھىسسالام مۇنداق دېگەن: »گۇماندىن ساقلىنىڭلار، 
چۈنكى گۇمان سۆزلەرنىڭ ئەڭ يالغىنىدۇر«]]].

كىشـىلەرگە قارىتـا ياخشـى ئويـدا بولغانـدەك، ئـاللاھ تائالاغىمـۇ 
ياخشى ئويدا بولۇش ئىجابىي كىشىلەرنىڭ خىسلىتىدۇر. پەيغەمبەر 
ئەلەيھىسسالام ئاللاھ تائالانىڭ: »بەندەم مېنى قانداق ئويلىسا، مەن 
ئۇنىڭغا شۇنداق مۇئامىلە قىلىمەن«]]] دېگەنلىكىنى بايان قىلغان.

يـاردەم قىلىـدۇ،  تائالانـى »بىزگـە چوقـۇم  ئـاللاھ  يەنـى بىـز 
دۇئالىرىمىزنى ئىجابەت قىلىدۇ، گۇناھلىرىمىزنى مەغپىرەت قىلىدۇ« 
دەپ چىن قەلبىمىزدىن ئۈمىدۋارلىق بىلەن ئويلىساق ۋە ئىشەنسەك، 
ئـاللاھ تائالامـۇ بىزگـە شـۇنداق مۇئامىلـە قىلىـدۇ. ئەكسـىچە ئويـدا 
بولسـاق، ئىشلار ئومۇمەن بىزنىـڭ ئويىمىزدىكىدەك بولىدۇ. شـۇڭا، 
بىـز قەلبىمىزدىكى گۇمان ۋە يامـان ئوي تۇمانلىرىنـى ئۈمىدۋارلىق 

ۋە ئىجابىيلىق قۇياشى بىلەن ئېرىتىشىمىز لازىم.

]]]	 ھۇجۇرات سۈرىسى، 12 - ئايەت.
]]]	 سەھىھۇل بۇخارىي، 5143 - نولۇرلۇق؛ سەھىھ مۇسلىم، 2563 - نومۇرلۇق ھەدىس.

ھەدــىس نومۇرــلۇق   -  2675 مۇســلىم،  ســەھىھ  نومۇرلــۇق؛   -  7405 بۇخارىــي،  ســەھىھۇل   	[[[ 

32. ئالتۇننىڭ قىممىتىنى زەرگەر بىلىدۇ

بىر دېھقـان ئېتىزلىقىنـى چېپىۋاتقانـدا، كەتمىنـى قاتتىق بىر 
نەرسـىگە ئۇرۇلۇپتـۇ. دەرھـال ئاشـۇ جاينـى كـولاپ كۆرسـە، ناھايىتى 
ئـۇزۇن تارىخقـا ئىگـە، قىممەتلىـك بىـر ھەيكـەل چىقىپتـۇ. دېھقـان 
ئۇنى قانداق قىلىشىنى بىلەلمەي تۇرغىنىدا، قوشنىسى: »قەدىمىي 
يادىكارلىقلارنـى سـاتىدىغان ئادەملـەر بۇنى پۇلغا ئېلىشـى مۇمكىن، 

بىر كۆرسىتىپ باق« دەپ يول كۆرسىتىپتۇ.

دېھقان بىر ئاسـارئەتىقە دۇكىنىغـا كىرىپ، قولىـدا تارىخىي بىر 
ھەيكەلنىـڭ بارلىقىنـى ئېيتىپتـۇ. دۇكانـدار دەرھـال ھەيكەلنـى 
كۆرمەكچـى بوپتۇ. ھەيكەلنـى كۆرگەندىن كېيىـن، ئۇنىڭ ناھايىتى 
نادىـر بۇيـۇم ئىكەنلىكىنـى بىلىـپ، يۇقىرى باھـادا سېتىۋېلىشـنى 
تەلەپ قىپتۇ. دېھقاننىڭ خۇشـاللىقتىن ئاغـزى قۇلىقىغا يېتىپ، 
ھەيكەلنى دۇكانچىنىڭ ئاغزىدىن چىققان باھاغا سېتىپتۇ. دېھقان 

بۇنچىلىك كۆپ پۇلغا ئېرىشكىنىگە ئىنتايىن خۇشال بوپتۇ.

دېھقـان دۇكاندىـن چىقىۋىتىـپ ئـۆز - ئۆزىگـە: »پـۇل دېگـەن 
نېمىدېگەن قىمەتلىك نەرسـە - ھە! بۇنىڭغا نېمە ئالساق ئالغىلى 
بولىـدۇ ئەمەسـمۇ؟ تـوۋا، دۇنيادا شـۇ قـەدەر ئەخمـەق ئادەملـەر باركەن 
- دە! قەدىمكـى زاماندىـن قالغـان كونـا بىـر ھەيكەلنى شـۇنچە جىق 
پۇلغـا سـېتىۋالىدىكەن. نېمىگـە يارايـدۇ ئـۇ كېرەكسـىز ھەيكـەل؟« 

دەپ كۈلۈپتۇ.

ھەيكەلنى سـېتىۋالغان ئاسـارئەتىقىچى بولسـا، »ھەي، ئادەملەر 
نېمىدېگەن ئەخمەق! ئۇلار پۇلنى شـۇنچىلىك چوڭ بىلىدۇكى، ھەر 

32زەرگەر بىلى تىنىىقىمم 23. ئالتۇننىڭ

نەرسىنى پۇلغا سېتىشقا ئالدىرايدۇ. بۇ ھەيكەل نەچچە مىڭ يىللىق 
تارىخقا ئىگە بىباھا يادىكارلىق تۇرسا، بۇنداق قىممەتلىك بايلىقنىمۇ 

قىممەتسىز قەغەزگە ساتقان بارمۇ؟« دەپتۇ. 

ھېكمەت

پەيغەمبـەر ئەلەيھىسسـالام مۇنداق دېگـەن: »ئىنسـانلار ئالتۇن - 
كۈمۈشـتەك مەدەنلەرگـە ئوخشـايدۇ«]]]. يەنى ئىنسـانلار خاراكتېرىدە 
ۋە مىجەز- خۇلقىدا بىر خىل ئەمەس. ئـۇلار خۇددى ئالتۇن، كۈمۈش 

قاتارلىق كان بايلىقلىرىدەك پەرقلىقتۇر.

ئالتۇننىـڭ قەدرىنـى زەرگـەر بىلگەنـدەك، ياخشـى ئادەملەرنىـڭ 
قىممىتىنى، ئالىيجاناب خىسلەتلىرىنى ۋە سەمىمىيىتىنىمۇ پەقەت 
سەمىمىي، ئالىيجاناب كىشىلەرلا ھېس قىلالايدۇ. ئەتراپىمىزدىكى 
شـەيئىلەرمۇ )مەيلى ئۇ بىر كىتاب، بىر پارچە تېكىست، ياكى بىرەر 
سەنئەت بۇيۇمى بولسۇن( پەقەت قىممىتىنى بىلىدىغان كىشىلەرگە 
يولۇققاندىلا، ئاندىن ئۆزىنىڭ ھەقىقىي قىممىتىنى نامايان قىلىدۇ.

]]]	 سەھىھۇل بۇخارىي، 3496 - نومۇرلۇق؛ سەھىھ مۇسلىم، 2638 - نومۇرلۇق ھەدىس.

33. بەزى مۇسىبەتلەرمۇ نېمەتتۇر

بىر كۈنى دېڭىزدا قاتتىق بوران چىقىپ، بىر يولۇچىلار كېمىسى 
چۆكۈپ كېتىپتـۇ. كېمىدىكـى يولۇچىلاردىن پەقەت بىـرلا ئادەمدىن 
باشقا ھەممىسى قازا قىپتۇ. ھايات قالغان بۇ ئادەمنى دېڭىز دولقۇنى 

چەت بىر تەرەپتىكى ئادەمسىز ساھىلغا ئاپىرىپ قويۇپتۇ.

ئـۇ دېڭىـز سـاھىلىدىكى ھېچبىـر ئىنسـى - جىن يـوق خىلۋەت 
ئارالدا ئوۋ ئوۋلاپ، تاپقىنىنى يەپ ھايات كەچۈرۈشكە باشلاپتۇ. يامغۇر 
ۋە بوراندىـن دالدىلىنىـش ئۈچـۈن كىچىككىنـە كەپـە ياسـىۋېلىپ، 
شـۇنىڭدا تۈنەپتـۇ. ھـەر كۈنـى ئـاللاھ تائالاغـا ئىـخلاس بىلـەن دۇئـا 
قىلىـپ، ئۆزىنـى بـۇ چـەت، ئادەمسـىز، قاراڭغـۇ ئارالدىـن قۇتقـۇزۇپ 

قويۇشىنى تىلەپتۇ.

كۈنلەرنىڭ بىرىـدە، ئـۇ ئوۋدىن قايتىپ كەلسـە، ناھايىتـى جاپادا 
ياسـىغان كەپىسـىگە ئوت كېتىپ، كەپە كۆيۈپ كۈلگە ئايلىنىپتۇ. 
بـۇ مەنزىرىنى كۆرگـەن بىچارە ئـادەم قاتتىق بىئـارام بوپتـۇ ۋە دەردكە 

چىدىماي ئاللاھ تائالاغا مۇنداق نىدا قىپتۇ:

— ئـى ئاللاھىم! مەن سـەندىن مېنى بـۇ ئادەمسـىز، قورقۇنچلۇق 
ئارالدىن قۇتقۇزۇپ قويۇشـۇڭنى تىلەپ توختىماي دۇئا قىلىۋاتسـام، 
بىردىنبىـر پاناھگاھىـم بولغـان كەپەمنىمـۇ كۆيـدۈرۈپ، مۇسـىبەت 

ئۈستىگە مۇسىبەت بەردىڭغۇ!!

ئـۇ كىشـى ئۈسـت - ئۈسـتلەپ كەلگـەن مۇسـىبەتلەردىن قايغۇرغـان، 
زارلانغـان بولسـىمۇ، لېكىـن يەنـىلا ئۈمىدسـىزلەنمەي دۇئـا قىلىشـنى 
داۋاملاشـتۇرۇپتۇ. ئارىدىن ئىككى كۈن ئۆتكەندىـن كېيىن، ئۇ يىراقتىن 

بىر كېمىنىـڭ ئاسـتا - ئاسـتا دېڭىـز بويىغـا يېقىنلىشـىۋاتقانلىقىنى 
كۆرۈپتـۇ ۋە خۇشـاللىقتىن ئۆزىنـى ئۇنتۇغـان ھالـدا كېمىنىـڭ ئالدىغـا 
يۈگۈرۈپتۇ. كېمىگە چىقىپ، كاپىتانغا كۆپ رەھمەتلەرنى ئېيتىپ تۇرۇپ:

— مېنىڭ بۇ يەردە، مۇشـۇ يالغـۇز ئارالـدا ئىكەنلىكىمنى قانداق 
بىلدىڭىز؟ — دەپ سـوراپتۇ. كاپىتان كۈلۈپ تۇرۇپ ئۇنىڭغا مۇنداق 

جاۋاب بېرىپتۇ: 

— سـىز ئىككى كـۈن بـۇرۇن ئۆزىڭىز ئـوت يېقىـپ، بىزگـە بەلگە 
بەردىڭىزغـۇ! بىـز كۆككـە ئۆرلەۋاتقـان ئاشـۇ قۇيـۇق تۈتـۈن چىققـان 

تەرەپكە قاراپ ئىلگىرىلەپ، ئاخىرى سىزنى تاپتۇق.

ھېكمەت

بېشىمىزغا كەلگەن پالاكەت ياكى يوقىتىشلارنىڭ ھەممىسىلا بىز 
ئويلىغاندەك »مۇسـىبەت« ئەمـەس، بەلكى بەزىسـى تېخىمـۇ چوڭ بىر 
قۇتۇلۇشـقا يول ئاچىدىغان »نېمەت«تـۇر. ئاللاھ تائالا قۇرئـان كەرىمدە 
مۇنـداق دەيدۇ: »سـىلەر ئۆزۈڭلار ئۈچـۈن پايدىلىق بولغان نەرسـىنى )جاپاسـىدىن 
قورقـۇپ( ياقتۇرمـاي قېلىشـىڭلار، ئـۆزۈڭلار ئۈچـۈن زىيانلىـق بولغـان نەرسـىنى 
)كۆرۈنۈشتىكى راھىتىگە ئالدىنىپ( ياقتۇرۇپ قېلىشىڭلار مۇمكىن. )سىلەرگە نېمىنىڭ 

ھەقىقىي پايدىلىق ئىكەنلىكىنى( ئاللاھ ئوبدان بىلىدۇ، سىلەر بىلمەيسىلەر«]]].

ئىنسـاننىڭ ئەقلى ۋە نەزىرى چەكلىـك بولغاچقا، پەقـەت ئالدىدىكى 
كۆيۈۋاتقـان »كەپە«نـىلا كۆرەلەيدۇ؛ ئەمما شـۇ كۆيگـەن كەپىنىڭ تۈتۈنى 
ئارقىلىـق ئۆزىنـى قۇتقۇزىدىغـان »كېمە«نىـڭ كېلىۋاتقانلىقىنـى 
بىلەلمەيـدۇ. شـۇڭا، ھاياتتـا بىر ئىشـىك يېپىلسـا ياكـى بىر نەرسـىمىز 
يوقالسـا، دەرھـال ئاغرىنىـپ نالـە قىلمـاي، ئاللاھنىـڭ تەقدىرىگـە رازى 
بولۇپ، تېخىمۇ گۈزەل بىر چىقىش يولىنىڭ كېلىشـىنى ئۈمىد بىلەن 

كۈتۈشىمىز لازىم.

]]]	 بەقەرە سۈرىسى، -216 ئايەت.

34. ئەڭ قىيىن سىناق ئىمان سىنىقىدۇر

قەدىمكـى زامانـدا، ئىرانلىـق بىـر جـۈپ ئـاكا - ئـۇكا مەجۇسـىيلار 
ئىـسلام دەۋىتىنـى ئاڭلىغاندىـن كېيىـن قاتتىـق ئويلىنىـپ قاپتـۇ. 
ئـۇلار: »ئەجەبـا، بىزنىـڭ دىنىمىـز ھەقمـۇ ياكـى ئەرەبلـەر دەۋەت 
قىلىۋاتقان بۇ يېڭى دىنمۇ؟« دەپ كۆپ تالاش - تارتىش قىلىشىپتۇ. 
ئاخىرىـدا، ئـۇلار ئەجدادلىرىدىـن بېـرى مۇقـەددەس بىلىـپ چوقۇنۇپ 
كېلىۋاتقـان ئوتنـى سـىناپ باقماقچـى بولـۇپ، ئۆزئـارا مۇنـداق 

كېلىشىپتۇ:

— قولىمىزنـى مۇقـەددەس ئوتقـا تىقىمىـز، ئەگەر ئـۇ قولىمىزنى 
كۆيدۈرسە، بىزنىڭ دىنىمىز باتىل، ئىسلام دىنى ھەق بولغان بولىدۇ. 
ئۇ چاغدا، بىز دەرھال ئىسلامنى قوبۇل قىلىپ، مۇسۇلمان بولىمىز.

شۇنداق قىلىپ، ئىككىسى قولىنى ئوتقا تىقىپتۇ -دە، ئاغرىققا 
چىدىمـاي دەرھـال تارتىۋاپتـۇ. چۈنكـى، ئـوت ئـۆز تەبىئىتـى بويىچـە 
ئۇلارنىڭ قوللىرىنى كۆيدۈرۈپتۇ. شۇنىڭ بىلەن، ھەقىقەتنى تونۇپ 
يەتكەن ئىنىسـى سـۆزىدە تـۇرۇپ، مۇسـۇلمان بوپتـۇ. ئەمما، ئاكىسـى 

تەرسالىق ۋە تەتۈرلۈك قىلىپ، ئۆز دىنىدا قېلىۋىرىپتۇ. 

ئىمان ئېيتقان ئىنىسى مەجۇسـىيلىك مۇھىتىدىن ئايرىلىپ، 
باشقا بىر جايغا يۆتكىلىپتۇ. ئۇ يەردە تىرىكچىلىك قىلىش يولىدا 
زور قىيىنچىلىقلارغـا دۇچ كەپتۇ. ناتونۇش مۇھىتتا ئىش تېپىشـتا 
بەكمـۇ قىينىلىپتـۇ، ھېچكىـم ئۇنىڭغا ئىـش بەرمەپتۇ. مۇشـۇنداق 
كۈنلەرنىـڭ بىرىدە، ئۇ بىـر ئۆلىما بىلەن ئۇچرىشـىپ قاپتۇ. ئۆلىما 
ئۇنىڭ مۇسۇلمان بولغانلىقىدىن بەك مەمنۇن بولۇپ، ئۇنىڭغا ماددىي 

ياردەم قىلماقچى بوپتۇ. ئەمما، ئۇ:

— مەجۇسـىي ۋاقتىمدىمۇ ماڭا رىزىق بېرىپ كېلىۋاتقان رەببىم 
ئەمـدى مـەن مۇسـۇلمان بولغاندىـن كېيىـن رىزقىمنـى توختىتىـپ 
قويماس— دەپ، ئۆلىمانىڭ ياردىمىنى سىپايىلىك بىلەن رەت قىپتۇ. 

ئۇ ھەر كۈنى ئىش ئىزدەپتۇ - يۇ، ئەمما ئىش تاپالماپتۇ. ئاخىرى، 
ئۇ ئىش ئىزدەپ مەدىكار بازىرىغا بېرىپتۇ. باشـقىلارغا ئىش چىقىپ 
تۇرۇپتـۇ - يـۇ، ئەممـا ئۇنـى ئىشـقا سـالىدىغان ئـادەم چىقماپتـۇ. 
ئەتىگەندىـن كەچكىچە ئىش سـاقلاپ، قـۇرۇق قول قايتىـپ كەتكەن 
كۈنلىرىمـۇ كـۆپ بوپتـۇ. ئۆيىگـە كەلگىنىـدە، ئايالـى ۋە بالىلىـرى 
يۈگـۈرۈپ ئالدىغـا چىققىنىـدا، خىجالەتتىـن: »بۈگـۈن ئىشـلىدىم، 
ئەمما خوجايىـن تېخى پۇلنى بەرمىـدى، كېيىن بېرىدىغـان بولدى« 

دەپ تەسەللى بېرىپتۇ.

كۈنلـەر شـۇنداق ئۆتۈۋىرىپتـۇ. ئايالـى ۋە بالىلىـرى ئاچلىقتىـن 
پەرىشـان بولسـا، ئـۆزى ئىـش تاپالمـاي ئېزىلىپتۇ. بىـر كۈنى ئـۇ يەنە 
مەدىـكار بازىرىـدا ئىـش تاپالمـاي دەرد - ئەلـەم ئىچىـدە ئـاللاھ تائالاغا 

مۇنداق ئىلتىجا قىپتۇ: 

— ئى رەببىم! سەن مېنى سىناۋاتىسە، بۇنى بىلىمەن. مەن ئۆزۈم 
ئاچلىققا ۋە ھەرقانداق جاپاغا چىدايمەن، ئەمما ئايالىم بىلەن بىچارە 
پەرزەنتلىرىم بۇ ئاچلىققا چىدىيالماي قالدى. بىزگە ئۆز خەزىنەڭدىن 

رىزىق بەرگىن!

ئـۇ كۈنىمۇ ئۇ يەنە ئىـش تاپالمـاي ئۆيىگە روھى سـۇلغۇن، قۇرۇق 
قـول، تولىمـۇ خىجىللىـق ئىچىـدە قايتىـپ كەپتـۇ. ئەممـا، ئۆيگـە 
كىرىشىگىلا، ئايالى ئىنتاين خۇشال ھالدا ئالدىغا يۈگۈرۈپ چىقىپ:

— رەھمەت سىزگە! سىزگە ئىش بەرگەن خوجايىن بەك سېخىي، 
تولىمـۇ ياخشـى كىشـى ئىكـەن. ئىـش ھەققىڭىزنـى ئۆيگـە ئـۆزى 
تىللالارنـى  تۇرغـان  پارقىـراپ  دەپ، قولىدىكـى  ئەۋەتىپتـۇ، — 

كۆرسىتىپتۇ.

ئادەم بۇنى كۆرۈپ ھەيرانلىقتىن تۇرۇپلا قاپتۇ. ئايالى:

— تېـز بولـۇڭ، زەرگەرگـە بارايلى. بـۇ تىللالارنى سـېتىپ، يېمەك 
- ئىچمەك ئالايلى، — دەپتۇ. ئۇلار زەرگەرنىڭ يېنىغا بېرىپ تىللالارنى 
كۆرسـىتىپتۇ. زەرگـەر تىللالارنـى كـۆرۈپ، ئەقلىنـى يوقاتقىلـى تـاس 
قاپتۇ. چۈنكـى، ئۇ بىـر ئۆمـۈر زەرگەرچىلىـك قىلىپمۇ بۇقەدەر سـاپ 

ئالتۇننى كۆرۈپ باقمىغان ئىكەن. زەرگەر ئۆزىنى تۇتۇۋالالماي:

— بۇ جەننەتتىن چىققان ئالتۇن ئوخشىمامدۇ؟ — دەپ كېتىپتۇ. 
ئـۇلار ئالتۇننىڭ بىـر قىسـمىنى پۇلغـا ئايلانـدۇرۇپ، جىـق يېمەك - 

ئىچمەك سېتىۋېلىپ، خۇشال - خۇرام ھالدا ئۆيىگە قايتىپتۇ.

كىمنىـڭ  تىللالارنـى  بـۇ  سۈرۈشـتۈرۈپمۇ  ھەرقانچـە  ئـۇلار 
ئەۋەتكەنلىكىنـى بىلەلمەپتـۇ. ئاخىـرى ئـۇلار بـۇ غەيبىـي تىللالارنـى 
ئاللاھ تائالانىـڭ ئۆزىگە چىن قەلبىدىن ئىشـەنگەنلىكى، تەۋەككۇل 
قىلغانلىقى ۋە ئىمان سىنىقىدىن ئۆتكەنلىكىنىڭ مۇكاپاتى ئۈچۈن 
ئەۋەتكەنلىكىنى چۈشىنىپ، رەببىگە چەكسىز شۈكۈرلەر ئېيتىپتۇ. 

ھېكمەت

بۇ دۇنيا سىناق مەيدانى بولۇپ، ئاللاھ تائالا ئۆلۈم ۋە ھاياتلىقنى 
ئىنسانلارنى سىناش ئۈچۈن ياراتقان. »ئۇ سىلەردىن قايسىڭلارنىڭ ئەمەلى 
ئەڭ ياخشى ئىكەنلىكىنى سىناش ئۈچۈن، ئۆلۈمنى ۋە ھاياتلىقنى ياراتقان زاتتۇر«]]] 

دېگەن ئايەت بۇنى ئىپادىلەيدۇ. 

ھاياتلىق قىيىن سىناقلارغا تولغان بولىدۇ. بەزىدە ئادەم ھەقنى 
تاللىغانـدا ياكـى توغـرا يولـدا مېڭىشـقا بـەل باغلىغانـدا، ماددىـي 
قىسـىنچىلىق، يالغۇزلـۇق ۋە يوقسـۇزلۇق دېگەنـدەك ھـەر تۈرلـۈك 

]]]	 مۇلك سۈرىسى، 2 - ئايەت.

قىيىنچىلىقلارغا دۇچ كېلىدۇ. ئىماننىڭ قىممىتى ئاشۇنداق ئېغىر 
سىناقلاردا نامايان بولىدۇ. ئەگەر ئىنسان بېشىغا كەلگەن سىناقلارغا 
سـەۋر قىلىـپ، ئىمانىـدا مۇسـتەھكەم تۇرسـا، »رىزىـق بەندىلەردىـن 
ئەمـەس، بەلكـى ئاللاھتىـن كېلىـدۇ« دەپ بىلىـپ چىـن قەلبىدىـن 
ئاللاھقـا تەۋەككـۈل قىلسـا، ئـاللاھ تائـالا ئۇنىڭغـا ئـۆزى ئويلاپمـۇ 
باقمىغـان يەردىـن چىقىـش يولـى ۋە تەسـەۋۋۇر قىلغۇسـىز كاتتـا 
مۇكاپاتلارنى ئاتا قىلىدۇ. سىناقتىن ئۆتكەنلەر ئاللاھ تائالانىڭ كاتتا 

مۇكاپاتلىرىغا سازاۋەر بولىدۇ. 

35. دۇنيادا سىزدىن ئاران بىرسىلا بار

 مەلـۇم مەدرىسـەدىكى بىـر تالىـپ ھەمىشـە ئۆزىنـى ئەرزىمـەس، 
قىممەتسىز بىرى دەپ ئويلايدىكەن. بىر كۈنى ئۇ ئۇستازىدىن:

— ئۇستاز! مەندەك ھېچكىم كۆزگە ئىلمايدىغان بىرىنىڭ ئىلىم 
تەھسىل قىلغىنى ۋە ياشىغىنىنىڭ نېمە ئەھمىيىتى بار؟ — دەپ 

سوراپتۇ.

— ئۇسـتاز كۈلۈپ قويۇپ، جـاۋاب بەرمەپتـۇ. ئاندىن سـاندۇقىدىن 
چىرايلىق بىر تاشنى چىقىرىپ تالىپقا بېرىپ، مۇنداق تاپىلاپتۇ:

— ئەتە ئەتىگەندە بۇ تاشنى بازارغا ئاپىرىپ، خېرىدارغا سالىسەن، 
ئەمما ھەرقانچە كۆپ پۇل بېرەي دېسىمۇ قەتئىي ساتمايسەن.

تالىـپ تاشـنى ئېلىـپ، بازارغـا چىقىپتـۇ ۋە بازارنىـڭ ئـەڭ ئاۋات 
يېرىدە تاشـنى تۇتـۇپ ئولتۇرۇپتۇ. تـاش ئۆزگىچـە گۈزەللىكى بىلەن 
بازاردىن ئۆتكەن - كەچكەن نۇرغۇن كىشىنىڭ دىققىتىنى تارتىپتۇ. 
تاشنىڭ باھاسىمۇ بارغانسىرى ئۆسۈپتۇ، ئەمما تالىپ ئۇستازىنىڭ 

سۆزى بويىچە يەنىلا ساتماپتۇ.

تالىـپ كەچقـۇرۇن مەدرىسـەگە قايتىپ كېلىـپ، بولغـان ۋەقەنى 
ئۇستازىغا سۆزلەپ بېرىپتۇ. ئۇستازى ئۇنىڭغا ئەتىسى تاشنى ئېلىپ، 
ئاسارئەتىقە ۋە قىممەتلىك بۇيۇملار دۇكانلىرىغا بېرىشنى ئېيتىپتۇ 

ۋە تاشنى ئەسلا ساتماسلىقنى قايتا جېكىلەپتۇ.

تالىپ ئەتىسى تاشنى ئېلىپ، ئاسارئەتىقە ۋە قىممەتلىك بۇيۇملار 
دۇكانلىرىنـى ئارىلاپتـۇ. تاشـنىڭ باھاسـى ئالدىنقـى كۈنىدىكىگـە 

35 ئاران بىرسىلا ندۇنيادا سىزدى .35

قارىغاندا، 10 ھەسسە ئېشىپتۇ، لېكىن تالىپ يەنىلا ساتماپتۇ.

تالىپ كەچقۇرۇن تاشنى كۆتۈرۈپ، ئۇستازىنىڭ يېنىغا كىرىپتۇ. 
ئۇستازى ئۇنىڭغا قاراپ مۇنداق دەپتۇ:

— بالام! ھاياتلىقنىڭ قىممىتىمۇ مۇشـۇ تاشـنىڭ قىممىتىگە 
ئوخشـايدۇ. ئـۇ ئوخشـاش بولمىغـان مۇھىتتـا، ئوخشاشـمىغان 
كىشىلەرنىڭ نەزىرىدە ئوخشاشمىغان قىممەتكە ئىگە. سەنمۇ مۇشۇ 
تاشـقا ئوخشايسـەن. ئەگـەر سـەن ئۆزۈڭنـى قەدىرلىسـەڭ ۋە ئۆزۈڭگـە 
مۇناسىپ، قىممىتىڭ بولىدىغان جايدا تۇرسـاڭ، شۇندىلا ھاياتىڭ 
ھەقىقىـي مەنـە ۋە قىممەتكـە ئىگـە بولىـدۇ. ئـاللاھ تائـالا ئىنسـان 
ئەۋلادىنـى ئەسـلىدىنلا ئەزىـز ۋە ھۆرمەتلىـك ياراتقان بولـۇپ، قۇرئان 

كەرىمدە: »شەكسىزكى، بىز ئادەم بالىلىرىنى ئەزىز قىلدۇق«]]] دېگەن. 

ھېكمەت

ھەربىـر ئىنسـان ئۆزگىچـە قىممەتكە ئىگـە، دۇنيادا قىممەتسـىز 
ئىنسـان يوق. پەقەت ئۆزىنىڭ قىممىتىنى ھېس قىلالمايۋاتقان ۋە 
ئۇنى قەيـەردە جـارى قىلدۇرۇشـنى بىلمەيۋاتقان ئىنسـان بـار. دۇنيادا 
سىزدىن پەقەت بىرسىلا بولۇپ، ئۆزىڭىزنى ئەرزىمەس چاغلىشىڭىز 
ياراتقان زاتنىڭ نېمىتىگە كۆز يۇمغانلىقتۇر. ئىنسـانلارنىڭ ئاللاھ 
نەزىرىدىكـى قىممىتى ۋە ھۆرمىتـى تەقۋادارلىق بىلـەن ئۆلچىنىدۇ. 
بۇ ھەقتە ئاللاھ تائـالا مۇنداق دەيدۇ: »شەكسـىزكى، ئاللاھنىـڭ دەرگاھىدا 

ئەڭ ھۆرمەتلىك ھېسابلىنىدىغىنىڭلار ئەڭ تەقۋادار بولغانلىرىڭلاردۇر«]]].

ئىنسانلارنىڭ ئىنسانلار ئالدىدىكى قىممىتى ۋە ھۆرمىتى ئىمان 
- ئېتىقـادى، ئـەدەپ - ئەخلاقـى ۋە ئىقتىـدارى بىلـەن ئۆلچىنىـدۇ. 
شـۇنىڭ ئۈچۈن، بىز ئىلىم - مەرىپەت، ھۈنەر - كەسـىپ ئىگىلەش 

]]]	 ئىسرا سۈرىسى، 70 - ئايەت.
]]]	 ھۇجۇرات سۈرىسى، 13 - ئايەت.



88

پەرزەنتلەرگە ئۆگىتىشكە تېگىشلىك 100 ھېكمەت

نـى  قىممىتىمىز  ، ۈشـىمىز ر ندۈ كۈچلە نـى  ىمىز ئۆز قىلىـق  ر ئا
ئاشۇرۇشـىمىز ۋە ئـۆز قىممىتىمىزنـى قەيـەردە جـارى قىلدۇرۇشـنى 

بىلىشىمىز، ئۆزىمىزنى ئەسلا تۆۋەن كۆرمەسلىكىمىز لازىم.



89

36كەچۈ ز، ئاللاھ سىزنىىكەچۈرسىڭ 63. باشقىلارنى

36. باشقىلارنى كەچۈرسىڭىز، ئاللاھ سىزنى كەچۈرىدۇ

ئاقكۆڭـۈل ۋە كـەڭ قورسـاق بىـر نـاۋاي بـار بولـۇپ، يوقسـۇللارغا، 
ئاجىز - ئورۇقلارغا ۋە مۇساپىرلارغا خەير - ساخاۋەت قىلىشنى ياخشى 
كۆرىدىكـەن. ھەتتاكـى، ئـۇ بـەزى خېرىدارلارنىـڭ بىلىـپ - بىلمـەي 
بەرگـەن سـاختا ياكـى كـەم پۇللىرىنىمـۇ بىلىـپ تـۇرۇپ، چىرايلىـق 
قوبـۇل قىلىدىكـەن. ئۇلارنىڭ نېنىنـى كەم قىلمـاي تولـۇق بېرىپ، 
يولغا سالىدىكەن. ئۇ ھەر كۈنى نېنىنى سېتىپ بولغاندىن كېيىن، 

كۆڭلىنى خۇشال تۇتۇپ مۇنداق دۇئا قىلىدىكەن:

— ئى ئاللاھىم! مەن سېنىڭ يوقسـۇل بەندىلىرىڭگە قولۇمدىن 
كېلىشـىچە كەڭچىلىـك قىلىـپ كەلدىـم. ئۇلارنىڭ نۇقسـانلىرىنى 
كەچـۈردۈم، سـاختا ۋە كـەم بەرگـەن پۇللىرىنـى بىلىپ تـۇرۇپ قوبۇل 
قىلدىم. سەنمۇ مېنىڭ تەلەپكە لايىق بولمىغان ئاشۇ ئازغىنە ئەمەل 
قىلىـپ،  كەڭچىلىـك  مـاڭا  قىلغىـن،  قوبـۇل  ئىبادىتىمنـى   -

گۇناھلىرىمنى مەغپىرەت قىلغىن. 

نـاۋاي بىر كېچىسـى گۈزەل بىـر چـۈش كۆرۈپتۇ. چۈشـىدە خىزىر 
سۈپەت بىر بوۋاي ئۇنىڭغا: 

— ئـاللاھ سـېنىڭ ئەمـەل - ئىبادەتلىرىڭنـى قوبـۇل قىلـدى، 
گۇناھلىرىڭنـى مەغپىـرەت قىلـدى. سـەن بەندىلەرگـە كەڭچىلىـك 
قىلىدىغـان مۇشـۇ خىسـلەتلىك ئىشـىڭنى توختىتىـپ قويمـاي 

داۋاملاشتۇرغىن، — دەپ تەۋسىيە قىلىپتۇ.

 ھېكمەت
ئىنسان دۇنيادا باشقىلارغا قانداق مۇئامىلە قىلسا، ئاللاھتىنمۇ 
شـۇنداق مۇئامىلە كۆرىدۇ. كىشـىلەرنىڭ خاتالىقلىرىنـى كەچۈرۈش 
مەغپىرىتىگـە  ئاللاھنىـڭ  قىلىـش —  ئۇلارغـا كەڭچىلىـك  ۋە 

ئېرىشىشنىڭ ئەڭ قىسقا يولىدۇر.

ئاللاھ تائالا نۇر سۈرىسىدە مۇئمىنلەرگە خىتاب قىلىپ: »)ئۇلار( 
كەچۈرسـۇن، كـەڭ قورسـاق بولسـۇن. ئاللاھنىـڭ سـىلەرگە مەغپىـرەت قىلىشـىنى 
ياقتۇرمامسـىلەر؟«]]] دېيىـش ئارقىلىـق بىزنـى بىـر - بىرىمىزنـى 

كەچۈرۈشكە ۋە كەڭچىلىك قىلىشقا تەشەببۇس قىلغان.

]]]	 نۇر سۈرىسى، 22 - ئايەت.

37 قەدىرلى بارنازدى73. قولىڭ

37. قولىڭىزدا بارنى قەدىرلەڭ

قەدىمكـى زامانـدا بىـر سـودىگەر چۆلـدە يولدىـن ئادىشـىپ قاپتـۇ. 
يېنىدىكـى سـۇ ۋە ئـوزۇق - تۈلۈكلىـرى پۈتۈنلـەي تۈگـەپ، ئۆلـۈم 
گىردابىغا بېرىپ قالغان سودىگەر ئۈمىدسىزلىك ئىچىدە قۇملۇقتا 
كېتىۋاتقانـدا، توسـاتتىن يىراقتـا بىـر خۇرجۇننىـڭ ياتقانلىقىنـى 
كۆرۈپتۇ. سودىگەر ئىچىدە سۇ ۋە يېمەكلىك بولسا كېرەك دەپ ئويلاپ، 
زور ئۈمىد بىلەن بارلىق ماجالىنى يىغىپ يۈگۈرۈپ بېرىپ، خۇرجۇننى 
ئېچىپتۇ. ئەمما، خۇرجۇننىڭ ئىچى سۇ ۋە يېمەكلىك بىلەن ئەمەس، 
بەلكى كۆزنى قاماشتۇرىدىغان ئالتۇن ۋە قىممەتلىك گۆھەرلەر بىلەن 
تولغان ئىكەن. سـودىگەر ئالتۇن ۋە گۆھەرلەرگە قاراپ، چوڭقۇر ئۇھ 

تارتىپ تۇرۇپ مۇنداق دەپتۇ:

— ئەپسۇس، بۇ پەقەتلا ئالتۇن ئىكەن، مەن بولسام بىر بۇردا نانغا 
زار ئىدىم ...

بـۇ سـودىگەر ئىلگىـرى ئۆيىـدە داسـتىخان بېشـىدا ئولتۇرغانـدا، 
ئالدىدىكى ناننى »ئادەتتىكى، قىممەتسـىز نەرسـە« دەپ قـاراپ، بەك 
كۆزگە ئىلىپ كەتمەيدىكەن، تائامنى خارلايدىكەن، ئىسراپچىلىقتىن 
قورقمايدىكەن. ئەمما، چۆلدىكى ئاشـۇ مىنۇتلاردا، ئۇ ئۆزى ئىلگىرى 
قەدرىگە يەتمىگەن ئاشۇ بىر بۇردا نانغا زار بوپتۇ. شۇ بىر بۇردا ناننىڭ 
ئۆزىنىـڭ بارلىـق ئالتۇنلىرىدىـن نەچچـە ھەسسـە قىممەتلىـك 

ئىكەنلىكىنى ھەسرەت ئىچىدە ھېس قىپتۇ.

ھېكمەت

خارلانغـان نەرسـە ئەزىـز بولمـاي قالمايـدۇ. بىـز ئىلكىمىزدىكـى 
نېمەتلەرنى كۆزگە ئىلماي خارلاپ قويساق، بىر كۈنى ئاشۇ نېمەتلەرگە 
زار بولـۇپ قالىمىز. شـۇڭا، قولىمىـزدا بـار نېمەتنى قەدىرلىشـىمىز 
نېمەتلەرگـە  بىزنـى تېخىمـۇ كـۆپ  نېمەتنـى قەدىرلـەش  لازىـم. 

ئېرىشتۈرىدۇ.

ئاللاھ تائـالا قۇرئـان كەرىمدە مۇنـداق دەيدۇ: »ئـۆز ۋاقتىـدا رەببىڭلار: 
›ئەگەر )بەرگەن نېمەتلىرىمگە( شۈكۈر قىلساڭلار، سىلەرگە نېمىتىمنى چوقۇم زىيادە 
قىلىـپ بېرىمـەن؛ ئەگـەر تۇزكورلـۇق قىلسـاڭلار، مېنىـڭ ئازابىـم، ئەلۋەتتـە، بەكمۇ 

قاتتىقتۇر‹ دەپ جاكارلىغان ئىدى«]]].

ئەگـەر بىلسـەك، بىـز خاتىرجـەم ئىچىۋاتقـان قولىمىزدىكـى بىـر 
پىيالە چاي، يەۋاتقان ئىسسىق تاماق، ئائىلە ئەزالىرىمىزنىڭ ئىللىق 
تەبەسسـۇمى، تېنىمىزنىـڭ سـالامەتلىكى، تىنـچ - ئامـان ئائىلـە 
قاتارلىقىلار ئالتۇن - كۈمۈشتىنمۇ قىممەتلىك تېپىلغۇسىز بايلىق. 
شـۇنىڭ ئۈچـۈن، بىـز بـۇ نېمەتلەرنىـڭ بارىـدا قەدرىنـى بىلىشـىمىز 

لازىم. شۇندىلا، تېخىمۇ كۆپ نېمەتلەرگە ئېرىشەلەيمىز.

]]]	 ئىبراھىم سۈرىسى، 7 - ئايەت.

38لارنى ئۆزىڭىزگە ئەينەك قىلىۋالى83. باشق

38. باشقىلارنى ئۆزىڭىزگە ئەينەك قىلىۋالماڭ

بىر زامانلاردا، ئۆز تالانتىغا ئۆزى ئىشـەنمەيدىغان بىر يىگىت بار 
ئىكـەن. ئـۇ ھەربىـر قەدىمىـدە، ھەربىـر ئىشـىدا باشـقىلارنىڭ نېمـە 
دەيدىغانلىقىغـا قـاراپ ھەرىكـەت قىلىدىكـەن. ئەگـەر بىـرى ئۇنـى 
ماختىسا، ئۆزىنى دۇنيادىكى ئەڭ تالانتلىق ئادەم ھېس قىلىدىكەن؛ 
ئەگـەر بىـرى ئـازراق تەنقىدلـەپ قويسـا، كـۈن بويـى غەمگـە پېتىـپ 

يۈرىدىكەن.

ئۇ بىر كۈنى بىر دانىشمەننىڭ ئالدىغا بېرىپ، ئۆزىنىڭ بۇ روھىي 
ئازابىدىن شىكايەت قىپتۇ. دانىشمەن ئۇنى ئۆيىگە باشلاپ كىرىپ، 
تامدا تۇرغان كونا ۋە توپا بېسىپ كەتكەن بىر ئەينەكنى كۆرسىتىپ 

تۇرۇپ:

— بۇ ئەينەككە قارا، نېمىنى كۆرۈۋاتىسەن؟ — دەپ سوراپتۇ.

— خىـرە، تۇتـۇق بىـر ئـادەم سـۈرىتىنى كۆرۈۋاتىمـەن، بـەك تۇتۇق 
كۆرۈنىدىكـەن، — دەپتـۇ يىگىت ئەينەككە قـاراپ. ئاندىن دانىشـمەن 

ئەينەكنى ئاستا سۈرتۈپتۇ — دە، قايتا سوراپتۇ: 

— ئەمدىچۇ؟

— ئەمدى ئۆزۈمنى ئېنىق كۆرۈۋاتىمەن، — دەپتۇ يىگىت.

دانىشمەن تەبەسسۇم بىلەن يىگىتكە قاراپ:

— ئوغلۇم! ئەگەر سەن باشقىلارنى ئۆزۈڭگە ئەينەك قىلىۋالساڭ، 
ئۇلارنىڭ كەيپىياتى، كۆز قارىشى ۋە غەرەزلىرى سېنىڭ كىملىكىڭنى 
بەلگىلەپ قويىدۇ. ئەگەر ئۇلارنىڭ قەلـب ۋە ئەقىل ئەينىكىنى توپا 

بېسىپ كەتكەن بولسا، ئۇ چاغدا سەن شۇ ئەينەكتىن ئۆزۈڭنى سەت 
ۋە نۇقسـانلىق كۆرىسـەن؛ ئەگـەر ئۇلارنىـڭ ئەينىكـى سـۇنۇق بولسـا، 
سـەن ئۆزۈڭنـى پارچـە - پارچـە ھېـس قىلىسـەن. ھاياتىڭدىكـى ئـەڭ 
چـوڭ خاتالىقىـڭ — ئـۆز قىممىتىڭنـى باشـقىلارنىڭ خىـرە ۋە توپـا 

باسقان ئەينىكىدىن ئىزدىشىڭدۇر، — دەپتۇ.

ھېكمەت

ھەمىشـە باشـقىلارنى دورايدىغـان، ئۆزگىلەرنىـڭ ئىزىدىـنلا 
ماڭىدىغـان، باشـقىلارنىڭ باھاسـىغا قـاراپلا ھەرىكـەت قىلىدىغـان 
كىشى ئۆز شەخسىيىتىنى يوقىتىپ قويۇپلا قالماي، ئاللاھ ئۆزىگە 
ئاتا قىلغان ئۆزگىچە تالانت ۋە قابىلىيەتلەرنىمۇ ئۆلتۈرىدۇ. بۇنداق 
كىشـىلەر بىلىـپ - بىلمـەي ئۆزىـدە »ئۆزىنـى باشـقىلاردىن تـۆۋەن 
كۆرۈش« پىسخىكىسى يېتىلدۈرۈۋالىدۇ - دە، ئاخىرىدا باشقىلارنىڭ 

خاتا قىممەت قاراشلىرىغا قارىغۇلارچە ئەگىشىپ، ئېزىپ كېتىدۇ.

شۇنى بىلىشىمىز كېرەككى، ئۈلگە ئېلىش بىلەن تەقلىدچىلىك 
)دورامچىلىق( ئوتتۇرىسىدا چوڭ پەرق بار:

ئۈلگـە ئېلىـش — ئۆزىنىـڭ شەخسـىيىتىنى، خاسـلىقىنى ۋە 
تالانتىنى سـاقلاپ قالغان ئاساسـتا، باشـقىلارنىڭ ئارتۇقچىلىقى ۋە 
پەزىلەتلىرىنى ئۆگىنىشـتۇر. بۇ دىنىمىز تەرغىب قىلغان ئىشـتۇر. 
ئەمما تەقلىدچىلىك — ئەقلىنى ئىشلەتمەي، ئۆز كىملىكىنى ئۇنتۇپ 
باشـقىلارنى دوراشـتۇر. بـۇ ئەيىبلىنىدىغـان ناچـار ئىللەتتـۇر. ئاللاھ 
تائـالا قۇرئـان كەرىمـدە قارىغۇلارچـە تەقلىـد قىلغۇچى مۇشـرىكلارنى 
ئەيىبلەپ مۇنداق دەيدۇ: »ھەر قاچان ئۇلارغا: ›ئاللاھنىڭ نازىل قىلغانلىرىغا 
ئەگىشـىڭلار‹ دېيىلسـە، ئۇلار ›يـاق، بىـز ئاتـا - بوۋىلىرىمىزدىـن قالغان نەرسـىگە 

ئەگىشىمىز‹ دېيىشىدۇ«]]]. 

]]]	 بەقەرە سۈرىسى، 170 - ئايەت.

39. قەددىڭىزنى كۆتۈرسىڭىز، ھەقىقەتەن گۈزەلسىز

ھەمىشـە بېشـىنى تـۆۋەن سـېلىپ، سـولغۇن چىـراي يۈرۈشـكە 
ئادەتلىنىپ قالغان بىر قىز بار ئىكەن. ئۇ ئۆزىنى باشقىلاردىن تۆۋەن 
كۆرۈپ: »مەن چىرايلىق ئەمەس«، »مەن باشقىلاردەك قابىلىيەتلىك 

ئەمەس« دەپ ئويلاپ، ئازابلىنىدىكەن.

بىر كۈنـى ئۇ باغچىـدا كۆلچەكتىكـى نېلۇپـەر گۈللىرىگـە قاراپ، 
غەمكىـن ئولتۇرۇپتـۇ. شـۇ ئارىـدا باغچىنـى ئـارىلاپ يۈرگـەن باغـۋەن 

قىزنىڭ يېنىغا كېلىپ:

— قىزىم، نېمىشقا نېلۇپەرگە شۇنچە زەن قويۇپ قاراپ كەتتىڭىز؟ 
— دەپ سوراپتۇ.

قىز چوڭقۇر ئۇھ تارتىپ تۇرۇپ، مەيۈسلىك بىلەن:

— بۇ گۈللەر شۇنچە گۈزەل، شۇنچە رەتلىك. مەن بولسام، تولىمۇ 
سەت ۋە يارىماس بىر قىز، — دەپ جاۋاب بېرىپتۇ.

باغۋەن مېھرىبانلىق بىلەن كۈلۈپ قويۇپ مۇنداق دەپتۇ:

— قىزىم، نېلۇپەرنىڭ نېمە ئۈچۈن شۇنچە گۈزەل ئىكەنلىكىنى 
بىلەمسـەن؟ چۈنكـى، ئـۇ لاي سـۇدىن ئۈنـۈپ چىقسـىمۇ، غولىنى تۈز 
تۇتىدۇ. ئەگەر غولىنى تۈز تۇتمىسا، ئاشۇ لاي سۇنىڭ ئىچىگە چۆكۈپ 
كېتىدۇ — دە، ئۇنىڭ گۈزەللىكىنى ھېچكىم كۆرەلمەيدۇ. سەندىكى 

مەسىلە گۈزەللىكتە ئەمەس، بەلكى قەددىڭدە، يەنى پوزىتسىيەڭدە.

باغۋەن سۆزىنى داۋاملاشتۇرۇپ مۇنداق دەپتۇ:

—قەددىڭنى رۇسلا! مۈرەڭنى تۈز تۇتۇپ، روھلۇق مېڭىشنى مەشىق 
قىل. شۇ چاغدا سەن دۇنيادىكى ئەڭ گۈزەل ئىنسانغا ئايلىنىسەن.

ھېكمەت

ئـاللاھ تائـالا ئىنسـاننى ئـەڭ مۇكەممـەل سـۈرەتتە، ئەزىـز ۋە 
ھۆرمەتلىك قىلىپ ياراتقان. قۇرئان كەرىمدە: »بىز ئىنساننى ئەڭ گۈزەل 
سـۈرەتتە ياراتتـۇق «]]]، »بىـز ئـادەم بالىلىرىنـى ئەزىـز قىلـدۇق«]]] دېيىـش 

ئارقىلىق ئىنساننىڭ ئەسلىي قىممىتىنى مۇئەييەنلەشتۈرگەن.

 ئۆلىمـالار: »ھەربىـر ئىنسـان بىر ئالەمـدۇر« دەيـدۇ. ئـاللاھ تائالا 
بەندىلىرىنىـڭ رىزقىنـى تەقسـىم قىلغانـدەك، ئـەخلاق - پەزىلـەت، 
ئەقىل - پاراسەتنىمۇ ئۇلار ئارىسىدا ھېكمەت بىلەن تەقسىم قىلغان. 
شـۇڭا، ھەربىـر ئىنسـاندا باشـقىلاردا يـوق ئارتۇقچىلىـق ۋە پەزىلـەت 

مەۋجۇت.

مەسـىلە شـۇ يەردىكـى، نۇرغـۇن كىشـىلەر ئۆزىدىكـى بـۇ ئاجايىـپ 
خەزىنىلەرنى بىلمەيدۇ. ھەتتا، ئۆزىنىڭ قىممەتلىك ئىكەنلىكىنىمۇ 
ئويلاپ باقمايدۇ. ھەمىشە ئۆزىنىڭ قەدىر - قىممىتىنى باشقىلارنىڭ 
كۆزىدىن، سىرتقى كۆرۈنۈشلەردىن ياكى ياتلارنى دوراشتىن ئىزدەيدۇ. 
ئەمەلىيەتتـە، سـىز ئۆزىڭىزنـى قەدىرلىسـىڭىز، ئـۆز تالانتىڭىزغـا 
ئىشـىنىپ قەددىڭىزنـى رۇسلىسـىڭىز، دۇنيادىكـى ئـەڭ گـۈزەل 

نېلۇپەرگە ئايلىنىسىز.

]]]	 تىين سۈرىسى، 4 - ئايەت.
]]]	 ئىسرا سۈرىسى، 70 - ئايەت.

40. ھەممىلا ئادەمنى رازى قىلىش مۇمكىن ئەمەس

دۇنيـادا ھەممـىلا ئادەمنـى رازى قىلىـش مۇمكىـن ئەمـەس. ئەگەر 
سـىز ئـاللاھ تائالانـى رازى قىلىشـقا تىرىشسـىڭىز، ئەتراپىڭىزدىكـى 
كىشـىلەرنىڭ رازىلىقى ۋە مۇھەببىتىگىمۇ ئېرىشىسىز. بىر ئاللاھ 
تائالانـىلا رازى قىلىشـقا تىرىشـىش سـىزنى قىسـقا يـول بىلـەن 

مۇرادىڭىزغا يەتكۈزىدۇ.

بـۇ ھەقتـە نەسـرىددىن ئەپەندىمنىـڭ مۇنـداق بىـر ئىبرەتلىـك 
ھېكايىسى بار:

بىر كۈنى ئەپەندىم ئوغلى بىلەن يولغا چىقىپتۇ. ئۆزى ئېشەككە 
مىنىۋالغـان، ئوغلـى بولسـا يېنىـدا پىيـادە يۈرۈۋاتقـان ئىكـەن. ئۇلار 
بىر توپ كىشـىلەرنىڭ يېنىدىـن ئۆتۈۋاتقاندا، كىشـىلەر ئەپەندىمگە 

ئىشارەت قىلىشىپ: 

— قارىمامسىلەر بۇ رەھىمسىز ئادەمگە! كىچىككىنە بالىسىنى 
ئوتتەك ئىسسـىقتا پىيادە ماڭدۇرۇپ، ئۆزى ئېشـەككە مىنىۋاپتۇ، — 

دەپ ئۇنى ئەيىبلەپتۇ.

ئەپەندىم بۇنى ئاڭلاپ، دەرھال ئېشەكتىن چۈشۈپتۇ — دە، ئورنىغا 
ئوغلىنـى مىنـدۈرۈپ، ئـۆزى پىيـادە مېڭىپتـۇ. ئـۇلار يەنـە بىـر تـوپ 
كىشـىلەرنىڭ يېنىدىـن ئۆتۈۋاتقانـدا، بـۇ قېتىـم كىشـىلەر ئوغلىغا 

قاراپ:

 — تـوۋا، قـاراڭلار بـۇ ئىشـقا! مـاۋۇ قارغىش قېپـى بالا ياشـىنىپ 
قالغان دادىسىنى پىيادە ماڭدۇرۇپ، ئۆزى ئېشەككە مىنىۋاپتۇ، — دەپ 

ئەيىبلەپتۇ.

ئەپەندىـم بۇنـى ئـاڭلاپ، ئېشـەكنى توختىتىـپ، ئۆزىمـۇ بىرگـە 
مىنىۋاپتـۇ. دادا - بـالا ئىككىسـى ئېشـەككە مىنىـپ، بىـر تـوپ 

كىشىلەرنىڭ ئالدىدىن ئۆتۈپتۇ. كىشىلەر بۇ ئىككىسىگە قاراپ:

_ قاراڭلار! ماۋۇ شەپقەتسىز ئادەملەرگە، بىچارە جانىۋارنى قىيناپ، 
غۇلغـۇلا  دەپ   — مىنىۋالغىنىنـى،  ئىككىسـى  ئېشـەككە  بىـر 

قىلىشىپتۇ.

ئەپەندىم بۇنى ئاڭلاپ، ئېشەكنى توختىتىپتۇ — دە، ئوغلى بىلەن 
ئىككىسى ئېشـەكتىن چۈشـۈپ، پىيادە مېڭىپتۇ. ئېشەكنى بولسا، 
قۇرۇق يېتـىلەپ مېڭىپتۇ. ئۇلار يەنە بىر توپ كىشىلەرنىڭ ئالدىدىن 

ئۆتكەندە، كىشىلەر تېخىمۇ بەك كۈلۈشۈپ :

_ قارىمامسـىلەر مـاۋۇ ئەخمەقلەرگـە! ئېشـەكنى بىـكار قويـۇپ، 
ئۆزلىرى پىيادە مېڭىپتۇ، ئېشەك دېگەن مىنىش ئۈچۈن يارىتىلغان 

ئەمەسمىدى؟ — دەپ ئۇلارنى مەسخىرە قىلىشىپتۇ.

ئەپەندىـم كىشـىلەرنىڭ نېمـىلا قىلسـا ئەيىبلەيدىغانلىقىنـى 
بىلىـپ، ئاچچىـق بىـر كۈلـۈپ قويـۇپ، ئوغلىغـا: »قـارا ئوغلـۇم! 
كىشـىلەرنىڭ سـۆزىگە بېقىـپ ياشىسـاڭ، ئـەڭ ئاخىرىـدا مۇشـۇ 
ئېشەكنى بېشىمىزدا كۆتۈرۈپ مېڭىشقا توغرا كېلىدۇ، كىشىلەرنى 
رازى قىلىپ بولۇش مۇمكىن ئەمەس. شـۇڭا، بىز ئۆزىمىز توغرا دەپ 
بىلگـەن يولدا تەۋرەنمەي مېڭىشـىمىز، كىشـىلەرنى ئەمـەس، بەلكى 

ئاللاھنى رازى قىلىشقا تىرىشىشىمىز لازىم« دەپتۇ.

ھېكمەت

بۇ دۇنيادا رازى قىلىشقا تېگىشلىك بىردىنبىر زات ئاللاھ تائالادۇر. 
ئۇنىڭ رازىلىقىغا ئېرىشكەن ئادەم زور مۇۋەپپەقىيەت قازانغان بولىدۇ. 
ئاللاھنىڭ رازىلىقىغا ئېرىشكەن كىشىدىن باشقىلارمۇ رازى بولىدۇ، 

باشقىلارمۇ ئۇنى ياقتۇرىدۇ. پەيغەمبەر ئەلەيھىسسالام مۇنداق دېگەن: 
»ئاللاھ تائالا بىر بەندىنى ياخشى كۆرسە، جىبرىل ئەلەيھىسسالامنى 
چاقىرىپ: ›مەن پالانى بەندەمنى ياخشى كۆرىمەن، سەنمۇ ئۇنى ياخشى 
كۆرگىن‹ دەيـدۇ. شـۇنىڭ بىلـەن، جىبرىلمـۇ ئۇنـى ياخشـى كۆرىـدۇ. 
ئاندىـن جىبرىـل ئاسـمان ئەھلىگـە )پەرىشـتىلەرگە(: ›ئـاللاھ پالانى 
بەندىسـىنى ياخشـى كۆرىـدۇ، سـىلەرمۇ ئۇنـى ياخشـى كـۆرۈڭلار‹ دەپ 
جاكارلايـدۇ. شـۇنىڭ بىلەن، ئاسـمان ئەھلىمـۇ ئۇنى ياخشـى كۆرىدۇ. 
ئاندىن، ئۇ كىشـى يـەر يۈزىدىكى ئىنسـانلارنىڭمۇ قوبۇل قىلىشـىغا 

ئېرىشىدۇ«]]].

ئەممـا، ئـاللاھ تائالانـى نـارازى قىلىپ تـۇرۇپ پۈتـۈن ئىنسـانلارنى 
رازى قىلغـان تەقدىردىمـۇ، ئۇنىـڭ قىلچە پايدىسـى بولمايـدۇ. پۈتۈن 
ئىنسـانلار نـارازى بولغـان تەقدىردىمـۇ، بىر ئـاللاھ تائـالا رازى بولسـا، 

شۇنىڭ ئۆزى ئىنسان ئۈچۈن يېتەرلىك. 

پەيغەمبەر ئەلەيھىسسالام مۇنداق دېگەن: »كىمكى كىشىلەرنىڭ 
نارازىلىقىغـا پـەرۋا قىلماسـتىن، ئاللاھنىـڭ رازىلىقىنـى ئىزدىسـە، 
ئاللاھ ئۇنى كىشـىلەرنىڭ زىيـان - زەخمەتلىرىدىـن قوغدايدۇ؛ ئەگەر 
كىشـىلەرنىڭ رازىلىقىنـى دەپ ئاللاھنى نارازى قىلسـا، ئـاللاھ ئۇنى 

كىشىلەرگە تاشلاپ قويىدۇ«]]].

]]]	 سەھىھۇل بۇخارىي، 7485 - نومۇرلۇق؛ سەھىھ مۇسلىم، 2637 - نومۇرلۇق ھەدىس.
]]]	 سۇنەن تىرمىزىي، 2414 - نومۇرلۇق ھەدىس.

41. باتۇرلۇق بىلەن قاراملىقنىڭ پەرقى

قەدىمكى زاماندا، بىر پادىشاھلىقنىڭ ئىككى داڭلىق چەۋەندازى 
بولۇپ، بىرىگە »باتۇر«، يەنـە بىرىگە »قارام« دەپ ئىسـىم قويۇلغان 
ئىكەن. بىـر كۈنى پادىشـاھ ئۇلارغا جىددىـي ۋە ئىنتايىن مۇھىم بىر 
پارچە مەكتۇپنى تاپشۇرۇپ، دەرھال قوشنا ئەلگە يەتكۈزۈشكە بۇيرۇپتۇ.

ئـۇلار يـول يـۈرۈپ بىـر دەريانىـڭ بويىغـا كەلگەنـدە، ئىنتايىـن 
خەتەرلىـك بىـر ئىشـقا دۇچ كەپتـۇ: دەريـا سـۈيى ناھايىتـى شـىددەت 
بىلـەن ئېقىۋاتقـان بولـۇپ، ئۈسـتىدىكى كونـا كـۆۋرۈك ئىنتايىـن 
ئاجىزلاپ، بىر تىترەش بىلەنلا سۇغا غۇلاپ چۈشۈش ئالدىدا تۇرغان 

ئىكەن.

»قارام« ئىسىملىك چەۋەنداز ھېچقانچە ئويلانماستىنلا كۆۋرۈككە 
ئات ساپتۇ. ئۇ تېخى كۆۋرۈكنىڭ ئوتتۇرىسىغىمۇ بارمايلا، چىرىگەن 
ياغاچلار سـۇنۇپ، ئېتى بىلـەن بىرگە شـىددەتلىك ئېقىنغا غۇلاپتۇ. 
ئۇ ئۆلۈم گىردابىدىن تەسلىكتە قۇتۇلۇپ، دەريانىڭ ئۆزلىرى چىققان 
قىرغىقىغـا ئـاران قايتىـپ چىقىۋاپتـۇ. شـۇنداق قىلىـپ، »قـارام« 

پادىشاھنىڭ بۇيرۇقىنى ئورۇندىيالماپتۇ.

»باتۇر« بولسـا، دەريا بويىدا ئاتتىن چۈشۈپ، سۇنىڭ ئېقىشىغا، 
كۆۋرۈكنىڭ ئەھۋالىغا ۋە ئەتراپقا ئەستايىدىل كۆز يۈگۈرتۈپتۇ. ئۇنىڭ 
كۆزى بىـر ئاز نېرىـدا تۇرغان بىـر كونا كېمىگـە چۈشـۈپتۇ. ئەمما، ئۇ 
كېمىنىڭ پالاقلىـرى يوق ئىكـەن. »باتـۇر« دەرھال قىلىچـى بىلەن 
ئەتراپتىكى دەرەخ شاخلىرىنى كېسىپ، پالاق ياساپتۇ. ئاندىن ئېتىنى 
قىرغاقتا بىخەتەر قالـدۇرۇپ، مەكتۇپنى سـۇ ئۆتمەيدىغان شـەكىلدە 

مەھكـەم ئـوراپ، كېمـە بىلـەن سـۇغا چۈشـۈپتۇ. ئـۇ شـىددەتلىك 
دولقۇنلارنى ئەقىل ۋە ماھارەت بىلەن بۆسۈپ ئۆتۈپ، قارشى قىرغاققا 

ئامان - ئېسەن ئۆتۈپتۇ ۋە مەكتۇپنى مەنزىلگە ۋاقتىدا يەتكۈزۈپتۇ.

ھېكمەت

نۇرغۇن كىشىلەر قاراملىقنى باتۇرلۇق دەپ خاتا چۈشىنىۋالىدۇ. 
ئەمەلىيەتتە، بۇ ئىككىسى ئارىسىدا ئالەمچە پەرق بار:

قاراملىـق — ئەقىلنـى ئىشـلەتمەي، كۆزنـى يۇمـۇپ خەتەرگـە 
سەكرەشـتۇر. قـارام ئـادەم ۋەزىيەتنـى ئەتراپلىـق كۆزەتمـەي، ئەقلـى ۋە 
ئىقتىدارىنى تولۇق جارى قىلدۇرماي تۇرۇپ، خەتەرگە ئۆزىنى ئاتىدۇ. 

نەتىجىدە، ئۆزىگىمۇ، قىلماقچى بولغان ئىشىغىمۇ زىيان سالىدۇ.

باتۇرلـۇق — خەتـەر ئالدىـدا ئۆزىنـى تەمكىـن تۇتـۇپ، خەتەرنـى 
ئەتراپلىق تەھلىل قىلىش ۋە ئۇنى يېڭىش ئۈچۈن ئەقىل - پاراسەت 
بىلەن ھەرىكەت قىلىشـتۇر. باتۇر ئـادەم خەتەردىـن قورقمايدۇ، ئەمما 
خەتەرگـە ھەرگىـز سـەل قارىمايـدۇ، ئۆزىنـى قارىغۇلارچـە ئاتمايـدۇ، 

ئەقلىنى قالقان، ئىرادىسىنى شەمشەر قىلىپ ئىش كۆرىدۇ.

ھەقىقىـي باتۇرلـۇق — تەدبىرنـى تولـۇق قىلىـپ، ئەقىـل بىلـەن 
يـول تېپىـپ، ئاندىـن قورقمـاي ئالغـا ئىلگىرىلەشـتۇر. تەدبىرسـىز، 
قارىغۇلارچـە ئۆزىنـى خەتەرگـە ئېتىـش باتۇرلـۇق ئەمـەس، بەلكـى 

قاراملىقتۇر.

42. ھەممىلا ئادەم مۇھىم

ئۆتمۈشتە، ھەممە ئىشتا مۇكەممەللىكنى تەلەپ قىلىدىغان بىر 
پادىشـاھ بـار ئىكـەن. ئۇنىـڭ قەسـىرىدە دۇنيادىكى ئـەڭ قىممەتلىك 
ۋە قۇرۇلمىسـى ئىنتايىـن مۇرەككـەپ بىـر چـوڭ سـائەت بولـۇپ، 

قەسىردىكى كۈندىلىك ئىشلارنىڭ ۋاقتىنى بەلگىلەپ تۇرىدىكەن.

بىر كۈنـى بـۇ نەپىـس سـائەت تويۇقسـىز توختـاپ قاپتۇ. پادىشـاھ 
دۇنيادىكـى ئـەڭ داڭلىـق سائەتسـازلارنى چاقىرىپتـۇ. ئـۇلار سـائەتنى 
ئەسـتايىدىل تەكشـۈرۈپتۇ، ئىچىدىكـى زاپچاسلارنـى بىـر - بىرلـەپ 
م  ە د ئـا ھەممـە   . پتـۇ ڭما ما نـىلا  يە ئەت  سـا ئەممـا   ، ىلاپتـۇ ز تا
ئۈمىدسىزلىنىپ: »بۇ بىباھا سائەت ئەمدى ئەخلەتكە ئايلىنىدىغان 

بولدى« دەپ ئويلاپتۇ.

شۇ ئەسنادا، قەسىر ئاشخانىسىدا ئىشلەيدىغان، ھېچكىم كۆزگە 
ئىلمەيدىغـان بىر يـاش ئاشـپەز پادىشـاھنىڭ ئالدىغا كېلىـپ ئەدەپ 

بىلەن:

— ئالىيلىرى، رۇخسەت قىلسىلا، مەن بىر قاراپ باقسام بولامدۇ؟ 
— دەپ سوراپتۇ.

قەسىردىكى ئەمىر - ئۇمەرا، ۋەزىر - ۋۇزەرالار: 

— داڭلىق ئۇسـتىلار قىلالمىغان ئىشنى سـەن قازان بېشىدىكى 
بىر ئادەم قىلالامتىڭ؟ — دەپ مەسخىرە قىلىپ كۈلۈشۈپتۇ. ئەمما، 

ئەقىللىق پادىشاھ يىگىتكە رۇخسەت بېرىپتۇ.

كـۆز  ئەسـتايىدىل  ئىنتايىـن  ئىچىگـە  سـائەتنىڭ  يىگىـت 

يۈگۈرۈتكەندىن كېيىن، يانچۇقىدىـن كىچىككىنە بىر ئەتۋىركىنى 
چىقىرىـپ، سـائەتنىڭ بۇرجىكىدىكـى كۆزگـە ئانچـە چېلىقىـپ 
كەتمەيدىغـان كىچىككىنـە بىـر مىخنـى سـەل چىڭىتىـپ قويۇپتۇ. 

سائەت شۇئان »چىك - چىك« قىلىپ مېڭىشقا باشلاپتۇ.

ھەممەيلەن ھەيرانلىقتىن ياقىلىرىنى چىشلەپتۇ. پادىشاھ تولىمۇ 
قىزىقىپ:

— سـەن بۇنى قانـداق قىلدىـڭ؟ دۇنيادىكى ئەڭ ماھىر ئۇسـتىلار 
 رېمونت قىلالمىغان سائەتنى سەن قانداق رېمونت قىلدىڭ؟ — دەپ 

سوراپتۇ.

يىگىت تەبەسسۇم بىلەن پادىشاھقا قاراپ مۇنداق دەپتۇ:

— ئالىيلىـرى، كىشـىلەر دائىـم پارقىـراپ تۇرىدىغـان ئالتۇندىـن 
ياسالغان چوڭ چاقلارنىلا مۇھىم دەپ قارايدۇ. ئەمما، شۇ كىچىككىنە 
مىـخ بولمىسـا، ئـۇ چـوڭ چاقلارنىـڭ ھېچقايسىسـى بىـر - بىرىگـە 
ئۇلىنالمايـدۇ. بۇ سـائەتتىكى ھەربىر زاپچاس مۇھىـم، ھەربىرىنىڭ 

ئۆتەيدىغان ئۆزىگە خاس رولى بار.

ھېكمەت

جەمئىيـەت سىستېمىسـىمۇ خـۇددى مۇشـۇ چـوڭ سـائەتكە 
ئوخشـايدۇ. سـىز كۆزگـە ئىلمايدىغـان ھەربىـر ئىنسـان — مەيلـى ئۇ 
كوچـا سـۈپۈرىدىغان تازىلىقچى بولسـۇن، مەيلـى ئاددىي بىر ئىشـچى 
بولسـۇن — دۇنيانىـڭ ئومۇمىـي تەرتىپـى ۋە ئايلىنىشـى ئۈچـۈن 
ئىنتايىـن زۆرۈر زاپچاسـتۇر. دۇنيانىـڭ چاقىنـى ئايلاندۇرۇشـتا ھـەر 

ئىنساننىڭ ئۆزىگە تۇشلۇق رولى بار.

ئـاللاھ تائـالا قۇرئـان كەرىمـدە ئىنسـانلارنى تۈرلـۈك دەرىجىلـەردە 
ياراتقانلىقىنىڭ ھېكمىتىنى بايان قىلىپ مۇنداق دەيدۇ: »رەببىڭنىڭ 
رەھمىتىنى ئۇلار تەقسـىم قىلامدىكەن؟ ئۇلارنىڭ دۇنيـا ھاياتىدىكى رىزقىنى ئۇلار 



104

پەرزەنتلەرگە ئۆگىتىشكە تېگىشلىك 100 ھېكمەت

ئارىسـىدا بىز تەقسـىم قىلـدۇق. بىرى يەنـە بىرىنـى )ھەق بېرىپ( ئىشـقا سالسـۇن 
)بىرى يەنە بىرىنىڭ خىزمىتىدىن پايدىلانسۇن( دەپ، ئۇلارنىڭ بەزىسىنى بەزىسىدىن 

دەرىجە جەھەتتە ئۈستۈن قىلدۇق«]]].

بـۇ ئايـەت بىزگـە جەمئىيەتتىكـى خىزمـەت تەقسـىماتىنىڭ ۋە 
ئىنسـانلارنىڭ بىر - بىرىگە موھتاج قىلىنىشـىنىڭ بىـر ئىلاھىي 
قانۇنىيەت ئىكەنلىكىنى كۆرسـىتىپ بېرىدۇ. ئەگـەر ھەممىلا ئادەم 
پادىشـاھ ياكى داڭلىق سائەتسـاز بولۇپ كەتسـە، دۇنيانىـڭ قازىنىنى 
كوچىلىرىنـى  ۋە  باشـقۇرىدىغان  ئاشخانىسـىنى  ئاسـىدىغان، 

پاكىزلايدىغان ئادەم قالمايتتى.

كۆزگـە چېلىقماسـلىق — قىممەتسـىزلىك ئەمـەس. شـۇڭا، 
ھېچكىمنـى تـۆۋەن كۆرمەسـلىك، سـىرتقى كۆرۈنۈشـىگە ياكـى 
جەمئىيەتتىكى ئورنىغا قاراپ باھالىماسـلىق لازىـم. چۈنكى، بەزىدە 
پۈتۈن بىر سىسـتېمىنىڭ غەلىبىسـى بىـز كۆزگە ئىلمايۋاتقان شـۇ 
كىچىككىنـە »مىخ«قـا — يەنـى ئاددىـي بىـر ئىنسـاننىڭ سـەمىمىي 

خىزمىتىگە باغلىق بولىدۇ.

 

]]]	 زۇخرۇف سۈرىسى، 32 - ئايەت.

43ۇپ قويىرنىمۇ قاچۇققا ئېلىنغان بېلىقلۇق قارمارۇر34. مەغ

43. مەغرۇرلۇق قارماققا ئېلىنغان بېلىقنىمۇ قاچۇرۇپ قويىدۇ

قەدىمكى زاماندا، بېلىق تۇتۇشقا ئىنتايىن ماھىر بىر بېلىقچى 
بـار ئىكـەن. ئۇنىـڭ ماھارىتـى شـۇ قـەدەر يۇقىـرى ئىكەنكـى، ئـۇ سـۇ 
بويىغا كېلىپ، بىر كۈن ئىچىدە قايسى تۈردىكى بېلىقتىن قانچىنى 

تۇتۇشنى نىيەت قىلسا، شۇنچە بېلىق تۇتۇپ ئۆيىگە قايتىدىكەن.

ۋاقىتنىڭ ئۆتۈشى بىلەن، ئەتراپتىكىلەرنىڭ مەدھىيەلىرى ئۇنى 
مەغرۇرلاندۇرۇپتـۇ. ئۇ ئۆزىنى »دۇنيادىكى ئەڭ ئۇسـتا بېلىقچى، مەن 

خاتالاشمايمەن« دەپ ئويلايدىغان بولۇپ قاپتۇ.

بىـر كۈنـى، ئـۇ دەريـا بويىـدا بېلىـق تۇتـۇپ ئولتۇرسـا، قارماققـا 
بىـر بېلىـق ئىلىنپتـۇ. بېلىقچـى قارماقنىـڭ  ناھايىتـى چـوڭ 
تارتىلىشىدىنلا بۇنىڭ ئادەتتىكى بىر بېلىق ئەمەسلىكىنى سېزىپتۇ. 
ئـۇ يىپنـى تارتىـپ بېلىقنـى سـۇ يۈزىگـە چىقىرىپتـۇ. بېلىقنىـڭ 
چوڭلۇقـى ۋە گۈزەللىكىنـى كـۆرۈپ، ھاياجاندىـن يۈرىكـى دۈپۈلـدەپ 
سـوقۇپتۇ. ئـۇ بېلىقنـى دەرھـال سـۇدىن چىقىرىـپ قاچىسـىغا 
سېلىشـنىڭ ئورنىغـا، يېنىدىكـى بېلىقچىلارغـا قـاراپ ھاكاۋۇرلـۇق 

بىلەن:

— كۆردۈڭلارمـۇ؟ مەنـدەك ماھىر بېلىقچـى بولمىسـاڭلار، بۇنداق 
چـوڭ ۋە گـۈزەل بېلىقنـى تۇتالمايسـىلەر! مـەن بـۇ بېلىقنـى تۇتـۇپ 
بولـدۇم، ئۇ ئەمـدى مېنىـڭ قولۇمـدا، ھېچقانـداق كۈچ ئۇنـى مەندىن 

تارتىپ ئالالمايدۇ! — دەپ ۋارقىراپتۇ.

ئـۇ بېلىقنى قارماقتىـن چىقىرىـپ، قىرغاققا بىخەتەر تاشلاشـقا 
ئالدىرىماي، مەغرۇرلۇق بىلەن ئويناشـقا باشلاپتۇ. ئەمما، تۇيۇقسـىز 

بېلىق بارلىق كۈچـى بىلەن بىر قۇيـرۇق شـىلتىپتۇ — دە، »چاس« 
قىلىپ يىپ ئۈزۈلۈپتۇ. بېلىق سـۇنىڭ ئىچىگـە كىرىپ كېتىپتۇ. 
بېلىقچى ئۆزىگە بەك ئىشىنىپ كەتكەنلىكتىن، قارماقنىڭ يىپىنى 
بـوش تۇتقـان ۋە بېلىقنىـڭ قارشـىلىق كۆرسـىتىش كۈچىگـە سـەل 

قارىغان ئىكەن.

ھېكمەت

مەيلى ئىقتىدارىمىز، بىلىمىمىز، تەجرىبىمىز قانچىلىك يۇقىرى 
بولـۇپ كەتسـۇن، غەلىبـە قىلغانـدا مەغرۇرلانماسـلىقىمىز كېـرەك. 
چۈنكى، مەغرۇرۇلۇق كۆزنـى كور قىلىدۇ. مەغرۇرلۇق — غەلىبىنىڭ 
ئەڭ چوڭ دۈشمىنىدۇر. شۇنىڭ ئۈچۈن، ئىش ئاخىرلىشىپ، تولۇق 

غەلىبە قىلغانغا قەدەر ئېھتىياتنى قولدىن بەرمەسلىك كېرەك.

44ئۈچۈن ۋاز كەچكەن كىشى تېخىمۇ ياخشىسىغا ئېرىش 44. ئاللاھ

44. ئاللاھ ئۈچۈن ۋاز كەچكەن كىشى تېخىمۇ ياخشىسىغا 
ئېرىشىدۇ

مىسىرنىڭ ئىسكەندەرىيە شەھىرى ئامىرىيە رايونىدا ئولتۇرۇشلۇق 
شەرىف ئىسىملىك بىر ئىنژېنېر يىگىت بولۇپ، ئۇ پۇلغا ئىشلەش 
ئۈچـۈن قاتارغـا بارىـدۇ. ئـۇ قاتـاردا دۇنيادىكـى ئـەڭ چـوڭ كرانلارنىـڭ 

بىرىنىڭ ئىنژېنېرى بولۇپ ئىشلەشكە باشلايدۇ. 

شەرىفنىڭ كەسپىي ماھارىتى يۇقىرى بولغانلىقى ئۈچۈن ئايلىق 
مائاشـىمۇ خېلـىلا يۇقىـرى بولـۇپ، ئايـدا 5000 قاتـار رىيالـى)1373 
دوللارغا( مائاش ئالاتتى. كۈنلەرنىڭ بىرىدە، شىركەت ئۇنى قاتاردىكى 
بىر ئامېرىكا ھەربىي بازىسى ئىچىدىكى قۇرۇلۇش تۈرىگە يۆتكىمەكچى 
بولىـدۇ. ئەمما، شـەرىف بۇ بـازا ئىچىـدە ئىشلەشـنى رەت قىلىـدۇ. ئۇ 
شـى  ر قا غا  ر لا ن لما سـۇ مۇ ن  مـە «  : ىغا للىر سـئۇ مە ت  كە شـىر
ئىشـلىتىلىدىغان بىر ھەربىي بازىنىڭ قۇرۇلۇشـىغا ئەسلا ھەسسـە 
قوشـمايمەن« دەپ، ئـۆز مەيدانىنى كەسـكىن ئىپادىلەيدۇ. شـىركەت 
رەھبەرلىـرى ئۇنىڭغا بېسـىم ئىشـلىتىپ: »ئۇنداقتـا، ئارىمىزدىكى 
ئىـش توختامىنى بىـكار قىلىمىز« دەپ تەھدىت سـالىدۇ. شـەرىفمۇ 
قىلچە ئىككىلەنمەي، قەتئىيلىك بىلەن: »مەيلى، رىزقىمنى ئاللاھ 

بېرىدۇ« دەيدۇ ۋە توختامنى بىكار قىلىپ، مىسىرغا قايتىدۇ.

ئەمەلىيەتتـە، بـۇ مەزگىـل شـەرىفنىڭ پۇلغـا ئىنتايىـن موھتـاج 
بولۇۋاتقان، ئائىلىسىمۇ ئېغىر ئىقتىسادىي قىيىنچىلىقنى بېشىدىن 
كەچۈرۈۋاتقـان بىـر مەزگىـل ئىـدى. ئەممـا، ئـۇ ھـارام ياكـى كۆڭلـى 
كۆتۈرمىگەن ئىشـنى قىلغاندىن كـۆرە، ئاللاھقا تەۋەككـۈل قىلىپ، 

قىيىنچىلىققا سەۋر قىلىشنى ئەۋزەل كۆرىدۇ.

ئاللاھنىـڭ مۆجىزىسـى ۋە رەھمىتـى بىلـەن، شـەرىف مىسـىرغا 
قايتىـپ بىـر ھەپتـە ئۆتمـەيلا، ھەرەمنـى كېڭەيتىـش قۇرۇلۇشـىغا 
مەسـئۇل بىـر قۇرۇلـۇش شـىركىتى ئۇنىـڭ بىلـەن ئالاقىلىشـىدۇ. 
شىركەت ئۇنى مەسجىدى ھەرەمنى كېڭەيتىش قۇرۇلۇشىدا ئىنژېنېر 
بولۇپ ئىشلەشكە تەكلىپ قىلىدۇ ۋە ئايلىقىغا 15،000 رىيال )4000 
دوللار( مائاش بېرىدىغانلىقىنى ۋەدە قىلىدۇ. شۇنداق قىلىپ، شەرىف 
بۇ مۇبارەك قۇرۇلۇشتا ئىشلەشـكە باشلايدۇ، شۇنداقلا ھەر نامىزىنى 
ھـەرەم مەسـجىدىدە ئوقۇشـتەك بۈيۈك شـەرەپ ۋە سـاۋابقا مۇيەسسـەر 

بولىدۇ.

ھېكمەت

ئاللاھ تائالا رازى بولمايدىغان ئىشلاردىن ئۇنىڭ رازىلىقىنى كۆزلەپ 
ۋاز كېچىـش ئـاللاھ تائالا ئۈچـۈن ۋاز كەچكەنلىـك بولۇپ، ئـاللاھ ئۆز 
رازىلىقى ئۈچۈن ھارام ياكى شۈبھىلىك ئىشلاردىن ۋاز كەچكەنلەرگە 
تېخىمۇ ياخشىسىنى بېرىدۇ. سۆيۈملۈك پەيغەمبىرىمىز مۇھەممەد 
ئەلەيھىسسالام بۇ ھەقتە مۇنداق دېگەن: »سەن ئاللاھ رازىلىقى ئۈچۈن 
بىرەر نەرسىدىن ۋاز كەچسەڭ، ئاللاھ ساڭا ئۇنىڭدىنمۇ ياخشىسىنى 

بېرىدۇ«]]]. 

]]]	 مۇسنەد ئەھمەد، 23074 - نومۇرلۇق ھەدىس.

45. ھۇزۇرىڭىزنى بۇزۇشقا يول قويماڭ

بىر كىشـى ئىلىم - ھېكمـەت ئۆگىنىش ئۈچۈن كـۈن بويى ئارام 
ئالماي يول يۈرۈپ ھېرىپ – چارچاپ، ئـاران دېگەندە چەت يېزىدىكى 

بىر مەشھۇر ئۆلىمانىڭ يېنىغا بېرىپتۇ ۋە ئۇنىڭغا:

— تەقسـىر، مـەن ئـۇزۇن يوللارنـى بېسـىپ، سـىلىدىن ئىلىـم - 
ھېكمەت ئۆگىنەي دەپ كەلدىم، — دەپتۇ. ئۆلىما ئۇ كىشىنى قىزغىن 
قارشـى ئاپتـۇ ۋە ھويلىدىكى بىـر قۇدۇقنىـڭ يېنىغا بـاشلاپ بېرىپ 

مۇنداق دەپتۇ:

— قۇدۇقتىكـى سـۈرىتىڭىزگە قـاراپ تـۇرۇپ، چوڭقـۇر تەپەككـۇر 
قىلىڭ.

ئادەم قۇدۇق سـۈيىدىكى سـۈزۈك سـۈرىتىگە قاراپ تۇرۇپ چوڭقۇر 
ئويغا چۆككەن پەيتتە، ئۆلىما يەردىن بىر نەچچە تال تاشنى ئېلىپ، 
قۇدۇققـا ئارقـا - ئارقىدىـن ئېتىشـقا باشلاپتـۇ. تىنـچ تۇرغـان قۇدۇق 
سـۈيى چايقىلىپ، ئۇ كىشـى سـۇ يۈزىدىكـى سـۈرىتىنى كۆرەلمەپتۇ. 

ئۆلىما تاش ئېتىشنى توختىتىپ، ئۇ كىشىدىن:

— تەپەككـۇر قىلالىدىڭىزمـۇ، — دەپ سـوراپتۇ. ئـۇ كىشـى سـەل 
رەنجىگەن ھالدا: 

— قۇدۇققـا توختىماسـتىن تـاش ئېتىـپ تۇرسـىلا، سـۈرىتىمنى 
قانداقمـۇ كۆرەلەي؟ شـۇڭا ھېـچ تەپەككـۇر قىلالمىدىـم، — دەپتۇ. بۇ 
ۋاقىتتا، ئۆلىما تەبەسسـۇم بىلەن ئۇ كىشىنىڭ مۈرىسىگە قولىنى 

قويۇپ تۇرۇپ:

— مانـا بۇ سـىز ئۆگىنىدىغـان بىرىنچـى ۋە مۇھىـم ھېكمەتتۇر! 
ھۇزۇرىڭىزنى بۇزىدىغان، روھىڭىزنى بۇلغايدىغان، تەپەككۇرىڭىزنى 
قالايمىقانلاشـتۇرىدىغان ئىشلاردىـن، ئەھمىيەتسـىز ئىشلارغـا 
قايغۇرۇشتىن ساقلىنىڭ. چۈنكى، ھۇزۇرسىز قەلب ساغلام تەپەككۇر 

قىلالمايدۇ، — دەپتۇ.

ھېكمەت

پەيغەمبەر ئەلەيھىسسـالام ھەر نامازدا سالام بېرىشـتىن بۇرۇن ۋە 
باشقا ۋاقىتلاردىمۇ مۇنۇ دۇئانى ئوقۇيتتى.»ئى ئاللاھ! ساڭا سىغىنىپ 
غەم ــ ئەندىشىدىن، بېخىللىقتىن، قورقۇنچاقلىقتىن پاناھ تىلەيمەن 
ۋە ئاجىزلىقتىن، ھورۇنلۇقتىن، قەرزدارلىقتىن، دۈشىنىمنىڭ ماڭا 

غالىب كېلىشىدىن پاناھ تىلەيمەن«]]].

ئەقلىمىزنىڭ ساغلام تەپەككۇر قىلىشى، روھىمىزنىڭ ئەسلىي 
سـۈزۈكلۈكىنى ساقلىشـى ۋە ھۇزۇرىمىزنىڭ بۇزۇلماسـلىقى ئۈچۈن 
بىھـۇدە غـەم - قايغۇدىـن، ۋەھىمىگـە سـالىدىغان ئىشلاردىـن ۋە 
كىشـىلەردىن يىـراق تۇرۇشـىمىز زۆرۈر. چۈنكـى، ئەقىل سـاغلام، روھ 
سـۈزۈك، كۆڭـۈل ئارامىـدا بولمىسـا، ئىنسـان ئۆزىنىـڭ ئەسـلىي 
سۈرىتىنى، ھەقىقىي ماھىيىتىنى كۆرەلمەيدۇ — دە، ئۆزى بولالماي 
قالىدۇ، ئۆزىگە ياراشمايدىغان ھەرىكەت ۋە قىلىقلارنى قىلىپ سالىدۇ، 

خاتا قارارلارنى چىقىرىپ قويىدۇ.

ئىمام بۇخارى رىۋايىتى. 	[[[

46. ئازابلانماي دېسىڭىز، كۆڭلىڭىزنى كەڭ تۇتۇڭ

قەدىمكى زاماندا، مىجەزى ناھايىتى چۇس، ئاچچىقى يامان، ھەممە 
ئىشتىن ۋە ھەممە كىشـىدىن قاقشـاپ ۋە ئاغرىنىپلا يۈرىدىغان بىر 
شاگىرت بار ئىكەن. بىر كۈنى ئۇستازى ئۇنى چاقىرىپ، بىر سىقىم 
تۇز ئېلىپ كېلىشـكە بۇيرۇپتۇ. شـاگىرت تۇزنى ئېلىـپ كەلگەندىن 
كېيىن، ئۇستاز ئۇنىڭغا تۇزنى بىر ئىستاكان سۇغا سېلىپ، ياخشى 
ئارىلاشتۇرۇشـقا بۇيرۇپتـۇ. شـاگىرت تۇزنـى ئارىلاشـتۇرۇپ بولغاندىن 

كېيىن، ئۇستازى ئۇنى ئىچىشكە بۇيرۇپتۇ.

شاگىرت ئۇستازىنىڭ سۆزىنى يىرالمىغانلىقتىن، شاكىرابتەك 
ئاچچىق تۇز سـۈيىنى ئۆزىنى زورلاپ تۇرۇپ ئىچىپتۇ. سـۇنى ئىچىپ 

بولغاندىن كېيىن، ئۇستازى ئۇنىڭدىن سوراپتۇ:

— سۇنىڭ تەمى قانداقراق ئىكەن. شاگىرت چىرايىنى پۈرۈشتۈرۈپ 
تۇرۇپ: 

— بەكمۇ ئاچچىق ئىكەن، — دېگەن گەپنى ئاران دېيەلەپتۇ. ئاندىن 
ئۇستازى ئورنىدىن تۇرۇپ ئۇنىڭغا: 

 — تەييـار بـول، ئەمـدى كـۆل بويىغـا بارىمىـز، بىـر سـىقىم تـۇز 
ئېلىۋېلىشـنى ئۇنتۇمـا! — دەپتـۇ. ئىككىسـى كـۆل بويىغـا يېتىـپ 

بارغاندىن كېيىن، ئۇستاز شاگىرتقا قاراپ: 

— ئوغلـۇم! قولۇڭدىكى تۇزنى كۆلگە ئاتقىن، — دەپتۇ. شـاگىرت 
قولىدىكـى بىر سـىقىم تۇزنـى كۆلگـە ئېتىپتـۇ. ئارقىدىنلا، ئۇسـتاز 

شاگىرتقا:

— ئەمـدى كـۆل سـۈيىدىن ئىـچ، — دەپتـۇ. شـاگىرت كۆلدىـن بىـر 
ئىسـتاكان سـۇ ئېلىپ، بىر كۆتۈرۈپلا ئىچىۋىتىپتۇ. ئاندىن ئۇستاز 

ئۇنىڭدىن سوراپتۇ: 

— تەمى قانداق ئىكەن؟ ئاچچىقمىكەن؟ شاگىرت: 

— يـاق ئۇسـتاز، تەمـى ناھايىتـى تاتلىـق ئىكـەن، — دەپ جـاۋاب 
بېرىپتۇ. ئۇستاز شاگىرتىنىڭ مۈرىسىگە قولىنى قويۇپ تۇرۇپ: 

 — ئوغلـۇم! ھاياتتىكـى كۆڭۈلسـىزلىكلەرمۇ خـۇددى مۇشـۇ بىر 
سـىقىم تۇزغـا ئوخشـايدۇ. بىـر سـىقىم تـۇز بىـر ئىسـتاكان سـۇنىڭ 
تەمىنـى ئۆزگەرتەلىگـەن بىلـەن بىـر كۆلنىـڭ سـۈيىنىڭ تەمىنـى 
ئۆزگەرتەلمەيدۇ. شـۇنىڭدەك، ئوخشـاش مىقداردىكى كۆڭۈلسىزلىك 
كۆڭلى تار ئىنسانلارنى بىئارام قىلىپ، ئازابلىيالىغان بىلەن كۆڭلى 
كـەڭ ئىنسـانلارنى بىئـارام قىلالمايـدۇ، ئازابلىيالمايـدۇ. شـۇڭا، 
كۆڭلۈڭنى كۆلدەك كەڭ تۇتقىن. شۇ چاغدىلا، ھاياتنىڭ ھەرقانداق 
»تـۇزى« قەلبىڭـدە ئاسـانلا ئېرىـپ كېتىـدۇ — دە، ئۇنىـڭ شـىرىن 

تەمىنى تېتىيالايلىسەن، — دەپتۇ.

ھېكمەت

ھاياتتـا يولۇققـان كۆڭۈلسـىزلىكلەر ۋە قىيىنچىلىـقلار كۆڭلى 
تار ئىنسانلارنى ئاسـانلا تىرىكتۈرىدۇ ۋە ئۈمىدسـىزلەندۈرىدۇ. ئەمما، 
كۆڭلـى - كۆكسـى كـەڭ ئىنسـانلار ئۆزىنىـڭ كـەڭ قورسـاقلىقى، 
ئەپۇچانلىقى بىلەن ھەممىنى ئېرىتىپ تاشلايدۇ. بىر كۈنى پەيغەمبەر 
ئەلەيھىسسـالام سـاھابىلىرىدىن]]]: »سـىلەر قانـداق ئادەمنـى باتـۇر 
ھېچكىـم  »بىـز   : بىلەر سـاھا  ، ندا ىغا سـور دەپ  يسـىلەر؟«  دە
يىقىتالمايدىغان ئادەمنى باتۇر دەيمىز« دەپ جاۋاب بېرىدۇ. بۇ ۋاقىتتا، 

]]]	 ســاھابە — پەيغەمبــەر ئەلەيھىسســالامنى مۇئمىــن ھالىتىــدە كۆرگــەن ۋە ئىمــان بىلــەن ئالەمدىــن 
ئۆتكەن كىشىدۇر. ساھابىلەر پەيغەمبەر ئەلەيھىسسالامنىڭ ھەمراھلىرىدۇر.

پەيغەمبەر ئەلەيھىسسالام )ئۇلارنىڭ بۇ قارىشىغا تۈزىتىش بېرىپ(: 
»باشـقىلارنى يىقىتقـان كىشـى باتـۇر ئەمـەس، بەلكـى ئاچچىقىنـى 

يەڭگەن كىشى ھەقىقىي باتۇردۇر«]]] دەيدۇ.

ئىنسـان ئۆزىنـى قانچـە تۇتۇۋالغانسـىرى، غەزىپىنـى قانچـە 
بېسىۋالغانسـىرى، ئېغىزىدىـن چىقىدىغـان سـۆزگە قانچـە ئىگـە 
بولغانسـىرى، كۆڭلـى - كۆكسـىنى كـەڭ تۇتـۇپ كىشـىلەرنىڭ 
سـەۋەنلىكىنى قانچـە ئەپـۇ قىلغانسـىرى ئۇنىـڭ ئـاللاھ تائالانىـڭ 
نەزىرىدىكى قىممىتى ۋە كىشىلەر ئالدىدىكى ھۆرمىتى شۇنچە يۇقىرى 

بولىدۇ.

]]]	 سەھىھۇل بۇخارىي، 6114 - نومۇرلۇق؛ سەھىھ مۇسلىم، 2609 - نومۇرلۇق ھەدىس.

47. ياردەم قىلىش ياخشى ئىش، يولى بىلەن قىلىش تېخىمۇ 
ياخشى ئىش

كۈنلەرنىڭ بىرىدە، بىر يىگىت كوچىدا كېتىۋېتىپ، يول بويىدا 
كونا كىيىملەرنى ياماپ ئولتۇرغان بىر موماينى كۆرۈپتۇ. موماينىڭ 
كىيىملىـرى كونـا بولسـىمۇ، ئەممـا چىـراي - تۇرقىدىـن غۇرۇرلـۇق، 
ئېسىل ئايال ئىكەنلىكى چىقىپ تۇراتتى. يىگىتنىڭ مومايغا ئىچى 
ئاغرىـپ، يـاردەم قىلغۇسـى كەپتـۇ. ئەممـا، بىۋاسـىتە پـۇل بەرسـە، 
موماينىڭ غۇرۇرى تۇتۇپ رەت قىلىدىغانلىقىنى سېزىپ، موماينىڭ 
كۆڭلىنى ئاغرىتمايدىغان بىر چارە ئىـزدەش قارارىغا كەپتۇ. يىگىت 
دەرھـال ئۆيىگـە بېرىـپ، يىپيېڭـى بىـر چاپاننـى ئېلىـپ كېلىـپ، 

موماينىڭ ئالدىغا قويۇپ:

— موما! بۇ چاپىنىمنىڭ بىر يېرى سۆكۈلۈپ كەتكەندەك قىلىدۇ، 
بىر قاراپ باقسىڭىز؟ — دەپتۇ.

مومـاي چاپاننـى قولىغـا ئېلىـپ، ھەممـە يېرىنـى ئەسـتايىدىل 
تەكشۈرۈپتۇ. ئەمما، چاپاننىڭ ھېچبىر يېرىدىن يىرتىق تاپالماپتۇ. 

موماي يىگىتكە قاراپ:

—بالام، بۇ چاپاننىڭ ھېچبىر يېرى يىرتىلماپتۇ؟ — دەپتۇ.

يىگىت كۈلۈپ تۇرۇپ:

— ۋاي موما، مەن خاتا كۆرۈپ قالغان ئوخشـايمەن. لېكىن، سىز 
چاپىنىمنى تەكشـۈرۈش ئۈچۈن خېلى ۋاقىت سەرپ قىلدىڭىز، كۆز 
نۇرىڭىزنى ئىسراپ قىلدىڭىز. مەن سىزنىڭ ۋاقتىڭىزنى سېتىۋالغان 

بولاي، — دەپ موماينىڭ ئالدىغا خېلى كۆپ پۇل قويۇپتۇ.

موماي پۇلنىڭ كۆپلۈكىنى كۆرۈپ ھەيران قاپتۇ ۋە:

— بالام، بىر قېتىم تەكشۈرۈپ قويغانغا بۇنچە كۆپ پۇل كەتمەيدۇ، 
مەن بۇ پۇلنى ئالالمايمەن، — دەپ رەت قىلىپتۇ.

يىگىت ئىنتايىن ئەدەپ بىلەن:

— مومـا! مـەن سـىزگە پـۇل بېرىۋاتقىنىـم يـوق، بەلكـى بىـر 
ئۇسـتىنىڭ مـاڭا قىلغـان ئەسـتايىدىل خىزمىتىنىـڭ ھەققىنـى 
تۆلەۋاتىمـەن. ئەگـەر بـۇ ھەقنـى ئالمىسـىڭىز، مـەن سـىزنى ئـاۋارە 
قىلغىنىمغا پۇشايمان قىلىپ، كېيىن كىشىلەرگە ئىش قىلدۇرۇشقا 

پېتىنالماي قالىمەن، — دەپتۇ.

ئۆزىنىـڭ  بولۇپمـۇ  ئالىيجانابلىقىنـى،  يىگىتنىـڭ  مومـاي 
كەمبەغەللىكىنى يۈزىگە سالماي، ئەكسىچە ئۇنىڭغا بىر »خىزمەت« 
قىلدۇرغان قىياپەتتە ياردەم قىلىۋاتقانلىقىنى چۈشىنىپ، كۆزلىرىگە 
ياش ئاپتـۇ ۋە پۇلنى قوبۇل قىلىـپ، يىگىتكە چىـن قەلبىدىن دۇئا 

قىپتۇ.

ھېكمەت

يـاردەم قىلىش — نوقـۇل ماددىـي يۆلـەشلا ئەمەس، بەلكى قارشـى 
تەرەپنىـڭ ئىنسـانىي ئىززىتىنـى سـاقلاپ قالغـان ھالـدا كۆڭـۈل 
بۆلۈشتۇر. ياردەم قىلىشنىڭ ئەڭ ياخشـى يولى ئۇنى بىر »سەدىقە« 
ياكى »ياردەم« سۈپىتىدە ئەمەس، بەلكى بىر »سوۋغات« ياكى »ھەق« 
ياكـى »تەكلىـپ« سـۈپىتىدە سۇنۇشـتۇر. چۈنكـى، ھەقىقىـي يـاردەم 
چىن ئىخلاس ۋە مېھرىبانلىقنىڭ نەتىجىسى بولۇپ، مېھرىبانلىق 

ئاۋۋال قەلبنى ئىللىتىپ، ئاندىن قولنى ھەرىكەتلەندۈرىدۇ.

كىشـىلەرگە يـاردەم قىلغانـدا، ئۇلارغـا ئەزىيـەت بېرىپ قويۇشـتىن، 
ئۇلارنىڭ نامراتلىقىنى ھېس قىلدۇرۇپ ئوڭايسىزلاندۇرۇپ قويۇشتىن، 

مىننەت قىلىشتىن ۋە ئۇلارنىڭ كۆڭلىنى رەنجىتىپ قويىدىغان ھەر 
تۈرلۈك ئىشلاردىن سـاقلىنىش لازىم. ئاللاھ تائـالا مىننەت قىلىش ۋە 
قىلىۋېتىدىغانلىقىدىـن  بىـكار  سـەدىقىنى  بېرىشـنىڭ  ئەزىيـەت 
ئاگاھلاندۇرۇپ مۇنداق دەيدۇ: »ئى ئىمان ئېيتقانلار! )بەرگەن سەدىقەڭلارنى( 
بىـكار  بىلـەن  بېرىلگـەن كىشـىنى( رەنجىتىـش  قىلىـش ۋە )سـەدىقە  مىننـەت 

قىلىۋەتمەڭلار«]]]

]]]	 بەقەرە سۈرىسى، 264 - ئايەت.

48كەچم  ۋازنىپ، ئارزۇيىڭىزدىنڭ گېپىگە ئىشىىنارل84. باشقى

48. باشقىلارنىڭ گېپىگە ئىشىنىپ، ئارزۇيىڭىزدىن ۋاز كەچمەڭ 

بىـر زامـانلاردا، ھەيۋەتلىـك بىـر تاغنىـڭ چوققىسـىدا بىـر جـۈپ 
بۈركۈتنىـڭ ئۇۋىسـى بـار ئىكـەن. ئۇۋىـدا ئىككـى دانـە چـوڭ بۈركـۈت 
تۇخۇمى بولۇپ، بىر كۈنى قاتتىـق يەر تەۋرەشـتە تۇخۇملارنىڭ بىرى 
تاغدىـن دومـىلاپ چۈشـۈپ، تـاغ باغرىدىكـى بىـر توخـۇ كاتىكىنىـڭ 

ئىچىگە كىرىپ قاپتۇ.

كاتەكتىكـى كـۈرۈك توخـۇ بـۇ چـوڭ تۇخۇمنـى ئۆزىنىـڭ تۇخۇمى 
دەپ ئويلاپ، بېسىپ يېتىپتۇ. ۋاقىتنىڭ ئۆتۈشى بىلەن تۇخۇمدىن 
كۆزلىرى ئۆتكۈر، تۇمشۇقى ئۇچلۇق بىر بۈركۈت چۈجىسى چىقىپتۇ. 
لېكىن، بـۇ بۈركۈت توخـۇلار ئارىسـىدا تۇغۇلغانلىقى ئۈچـۈن ئۆزىنى 
توخۇ دەپ ئويلاپ چوڭ بوپتۇ. توخۇلارغا ئوخشاش يەر تاتىلاپتۇ، يەرگە 
چېچىلغان دانلارنى يەپتۇ. ئەتراپىدىكى توخۇلار ئۇنىڭغا: »سەن بىر 
توخـۇ، توخـۇلار ھەرگىـز ئۇچالمايـدۇ« دېگـەن سـۆزنى تەكـرارلاپ 

تۇرغانلىقى ئۈچۈن ئۇچۇشنى ئەسلا ئويلاپ باقماپتۇ. 

بىر كۈنى، ياش بۈركۈت كۆك ئاسماندا ئەركىن پەرۋاز قىلىۋاتقان 
بىر قىـران بۈركۈتنـى كۆرۈپ قاپتۇ. شـۇ دەقىقىـدە، ئۇنىـڭ ۋۇجۇدىدا 

غەلىتە بىر خىل سېزىم ۋە ئىنتىلىش پەيدا بولۇپ:

— ئاھ، مەنمۇ شۇ بۈركۈتكە ئوخشاش ئاسماندا پەرۋاز قىلالىسامچۇ! 
— دەپتۇ ھەۋەس بىلەن.

ئەتراپىدىكى توخۇلار ئۇنى مەسخىرە قىلىپ كۈلۈشۈپتۇ:

— سـاراڭ بولدۇڭمۇ؟ سـەن دېگەن بىر توخۇ، سـېنىڭ تەقدىرىڭ 

مۇشـۇ تار كاتەك بىلـەن چەكلەنگـەن، بولمىغـۇر خىياللارنـى قىلما، 
سەن ئۇچالمايسەن! — دەپتۇ.

ياش بۈركۈت ئەتراپىدىكىلەرنىڭ سۆزلىرىگە ئىشىنىپ، ئۆزىنىڭ 
كىملىكىدىـن ۋە ئۇچـۇش ئارزۇسـىدىن ۋاز كېچىپتـۇ. شـۇنىڭدىن 
كېيىن، ئۇ ئۇچۇشـنى ئـەسلا ئـويلاپ باقماپتـۇ ۋە ئۆمۈر بويـى ئۆزىنى 

بىر »توخۇ« دەپ ئويلاپ، يەردە دان تاتىلاپ يۈرۈپ قېرىپ ئۆلۈپتۇ.

ئەسـلىدە، ئـۇ كۆكنىـڭ ئەركىسـى — بۈركـۈت بولـۇپ تۇغۇلغـان 
بولسـىمۇ، ئەتراپىدىكىلەرنىـڭ سـۆزىگە ئىشـىىنىپ، ئارزۇسـى ۋە 
كىملىكىدىن ۋاز كەچكەنلىكى ئۈچۈن بىر توخۇ سۈپىتىدە دۇنيادىن 

كېتىپتۇ.

ھېكمەت

ئـاللاھ تائـالا قۇرئـان كەرىمـدە: »بىـر ئىشـقا بـەل باغلىسـاڭ، ئاللاھقـا 
تەۋەككۈل قىلغىن«]]] دەپ بۇيرۇغان. يەنى يېتەرلىك سەۋەبلەرنى قىلىش 
بىلەن بىرلىكتە ئاللاھ تائالاغا تايانغىن ۋە ئۇ ئىشقا قەدەم قويغىن. 

سـىز نېمىگـە ئىشەنسـىڭىز ۋە نېمىنـى ئـارزۇ قىلسـىڭىز شـۇ 
بولىسىز. ئەگەر ئەتراپىڭىزدىكى كىشىلەر سىزگە »قىلالمايسەن«، 
»سېنىڭ قولۇڭدىن كەلمەيدۇ« دېسە، ئۇلار سىزنىڭ ئىقتىدارىڭىزنى 
ئەمـەس، بەلكـى ئۆزلىرىنىـڭ چەكلىمىسـىنى سـۆزلەۋاتقان بولىـدۇ. 
قىلىشـقا  ۋە  ئىشەنسـىڭىز  دەپ  لېكىـن، سـىز »قىلالايمـەن« 
ئىنتىلسـىڭىز، چوقـۇم قىلالايسـىز. شـۇڭا، باشـقىلارنىڭ گېپىگـە 

ئىشىنىپ، ئارزۇلىرىڭىزدىن، نىشانىڭىزدىن ۋاز كەچمەڭ.

]]]	 ئال ئىمران سۈرىسى: -159ئايەت.

49 گۆھەرنىمۇ بىلمەيىكىدى94. نادان ئادەم قول

﻿49.  نادان ئادەم قولىدىكى گۆھەرنىمۇ بىلمەيدۇ

-1948 يىلى گېئولوگىيە مۇتەخەسسىسلىرىدىن تەشكىللەنگەن 
بىر گۇرۇپپـا ئافرىقـا قىتئەسـىگە ئالمـاس ۋە قىممەتلىـك تاشلارنى 
قېزىـش ئۈچۈن بارىـدۇ. ئۇلارنىڭ ئارىسـىدا »يۇكى« ئىسـىملىك بىر 
ياپونىيەلىكمـۇ بـار بولـۇپ، ئۇ ئوتتـۇز يـاشلار ئەتراپىدىكـى ناھايىتى 
ھەرىكەتچان بىر يىگىت ئىـدى. ئۇ ھەر ئەتىگىنى ھەممىدىن بۇرۇن 
ئورنىدىن تـۇرۇپ ئالمـاس ئىزدەپ، ئاخشـىمى كەچ قايتىـدۇ. لېكىن، 
ئىككـى ھەپتـە جاپالىـق ئىزدىگـەن بولسـىمۇ، يەنـىلا ھېچقانـداق 
نەتىجىگـە ئېرىشـەلمەيدۇ. بـۇ ئىشـتىن ئۈمىدىنـى ئۈزگـەن »يۇكى« 
ياپونىيەگـە قايتماقچـى بولىـدۇ. شـۇ كۈنـى كەچتـە، ئـۇ ياپونىيەگـە 
قايتىـش تەييارلىقـى قىلىـش ئۈچـۈن مېھمانخانىغـا ئالدىـراپ 
كېتىۋاتقىنىدا، ئۇنىڭ ئالدىغا قولىدا يوغان بىر تاش كۆتۈرۈۋالغان 
بىر ئافرىقىلىق كىشى چىقىدۇ. ئافرىقىلىق ئۇنىڭ ئالدىنى توسۇپ، 
ئازراق تاتلىق - تۇرۇم بەدىلىگە بۇ تاشنى ئۇنىڭغا بېرىدىغانلىقىنى 
ئېيتىدۇ. يۇكى ئويلىنىپ تۇرماستىنلا ئۇنىڭ ئىلتىماسىنى قوبۇل 

قىلىپ، تاشنى ئېلىپ ياتىقىغا قايتىدۇ.

ئـۇ ياتىقىـدا تاشـنى تەكشـۈرۈش ئاپپاراتـى بىلـەن ئىنچىكىلـەپ 
تەكشۈرۈپ چىقىدۇ. نەتىجىدە، بۇ تاشنىڭ ئاز دېگەندە نەچچە مىليون 
ئامېرىـكا دوللىرىغـا يارايدىغـان ئىنتايىـن قىممـەت باھالىـق تـاش 
ئىكەنلىكىنى جەزملەشتۈرىدۇ. »يۇكى« شۇ ھامان خاتىرە دەپتىرىگە 

تۆۋەندىكى قۇرلارنى يازىدۇ: 

»ئەسـلىدە بۇ كىشـى ئىنتايىن قىممەتلىك بىر خەزىنىگە ئىگە 

ئىدى، لېكىن ئۇ قولىدىكى گۆھەرنىڭ قىممىتىنى بىلمىگەنلىكى 
ئۈچۈن، ئۇنى بىر نەچچە تال ئەرزىمەس تاتلىق - تۇرۇمغا تېگىشتى. 
ئەگەر ئۇ قولىدىكى تاشنىڭ قىممىتىنى بىلگەن بولسا، ھەرگىزمۇ 
ئۇنـداق قىلمايتتـى. بەلكـى، ئـۇ شـۇ بىـر تـال تـاش بىلـەن ئۆزىنـى، 
ئائىلىسـىنى ۋە يۇرتىدىكـى بارلىـق كىشـىلەرنى پېقىرلىقتىـن ۋە 

ئاچلىقتىن قۇتقۇزۇپ قالالايتتى«.

ھېكمەت

نادان كىشىلەر خۇددى مۇشۇ ھېكايىدىكى ئافرىقىلىق كىشىدەك، 
ئىلكىدىكـى قىممەتلىـك گۆھەرلەرنىـڭ قىممىتىنـى بىلمەيـدۇ، 
ئۇنىڭدىـن جايىـدا پايدىلىنالمايـدۇ. ئىنسـان قولىدىكـى بايلىقتىن 
جايىدا پايدىلىنىش ئۈچۈن ئۆزىنى تەرەققىي قىلدۇرۇشى، ئىقتىدارى 
ۋە قابىلىيىتىنى، شۇنداقلا تالانتىنى كەشپ قىلىشى لازىم. ئىلىم 
ۋە ھۈنەر - كەسىپ ئۆگىنىپ ئۆزىنى تەرەققىي قىلدۇرمىغان كىشى 
ئـاللاھ تائـالا ئاتـا قىلغـان بايلىقلارنـى يـا ئـۆزى پايدىلىنالمـاي ياكـى 

باشقىلارغا پايدا يەتكۈزەلمەي زايە قىلىدۇ.

50تا بولىتتى كااڭ مۇكاپىخشىلىقناسىز يت05. مىننە

50. مىننەتسىز ياخشىلىقنىڭ مۇكاپاتى كاتتا بولىدۇ

ياشىنىپ قالغان بىر جۈپ قەدىناس ئەر - خوتۇن جۇدۇنلۇق بىر 
كېچىدە مېھمانخانا ئىزدەپ يۈرۈپ، ئاخىرى شـەھەرنىڭ چېتىدىكى 
كىچىـك بىـر مېھمانخانىغـا كېلىـدۇ. ئـۇلار قەھرىتـان سـوغۇقتىن 
قۇتۇلـۇپ، كېچىنـى بـۇ مېھمانخانىـدا ئىسسـىققىنا ئۆتكۈزمەكچـى 
بولىـدۇ. ئەممـا، مېھمـان كۈتۈشـكە مەسـئۇل »جـورج بولدىـن« 
ئىسـىملىك يىگىـت مېھمانخانىـدا بـوش ھۇجـرا قالمىغانلىقىنـى 

ئەپسۇسلىنىش بىلەن ئۇلارغا يەتكۈزىدۇ.

ياشانغان ئەر - ئايالنىڭ ئوڭايسىزلانغانلىقىنى كۆرگەن يىگىت 
ئۆزىنىڭ كىچىك ھۇجرىسىنى ئېچىپ بېرىپ، ئۇلارنى شۇ ھۇجرىدا 
ئارام ئېلىشقا دەۋەت قىلىدۇ. ئاندىن ئۇلارغا كېرەكلىك خىزمەتلەرنى 
قىزغىنلىق بىلەن تەقدىم قىلىدۇ. ياشانغان ئەر - ئايال راھەت بىر 
كېچىنـى ئۆتكـۈزۈپ، ئەتىسـى يىگىـت بىلـەن خوشلىشـىدۇ. ئـۇلار 
يىگىتكـە كـۆپ رەھمـەت ئېيتىـپ:« سـىز ناھايىتـى ياخشـى بـالا 
ئىكەنسىز. كېلەچەكتە چوقۇم بۇنىڭدىنمۇ ياخشى بىر مېھمانخانىغا 

مۇدىر بولۇشقا لايىق ئىكەنسىز« دەپ گۈزەل تىلەكتە بولۇشىدۇ.

ئارىدىن ئىككى يىل ئۆتىدۇ. يىگىت بۇ كىچىك ئىشـنى ئۇنتۇپ 
ئـۇلار  ئۇنتۇمايـدۇ.  ئايـال   - ئـەر  ياشـانغان  بولسـىمۇ،  كەتكـەن 
ئامېرىكىنىـڭ نيۇيـورك شـەھىرىدە ناھايىتـى كۆركـەم، كاتتـا بىـر 
مېھمانخانا سالغاندىن كېيىن، دەرھال يىگىتنى چاقىرتىپ كېلىپ، 
ئۇنى شۇ مېھمانخانىغا مۇدىر قىلىپ تەيىنلەيدۇ. ئۇلار مېھمانخانىنى 
ئۆز فامىلىسى بىلەن »ۋىليام ۋالدورف ئاستۇر مېھمانخانىسى« دەپ 

ئاتايـدۇ. جـورج بولدىـن 23 يىـل بـۇ مېھمانخانىـدا مۇدىـر بولـۇپ 
ئىشلەيدۇ.

ھېكمەت

دىنىمىـزدا ھەرقانـداق ياخشـىلىقنى پەقـەت ئـاللاھ رازىلىقىنـى 
كۆزلەپ قىلىشقا، مۇكاپاتىنى ئاللاھ تائالادىنلا كۈتۈشكە بۇيرۇشنىڭ 
ھېكمىتى شـۇ يەردىكى، قىلىنغان ياخشـى ئىشلارنىـڭ مۇكاپاتىنى 
ئاللاھ تائالادىن باشقا ھېچكىم تولۇق بېرەلمەيدۇ. ياخشىلىق يەردە 

قالمايدۇ.

ئـاللاھ تائـالا قۇرئـان كەرىمـدە: »ياخشـىلىقنىڭ مۇكاپاتـى پەقـەتلا 
ياخشـىلىقتۇر«]]] دەپ كۆرسـەتكەن. ئـاللاھ تائالانىـڭ ياخشـىلىققا 
بېرىدىغان مۇكاپاتى بىرگە ئون ھەسسىدىن باشلىنىدۇ. ئاللاھ تائالا 
مۇنداق دېگەن: »كىمكى )دەرگاھىمىزغا( بىر ياخشـىلىق بىلەن كەلسـە، ئۇ ئون 

ھەسسە ئارتۇق مۇكاپاتقا ئېرىشىدۇ«]]]. 

بۇنىڭدىـن باشـقا، كىشـىلەرگە ھېچقانـداق مىننەتدارلىـق ياكـى 
مۇكاپات كۈتمەستىن ياخشـىلىق قىلىش بىزنى پۇل - مالغا ۋە يۈز 
- ئابرۇيغـا چوقۇنۇشـنىڭ بويۇنتۇرۇقىدىـن ئـازاد قىلىـپ، تەرىپلـەپ 

بولغۇسىز دەرىجىدە بەخت - سائادەت تۇيغۇسى ئاتا قىلىدۇ.

]]]	 رەھمان سۈرىسى، 60 - ئايەت.
]]]	 ئەنئام سۈرىسى، -160 ئايەت.

51 قايغۇرمەن سۈتكە1. تۆكۈلگ5

51. تۆكۈلگەن سۈتكە قايغۇرماڭ

دائىـم غەمكىـن يۈرىدىغـان ئەھمـەد ئىسـىملىك بىـر ئوقۇغۇچـى 
بولـۇپ، ئـۇ ئۆزىنـى ئۆتكۈزگـەن خاتالىقلىـرى ئۈچـۈن ئەيىبلـەپلا 
يۈرىدىكەن. »ئۇنداق قىلمىغان بولسام، مۇنداق بولماس ئىدى«، »ئۇ 
گەپنى دېمىگەن بولسام، بۇنداق بولماس ئىدى« دەپ ئىچ - ئىچىدىن 
ۋاقىـت  ئەھمەدنـى خېلـى  يۈرىدىكـەن. مۇئەللىـم  ئازابلىنىـپلا 
كۆزەتكەندىن كېيىن، ئۇنىڭ نېمە ئۈچۈن غەمكىن يۈرىدىغانلىقىنىڭ 

سەۋەبىنى چۈشىنىپتۇ.

بىر كۈنى مۇئەللىم ئوقۇغۇچىلار دەرسـخانىغا كىرىشتىن ئاۋۋال 
دوسكىنىڭ يېنىدىكى ئۈستەلگە بىر بوتۇلكا سۈت قويۇپ قويۇپتۇ. 
ئوقۇغۇچىلار دەرسخانىغا كىرىپ: »بۈگۈنكى پىسخولوگىيە دەرسىمىز 
بـاردۇ؟« دەپ ھەيـران  نېمـە مۇناسـىۋىتى  بـۇ سـۈتنىڭ  بىلـەن 

قېلىشىپتۇ.

بىرئازدىن كېيىن مۇئەللىم سۈتنى قولىغا ئېلىپ، سۇ ئىدىشىغا 
تۆكۈۋېتىپتۇ. ئاندىن ئوقۇغۇچىلارغا قاراپ ئۈنلۈك ئاۋازدا:

— تۆكۈلگەن سۈت ئۈچۈن قايغۇرماڭلار! — دەپ ۋارقىراپتۇ. ئاندىن 
ئوقۇغۇچىلارنى ئىدىشنىڭ يېنىغا كېلىپ، تۆكۈلگەن سۈتنى كۆرۈپ 

بېقىشقا بۇيرۇپتۇ. ئۇ سۆزىنى داۋاملاشتۇرۇپ:

— ياخشـىراق قـاراڭلار! مـەن سـىلەرنىڭ مۇشـۇ بىـر سـائەتلىك 
دەرسنى مەڭگۈ ئەستە تۇتۇشـۇڭلارنى ئۈمىد قىلىمەن. بۇ بوتۇلكىدا 
ىشـقا  ئىد نىـڭ  ئۇ ر  سـىلە  ، ى لمىـد قا ت  سـۈ مچىمـۇ  تا بىـر 
تۆكۈۋېتىلگەنلىكىنـى ئـۆز كـۆزۈڭلار بىلـەن كـۆردۈڭلار. ئەمـدى، بىز 

قانچە ھەسرەت چەكسەكمۇ، قايغۇرساقمۇ سۈت ئەسلىگە كەلمەيدۇ، 
ئۇنى قايتـۇرۇپ كەلگىلـى بولمايدۇ. شـۇڭا، ئۆتۈپ كەتكـەن ئىشلارغا 
قايغـۇرۇپ، ھەسـرەت چېكىـپ ئۆزۈڭلارنـى قىيناشـنىڭ ئورنىغـا 
كېيىنكـى ئىشـلىرىڭلارنى پۇختـا، ياخشـى قىلىـڭلار! — دەپتـۇ ئـۇ 

ئوقۇغۇچىلارغا قاراپ.

ھېكمەت

ئۆتۈپ كەتكەن ئىش ئۈچۈن قايغۇرۇش ئۆزىنى ئازابلىغاندىن باشقا 
ھېـچ ئىشـقا يارىمايـدۇ. پەيغەمبـەر ئەلەيھىسسـالام مۇنـداق دېگـەن: 
»كۈچلـۈك مۇئمىـن ئاجىـز مۇئمىندىـن ياخشـىدۇر ۋە ئاللاھقـا 
يېقىملىقتـۇر. ھـەر ئىككىلىسـىدە ياخشـىلىق بـار. سـەن ئۆزۈڭگـە 
پايدىلىق ئىشلارنى قىلىشقا تىرىشقىن، ئاللاھتىن ياردەم تىلىگىن، 
بوشـاڭلىق قىلمىغىـن. سـاڭا بىـرەر كۆڭۈلسـىزلىك يەتسـە، ›ئەگەر 
مۇنداق قىلغان بولسـام، مۇنداق بولاتتىكەن‹ دېمەي، ›ئاللاھ تەقدىر 
قىپتىكەن، ئاللاھ نېمىنى خالىسـا شـۇنى قىلىدۇ‹ دېگىن. چۈنكى 

›ئەگەر‹ دېگەن سۆز شەيتاننىڭ ئىشىغا يول ئاچىدۇ«]]].

ئۆتمۈشـنى ئۆزگەرتكىلى بولمايدۇ، يۈز بېرىپ بولغـان خاتا ياكى 
زىيـان ئۈچـۈن قايغـۇرۇش ۋاقىتنـى ئىسـراپ قىلىـدۇ، ئېنېرگىيەنى 
خورىتىـدۇ. شـۇڭا ئۆتمـۈش بىلـەن قالمـاي، كېلەچەكنـى ئويلىغـان 

ياخشى.

]]]	 سەھىھ مۇسلىم، 2664 - نومۇرلۇق ھەدىس.

52ئ ئەڭ ئاسان ز كېچىشاۋ .52

52.  ۋاز كېچىش ئەڭ ئاسان ئىش

بۇرۇنقى زاماندا، بىر ياش يىگىـت ھاياتىدىكى قىيىنچىلىقلارغا 
بەرداشـلىق بېرەلمـەي، كۆڭلىگـە پۈككـەن ئـارزۇ - ئارمانلىرىدىن ۋاز 
كەچمەكچى بوپتۇ. ئۇ ھەممە ئىشنىڭ بەكلا مۈشكۈل ئىكەنلىكىنى، 
قىلغـان تىرىشـچانلىقلىرىنىڭ نەتىجىسـىز قالغانلىقىنـى ئـويلاپ 
ئۈمىدسـىزلىنىپتۇ. بىـر كۈنـى ئۇ يېـزا سـىرتىدىكى بىر دانىشـمەن 

بوۋاينىڭ ئالدىغا مەسلىھەت سوراپ بېرىپتۇ:

— بوۋا! مەن ئەمدى بەس! دېدىم، بۇ ئېغىر يۈكنى كۆتۈرۈش بەك 
قىيىـن ئىكـەن، ۋاز كېچىـپلا قۇتۇلماقچـى بولۇۋاتىمـەن، — دەپتـۇ 
يىگىت ئۈمىدسـىزلىك يېغىپ تۇرغـان كۆزلىرىنـى بوۋايغا تىكىپ 

تۇرۇپ.

بوۋاي بىر ئاز سـۈكۈت قىلغاندىن كېيىـن، يىگىتنى تاغ باغرىغا 
ئېلىپ چىقىپ، ئۇنىڭغا مۇنداق دەپتۇ:

— ئەگەر سـەن مۇشـۇ تاغنىڭ چوققىسـىغا چىقماقچى بولسـاڭ، 
نۇرغـۇن تـەر تۆكۈشـۈڭ، پۇتلىرىـڭ ئاغرىشـى، ھەتتـا يىقىلىـپ 
جاراھەتلىنىشىڭ مۇمكىن. لېكىن، مۇشۇ يەردە توختاپ، كەينىڭگە 
يېنىـپ كەتسـەڭ، ھېچقانـداق كـۈچ كېـرەك بولمايـدۇ. چۈنكـى، ۋاز 

كېچىش ئۈچۈن پەقەت »توختىدىم« دېيىشلا كۇپايە.

يىگىت تۇيۇقسىز جىمىپ قاپتۇ. بوۋاي سۆزىنى داۋاملاشتۇرۇپ:

— ئويلىنىـپ باق، دۇنيـادا ھېچقانـداق كۈچ تەلـەپ قىلمايدىغان 
بىردىنبىر ئاسان ئىش ۋاز كېچىشتۇر. ئەمما، ئاسان يول ھېچقاچان 

سېنى گۈزەل مەنزىلگە ئېلىپ بارمايدۇ، — دەپتۇ.

يىگىت بوۋاينىڭ سـۆزلىرىنى ئـاڭلاپ، ئۆزىنىـڭ ئاجىزلىقىدىن 
نومـۇس قىپتـۇ. ئـۇ ۋاز كېچىشـنىڭ بىـر تـاللاش ئەمـەس، بەلكـى 
قورقۇنچاقلىقنىڭ ۋە ئاجىزلىقنىڭ بەلگىسى ئىكەنلىكىنى ھېس 
قىپتۇ. شۇنىڭ بىلەن، يىگىت قايتىدىن ئىرادە ۋە غەيرەتكە كېلىپ، 

يولىنى داۋام قىپتۇ.

ھېكمەت

ئادەتتـە ئـەڭ ئاسـان يـوللار بىزنـى ئـەڭ كـۆپ پۇشـايمانغا ئېلىـپ 
بارىـدۇ. ۋاز كېچىـش ھـەر ۋاقىـت قـولاي بىـر تـاللاش سـۈپىتىدە 
ئالدىمىزغـا چىقىـدۇ. لېكىـن، قىينچىلىقلارغـا يولۇققاندىمـۇ ئارزۇ 
- ئارمانلىرىدىـن ۋاز كەچمـەي، جاپاغـا چىـداپ غەيـرەت قىلغۇچـىلار 

كىشىلەر ھەۋەس قىلغۇدەك يۈكسەك چوققىلارغا چىقالايدۇ.

53پۇشايماند اقىۋىتىئىش قىلىشنىڭ ئئۇچىدا  35. قولىنىڭ

53. قولىنىڭ ئۇچىدا ئىش قىلىشنىڭ ئاقىۋىتى پۇشايماندۇر

بىر قۇرۇلۇش ئۇستىسى مەلۇم بىر بىناكارلىق شىركىتىدە ئۇزۇن 
يىل ئىشلەپ، ئاخىرى دەم ئېلىشقا چىقىدىغان ۋاقتى كەپتۇ. ئۇستا 
شـىركەت لېدىرىگـە ئۆزىنىـڭ دەم ئېلىشـقا چىقىش ئىلتىماسـىنى 
سـۇنۇپتۇ. لېدىـر ئۇنىـڭ ئىلتىماسـىنى قوبـۇل قىپتـۇ، لېكىـن 
ئۇنىڭدىـن ياخشـى بىـر ئـۆي سـېلىپ بېرىـپ، ئاندىـن دەم ئېلىشـقا 

چىقىشىنى ئۆتۈنۈپتۇ.

قۇرۇلۇشچى لېدىرىنىڭ سۆزىنى يىرالماي مەجبۇرىي ھالدا ماقۇل 
بوپتۇ. لېكىن، كۆڭلىدە نارازى بولۇپ، شـۇ ئۆينى بىر ئامال قىلىپ 
تېـزرەك پۈتكـۈزۈپ، لېدىرنىـڭ كۆزىدىـن يىـراق بولۇشـقا ئالدىراپتۇ. 
دەم ئېلىشـقا چىقىشـقا ئالدىـراپ تۇرغانـدا، لېدىرنىـڭ ئۆي سـېلىپ 
بېرىشنى تەلەپ قىلىشى ئۇنىڭغا قەتئى خۇشـياقمىغاچقا، ئىشنى 
قولىنىڭ ئۇچىدىلا، يۈزەكى قىلىشقا باشلاپتۇ. ئۆيگە ئىشلىتىدىغان 
ماتېرىياللارنىمـۇ ئەسـتايىدىل تاللىمـاي، ئـەرزان ماتېرىياللارنـى 
ئىشلىتىپ، ئۆينىڭ ئۇلىنىمۇ مۇسـتەھكەم قىلماي، تاملىرىنىمۇ 
تۈز، سىلىق ئىشلىمەي، ئۆينىڭ سـۈپىتىگە قىلچە كۆڭۈل بۆلمەي 

بولۇشىغا ئىشلەپ، ئۆينى پىلاندىن بۇرۇنلا پۈتتۈرۈپتۇ.

ئۆينـى پۈتتۈرگىنىگـە خۇشـال بولغـان قۇرۇلۇشـچى ئەتىسـى 
ئالدىـراش لېدىرنىڭ ئىشخانىسـىغا كىرىـپ، ئاچقۇچنـى لېدىرنىڭ 

ئالدىدىكى ئۈستەلگە قويۇپ مۇنداق دەپتۇ:

— ئۆي پۈتتى، ئاچقۇچنى تاپشۇرۇۋېلىپ، مېنى دەم ئېلىشقا قويۇپ 
بەرگەيسـىز. لېدىـر ئاچقۇچقـا بىـر دەم قـاراپ تۇرغاندىـن كېيىـن، 

كۈلۈمسىرەپ تۇرۇپ مۇنداق دەپتۇ:

ئۆينـى  بـۇ   ، ئەسـلىدە پۈتتۈرۈپسـىز.  تېـزلا  بوپتـۇ،  ھـە   —
شـىركىتىمىزگە ئاتىغـان قىرىـق يىللىـق جاپالىـق ئەمگىكىڭىـز 
بەدىلىگە سىزگە ھەدىيە قىلىش ئۈچۈن سالدۇرغان ئىدۇق. ئاچقۇچنى 

ئېلىڭ، ئۆي سىزنىڭ، ياخشى ئولتۇرۇپ دەم ئېلىڭ.

بـۇ گەپلەرنـى ئاڭلىغـان قۇرۇلۇشـچى ئۆينـى قولىنىـڭ ئۇچىدىلا 
پۈتتـۈرۈپ ئۆزىنـى ئالدىغانلىقىغـا قاتتىـق پۇشـايمان قىلىـپ، 
بارماقلىرىنـى چىشـلەپتۇ. ئەممـا، بـۇ چاغدىكـى پۇشـايمان نېمىگـە 

ئەسقاتسۇن!

ھېكمەت

دىننىڭ ئۈچ مەرتىۋىسى بولۇپ، ئۇلار: ئىمان، ئىسلام ۋە ئېھساندىن 
ئىبارەتتـۇر. ئـەرەب تىلىـدا »ئېھسـان« سـۆزى »ياخشـىلىق قىلىش« 
مەنىسـىدىن باشـقا »ئىشـنى قېتىرقىنىـپ قىلىـش، ئەسـتايىدىل 
قىلىـش، سـۈپەتلىك قىلىـش« دېگـەن مەنىلەردىمـۇ كېلىـدۇ. ئـاللاھ 
تائـالا قۇرئـان كەرىمـدە مۇنـداق دېگـەن: »شەكسـىزكى، ئـاللاھ تەقۋالىـق 

قىلغۇچىلار ۋە ئىشىنى قېتىرقىنىپ قىلغۇچىلار بىلەن بىللىدۇر«]]].

ھەربىر ئىش — مەيلى باشقىلارغا ئىشلەپ بېرەيلى ياكى ئۆزىمىز 
ئۈچۈن ئىشـلەيلى — ئۆزىمىـز ئۈچۈندۇر. قىلغان ئىشـىمىز بىزنىڭ 
خاراكتېرىمىزنى ۋە كەلگۈسىمىزنى بەلگىلەيدۇ. يۈزەكى ئىش قىلىپ 
ۋاقىتنـى ياكـى كۈچنـى تېجـەپ قالغانـدەك قىلغـان بىلـەن، ئۇنىـڭ 
زىيىنـى ئاخىرىدا يەنـىلا ئۆزىمىزگـە بولىدۇ. مەسـئۇلىيەتچانلىق — 

تەقۋالىقنىڭ رېئال ھاياتتىكى ئەينىكىدۇر.

]]]	 رەئد سۈرىسى، 128 - ئايەت.

54. ھاياتىڭىزدىكى چوڭ تاشلارنى ئۇنتۇماڭ

بىـر كۈنـى، بىـر پەلسـەپە پىروفېسسـورى ئوقۇغۇچىلىرىنىـڭ 
ئالدىدىكى ئۈستەلگە بىر چوڭ ئەينەك قاچىنى قويۇپتۇ. ئوقۇغۇچىلار 
ئۇنىڭ نېمە قىلماقچى بولغانلىقىنى بىلەلمەي ھەيران بولۇشۇپتۇ.

پىروفېسسـور ئالدى بىلەن قاچىغا بىـر نەچچە دانە چوڭ تاشـنى 
سېلىپ، ئوقۇغۇچىلاردىن: 

— قاچا توشتىمۇ؟ — دەپ سوراپتۇ. ئوقۇغۇچىلار بىردەك: 

— ھەئە، توشتى، — دەپ جاۋاب بېرىپتۇ. ئاندىن پىروفېسسور بىر 
خالتا ئۇششاق شېغىل تاشنى ئېلىپ، قاچىغا تۆكۈپتۇ ۋە قاچىنى 
يېنىـك سـىلكىپتۇ. شـېغىل تـاشلار چـوڭ تاشلارنىڭ ئارىسـىدىكى 

بوشلۇقلارغا كىرىپ كېتىپتۇ. ئۇ يەنە سوراپتۇ: 

— ئەمدىچۇ، توشتىمۇ؟ — ئوقۇغۇچىلار كۈلۈشۈپ: 

— شۇنداق، ئەمدى توشتى، — دېيىشىپتۇ. پىروفېسسور بۇ قېتىم 
بىـر خالتـا قۇمنـى ئېلىـپ قاچىغـا تۆكۈپتـۇ. قـۇم تـاشلار بىلـەن 
شېغىللارنىڭ ئارىسىدىكى ئەڭ كىچىك بوشلۇقلارنىمۇ تولدۇرۇپتۇ. 
ئەڭ ئاخىرىدا، پىروفېسسور قاچىغا بىر ئىستاكان سۇ قۇيۇپتۇ، سۇ 

قۇملارنىڭ ئارىسىغا سىڭىپ كېتىپتۇ.

پىروفېسسور ئوقۇغۇچىلىرىغا قاراپ:

— چـوڭ تـاشلار ھاياتىڭلاردىكـى ئـەڭ مۇھىـم ۋە قىممەتلىـك 
نەرسىلەر بولۇپ، ئۇلار: ئائىلە، سـاغلاملىق، ئىمان ۋە ياراملىق ئادەم 
بولـۇش قاتارلىـقلاردۇر. ئەگـەر ھەممـە نەرسـە يوقـاپ، پەقـەت مۇشـۇ 

نەرسـىلەرلا قالسـىمۇ، ھاياتىـڭلار يەنـىلا نورمـال ۋە مەنىلىـك 
داۋاملىشىدۇ. شېغىل تاشلار خىزمىتىڭلار، ئۆيۈڭلار، ماشىناڭلارغا 
ئوخشـاش مۇھىم، ئەمما بىرىنچى ئورۇندا تۇرمايدىغان نەرسىلەردۇر. 
قۇم ۋە سۇ بولسا تۇرمۇشتىكى ئۇششاق - چۈششەك، ئەھمىيەتسىز 
ئىـشلاردۇر. ئەگـەر بىـز قاچىنـى باشـتا قـۇم بىلـەن تولدۇرۇۋەتسـەك، 
چوڭ تاشلارغا ئورۇن قالمايدۇ، ھاياتمۇ شۇنىڭغا ئوخشايدۇ، — دەپتۇ.

ھېكمەت

ھاياتمـۇ ئاشـۇ ئەينـەك قاچىغـا ئوخشـايدۇ. ئەگـەر بىـز بارلىـق 
ۋاقتىمىزنى ۋە زېھنىمىزنى كىچىك، ئەھمىيەتسىز ئىشلارغا سەرپ 
قىلىۋەتسـەك، ھاياتىمىزدىكى ئەڭ قىممەتلىك ئىشلارغا ۋە مۇھىم 
كىشـىلەرگە ۋاقىت چىقىرالماي قالىمىز. شـۇڭا، ئالدى بىلەن ئەڭ 
مۇھىم ئىشلارنى قىلىشىمىز، ئەڭ مۇھىم كىشىلىرىمىزگە ۋاقىت 
كۆڭۈل بۆلۈشىمىز كېرەك. مەسئۇلىيەتچان ئادەم ھايات قاچىسىغا 

ئاۋۋال نېمىنى سېلىشنى بىلىدىغان ئادەمدۇر.

55. ئادەت خاراكتېرلىك قاتمال تەپەككۇردىن ھالقىڭ

بـۇرۇن بىـر ئائىلىنىـڭ كۆكتاتلىقىـدا ناھايىتى يوغـان بىر تاش 
بـار ئىكەن. تاشـنىڭ بىـر قىسـمى توپـا ئاسـتىغا كۆمۈلگـەن بولۇپ، 
كۆكتاتلىققـا كىرگـەن ئـادەم سـەللا دىققـەت قىلمىسـا، ئۇنىڭغـا 
پۇتلىشـىپ يىقىلىدىكەن، بەزىدە بەدىنى سـۈرۈلۈپ يارىلىنىدىكەن. 

بىر كۈنى ئوغلى دادىسىدىن سوراپتۇ:

— دادا، ئـاۋۇ تاشـتىن بەكمۇ بىـزار بولدۇم، نېمىشـقا ئۇنـى كولاپ 
چىقىرىۋەتمەيمىز؟

— ئاشۇ تاشنى دەمسەن؟ ئۇ تاش بوۋاڭ ياشىغان چاغلاردىلا ئاشۇ 
يـەردە بـار ئىكـەن. ئـۇ شـۇنچىۋالا چـوڭ تۇرسـا، ئۇنىـڭ يـەر ئاسـتىغا 
كۆمۈلگەن قىسمىنىڭ قانچىلىك چوڭلۇقىنى بىلگىلى بولمايدۇ. 
ئۇنـى كـولاپ چىقارغىلـى بولامـدۇ - بولمامـدۇ؟ ئۇمـۇ بىـر گـەپ. 
چىقارغىلى بولغان تەقدىردىمۇ ناھايىتى كۆپ كۈچ ۋە تەر تۆكۈشـكە 
توغـرا كېلىـدۇ. ئۇنىـڭ يـەر ئۈسـتىدىكى قىسـمىنىڭ چوڭلۇقىغـا 
قارىغاندا، يەر ئاستىدىكى قىسمىمۇ كىچىك ئەمەس. ئۇنى يۆتكەش 
بـەك قىيىـن. شـۇڭا، يەنـىلا يېنىدىـن ئۆتكەنـدە ئېھتىيـات قىلىـپ 

ماڭغان ياخشى، — دەپتۇ دادىسى ئوغلىغا جاۋابەن.

ئارىدىن يىللار ئۆتۈپ، كۆكتاتلىق كېيىنكى ئەۋلادقا قاپتۇ. ئەينى 
چاغدىكـى ئوغۇلمـۇ تـوي قىلىـپ دادا بوپتـۇ. بىـر كۈنـى ئايالـى 

ئاچچىقلاپ:

— كۆكتاتلىقتىكـى ئـاۋۇ چـوڭ تـاش كۆزۈمگـە ئىنتايىـن سـەت 
كۆرۈنۈۋاتىدۇ، بىر كۈنى ئادەم چاقىرىپ، ئۇنى يۆتكىۋېتەيلى، — دەپتۇ.

— بولدىلا، ئۇ تاش بەك ئېغىر. ئەگەر ئۇنى يۆتكىگىلى بولىدىغان 
ئىـش بولسـا، مـەن كىچىـك چاغـدىلا ئاللىقاچـان دادام بىلـەن تـەڭ 

يۆتكىۋەتكەن بولاتتۇق، — دەپتۇ ئېرى.

ئايالنىـڭ كۆڭلـى يېرىم بوپتـۇ. چۈنكى، ئۇمـۇ نۇرغـۇن قېتىم بۇ 
تاشقا پۇتلىشىپ، يىقىلىپ چۈشكەنىكەن. ئايال بىر كۈنى ئەتىگەندە 
بىـر ئوتىغـۇچ بىلـەن بىر چېلـەك سـۇنى كۆتـۈرۈپ، تاشـنىڭ يېنىغا 
كەپتـۇ. ئايال ئـاۋۋال چېلەكتىكى سـۇنى تاشـنىڭ ئەتراپىغـا تۆكۈپ، 
يەرنى يۇمشىتىپتۇ. ئاندىن بىرئاز ۋاقىتتىن كېيىن، ئوتىغۇچ بىلەن 
تاشـنىڭ ئەتراپىدىكـى توپىنـى كولاشـقا باشلاپتـۇ. ئايـال كۆڭلىـدە 
»تولۇق بىر كۈنى كولايمەنغۇ« دەپ ئويلاپتۇ. ئەمما، بىر قانچە مىنۇت 
كـولا - كولىمـايلا تاشـنىڭ تېگـى كۆرۈنۈپتۇ. ئەسـلىدە، بۇ تاشـنىڭ 
يەر ئاستىدا قالغان قىسمى ئۇلار ئويلىغاندەك ئۇنچىۋالا چوڭ ئەمەس 
ئىكەن، پەقەت يەر ئۈسـتىدىكى ئاشـۇ كۆرۈنۈشـى بىلەنلا باشـقىلارنى 
قورقۇتـۇپ كەلگـەن بولـۇپ، تاشـنى يۆتكـەش ناھايىتـى ئـوڭاي ئىش 
ئىكەن. پەقـەت ئۇلار ئـادەت خاراكتېرلىـك قاتمال تەپەككـۇرى بىلەن 
»بۇ تاشنى يۆتكەش مۇمكىن ئەمەس« دەپ ئىشىنىپ كەلگەن ئىكەن.

ھېكمەت

رېئـال تۇرمۇشـتا قىيىنچىلىـقلار دائىـم ئاشـۇ »قـورام تاش«قـا 
ئوخشـاش بىزنىـڭ تەپەككۇرىمىـز ۋە قەلبىمىزنـى ئىسـكەنجىگە 
بىزدىكـى  يولۇققانـدا،  بىـرەر قىيىنچىلىققـا  بىـز  ئېلىۋالىـدۇ. 
جۈرئەتسـىزلىك ۋە ئاجىزلىـق چوڭايتىـش ئەينىكىـدەكلا بىر تامچە 
سۇنى دەريادەك، دەريانى دېڭىزدەك چوڭايتىپ كۆرسىتىدۇ. بىز ئادەتتە 
غالىبلارنـى ئىنتايىـن سـىرلىق، غايـەت زور كۈچكـە ئىگـە كىشـىلەر 
دەپ ئويلايمىـز. ھالبۇكـى، ئۇلارمۇ بىزگە ئوخشـاش ئىنسـان بولۇپ، 
پەقەت تەپەككۇر ئۇسۇلى بىزدىن پەرقلىق بولغانلىقى ئۈچۈنلا غەلىبە 
قىلغان. ئەمەلىيەتتە، بىزمۇ تەپەككۇر ئۇسۇلىمىزنى ئۆزگەرتسەكلا، 

ئۇلارنىڭ قىلغانلىرىنى قىلالايمىز.

قۇرئان كەرىمدە تەپەككۇر قىلىشقا، يېڭىلىق يارىتىشقا ۋە قاتمال 
تەپەككۇرغـا ئېسىلىۋالماسـلىققا بۇيرۇغـان ئايەتلـەر ناھايىتى كۆپ. 
ئـۆز ۋاقتىدىكـى كاپىرلارنىـڭ كونىغـا ئېسـىلىۋېلىپ، ھـەق دىننـى 
قوبـۇل قىلمىغانلىقـى ھەققىـدە مۇنـۇ ئايـەت چۈشـكەن: »ئـۇلار: ›بىز 

ئاتا _ بوۋىلىرىمىزنىڭ شۇنداق قىلغانلىقىنى كۆرگەن ئىدۇق‹ دەيدۇ«]]].

]]]	 شۇئەرا سۈرىسى، 74 - ئايەت.

56. نەزەر دائىرىڭىزنى كېڭەيتىڭ

قەدىمكى زاماندا، ئېگىز تاغ باغرىدىكى قىيالار ئارىسىغا جايلاشقان 
بىـر كەنـت بولـۇپ، بـۇ كەنتتىكـى كىشـىلەر ئەۋلادتىـن - ئەۋلادقـا بىـر 
خىل رىتىمدا ياشـايدىكەن: قۇياش چىققاندا ئېتىزغا چىقىپ، قۇياش 
پاتقاندا ئۆيگە قايتىدىكەن. ئۇلارنىڭ دۇنياسى پەقەت ئەتراپىدىكى ئېگىز 
تـاغلار بىلەنلا چەكلەنگەن بولـۇپ، »تاغنىڭ كەينىدە ھېچ نەرسـە يوق، 
دۇنيا پەقەت بىزنىڭ مۇشۇ كەنتىمىزدىنلا ئىبارەت« دەپ ئويلايدىكەن. 

بۇ كەنتتىكى بىر ياش دائىم تاغ چوققىسىغا قاراپ: 

— ئەگـەر بۇ تاغ بىزنـى قوغداۋاتقـان ئەمەس، بەلكـى بىزنى قاماپ 
قويغـان بولسـىچۇ؟ — دەپ ئويلايدىكـەن. باشـقىلار ئۇنـى »ئەخمەق« 
دەپ قارايدىكـەن، چۈنكـى ئۇلارنىـڭ نەزىرىـدە ئەجـدادلار كۆرمىگـەن 
ئەخمەقلىـق  ئـۆزى  قىلىشـنىڭ  خىيـال  كۆرۈشـنى  نەرسـىنى 

سانىلىدىكەن.

بىـر كۈنى، بـۇ يـاش تاغنىڭ ئـەڭ ئېگىـز چوققىسـىغا چىقىشـقا 
بەل باغلاپتۇ. كىشىلەر ئۇنى توسۇپ: 

— ئۇ يەردە ھاۋا يوق، سەن ئۇ يەردىن يىقىلىپ ئۆلىسەن، ئۇ يەردە 
كۆرۈشـكە ئەرزىگـۈدەك ھېـچ نەرسـە يـوق! — دېيىشـىپتۇ. چۈنكـى، 
ئۇلارنىـڭ »بېكىنمـە تەپەككـۇرى« تاغنىـڭ چوققىسـىنى دۇنيانىـڭ 

ئەڭ ئاخىرقى چېكى دەپ بېكىتىۋالغان ئىكەن.

ھېلىقى ياش ئۇلارنىڭ توسقىنىغا پەرۋا قىلماي، تاغقا ئۆرلەپتۇ. 
يول بويـى پۇتلىـرى تىلىنىپ، نەپىسـى سـىقىلىپ ناھايىتى ئېغىر 

قىينىلىپتۇ، ئەمما ئىرادىسىدىن يانماپتۇ. يىگىت ئاخىرى تاغنىڭ 
ئەڭ چوققىسـىغا چىقىپتۇ. چوققىدا كۆرگەن مەنزىـرە ئۇنى ھەيران 

قالدۇرۇپتۇ.

ئۇ تاغنىڭ كەينىدە قاراڭغۇلۇقنى ئەمەس، بەلكى چەكسىز ئۇپۇق، 
كۆپكۆك دېڭىز، ياپيېشىل ۋادى، رەڭدار شەھەرلەر ۋە تېخىمۇ ئېگىز، 
ئەممـا يېتىـپ بارغىلـى بولىدىغـان يېڭـى چوققىلارنـى كۆرۈپتـۇ. ئـۇ 
بۇرۇلـۇپ كەنتكە قارىغىنىـدا، »دۇنيا مۇشـۇنىڭدىنلا ئىبـارەت« دەپ 
ئويلىغـان »بۈيـۈك« كەنتـى كىچىـك بىـر قۇتىـدەكلا كۆرۈنۈپتـۇ. ئـۇ 
شـۇنى ھېـس قىپتۇكـى، كەنتتىكىلەرنـى قىيالار ئارىسـىغا قاپسـاپ 
قويغىنـى ئېگىـز تـاغ ئەمـەس، بەلكـى ئۇلارنىـڭ »دۇنيـا مۇشـۇ 

كەنتىمىزدىنلا ئىبارەت« دېگەن تار تەپەككۇرى ئىكەن.

ئۇ يـاش كەنتكە قايتىـپ كېلىپ، ئـۆزى كۆرگـەن بۈيـۈك دۇنيانى 
سۆزلەپ بەرگەندە، كىشـىلەر ئۇنىڭغا قەتئىي ئىشـەنمەپتۇ. چۈنكى، 
ئۇلارنىڭ تەپەككۇرى تېخىچە شۇ تار چەمبىرەك ئىچىدە قاپسىلىپ 

قالغان ئىكەن.

ھېكمەت

ئـەڭ چـوڭ تۈرمـە — ئادەمنىـڭ ئـۆز تەپەككۇرىـدا قۇرۇۋالغـان 
رىشـاتكىلىرىدۇر. دۇنيانـى نوقـۇل ئـۆزى تۇرۇۋاتقـان كىچىـك بىـرلا 
نۇقتىدىـن ئەمـەس، بەلكى پۈتـۈن بىـر ئۇپۇقتىن كۆزىتىـش كېرەك. 
ھەممە ئادەم مېڭىپ كەلگەن كونا يولدىنلا مېڭىش شـەرت ئەمەس، 

ئەقىل ئىشلىتىپ يېڭى يوللارنى تېپىش كېرەك. 

قۇرئـان كەرىـم بىزنـى تەپەككـۇر دائىرىمىزنـى كېڭەيتىشـكە ۋە 
يېڭىلىقلارنى كەشپ قىلىشـقا بۇيرۇپ مۇنداق دەيدۇ: »ئاسمانلاردا ۋە 

زېمىندا نېمىلەرنىڭ بارلىقىنى كۆزىتىڭلار«]]].

]]]	 يۇنۇس سۈرىسى، 101 - ئايەت.

57. باشقىلار نېمە دېسە دېسۇن، يولىڭىزغا مېڭىۋېرىڭ

بىر زامانلاردا، بىر يېزا قۇرغاقچىلىق ئاپىتىگە ئۇچراپ، يېزىدىكى 
بارلىـق قـۇدۇقلار قـۇرۇپ كېتىپتۇ. كىشـىلەر بىـر تۇلۇم سـۇ ئۈچۈن 
نەچچـە كىلومېتىـر يىراقلىقتىكـى دەرياغا بېرىشـقا مەجبـۇر بوپتۇ. 
بىر كۈنى شـۇ يېزىدىكى بىر ئادەم يېزىنىڭ ئەڭ چەت، ئەڭ تاشـلىق 

ۋە قۇرغاق بىر يېرىنى كۆرسىتىپ: 

— مەن مۇشۇ يەردىن سۇ چىقىرىمەن، — دەپتۇ ۋە قولىغا گۈرجەك 
ئېلىپ قېزىشقا باشلاپتۇ.

يېزا ئاھالىلىرى بىر - بىرلەپ ئۇنى كۆرگىلى كېلىشكە باشلاپتۇ. 
ئۇلار:

— بـۇ يـەردە تاشـتىن باشـقا نېمـە بولسـۇن؟ سـەن قـۇرۇق تاشـنى 
كولاۋاتىسـەن! ئەجدادلىرىمىزمـۇ بـۇ يەرنـى كـولاپ باققـان، سـۇ 
چىقمىغـان، سـەن ئۆزۈڭنى بـەك ئەقىللىـق چاغلاۋاتامسـەن؟ — دەپ 

ئۇنى مەسخىرە قىلىشىپتۇ.

ئارىدىـن ئـايلار ئۆتۈپتـۇ. ھېلىقـى ئـادەم كولاشـنى زېرىكمـەي 
داۋاملاشـتۇرۇپتۇ. كىشـىلەر ھـەر كۈنـى ئۇنىـڭ يېنىدىـن ئۆتكەنـدە، 
كۆزىنىڭ قۇيرۇقىدا قاراپ: »ھېلىمۇ قېزىۋاتامسـەن؟« دەپ كۈلۈپ 

قويۇپ ئۆتۈپ كېتىۋىرىپتۇ. 

شـۇنداق قىلىپ، ئـۇ كىشـى كـولاپ مېڭىۋەرگەچكـە، كۈنلەرنىڭ 
بىرىدە سـىرتتىكىلەرنىڭ مەسـخىرىلىك ئاۋازلىرى ئاڭلانمايدىغان، 
پەقـەت ئۆزىنىـڭ تىنىقـى ۋە تاشـقا تەگكـەن گۈرجەكنىـڭ ئـاۋازىلا 

57ر نېمە دېسە دېسۇن، يولىڭىزغا مېڭىۋېا75. باشقىل

ئاڭلىنىدىغـان چوڭقـۇر يەرگە بېرىـپ يېتىپتۇ. ئۇ بارلىـق كۈچىنى 
يىغىـپ پۇتى ئاسـتىدىكى تاشـنى بىـر ئۇرغانىكـەن، تۇيۇقسـىز پۇتى 
سـوغۇق بىر نەملىكنى سـېزىپتۇ. ئارقىدىنلا، ئابىھاياتتەك سـۈزۈك 

سۇ ئېتىلىپ چىقىشقا باشلاپتۇ.

ئادەم دەرھال يېزا ئەھلىنى چاقىرىپتۇ. ئۇلار ھەيرانلىق ۋە نومۇس 
ئىچىـدە قـۇدۇق بېشـىغا يىغىلىپتـۇ. ھەممىسـى قـۇدۇق سـۈيىدىن 
ئىچكـەچ: »بىـز سـېنى خاتـا چۈشـىنىپتۇق، سـەن ھەقىقەتـەن 
ئىرادىلىك، قالتىس ئادەمكەنسەن!« دەپ، ئۇنى ماختاشقا باشلاپتۇ.

ھېكمەت

باشـقىلارنىڭ »بـۇ ئىشـنى قىلغىلـى بولمايـدۇ« دېگـەن سـۆزى، 
ئەمەلىيەتتە سىزنىڭ ئەمەس، بەلكى ئۇلارنىڭ قىلالمايدىغانلىقىنى 
كۆرسىتىدۇ. باشقىلارنىڭ سۆزى شامالغا ئوخشـاش ئۆتۈپ كېتىدۇ، 
ئەممـا سـىزنىڭ ئۆزىڭىزگـە ئىشـىنىپ، نىشـانىڭىزدىن تەۋرەنمـەي 
باسقان ئىزىڭىز مەڭگۈ قالىدۇ. بۈگۈن سـىزنى مەسخىرە قىلغانلار 

مۇۋەپپەقىيەت قازانغىنىڭىزدا تۇنجى بولۇپ ئالقىشلايدىغانلاردۇر.

سـىزنىڭمۇ باشـقىلار »بولمايـدۇ« دېسـىمۇ، قەتئىـي ئىشـىنىپ 
قىلىۋاتقان بىرەر »قۇدۇق قېزىش« خىزمىتىڭىز بارمۇ؟ ئەگەر بولسا، 
باشقىلارنىڭ پاسسىپ ئىنكاسلىرى شىجائىتىڭىزنى بوشاشتۇرۇپ 

قويمىسىۇن، ئۆزىڭىزگە ئىشىنىپ، يولىڭىزنى داۋام قىلىۋېرىڭ.

58. مۇۋەپپەقىيەتنىڭ سىرى ئىزچىللىقتۇر

دۇنياغا داڭلىق ئاپتوموبىل »فورد«نىڭ ئىجادكارى ھېنرى فورد 
دەسلەپتە مەلۇم بىر ئېلېكتېر ئېنىرگىيە شىركىتىدە ئىشلەيدىغان 
ئاددىي بىر ئىشـچى ئىـدى. ئۇ كۈنىگە 11 سـائەت ئىشـلەپ، ھەپتىدە 
ئـاران 11 دوللار ئىـش ھەققـى ئالاتتـى. ئـۇ ھـەر كۈنـى 11 سـائەتلىك 
جاپالىق ئەمگەكنى تۈگەتكەندىن كېيىن، ئۆيىگە قايتىپ كېلىپ، 
ئۆيىنىڭ ئارقىسىدىكى كىچىككىنە كەپىسىگە كىرىۋېلىپ، يېڭى 
بىر موتور ياساش ئۈچۈن يېرىم كېچىگىچە ئىشلەيتتى. ھېنرىنىڭ 
ئاتا _ ئانىسـى ئۇنىـڭ كېچـە ئۇخلىمـاي قىلىۋاتقان بۇ ئىشـلىرىنى 
»ئەھمىيەتسـىز، پۇچەك ئىـشلار« دەپ قارايتتى ۋە ئۇنىـڭ چوڭ بىر 
ئىش قىلالايدىغانلىقىغا قەتئىي ئىشەنمەيتتى. ھەممە كىشى ئۇنىڭغا 
كۈلەتتـى، دوسـتلىرىمۇ ئۇنـى مەسـخىرە قىلاتتـى. پەقـەت ئايالـىلا 
ئۇنىڭغا ئىشىنەتتى ۋە ئۇنىڭ كەلگۈسىدە كاتتا بىر ئىشنى ئەمەلگە 

ئاشۇرىدىغانلىقىدىن ئۈمىدۋار ئىدى. 

ھېنـرى كىشـىلەرنىڭ مەنسىتمەسـلىكىگە، دوسـتلىرىنىڭ 
مەسـخىرە قىلىشـلىرىغا ۋە ئاتـا _ ئانىسـىنىڭ ئىشەنمەسـلىكىگە 
قارىمـاي، ۋاپادار ئايالىنىڭ قوللىشـى ۋە كۆڭۈل بۆلۈشـى بىلەن ئۈچ 
يىـل جاپالىـق ۋە ئىزچىـل تىرىشـىش ئارقىلىـق دۇنيادىكـى تۇنجـى 
ئاپتوموبىل »فورد«نى ياساپ چىقىدۇ. ھېنرى فورد ھاياجانغا تولغان 
ھالـدا، ھېلىقـى كىچىككىنـە كەپىسـىدىن تـۆت چاقلىـق، ئـۆزى 
ماڭىدىغـان موتورلـۇق ھارۋىسـىنى ھەيـدەپ چىققانـدا، كىشـىلەر 
كۆزلىرىگە ئىشـەنمەي قالغـان ئىـدى. بـۇ دەل 1893 _ يىلىنىڭ ياز 

ئايلىرى ئىدى.

تومـاس ئېدىسـون لامپۇچكىنـى كەشـىپ قىلىـش جەريانىـدا 40 
مىڭ بەتتىـن ئارتۇق تەجرىبـە خاتىرىسـى يازغان. ئـۇ لامپۇچكىنىڭ 
تـۇق  ر ئا ىـن  قېتىمد مىـڭ   5 لا  ىـدى ز ئۆ شـنىڭ  سا يا قىلىنـى 
مۇۋەپپەقىيەتسىزلىككە ئۇچرىغان.لامپۇچكا بۈگۈنكى كۈندە ھېچبىر 
ھەيـران قالارلىـق نەرسـە ئەمـەس. ئەممـا، 1880 - يىلىدىـن بـۇرۇن 
ئېلېكتىـر چىرىغـى تېخـى ئومۇملاشـمىغان بولـۇپ، يـاي نۇرلـۇق 
چىراغلار مودا ئىدى. بەزى ئالىملار ئېدىسوننى »ساراڭ« دەپ مەسخىرە 
قىلغـان، بەزىلـەر »قـۇرۇق لاپ ئېتىۋاتىـدۇ، ئۇخلىمـاي چـۈش 
كۆرۈۋاتىـدۇ« دەپ مـازاق قىلىشـقان ئىـدى. ھەتتـا، بـەزى ئالىـملار 
ماتېماتىكىلىـق ھېسـابلاشلار ئارقىلىـق ئۇنىـڭ بـۇ تەتقىقاتىنىـڭ 
مۇۋەپپەقىيەت قازىنالمايدىغانلىقىنى ئىسپاتلاشقىمۇ ئۇرۇنغان ئىدى.

لېكىن، ئېدىسـون غايىسـىدىن قىلچـە ۋاز كەچمىدى، ئەكسـىچە 
تولـۇپ تاشـقان ئىشـەنچ ۋە ئۈمىـد بىلـەن كېچـە - كۈنـدۈز زېھنىنـى 
لامپۇچـكا قىلىنـى تەجرىبـە قىلىشـقا سـەرپ قىلـدى. ئـۇ پەقـەت 
ئۆسـۈملۈك تۈرىدىـنلا 6000 خىلدىـن ئارتـۇق ماتېرىيالنـى تەجرىبـە 

قىلدى.

1880 - يىلىنىڭ ئالدىنقى يېرىمىغىچە، ئېدىسوننىڭ لامپۇچكا 
قىلى سىنىقى يەنىلا ھېچقانداق نەتىجە بەرمىدى. ئەمما، ئۇ ھارماي 
- تالماي تەجرىبە قىلىش ئارقىلىق ئاخىرى لامپۇچكا قىلىنى ياساپ 

چىقىشتا مۇۋەپپەقىيەت قازاندى.

ــۇق  ــن ئارت ــە خاتىرىســى 200 دى ــي تەجرىب ئېدىســوننىڭ ئومۇمى
بولــۇپ، جەمئىــي 400 مىــڭ بەتتىــن ئاشــىدۇ. مۇشــۇنى يېزىــپ 
ــت  ــۇق ۋاقى ــن ئارت ــۈچ يىلدى ــۇپ، ئ ــن بول ــرى - كېيى ــقىلا ئىلگى بولۇش

كېتىدۇ.

ئاكا - ئۇكا رايتلارمۇ ئايروپىلاننى ئالدى بىلەن كاللىسىدا ياساپ، 
ئاندىن دۇنياغا كۆرسەتتى.

ھېكمەت

بىز قانداقلا بىر ئىشـنى قىلماقچى بولسـاق، ئالـدى بىلەن ئۇنى 
تەسـەۋۋۇر قىلىمىـز، پىلانلايمىـز، ئاندىـن شـۇ پـىلان بويىچـە ئىشـقا 
كىرىشـىمىز. پىلانىمىزدىـن ۋاز كەچمىسـەكلا، ئىزچىللىقىنـى 
يوقاتمىسـاقلا، چوقـۇم نىشـانىمىزغا يېتىمىـز. ئەگەر ھېنـرى فورد، 
ئېدىسۇن، ئاكا - ئۇكا رايتلار ئىزچىللىقىنى يوقاتقان، كىشىلەرنىڭ 
»مۇمكىن ئەمەس« دېگەن سـۆزلىرىگە قۇلاق سـالغان بولسـا، بۇ زور 
تارىخىنـى  ئىنسـانىيەت  ئېرىشـەلمىگەن،  مۇۋەپپەقىيەتلەرگـە 

ئۆزگەرتەلمىگەن بولاتتى. 

59. مەغلۇبىيەتنىڭ سەۋەبى بىرلا، ئۇ بولسىمۇ ۋاز كېچىش

بىـر زامـانلاردا، تـاغ باغرىدىكى گـۈزەل بىر يېزىـدا ئـۆز ئارزۇلىرىغا 
يېتىـش ئۈچـۈن توختىمـاي تىرىشـىدىغان بىـر يىگىـت بـار ئىكـەن. 
ئۇنىڭ ئەڭ چوڭ ئارزۇسى — يېزىنىڭ كەينىدىكى ئەڭ ئېگىز تاغنىڭ 
چوققىسـىغا چىقىـپ، ئـۇ يەردىكـى گۈزەللىكلەرنى ئۆز كـۆزى بىلەن 
كۆرۈش ئىكەن. ئىلگىرى يېزىدىن ھېچكىم ئۇ تاغنىڭ چوققىسىغا 
چىقىپ باقمىغـان بولـۇپ، يولنىڭ مۈشـكۈللۈكىدىن ھەممـە ئادەم 

يېرىم يولدىن قايتىپ كەلگەن ئىكەن.

يىگىت بىر كۈنى بارلىق تەييارلىقلىرىنى پۈتتۈرۈپ، تاغقا قاراپ 
يولغـا چىقىپتـۇ. يولنىـڭ بىرىنچـى كۈنـى ئىنتايىـن كۆڭۈللـۈك 
ئۆتۈپتـۇ، يىگىتمـۇ تولـۇپ تاشـقان ئۈمىـد بىلـەن ئىلگىرىلەپتـۇ. 
ئىككىنچى كۈنى يول بارغانسېرى تىكلىشىپ، ھاۋا سوۋۇپ، يامغۇر 
يېغىشقا باشلاپتۇ. يىگىتنىڭ پۇتلىرى تاشلارغا ئۇرۇلۇپ يارىلىنىپتۇ، 

كىيىملىرى يىرتىلىپتۇ.

تاغنىڭ ئوتتۇرىسىغا كەلگەندە، قاتتىق بوران چىقىپ، يىگىتنى 
ئىلگىرىلىگىلى قويماپتۇ. يىگىت بىر چوڭ قورام تاشنىڭ ئاستىدا 

ئولتۇرۇپ ئۆز - ئۆزىگە: 

— بـۇ يـول بـەكلا قىيىـن ئىكـەن، مـەن نېمىشـقا ئۆزۈمنـى بۇنچە 
قىينايمـەن؟ يېزىغـا قايتىـپ، ئىلگىرىكىـدەك راھـەت ياشىسـام 

بولمامدۇ؟ — دەپتۇ ۋە ئىرادىسىدىن يېنىپ، يېزىسىغا قايتىپتۇ.

يىگىـت يېزىغـا قايتىـپ كەلگـەن دەقىقىلەردىـن بـاشلاپ: »مەن 
ئەڭ توغرا قارارنى قىلىپ، جېنىمنى قۇتۇلدۇرۇپ قالدىم« دەپ ئۆزىگە 

تەسـەللى بېرىپتۇ. لېكىن، كۈنلەر، ئايلار ئۆتكەنچە، ھەر قېتىم تاغ 
چوققىسـىغا قارىغىنىـدا، قەلبىـدە بىـر پۇشـايمان ۋە ئـازاب ھېـس 
قىلىدىغـان بولـۇپ قاپتـۇ. ئـۇ ئۆزىنـى خـۇددى جەڭدىـن قاچقـان 
ئەسكەردەك ھېس قىلىپ، ھېچقانداق ئىشتىن خۇشاللىق تاپالماپتۇ. 
چۈنكى، ئۇ قىيىنچىلىقتىن ئەمـەس، بەلكى ئۆز ئىرادىسـىدىن، ئۆز 
ئارزۇسىدىن ۋاز كەچكەن ئىدى. ئۇ ھەقىقىي مەغلۇبىيەتنىڭ تاغدىن 
يىقىلىـپ چۈشـۈش ئەمـەس، بەلكـى يېرىـم يولـدا ۋاز كېچىـش 

ئىكەنلىكىنى چۈشىنىپ يېتىپتۇ.

روھىـي  بـۇ  ئۆزىنىـڭ  يىگىـت  ئۆتـۈپ،  يىـل  بىـر  رىدىـن  ئا
مەغلۇبىيىتىگـە چىـداپ تۇرالمـاي، قايتىدىن تاغقا چىقىشـنى قارار 
قىلىپتـۇ. بـۇ قېتىـم يـول يەنـىلا ئاشـۇنداق قىيىـن، بـوران يەنـىلا 
ئاشۇنداق كۈچلۈك ئىكەن. لېكىن، يىگىت ئۆز - ئۆزىگە: »بۇ قېتىم 
ئۆلسـەممۇ ۋاز كەچمەيمـەن، چۈنكـى ۋاز كېچىـش مېنىـڭ روھىمنـى 
ئۆلتۈرىـدۇ« دەپتـۇ. ئـۇ تاشلارغا يامىشـىپ، يىقىلىـپ، قايتا تـۇرۇپ، 
ئاخىـرى تـاغ چوققىسـىغا چىقىپتـۇ. تـاغ چوققىسـىغا چىقىـپ، 
دۇنيانىڭ گۈزەللىكـى ۋە قۇياشـنىڭ نۇرلۇق جىلۋىسـىنى ئۆز كۆزى 

بىلەن كۆرۈپتۇ.

يىگىت شۇ چاغدا ھەقىقىي غەلىبىنىڭ تەمىنى تېتىپتۇ ۋە ئۆز 
- ئۆزىگە:

— مەن ئۆتكـەن يىلى يولنىڭ مۈشـكۈللۈكىدىن ئەمـەس، بەلكى 
قىيىنچىلىق ئالدىدا تەسلىم بولۇپ، ۋاز كەچكىنىم ئۈچۈن مەغلۇپ 
بولغـان ئىدىـم. ھەقىقىـي مەغلۇبىيـەت مەنزىلگـە يېتەلمەسـلىك 

ئەمەس، بەلكى مېڭىشتىن توختاش ئىكەن، — دەپتۇ.

ھېكمەت

ھاياتتىكى ئەڭ چوڭ مەغلۇبىيەت — پىلاننىڭ قىيىنلىقى ياكى 
يولنىڭ ئوڭۇشسىزلىقى ئەمەس، بەلكى ئادەمنىڭ ئۆز ئىرادىسىدىن 

59ىرلا، ئۇ بولسىمۇ ۋاز كېبسەۋەبى  بىيەتنىڭۇل95. مەغ

ۋە ئارزۇسىدىن ۋاز كېچىشىدۇر. قىيىنچىلىققا چىداپ ئىلگىرىلىگەن 
ئادەم يىقىلسىمۇ تەجرىبىگە ئېرىشىدۇ ۋە قايتىدىن ئورنىدىن تۇرىدۇ. 
لېكىـن، ئىرادىسـىدىن يانغـان، ئارزۇسـىدىن ۋاز كەچكـەن ئـادەم ئـۆز 
غەلىبىسىنىڭ ئىشىكىنى ئۆز قولى بىلەن تاقىغان بولىدۇ. شۇنىڭ 
ئۈچۈن، يول قانچىلىك مۇشەققەتلىك بولسۇن، ئىرادىڭىزدىن يانماڭ، 

ئارزۇيىڭىزدىن قەتئىي ۋاز كەچمەڭ!

60. ئۆز چىرىغىڭىزنى ياندۇرۇڭ

بىر ئەما كىشـى كەچلىك تاماققـا تەكلىپ قىلىنىپتـۇ. زىياپەت 
ئۇزىتىـش  ئاخىرلاشـقاندىن كېيىـن، سـاھىبخان مېھمانلارنـى 
ئەسناسـىدا، ھېلىقـى ئەمانىـڭ كېچىـدە يالغـۇز يـول يـۈرۈپ بىـرەر 
پېشكەللىككە يولۇقۇشىدىن ئەنسىرەپ، ئۇنىڭغا بىر قول چىرىغى 

ھەدىيە قىلماقچى بوپتۇ. لېكىن، ئۇ كىشى:

— مـەن ئەما تۇرسـام، چىراغنىـڭ يورۇقىنى كۆرەلمىسـەم، چىراغ 
كۆتۈرۈۋالغىنىمنىڭ نېمە ئەھمىيىتى؟ مەن تۇيغۇلىرىمغا تايىنىپ، 
ئـۆز يولۇمنـى تېپىـپ ئاسـتا كېتەلەيمـەن، رەھمـەت سـىزگە، — دەپ 

چىراغنى قوبۇل قىلماپتۇ. ساھىبخان بولسا چىڭ تۇرۇۋېلىپ: 

— سـىز چىراغنىـڭ يورۇقىنـى كۆرەلمىسـىڭىزمۇ، ئۇنـى تۇتـۇپ 
ماڭسىڭىز، باشقىلار سىزنى كۆرىدۇ — دە، سىزگە سوقۇلۇپ كەتمەيدۇ، 

— دەپتۇ. 

ئەمـا كىشـى سـاھىبخاننىڭ گېپىگـە قايىـل بولـۇپ، چىراغنـى 
قوبۇل قىپتـۇ. ئـۇ ئۆيىگـە قـاراپ كېتىۋېتىـپ ئۆيىگە كەلگىلـى ئاز 
قالغانـدا، تۇيۇقسـىز بىـرى كېلىـپ، ئۇنىڭغـا سـوقۇلۇپ كېتىپتـۇ. 

ئەما كىشى يىقىلىپ چۈشۈپتۇ.

ئەما ئادەم ئورنىدىن تۇرۇپ: 

— ھەي! سـەنمۇ ئەمامىدىـڭ؟ قولۇمدىكى چىراغنىـڭ يورۇقىنى 
كۆرمىدىڭمۇ؟ — دەپ كايىپتۇ. ئۇنى سوقۇۋەتكەن ئادەم ئۆزە ئېيتىپ: 

—ئەپەندىم! كەچـۈرۈڭ، قولىڭىزدىكى چىراغ ئۆچـۈپ قاپتىكەن، 

60 ياندۇرىرىغىڭىزنى06. ئۆز چ

شۇڭا قاراڭغۇدا كۆرمەي قاپتىمەن، — دەپتۇ.

ھېكمەت

دۇنيـادا ھەربىـر ئادەمنىـڭ ئۆزىگـە خـاس ياشـاش پەلسەپەسـى ۋە 
پىرىنسـىپى بولىـدۇ. مەيلـى ھـەق بولسـۇن ياكـى باتىـل بولسـۇن، 
ھاياتلىقتىكى پىرىنسىپى شۇ ئادەمنىڭ قىممىتىنى بەلگىلەيدىغان 
ۋە ئۇنىـڭ يـۈرۈش - تۇرۇشـىنى رەتكـە سـالىدىغان ئاساسـتۇر. ئـۆز 
ئـادەم  تايىنىدىغـان  ئۆزىگـە  تۇرىدىغـان،  چىـڭ  پىرىنسـىپىدا 

ئىنسانلارنىڭ سۆيگۈسى ۋە ئىشەنچىسىكە ئېرىشىدۇ. 

بۇ قىسسـىدىكى ئەما ئـادەم باشـقىلار بەرگەن چىراغقـا ھەددىدىن 
زىيـادە ئىشـەنچ قىلىـپ كېتىـپ، يىللاردىـن بېـرى ئۆزىگـە يـول 
كۆرسىتىپ كېلىۋاتقان سەزگۈ ۋە ئەقىل چىرىغىنى ئىشلىتىشنى 
ئۇنتۇغان. »قول چىراغنى كۆتۈرۈپ ماڭساملا باشقىلار ئۇنىڭ يورۇقىدا 
مېنى كۆرىدۇ — دە، ماڭا سوقۇلۇپ كەتمەيدۇ« دەپ ئويلاپ، ئۆزىنىڭ 
بـۇ  بېشـىغا  ئۈچـۈن  ئىشـلەتمىگەنلىكى  لىرىنـى  ا ئەز سـەزگۈ 

كېلىشمەسلىك كەلگەن.

شۇڭا، باشقىلارنىڭ يورۇقىغا ۋە تاشقى ياردەملەرگە تايىنىۋالماي، 
ئـۆز ئەقلىڭىزنـى ئىشـلىتىڭ، ئـۆز كۈچىڭىزگـە تايىنىـڭ، ئـۆز 
»چىرىغىڭىز«نى ياندۇرۇڭ. چۈنكى، باشقىلارنىڭ چىرىغى ھەر ۋاقىت 
ئۆچۈپ قېلىشـى مۇمكىن، ئەممـا ئۆزىڭىـز ياندۇرغان چىـراغ مەڭگۈ 

ئۆچمەيدۇ.

61. كىچىك ئىشلاردىن خۇشاللىق تېپىشنى ئۆگىنىۋېلىڭ

 مەلۇم بىر مەھەللىدىكى گۈل دۇكىنىنىڭ خوجايىنى خېرىدارلار 
زاكاس بەرگەن گۈللەرنى ئىگىلىرىگە ئۆزى يەتكۈزۈپ بېرىشنى ئادەت 
قىلىۋالغان ئىكەن. بىر كۈنى خىزمەتچىلەردىن بىرى خوجايىندىن: 

— سـىز شـۇنچە چـوڭ گـۈل دۇكىنىنىـڭ خوجايىنى تۇرسـىڭىز، 
ئۇنىڭ ئۈستىگە شۇنچە كۆپ خىزمەتچىلىرىڭىز تۇرسا، زاكاسلارنى 
ئۆزىڭىز يەتكۈزۈپ بېرىشـىڭىزنىڭ نېمە ھاجىتى؟ — دەپ سوراپتۇ، 

خوجايىن تەبەسسۇم بىلەن مۇنداق جاۋاپ بېرىپتۇ: 

ئۇغۇ شۇنداق، ئەمما مەن خېرىدارلارنىڭ گۈلنى قولۇمدىن ئالغان 
چاغدىكـى خۇشـاللىقىنى كـۆرۈپ، ھـۇزۇر ئېلىـش ئۈچـۈن شـۇنداق 
قىلىمـەن. چۈنكـى، ئۇلارنىڭ چىرايىدىكـى خۇشـاللىقنى كۆرگەندە، 
قەلبىم خۇشاللىققا تولىدۇ. بۇ مەن ئۈچۈن دۇنيانىڭ بايلىقلىرىدىن 

قىممەتلىك.

ھېكمەت

 ئەتىگـەن ئورنىمىزدىـن تۇرغىنىمىـزدا، »ئاللاھقا شـۈكرى« دەپ 
چىن قەلبىمىزدىن ئاللاھقا تەشەككۈر ئېيتساق، مۇشۇ كۈنىمىزنىڭ 
خۇشـاللىق ئىچىـدە ئۆتۈشـىنى تىلسـەك، ئالدىمىزغـا چىقىدىغـان 
ھەرقانـداق قىيىنچىلىقنـى ھاياتلىقنىـڭ تەقەززاسـى دەپ بىلىـپ 
رازىلىـق بىلـەن قوبـۇل قىلىشـنى كۆڭلىمىزگـە پۈكسـەك، شـۇ 
كۈنىمىزنىـڭ ھـۇزۇر ئىچىـدە ئۆتۈشـىنى كاپالەتكـە ئىگـە قىلغـان 

بولىمىز. 

بەخت ۋە خۇشاللىق ھەر زامان ئەتراپىمىزدا كېزىپ يۈرىدۇ، ئەمما 
بىـز كـۆپ ۋاقىـتلاردا ئۇنىڭغـا دىققـەت - ئېتىبارىمىزنـى بەرمەيمىز. 
بەخـت ھەممىمىزنىـڭ ئىشـىكىنى قاقىدۇ، لېكىـن بىزنىڭ باشـقا 
ئىشلار بىلـەن مەشـغۇل ئىكەنلىكىمىزنى كۆرۈپلا بىزدىـن يىراقلاپ 
كېتىدۇ. ئابراھام لىنكولىن مۇنداق دېگەن ئىكەن: »ئىنسان بەخت 
ئۈچـۈن قەلبىنى قانچىلىـك تەييارلىسـا، شـۇنچىلىك بەخت ھېس 
قىلىدۇ. ئەگەر سـىز بۈگۈننـى ھاياتىڭىزدىكـى ئـەڭ بەختلىك، ئەڭ 
گۈزەل كۈن دەپ بىلمىسـىڭىز، بەلكىم ھاياتىڭىزدىكى ئەڭ گۈزەل 

كۈندىنمۇ قۇرۇق قېلىشىڭىز مۇمكىن.«

62. ئالدىنى ئېلىش پۇشايماندىن ساقلاپ قالىدۇ

بىر ئادەم ئېتىغا مىنىپ شەھەرگە قاراپ يولغا چىقىپتۇ. ئازراق 
ماڭغاندىـن كېيىـن، ئېتىنىـڭ ئاقسـاۋاتقانلىقىنى ھېـس قىلىـپ، 
ئاتنـى توختىتىـپ تۇياقلىرىغـا قاراپتـۇ. كۆرۈپتۇكـى، ئاتنىـڭ بىـر 
تۇيىقىدىكـى تاقىنىـڭ بىـر تـال مىخـى چۈشـۈپ قالغـان ئىكـەن. ئۇ 
كۆڭلىدە »بىر تال مىخ چۈشۈپ قالغانغا نېمە بولاتتى« دەپ ئويلاپ، 
ئېتىغـا قايتـا مىنىـپ يولىنـى داۋاملاشـتۇرۇپتۇ. يولنىـڭ يېرىمىغا 
كەلگەندە، ھېلىقى مىخى چۈشۈپ قالغان تاقا چۈشۈپ قاپتۇ. ئادەم 
يەنىلا كۆڭلىدە: »ئېتىم ئۈچ تاقىسى بىلەنمۇ ماڭالايدۇغۇ« دەپ يەنە 
يولىغـا راۋان بوپتـۇ. ئـادەم تاشـلىق، ئەگـرى - بۈگـرى يـوللاردا 
پۇتـى قانـاپ كېتىـپ، يولنـى  تاقىسـىز  ئاتنىـڭ  كېتىۋاتقانـدا، 
داۋاملاشتۇرالماپتۇ. ئادەم نە ئارقىغا، نە ئالدىغا ماڭالماي، ئىلاجسىز 

توختاشقا مەجبۇر بوپتۇ.

شۇ ئەسنادا، نەدىندۇر قاراقچىلار پەيدا بولۇپ، ئادەمنىڭ ئېتىنى 
ۋە يېنىدىكـى بارلىـق پـۇل - پۈچەكلىرىنـى بـۇلاپ كېتىپتـۇ. ئـادەم 

ھەسرەت – نادامەت ئىچىدە، قۇرۇق قول ئۆيىگە قايتىپتۇ.

ھېكمەت

بـۇ قىسسـىدىن مۇسـىبەتنىڭ ئالدىنـى ئېلىشـقا ئەھمىيـەت 
بەرمەسـلىكنىڭ، ئالدىن تەدبىر ئالماسـلىقنىڭ ۋە ئىشلارغا يۈزەكى 
سـەۋەب  ئاقىۋەتلەرگـە  ئېغىـر  نـداق  قا قىلىشـنىڭ  مۇئامىلـە 
بولىدىغانلىقـى مانـا مـەن دەپ چىقىپ تۇرۇپتـۇ. قىسسـىدىكى ئادەم 

ئېتىنىڭ تاقىسىدىن بىر تال مىخنىڭ چۈشۈپ قېلىشىنى كىچىك 
ئىش سانىغان، ئورنىغا بىر تال مىخ قېقىۋېتىشكە كۆڭۈل بۆلمىگەن. 
گەرچە ئۇ ئۆتكۈزگـەن خاتالىق كىچىكتـەك كۆرۈنسـىمۇ، ئاقىۋەتتە، 
ئېتىدىـن ۋە يېنىدىكـى بارلىـق پـۇل - پۈچەكلىرىدىـن ئايرىلىـپ 

قېلىشىغا سەۋەب بولدى.

ھېچبىر خاتالىقنى قەتئىي كىچىك سانىماسلىق لازىم. چۈنكى، 
سەل قارىغان كىچىك بىر خاتالىق ئۆمۈر بويى پۇشايمانغا قالىدىغان 
چـوڭ پالاكەتلەرگـە سـەۋەب بولۇشـى مۇمكىـن. بـۇ ھەقتـە ئۈلگىمىز 
ھەزرىتى مۇھەممەد ئەلەيھىسسالام مۇنداق دېگەن: »ھېچبىر گۇناھنى 
كىچىك سانىماڭلار، چۈنكى كىچىك گۇناھلار بىر ئادەمدە توپلىشىپ، 

ئۇنى ھالاك قىلىۋېتەلەيدۇ«]]]. 

]]]	 مۇسنەد ئەھمەد، 3818 - نومۇرلۇق ھەدىس.

63. غەپلەت ئادەمنىڭ ئەڭ قاراڭغۇ چاغلىرىدۇر

بىر بېلىقچى ھەر كۈنى سەھەردە دېڭىز بويىغا چىقىپ، كۈنلۈك 
ئىشـىنى قۇياشـنىڭ چىقىشـى بىلەن تـەڭ باشلايدىكەن. بىـر كۈنى 
ئۇ ئادەتتىكىدىـن بىرئاز ئەتتىگەنـرەك چىقىپ قاپتـۇ، ئەتراپ تېخى 
قاپقاراڭغۇ ئىكەن. بېلىقچـى دېڭىز بويىدا كېتىۋېتىپ، تۇيۇقسـىز 
بىـر نەرسـىگە پۇتلىشـىپ يىقىلىـپ چۈشـكىلى تـاس قاپتـۇ. يەرگـە 
ئېگىلىپ پۇتلاشقان نەرسىنى ئالسا، بىر خالتا »شېغىل« ئىكەن.

بېلىقچى قۇياشـنىڭ چىقىشـىنى كۈتـۈپ ئولتـۇرۇش جەريانىدا، 
خالتىدىكـى »شـېغىل«لارنى بىـر تالدىـن دېڭىزغـا ئېتىـپ ئوينـاپ 
ۋاقىت ئۆتكۈزۈپتۇ. ئۇ ھەربىر تاشـنى دېڭىزغا ئاتقىنىدا، ئۇنىڭدىن 
چىققان »چۇلۇق، چۇلۇق« ئاۋازنى ئاڭلاپ كۆڭۈل ئېچىپ ئولتۇرۇپتۇ.

ئاسـتا - ئاسـتا قۇيـاش كۆتۈرۈلـۈپ، ئەتـراپ يورۇشـقا باشلاپتـۇ. 
بېلىقچى ئاخىرقى بىر تال »تاش«نى ئاتماقچى بولۇپ قارىسا، »تاش« 
قۇيـاش نۇرىـدا جۇلالىنىـپ يالتىـراپ تۇرارمىـش. ئىنچىكىلـەپ 
قارىغاندىـن كېيىـن، ئۇنىـڭ ئادەتتىكـى تاش ئەمـەس، بەلكـى كۆزنى 

قاماشتۇرىدىغان ئالماس ئىكەنلىكىنى بىلىپتۇ.

شـۇندىلا، بېلىقىچـى سـەھەردىن بېـرى قاراڭغۇلۇقتـا دېڭىزغـا 
ئېتىۋاتقىنىنىڭ تاش ئەمەس، بەلكى ئالماس ئىكەنلىكىنى، ئۆزىنىڭ 
بۈيـۈك بىـر غەپلەتتـە قالغانلىقىنـى چۈشـىنىپ يېتىپتۇ. شـۇنداق 
بولسـىمۇ، ئـۇ كەتكەنگـە قايغـۇرۇپ، ھەسـرەت چېكىـپ يۈرۈشـنىڭ 
پايدىسـى يوقلۇقىنـى، قولىـدا قالغـان شـۇ بىـر تـال ئالماسـتىن 
پايدىلىنىشـنىڭ ئاقىلانىلىـك ئىكەنلىكىنـى بىلىـپ، شـۇ ئالماس 

63چاغلىرىد ئادەمنىڭ ئەڭ قاراڭغۇ ەتل36. غەپ

بىلەن ئائىلىسىنى بەختلىك قىلىش قارارىغا كەپتۇ.

ھېكمەت

بىز ئۆتۈپ كەتكەن ئۆمرىمىزنى قايتۇرۇپ ئەكىلەلمەيمىز. ئۆتۈپ 
كەتكـەن ئىشلارغـا پۇشـايمان قىلىـپ ھەسـرەت چېكىـپ يۈرسـەك، 
ئۆزىمىزگـە چـوڭ زىيـان سـالىمىز. شـۇڭا، قېپقالغـان ئۆمرىمىزنـى 
مەنىلىـك ئۆتكۈزۈشـكە، كەلگـەن پۇرسـەتلەرنى چىـڭ تۇتۇشـقا 

تىرىشساقلا شۇ بىزگە يېتەرلىك. 

نۇرغۇن كىشـىلەر بىـر ئۆمـۈر غەپلەتتە ئۆتـۈپ كېتىـدۇ. ئۇلارنىڭ 
دۇنياغا كېلىـپ - كەتكىنىىدىن تىلغـا ئالغـۇدەك، پەخىرلەنگۈدەك 
ۋە ئەسلىگۈدەك بىرەر ئىزى ياكى نىشانىسى قالمايدۇ، گوياكى دۇنياغا 
كەلمىگەندەكلا ئۇنتۇلۇپ كېتىدۇ. غەپلەت ئىنتايىن يامان ئىللەت 
بولۇپ، »قۇرئان كەرىم«دە غەپلەتتە قالغانلارنىڭ زىيان تارتىدىغانلىقى 

ھەققىدە كۆپلىگەن ئايەتلەر كەلگەن.

64. ئەپۇ قىلىش كۈچلۈكلەرنىڭ خىسلىتىدۇر

ئىسلام تارىخىدىكى ئەپۇچانلىقنىڭ ئەڭ يۈكسـەك ئۈلگىسـى — 
پەيغەمبىرىمىـز مۇھەممـەد ئەلەيھىسسـالامنىڭ مەككىنـى پەتھـى 
قىلغان كۈنىدىكى ئەپۇسىدۇر. پەيغەمبىرىمىز ۋە ساھابىلەر مەككىدە 
ياشـىغان 13 يىل جەريانىدا، مەككە مۇشـرىكلىرىنىڭ چىدىغۇسىز 
دەرىجىدىكى ئېغىر زۇلمىغا، ھەر تۈرلۈك بېسىملىرىغا ۋە جىسمانىي 
قىيىـن - قىسـتاقلىرىغا ئۇچرىـدى. سـۇمەييە، ئەممـار قاتارلىـق 
ئـۆي -  ئاخىـرى  سـاھابىلەر قىينـاپ ئۆلتۈرۈلـدى. سـاھابىلەر 
ماكانلىرىنى، مال -مۈلكىنى تاشلاپ، مەدىنىگە ھىجرەت قىلىشـقا 
مەجبۇر بولـدى. ھەتتا، ھىجرەتتىن كېيىنمۇ مەككە مۇشـرىكلىرى 
مۇسـۇلمانلارنى ئارامىـدا قويمىـدى، بىـر قانچـە قېتىملىـق قانلىـق 

ئۇرۇشلارنى قوزغىدى.

ئارىدىـن يىللار ئۆتـۈپ، ھىجرىيەنىـڭ 8 - يىلى مۇسـۇلمانلار 10 
مىڭ كىشىلىك قوشۇن بىلەن مەككىگە غالىبلارچە كىرىپ كەلدى. 
مۇسـۇلمانلار مەككىنى ئېلىشـتا قان تۆكمىـدى، ھېچكىمگە زىيان 

يەتكۈزمىدى.

تولـۇق  پەتھـى قىلىنىـپ، مەككىلىكلـەر  پۈتۈنلـەي  مەككـە 
بويسـۇندۇرۇلدى. ئۇلارنىـڭ تەقدىـرى پەيغەمبىرىمىزنىـڭ ئىككـى 
كالپۇكى ئارىسـىدىن چىقىدىغان بىر ئېغىز سـۆزىگە باغلىق بولۇپ 
قالغـان ئىـدى. بـۇرۇن پەيغەمبىرىمىزگـە ۋە ئۇنىـڭ سـاھابىلىرىگە 
قولىدىن كەلگەن يامانلىقلارنىڭ ھەممىسىنى قىلغان، ئۇلارنى ئەڭ 
ۋەھشـىي ئۇسـۇلدا قىينىغـان، ئاخىـرى مەككىنـى تـاشلاپ چىقىـپ 

64ڭ خىسلىتىدىش كۈچلۈكلەرنى46. ئەپۇ قىل

كېتىشـكە مەجبۇرلىغان مەككىلىكلەرنىڭ ھەممىسى »مۇھەممەد 
بىزدىن قانداق ئىنتىقام ئالار؟« دېگەن قورقۇنچ ئىچىدە تۇراتتى.

پەيغەمبەر ئەلەيھىسسالامنىڭ بۇيرۇقى بىلەن كەئبىنىڭ ئالدىغا 
د  ممـە ھە مۇ پتىـن  ە ر تە بىـر  لىسـى  ھا ئا ككـە  مە ن  يىغىلغـا
ئەلەيھىسسالامنىڭ ئۆزلىرىنى قانداق ئېغىر جازالارغا تارتىدىغانلىقى 
ۋە قانـداق ئىنتىقـام ئالىدىغانلىقىنـى كۈتـۈپ، يەنـە بىـر تەرەپتىـن 
مۇھەممەد ئەلەيھىسسالامدەك مېھىر – شەپقەتلىك، گۈزەل ئەخلاقلىق 
ئۇلـۇغ زاتنىـڭ ئەپۇسـىغا تەلمـۈرۈپ، قورقۇنـچ ۋە ئۈمىـد ئىچىـدە 

تۇرۇشاتتى.

پەيغەمبـەر ئەلەيھىسسـالام ئۇلارغا خىتـاب قىلىپ: »ئـى قۇرەيش 
جامائەسى! مېنى سىلەرنى قانداق قىلىدۇ، دەپ ئويلايسلەر؟« دېدى. 
ئۇلار ھەممىسى بىر ئېغىزدىن چىققاندەكلا: »ياخشىلىقنى كۈتىمىز. 
قېرىندىشىمىز ۋە قېرىندىشىمىزنىڭ ئوغلى كەرەملىكتۇر« دېيىشتى.

پەيغەمبـەر ئەلەيھىسسـالام ئۇلارغـا: »مەنمـۇ سـىلەرگە يۈسـۈپ 
ئەلەيھىسسـالامنىڭ ئـۆز قېرىنداشـلىرىغا ئېيتقـان: ›بۈگـۈن سـىلەر 
ئەيىبلەشكە ئۇچرىمايسىلەر، ئاللاھ سىلەرنى كەچۈرسۇن! ئاللاھ ئەڭ مەرھەمەتلىك 
زاتتۇر‹]]] دېگەن سۆزىنى ئېيتىمەن. تارقىلىڭلار، ئازادسىلەر! « دېدى.

 پەيغەمبەر ئەلەيھىسسـالامنىڭ ئۆزىگە ۋە ساھابىلىرىگە شۇنچە 
ىنى  نلىر شـمە ۈ د ن  لغا سـا نـى  ر لا م لۇ ۇ ز سـىز  ىغۇ چىد يىـل 
كەچۈرۈۋەتكەنلىكىدىن تەسىرلىنىپ، مەككە ۋە ئۇنىڭ ئەتراپىدىكى 
كىشـىلەر توپ – تـوپ بولۇپ، ئـۆز ئىختىيارى بىلەن ئىـسلام دىنىغا 
كىرىشـكە باشـلىدى. ئاللاھ تائالا بۇ ۋەقەلىكنى »نەسـر« سۈرىسىدە 
مۇنداق ئىپادىلىگەن: »ئاللاھنىڭ ياردىمى ۋە غەلىبىسى كېلىپ، كىشىلەرنىڭ 
ئاللاھنىڭ دىنىغا توپ _ توپ بولۇپ كىرگەنلىكىنى كۆرگىنىڭدە، رەببىڭغا تەسبىھ 
ئېيتقىـن، ھەمـدۇ ئېيتقىـن ۋە ئۇنىڭدىـن مەغپىـرەت تىلىگىـن. ئـاللاھ ھەقىقەتـەن 

]]]	 يۈسۈف سۈرىسى، 92 - ئايەت.

تەۋبىنى بەك قوبۇل قىلغۇچىدۇر«]]].

ھېكمەت

ئەپۇ قىلىش — كۈچلۈكلۈكنىڭ نامايەندىسىدۇر. ھەقىقىي كۈچ 
- قۇدرەت — ئىنتىقام ئېلىش ئەمـەس، بەلكى كۈچى يېتىپ تۇرۇپ، 
ئەپۇ قىلشتۇر. ئاللاھ تائالا ئاچچىقنى يۇتۇشقا، ئەپۇ قىلىشقا بۇيرۇپ 
مۇنداق دېگەن: »رەببىڭلارنىڭ مەغپىرىتىگە ۋە تەقۋادارلار ئۈچۈن تەييارلانغان 
كەڭلىكـى ئاسـمان – زېمىنچـە كېلىدىغـان جەننەتكـە ئالدىـراڭلار. ئـۇ تەقـۋادارلار 
كەڭچىلىكتىمـۇ، قىسـىنچىلىقتىمۇ ئـاللاھ يولىـدا )پـۇل - مـال( سـەرپ قىلىدىغان، 
ئاچچىقىنى يۇتىدىغان، كىشىلەرنى كەچۈرەلەيدىغان كىشىلەردۇر. ئاللاھ ياخشىلىق 

قىلغۇچىلارنى دوست تۇتىدۇ«]]].

]]]	 نەسر سۈرىسى، 1 — 3 ئايەتلەر.
]]]	 ئال ئىمران سۈرىسى، 133 - ئايەت

65رنىڭ ئادىتىدە56. ئۆزرىخاھلىق ئېيتىش پەزىلەتلىك كىشىل

65. ئۆزرىخاھلىق ئېيتىش پەزىلەتلىك كىشىلەرنىڭ ئادىتىدۇر

بىر كۈنى پەيغەمبەر ئەلەيھىسسالامنىڭ ساھابىلىرىدىن ئەبۇ زەر 
رەزىيەللاھۇ ئەنھۇ بىلەن بىلال رەزىيەللاھۇ ئەنھۇ ئۆزئارا جېدەللىشىپ 
قالىـدۇ. ئەبـۇ زەر رەزىيەللاھـۇ ئەنھـۇ ئاچچىقىنـى باسـالماي، بـىلال 

رەزىيەللاھۇ ئەنھۇنى :

— ھەي، قارا خوتۇننىڭ بالىسـى، — دەپ تىللاپ سالىدۇ. بۇ سۆز 
پەيغەمبـەر ئەلەيھىسسـالامغا يەتكۈزۈلگەندىـن كېيىـن، ئـۇ زاتنىـڭ 

غەزەپتىن چىرايى ئۆزگىرىپ كېتىدۇ ۋە ئەبۇ زەرنى:

— سـەن جاھىلىيەت ئىللەتلىرىدىن قۇتۇلـۇپ بولالمىغان ئادەم 
ئىكەنسەن، — دەپ ئەيىبلەيدۇ. 

پەيغەمبـەر ئەلەيھىسسـالامنىڭ سـۆزىنى ئاڭلىغـان ئەبـۇ زەر 
رەزىيەللاھۇ ئەنھۇ ئۆزىنىڭ چوڭ خاتالىق ئۆتكۈزگەنلىكىنى بىلىپ، 
قاتتىق پۇشـايمان قىلىدۇ. ئۇ بـىلال رەزىيەللاھـۇ ئەنھۇنىڭ يېنىغا 
بـۇ خاتالىقىغـا ئۆزرىخاھلىـق ئېيتىـش ئۈچـۈن بارىـدۇ ۋە ئۆزىنىـڭ 
مۇبـارەك يۈزىنـى بـىلال رەزىيەللاھـۇ ئەنھۇنىـڭ تاپىنـى ئاسـتىغا 

قويماقچى بولىدۇ. لېكىن بىلال رەزىيەللاھۇ ئەنھۇ: 

— مـەن ئاللاھقا سـەجدە قىلغـان بىـر يۈزگـە دەسسـىمەيمەن. ئى 
قېرىندىشىم، ئورنۇڭدىن تۇر! سېنى ئەپۇ قىلدىم، — دەيدۇ.

ھېكمەت

بىلىپ - بىلمەي سـادىر قىلغـان خاتالىق ئۈچـۈن ئۆزرىخاھلىق 

ئېيتىـش، رەنجىتىـپ قويغـان كىشـىلەردىن كەچـۈرۈم سـوراش — 
يۈكسـەك پەزىلەتتـۇر. ئۆزرىخاھلىـق ئېيتىـش بىلـەن كىشـىنىڭ 
مەرتىۋىسـى ياكى قىممىتى تۆۋەنلەپ كەتمەيدۇ. ئەبۇ زەر رەزىيەللاھۇ 
ئەنھۇنىڭ كەمتەرلىك بىلەن ئۆز خاتالىقىغا ئۆزرىخاھلىق ئېيتىشى 
ئـۇ زاتنىـڭ مەرتىۋىسـىنى چۈشـۈرمىدى، بەلكـى تېخىمـۇ يۇقىـرى 
كۆتـۈردى. ئەبـۇ زەر رەزىيەللاھـۇ ئەنھـۇ بـۇ گـۈزەل خىسـلىتى ۋە 
كەمتەرلىكـى بىلـەن تـا قىيامەتكىچـە كىشـىلەرگە ئۈلگـە بولـۇپ، 

تىللاردا داستان بولدى.

شۇنىڭ ئۈچۈن، خاتالىقىڭىزنى ئېتىراپ قىلىشتىن ۋە كەچۈرۈم 
سوراشتىن تارتىنماڭ. تەكەببۇرلۇق قىلىپ خاتالىقتا چىڭ تۇرۇش، 
خاتـا قىلغانلىقىنـى بىلىـپ تـۇرۇپ، كەچـۈرۈم سوراشـتىن نومـۇس 
قىلىـش قەلبنـى تېخىمـۇ قاتۇرىـدۇ. ئەممـا، ئۆزرىخاھلىـق ئېيتىش 
قەلبنـى پاكلايـدۇ، مەرتىۋىنـى يۇقىـرى كۆتۈرىـدۇ، قارشـى تەرەپنىـڭ 

قەلبىدىن ئاداۋەتنى يوقىتىدۇ.

66مەلىڭىز بارەك ئەغۇدل قىەسىلە66. ئاللاھقا ۋ

66. ئاللاھقا ۋەسىلە قىلغۇدەك ئەمەلىڭىز بارمۇ؟

ئىبنـى ئۆمـەر رەزىيەللاھـۇ ئەنھـۇ پەيغەمبـەر ئەلەيھسسـالامنىڭ 
مۇنداق دېگەنلىكىنى رىۋايەت قىلىدۇ:

»ئۈچ كىشى يول يۈرۈۋاتقاندا، تۇيۇقسىز يامغۇر يېغىپ كېتىپ، 
بىر غارنىڭ ئىچىگە كىرىۋالىدۇ. ئۇلار غار ئىچىدە پاناھلىنىۋاتقاندا، 
تاغدىـن چـوڭ بىر قـورام تـاش دومـىلاپ چۈشـۈپ، غارنىـڭ ئېغىزىنى 
توسـۇۋالىدۇ. شـۇنىڭ بىلـەن، ئـۇلار بىـر - بىرىگـە: ›ئـاللاھ رازىلىقى 
ئۈچـۈن قىلغـان سـالىھ ئەمەللىرىـڭلار بارمـۇ؟ ئەسـلەپ بېقىـڭلار. 
بەلكىم، شۇ ئەمەللەرنى ۋەسـىلە قىلىپ دۇئا قىلساق، ئاللاھ بىزنى 
بۇ غاردىن قۇتقۇزۇپ قالار‹ دېيىشـىدۇ. ئۇلارنىڭ بىرى مۇنداق دەيدۇ: 
›ئى ئاللاھ! مېنىڭ ياشىنىپ قالغان ئاتا ـ ئانام، ئايالىم ۋە كىچىك 
بالىلىرىـم بـار ئىـدى. مـەن قـوي بېقىـپ، ئۇلارنىـڭ ھالىدىـن خـەۋەر 
ئالاتتىم. ھەر كۈنى قوي بېقىپ قايتىپ كەلگەندىن كېيىن، قويلارنى 
سـېغىپ، ئـەڭ ئـاۋۋال ئاتـا - ئانامغـا ئىچكۈزەتتىـم. بىـر كۈنـى 
ماللىرىمنى ئوتلىتىش ئۈچۈن دەل - دەرەخ ئىزدەپ يىراقلارغا كېتىپ 
قېلىـپ، ئۆيگـە كەچـرەك قايتىـپ قالدىـم. ئۆيگـە كىرىـپ، ئاتـا - 
ئانامنىـڭ ئـۇخلاپ قالغانلىقىنـى بايقىدىـم. شـۇنىڭ بىلـەن، ھـەر 
كۈنىدىكىدەك قويلارنى ساغدىم. ئۇلارنى ئويغىتىشقا كۆزۈم قىيماي، 
ئۇلاردىن بۇرۇن بالىچاقلىرىمغا سۈت ئىچۈرۈشكىمۇ كۆڭلۈم ئۇنىماي، 
تاڭ ئاتقانغـا قەدەر قولۇمـدا قاچىنى تۇتـۇپ، ئاتا ـ ئانامنىڭ بېشـىدا 
ئويغىنىشـىنى كۈتـۈپ تـۇردۇم. ئـى ئـاللاھ! سـەن بىلىسـەن، مـەن بۇ 
ئەمەلنـى پەقـەت سـېنىڭ رازىلىقىـڭ ئۈچـۈنلا قىلغـان ئىدىـم. )شـۇ 
ئەمەلىـم يۈزىسـىدىن( بىزگـە كـۈن نۇرىنـى كۆرگـۈدەك بىـر يوچـۇق 

ئېچىـپ بەرسـەڭ‹. شـۇنىڭ بىلـەن، ئـاللاھ ئۇلارغـا كـۈن نۇرىنـى 
كۆرگۈدەك بىر يوچۇق ئېچىپ بېرىدۇ.

ئۇلارنىڭ يەنە بىرى مۇنـداق دەيدۇ: ›تاغامنىڭ بىـر قىزى بولۇپ، 
ئۇنـى ناھايىتـى ياخشـى كۆرەتتىـم. ھېچبىر ئـەر بىـرەر ئايالنـى مەن 
ئۇنى ياخشـى كۆرگەندەك ياخشـى كـۆرۈپ باقمىغان ئىـدى. بىر كۈنى 
مـەن ئۇنىڭدىـن يامـان ئىـش قىلشـىنى تەلـەپ قىلدىـم. ئەممـا، قىز 
قەتئىي ئۇنىمىدى. كېيىنچە، ئۇنىڭ بېشىغا ئېغىر كۈنلەر كەلدى. 
شۇنىڭ بىلەن، مەن ئۇنىڭغا بىر يۈز يىگىرمە دىنار بېرىش بەدىلىگە 
تەلىپىمنى راۋا قىلىشىنى سورىدىم. ئۇ ماقۇل كەلدى، مەن مىڭبىر 
جاپادا پۇلنـى تەييارلاپ، ئۇنىـڭ يېنىغا كەلدىـم ۋە ئۇنىڭغا ئۆزۈمنى 
ئاتتىـم. ئەممـا ئـۇ: ئـى ئاللاھنىـڭ بەندىسـى، ئاللاھتىـن قورققىـن! 
ئامانەتنى ئـۆز يولـى بىلـەن ئالمىسـاڭ، ھـالال بولمايـدۇ، — دېۋىدى، 
دەرھـال ئورنۇمدىـن تـۇرۇپ، ئۇنىڭدىـن يىراقلاشـتىم، دىنارلارنىمـۇ 
ئۇنىڭغا بېرىۋەتتىم. ئى ئاللاھ! سەن بىلىسەن، بۇ ئىشلارنى سېنىڭ 
رازىلىقىڭنـى كۆزلەپ قىلدىم. )شـۇ ئەمەلىـم يۈزىسـىدىن( بىزنى بۇ 
خاپىلىقتىـن قۇتقۇزغىـن‹. شـۇنىڭ بىلـەن، غارنىـڭ ئېغىزىنىـڭ 
ئۈچتىـن ئىككـى قىسـمى ئېچىلـدى )لېكىـن ئـۇلار يەنـىلا چىقىـپ 

كېتەلمەيتتى(.

ئۇلارنىڭ ئۈچىنچىسى مۇنداق دېدى: ›مەن كۆپ ئادەملەرنى ياللاپ 
ئىشلەتكەن ئىدىم، ھەممىسىنىڭ ئىش ھەققىنى بەردىم. بىرلا كىشى 
ئىـش ھەققىنى ئالمـاي كېتىپ قالـدى. ئۇنىڭ ئىـش ھەققىگە مال 
ئېلىـپ، ماللىرىمغـا قوشـۇپ قويـدۇم. ئۇنىڭ مېلـى كۈندىـن كۈنگە 
كۆپەيدى. بىر كۈنـى ھېلىقى ئادەم كېلىـپ، مەندىن ئىش ھەققىنى 
سورىدى. مەن ئۇنىڭغا: ئاشۇ كالا، تۆگە ۋە قويلار ھەممىسى سېنىڭ، 
— دېۋىدىـم. ئۇ كىشـى: سـەن مېنـى مەسـخىرە قىلىۋاتامسـەن؟ مەن 
سەندىن ئىش ھەققىمنى سوراۋاتىمەن، — دېدى. مەن ئۇنىڭغا: سېنى 
مەسـخىرە قىلمىدىم. بۇلارنىڭ ھەممىسى سـېنىڭ، — دېدىم. ئادەم 

بىرىنىمـۇ قويمـاي ھەممىنـى ئېلىـپ كەتتـى. ئـى ئـاللاھ! سـەن 
بىلىسـەن، مـەن ئاشـۇ ئىشـنى سـېنىڭ رازىلىقىـڭ ئۈچـۈن قىلدىم. 
بىزنـى بـۇ خاپىلىقتىـن قۇتقۇزغىـن‹. شـۇنىڭ بىلـەن، ئۆڭكۈرنىـڭ 

ئېغىزى پۈتۈنلەي ئېچىلىپ، ئۇلار سالامەت چىقىۋالدى«]]].

ھېكمەت

ۋەسىلە — ئاللاھ تائالاغا يېقىنلاشتۇرىدىغان ياكى بىرەر مەقسەتكە 
يېتىشـكە تۈرتكـە بولىدىغـان ۋاسـىتە دېگەنلىـك بولـۇپ، دۇئانىـڭ 
ئىجابـەت بولۇشـى ۋە ھاجەتنىـڭ راۋا قىلىنىشـى ئۈچـۈن سـالىھ 
ئەمەللىرىنى ۋەسـىلە قىلىپ دۇئـا قىلىش ئىسلامدا يـول قويۇلغان 

گۈزەل ۋەسىلىدۇر.

بىـز قايسـى ئەمەلىمىزنىـڭ ئاخىرەتتـە دوزاختىـن قۇتۇلـۇپ، 
جەننەتكە كىرىشـىمىزگە سـەۋەب بولىدىغانلىقىنـى بىلمىگەندەك، 
قايسـى ئەمەلىمىزنىـڭ بېشـىمىزغا كەلگـەن ئېغىـر خاپىلىقلاردىن 

قۇتۇلۇشىمىزغا ۋەسىلە بولىدىغانلىقىنىمۇ بىلمەيمىز.

شـۇڭا، ياخشـى ئەمەللەرنـى كـۆپ قىلىشـتىن قەتئىـي توختـاپ 
قالماسـلىقىمىز، بېشـىمىزغا كـۈن چۈشـكەندە ۋەسـىلە قىلىشـقا 
يارىغـۇدەك ئاللاھتىن باشـقا ھېچكىـم بىلمەيدىغـان، پەقـەت ئاللاھ 

رازىلىقى ئۈچۈنلا قىلىنغان سالىھ ئەمەللىرىمىز بولۇشى لازىم.

سەھىھۇل بۇخارىي، -3465، -5974 نومۇرلۇق؛ سەھىھ مۇسلىم، ٢٧٤٣ - نومۇرلۇق ھەدىس. 	[[[

67. ئاۋۋال كاللىڭىزنى ئازاد قىلىڭ!

بىر كۈنى مەلـۇم بىـر مەكتەپتـە، مۇئەللىـم ئوقۇغۇچىلارغا دەرس 
سۆزلەۋاتقاندا، توساتتىن بىر ئوقۇغۇچى ئورنىدىن تۇرۇپ: 

— ئۇسـتاز! ئىنگلىـز تىلـى بـەك قىيىـن ئىكـەن، — دەيـدۇ. بـۇ 
ئوقۇغۇچى سـۆزىنى تۈگىتىپ بولغۇچـە باشـقا ئوقۇغۇچىلارمۇ گەپ 

قىستۇرۇپ:

 . ۇ ېيىشـىد د  —  ، ن ئىكـە قىيىـن  لا  سـتتىن ا ر  ، ئـە ھە  —
سىنىپتىكىلەرنىڭ ھەممىسى ئالدىن كېلىشىۋالغاندەكلا، ئىنگلىز 
تىلى دەرسـىنىڭ قىيىـن ئىكەنلىكىنى ھـەر خىل ئۇسـۇللار بىلەن 

ئىپادىلەشكە باشلايدۇ.

مۇئەللىم بىرئاز تۇرۇۋالغاندىن كېيىن، ئوقۇغۇچىلارغا قاراپ:

— ئۇنداقتا، بۈگۈن بىز دەرس ئوقۇماي، ئويۇن ئوينايلى، — دەيدۇ. 
ئوقۇغۇچىلار بۇ گەپتىن ناھايىتى خۇشال بولۇشىدۇ. ئاندىن مۇئەللىم 
دوسـكىغا ئاغزى كىچىك بىر شېشـە قۇتىنىڭ رەسـىمىنى سىزىپ، 
ئارقىدىن ئۇنىڭ ئىچىگە بىر توخۇنىڭ رەسـىمىنى سىزىدۇ. ئاندىن 

ئوقۇغۇچىلاردىن: 

— ئاراڭلاردىـن كىـم بـۇ شېشـە قۇتىنىـڭ ئىچىدىكـى توخۇنـى 
شېشىنى سۇندۇرماسـتىن، توخۇنىمۇ ئۆلتۈرمەستىن چىقىرالايدۇ؟ 
— دەپ سورايدۇ. ئوقۇغۇچىلار ھەر خىل پىكىرلەرنى ئوتتۇرىغا قويغان 
بولسـىمۇ، مۇئەللىمنـى قايىـل قىلىدىغـان بىـرەر چـارە تاپالمايـدۇ. 

ئاخىرىدا ئوقۇغۇچىلاردىن بىرى ئورنىدىن تۇرۇپ: 

— ئۇسـتاز! بـۇ توخۇنـى شېشـىنى سـۇندۇرماي ياكـى توخۇنـى 
ئۆلتۈرمەي تۇرۇپ ئەسلا چىقارغىلى بولمايدۇ، — دەيدۇ. مۇئەللىم: 

— يـاق، شېشـىنى سۇندۇرماسـتىن، توخۇنىمـۇ ئۆلتۈرمەسـتىن 
چىقىرىش شەرت، — دەيدۇ. ئاندىن ھېلىقى ئوقۇغۇچى جىددىيلىك 

بىلەن: 

— ئۇسـتاز! ئۇنداقتـا، بـۇ توخۇنـى شېشـىنىڭ ئىچىگـە كىـم 
كىرگۈزگـەن بولسـا، ئـۆزى چىقارسـۇن، — دەيـدۇ. ئوقۇغۇچىلارنىـڭ 
ھەممىسى كۈلۈشۈپ كېتىشىدۇ. ئۇلارنىڭ كۈلكىسى تۈگىمەستىنلا 

مۇئەللىم سۆز باشلاپ: 

— توغـرا، بـۇ ئىنتايىـن جايىدا جـاۋاب بولـدى. شېشـىگە توخۇنى 
كىـم سـالغان بولسـا، شـۇ كشـىى ئـۆزى چىقىرىشـى لازىـم. خـۇددى 
شـۇنىڭدەك، سـىلەر مېڭەڭلەرگـە سـېلىۋالغان »ئىنگلىـز تىلـى 
ئـۆزۈڭلارلا  پەقـەت  دېگـەن چۈشـەنچىنى  قىيىـن«  دەرسـلىكى 
چىقىرالايسـىلەر. چۈنكـى، سـىلەر زېھنىڭلاردىكـى »ئىنگلىـز تىلـى 
دەرسـى قىيىـن« دەيدىغـان چۈشـەنچىنى چىقىرىۋەتمىسـەڭلار، مەن 
دەرسنى ھەرقانچە ياخشى ئۆتكەن، ياخشى چۈشەندۈرگەن تەقدىردىمۇ، 

يەنىلا سىلەرگە بىلدۈرەلمەيمەن، — دەيدۇ.

ھېكمەت

يۇقىرىقـى ھېكايىـدە ئوقۇغۇچـىلار »ئىنگىلىـز تىلـى دەرسـى 
قىيىـن« دېگـەن بىـر »توخۇ«نـى شېشـىنىڭ يەنـى مېڭىسـىنىڭ 
ئىچىگە »سولاپ« قويدى. خۇددى شۇنىڭدەك، نۇرغۇنلىرىمىز ئىلمىي 
ۋە ئەمەلىـي ھاياتىمىـزدا قانچىلىغـان »توخۇ«لارنى »شېشـە«لەرگە 
سولاپ قويغان بولۇشىمىز مۇمكىن. سەلبىي قانائەت، خاتا چۈشەنچە، 
چىقىرىشـقا  قـا  ۋۇجۇد بلىك  ە سـەۋ لـەت  ھا روھىـي  پاسسـىپ 
ئىمكانىيىتىمىـز ۋە قابىلىيىتىمىـز يېتىدىغـان نۇرغـۇن گـۈزەل 
ئىشلارنى روياپقا چىقىرىشتىن ۋاز كېچىپ كەلگەنلىكىمىز ئېنىق. 

ئۆزىنـى يېڭـىلاپ تۇرمىغـان، ئۆزىنىـڭ قاتمـال پىكىـر ۋە كـۆز 
قاراشلىرىدىن چىقىپ كېتەلمىگەن ئادەم نەگىلا بارسۇن زېھنىيەت 
مەھبۇسـىدۇر. شـۇڭا، ئۆزىڭىزنـى يېڭىلاشـنى ۋە ئۆزگەرتىشـنى 
خالىسـىڭىز، ئوقـۇڭ، ئۆگىنىـڭ ۋە ئىزدىنىـڭ. ئۆگەنمىسـىڭىز، 
تىرىشمىسىڭىز، سىزنىڭ تۈرمىگە قامالغان مەھبۇستىن ھېچقانداق 

پەرقىڭىز قالمايدۇ.

68. باشقىلاردىن ئېشىپ كېتىش ئۈچۈن ئۇلارنى يىقىتىشنىڭ 
ھاجىتى يوق

 بىر كۈنـى مەلـۇم بىـر مەكتەپنىـڭ ئوقۇتقۇچىسـى دوسـكىغا بىر 
ئۇزۇن سىزىق سىزىپ، ئوقۇغۇچىلاردىن: »كىم بۇ سىزىقنى تەگمەي 
تـۇرۇپ، قىسـقارتالايدۇ؟« دەپ سـوراپتۇ. ئوقۇغۇچـىلار ھەرخىـل 
پىكىرلەرنـى ئوتتۇرىغـا قويـۇپ بېقىپتـۇ. بەزىسـى سـىزىقنىڭ بىـر 
تەرىپىگە كىتاب ياكى دەپتەر قويۇپ سىزىقنى توسۇش پىكرىنى بەرسە، 
بەزىسى سىزىقنىڭ ئىككى تەرىپىنى كۆزگە چېلىقمايدىغان شەكىلدە 
ئوقۇتقۇچـى  ئەممـا،  قويۇپتـۇ.  ئوتتۇرىغـا  پىكرىنـى  ئۆچـۈرۈش 
ھېچقايسىسـىنىڭ پىكرىنـى قوبـۇل قىلماپتـۇ. ئاندىـن ئوقۇتقۇچـى 
ئـۆزى ھېلىقـى سـىزىقنىڭ يېنىغـا ئۇنىڭدىنمـۇ ئـۇزۇن بىـر سـىزىق 
سىزىپتۇ. شۇنىڭ بىلەن، ھېلىقى سىزىق ئۆزلۈكىدىن »قىسقىراپتۇ«.

ھېكمەت

باشـقىلاردىن ئېشـىپ كېتىـش ئۈچـۈن ئۇلارنـى پۇتلاشـنىڭ، 
يىقىتىشـنىڭ ھاجىتى يوق. سـىز ئۈزلۈكسـىز ئۆزىڭىزنى تەرەققىي 
قىلدۇرسـىڭىزلا باشـقىلاردىن تەبىئىـيلا ئېشـىپ كېتەلەيسـىز. 
ھەقىقىـي غەلىبـە — تۈنۈگۈنكـى ئۆزىدىـن ئېشـىپ كېتىشـتۇر. 
مۇۋەپپەقىيـەت باشـقىلارنىڭ ئىلگىرىلـەش يولىنـى توسـۇش بىلەن 
ئەمەس، بەلكى ئۆزىنى مۇكەممەللەشتۈرۈش، تېخىمۇ تىرىشىش بىلەن 
قولغا كېلىدۇ. باشقىلارنىڭ قەدىمىنى ئاستىلىتىشقا كۈچىگەندىن 

كۆرە، ئۆز سۈرئىتىنى تېزلىتىشكە كۈچىگەن ياخشى.

69. ئاللاھ تائالا كۆرمەيدىغان جاي يوق

مەلـۇم مەكتەپتىكـى بىـر مۇئەللىـم ئوقۇغۇچىلىـرى ئىچىدىـن 
ئەھمـەد ئىسـىملىك ئوقۇغۇچىنـى باشـقا ئوقۇغۇچىلاردىـن بەكـرەك 
ياخشـى كۆرىدىكەن. ئوقۇغۇچىلار مۇئەللىمنىڭ بۇنداق قىلىشىنى 
ئادالەتسىزلىك دەپ قارايدىكەن. بىر كۈنى ئوقۇغۇچىلار مۇئەللىمگە 

نارازىلىق بىلدۈرۈپ: 

— ئۇستاز! ھەممىمىز سىزنىڭ ئوقۇغۇچىڭىز تۇرساق، نېمىشقا 
ئەھمەدنـى بىزدىن بەكرەك ياخشـى كۆرىسـىز. بـۇ ئادالەتسـىزلىكقۇ؟ 

— دەپتۇ.

مۇئەللىـم كۈلـۈپ قويـۇپ، بىرئـاز سـۈكۈت قىلغاندىـن كېيىـن، 
ئوقۇغۇچىلارغا قاراپ: 

— ئەتە ھەربىرىڭلار بىردىن توخۇنى بوغـۇزلاپ ئېلىپ كېلىڭلار. 
ئەممـا، توخۇنى ھېچكىم كۆرمەيدىغان يەردە بوغۇزلىشـىڭلار شـەرت، 

— دەپتۇ.

ئەتىسـى ئوقۇغۇچىلارنىڭ ھەممىسـى بىردىن توخۇنـى بوغۇزلاپ، 
مەكتەپكـە ئېلىـپ كەپتـۇ. پەقـەت ئەھمـەدلا توخـۇ ئالمـاي كەپتـۇ. بۇ 

ئەھۋالنى كۆرگەن مۇئەللىم ئەھمەدتىن: 

ئىشـنى  تاپشـۇرغان  مـەن  نېمىشـقا  ئەھمـەد! سـەن  — ھـەي 
قىلمىدىڭ! — دەپ سوراپتۇ. ئەھمەد تەمكىنلىك بىلەن پەس ئاۋازدا: 

— ئۇسـتاز! مەن توخۇنى سـىز دېگەندەك ھېچكىـم كۆرمەيدىغان 
يەردە بوغۇزلاي دەپ شـۇنچە ئىزدىسـەممۇ، ئـاللاھ كۆرمەيدىغـان بىرەر 

جاينى پەقەتلا تاپالمىدىم. شۇڭا توخۇنى بوغۇزلىيالمىدىم، — دەپتۇ.

مۇئەللىم ئوقۇغۇچىلارغا قاراپ: 

— كۆردۈڭلارمۇ؟ مېنىـڭ ئەھمەدنى نېمە ئۈچـۈن ھەممىڭلاردىن 
بەكرەك ياخشى كۆرىدىغانلىقىمنىڭ سەۋەبىنى ئەمدى بىلگەنسىلەر؟ 

— دەپتۇ.

ھېكمەت

ئاللاھ تائالادىن ھېچ نەرسىنى ۋە ھېچقانداق ئىشنى يوشۇرغىلى 
بولمايـدۇ. چۈنكـى، ئـۇ ھەممىنـى كـۆرۈپ ۋە بىلىـپ تۇرىـدۇ، ھەتتـا 
چۈمۈلىنىـڭ  قـارا  ئۈسـتىدىكى  تـاش  قـارا  كېچىـدە،  قاراڭغـۇ 
ھەرىكىتىنىمۇ ئېنىڭ كـۆرۈپ تۇرىدۇ. ئىنسـان ھەرقانچە مەخپىي، 
ئادەملەر كۆرمەيدىغان يەرگە يوشۇرۇنسۇن، ئاللاھ ئۇنى كۆرۈپ تۇرىدۇ. 
ئاللاھنىـڭ كۆزىدىن ھېچ نەرسـە قېچىپ قۇتۇلالمايدۇ. ئـاللاھ تائالا 
مۇنـداق دەيدۇ: »قەيەردە بولسـاڭلار، ئۇ )ئاللاھ( سـىلەر بىلەن بىللىـدۇر. ئاللاھ 

قىلىۋاتقان ئىشىڭلارنى كۆرۈپ تۇرغۇچىدۇر«]]].

شـۇڭا، ئىنسـان خىلۋەت، ھېچكىم كۆرمەيدىغان يەرلـەردە گۇناھ 
قىلىشتىنمۇ ساقلىنىشى لازىم. چۈنكى، ئۇنى ئىنسانلار كۆرمىگەن 

بىلەن ئاللاھ كۆرۈپ تۇرىدۇ. 

]]]	 ھەدىد سۈرىسى، 4 - ئايەت.

70. يامان سۆز يۈرەككە سانجىلغان خەنجەردۇر

 يوقسۇل بىر ئادەم كىچىك قىزىنى ئەگەشتۈرۈپ بازارغا چىقىپتۇ. 
ئۇ كۆكتات دۇكىنىغا كېلىپ، كۆكتاتچىدىن يېرىم كىلو تەرخەمەك 
تارتىـپ بېرىشـىنى تەلـەپ قىپتـۇ. تەرخەمـەك تارتىلىـپ بولغاندىـن 
كېيىـن، قانچـە پـۇل بولغانلىقىنـى سـوراپتۇ. كۆكتاتچـى پۇلىنـى 
ئېيتقاندىن كېيىن، يېنىدىكى پۇلنىڭ كەملەيدىغانلىقىنى بىلىپ، 

كۆكتاتچىدىن ئەرزانراق بېرىشىنى ئۆتۈنۈپتۇ.

كۆكتاتچى قاتتىق غەزەپلىنىپ، ئۇ كىشىنى تىللاپتۇ ۋە تارتىپ 
بولغـان تەرخەمەكنـى يەرگـە تۆكۈۋېتىپتـۇ. ئاندىـن ئـۇ كىشـىنى 
مەيدىسىدىن ئىتتىرىپ تۇرۇپ: »سەندەك قەلەندەرگە بەرگۈچە يەرگە 
تۆكۈۋېتىمەن، يوقال ۋاقتىمنى ئالماي« دەپ قوغلاپتۇ. ئادەم كىچىك 
قىزىنىڭ ئالدىدا ئۇچرىغـان بۇ ئاھانەتكە چىدىمـاي قاتتىق بىر ئاھ 

ئۇرۇپتۇ. ئارقىدىنلا، ئېغىزىدىن قان كېلىپ، ھوشىدىن كېتىپتۇ.

ئەتراپتىكىلـەر جىددىـي قۇتقۇزۇشـقا ئېلىـپ بارغـان بولسـىمۇ، 
داۋالاش ئۈنـۈم بەرمـەي، ۋاپـات بوپتـۇ. بۇپاجىئەنـى كۆرگەن كىشـىلەر 

كۆكتاتچىغا ئاچچىقلىنىپ: »ئۇ ئادەمنى سەن ئۆلتۈردۈڭ« دەپتۇ.

ھېكمەت

ياراشـمايدىغان  مۇسـۇلمانغا  بېرىـش  ئەزىيـەت  كىشـىلەرگە 
ئەدەپسـىزلىكتۇر. شـۇنىڭ ئۈچـۈن، پەيغەمبـەر ئەلەيھىسسـالام: 
»مۇسـۇلمان — باشـقا مۇسـۇلمانلارغا ئۇنىـڭ تىلـى ياكـى قولىدىـن 

ئەزىيەت يەتمىگەن كىشىدۇر«]]] دەپ كۆرسەتكەن. ئۇ زات يەنە مۇنداق 
دېگەن: »ئاللاھ تىلى بۇزۇق ئادەمنى قەتئىي ياقتۇرمايدۇ«]]]. 

]]]	 سەھىھۇل بۇخارى، 10 - نومۇرلۇق؛ سەھىھ مۇسلىم، ٤٠ - نومۇرلۇق.
]]]	 سۇنەن تىرمىزىي، 536 - نومۇرلۇق ھەدىس.

71. سەمىمىيەت مۇۋەپپەقىيەتنىڭ كاپالىتىدۇر

قەدىمكى زاماندا، ئەقىل - پاراسەتلىك بىر پادىشاھ ئۆتكەن ئىكەن. 
ئۇ مەملىكىتىدىكى بالىلار ئىچىدىن ئەڭ سەمىمىي بىرىنى تاللاپ، 

تەخت ۋارىسى قىلىپ بېكىتىشنى قارار قىپتۇ.

پادىشـاھ بالىلارنـى تاللاشـتا ئىنتايىـن ئۆزگىچـە بىـر ئۇسـۇل 
قوللىنىپتـۇ. ئـۇ ھەربىـر بالىغـا بىرئازدىن گـۈل ئۇرۇقـى تارقىتىپ 
بېرىپ، كىم گۈلنى ئەڭ چىرايلىق ئېچىلدۇرسا، شۇنى تەخت ۋارىسى 

قىلىدىغانلىقىنى جاكارلاپتۇ.

بالـىلار ئۇرۇقنـى ئالغاندىـن كېيىـن، كۆڭـۈل قويـۇپ پەرۋىـش 
قىلىشـقا باشلاپتـۇ. ئەتىگەندىـن كەچكىچـە سـۇغىرىش، ئوغـۇتلاش، 
توپىسىنى يۇمشىتىش بىلەن مەشـغۇل بوپتۇ. ھەركىم ئۆزىنىڭ بۇ 

تەلەيگە ئېرىشىشىنى بەكمۇ ئارزۇ قىپتۇ.

بـۇ مۇسـابىقىگە نامـرات بىـر ئائىلىنىـڭ بالىسـىمۇ قاتناشـقان 
بولۇپ، ئۇمـۇ باشـقا بالىلارغـا ئوخشـاش ئۇرۇققا ئىگـە بوپتـۇ. گەرچە 
ئۇ قولىدىـن كېلىدىغان بارچـە ئاماللارنى قىلىپ باققان بولسـىمۇ، 

تەشتەككە تېرىغان گۈل ئۇرۇقى ئەسلا ئۈنمەپتۇ.

مۇسـابىقە كۈنـى يېتىـپ كەلگـەن بولسـىمۇ، نامـرات بالىنىـڭ 
تەشـتىكىدىكى گـۈل ئۇرۇقى يەنـىلا بىخلانماپتـۇ. شـۇنداقتىمۇ، بالا 
يەنـىلا مۇسـابىقە مەيدانىغـا بېرىپتـۇ. بـاي ئائىلىلەرنىـڭ بالىلىـرى 
چىرايلىق كىيىملەرنى كىيىشـىپ، پورەكلەپ ئېچىلغان گۈللەرنى 
كۆتۈرۈشـۈپ، مۇسـابىقە مەيدانىـدا پەيـدا بوپتـۇ. ئۇلارنىـڭ ھەربىـرى 
شاھنىڭ نەزىرىنىڭ ئۆزىگە چۈشۈشىنى ئارزۇ قىلىپ، كۈتۈپ تۇرۇپتۇ.

ئاخىرى ھاياجانلىق دەقىقىلەر يېتىپ كەپتۇ. پادىشـاھ پەيتۇنغا 
ئولتـۇرۇپ، گۈللەرنـى كۆزدىـن كەچۈرگـەچ ئاسـتا ئىلگىرىلەپتـۇ. ئـۇ 
رەڭگارەڭ ئېچىلغـان گۈللەرنـى كـۆرۈپ، ئازراقمـۇ خۇشـال بولماپتۇ. 
قـۇرۇق تەشـتەكنى كۆتۈرۈۋالغـان بالىنـى كۆرگەنـدىلا، ئاندىـن 

پادىشاھنىڭ چىرايىدا كۈلكە پەيدا بوپتۇ.

نامرات بالا بۇ مۇسـابىقىدىكى تەلەي ئىگىسى بولۇپ تاللىنىپ، 
تەخـت ۋارىسـى بوپتـۇ. ئەسـلىدە، پادىشـاھ تارقاتقـان ئۇرۇقلارنىـڭ 
ھەممىسى قورۇۋېتىلگەن ئۇرۇق بولۇپ، بىخلىنىپ، گۈل ئېچىلىشى 

ئەسلا مۇمكىن ئەمەس ئىكەن.

 ھېكمەت

سـەمىمىيەت — ئېسـىل خىسـلەتتۇر. شـۇنىڭ ئۈچـۈن، ئىنسـان 
ھـەر ئىشـتا سـەمىمىي بولۇشـى كېـرەك. بىـر كۈنـى پەيغەمبـەر 

ئەلەيھىسسالام ساھابىلىرىگە:

— دىن سەمىمىيەتتۇر، — دېۋىدى، ساھابىلەر:

پەيغەمبـەر  سوراشـتى.  دەپ   — يارەسـۇلۇللاھ؟  كىمگـە   —
ئەلەيھىسسالام:

 — ئاللاھقـا، ئاللاھنىـڭ كىتابىغـا، ئۇنىـڭ پەيغەمبىرىگـە، 
مۇسۇلمانلارنىڭ يولباشچىلىرىغا ۋە بارلىق مۇسۇلمانلارغا سەمىمىي 

بولۇشتۇر، — دەپ جاۋاب بەردى]]].

سەمىمىيەتنىڭ كۈچى ئىنتايىن زور بولۇپ، ئاجايىپ كارامەتلەرنى 
يارىتالايـدۇ. تۇرمۇشـتا كىشـىلىك مۇناسـىۋەتتە، ئىـش بېجىرىشـتە، 
تىجارەتتـە ۋە ھـەر ئىشـتا سـەمىمىي بولـۇش كېـرەك. شـۇندىلا، 

باشقىلارنىڭ ئىشەنچىسىگە ئېرىشكىلى بولىدۇ.

]]]	 سەھىھ مۇسلىم، 55 - نومۇرلۇق ھەدىس.



170

پەرزەنتلەرگە ئۆگىتىشكە تېگىشلىك 100 ھېكمەت

72.  دۇئا ئېلىشمۇ دۇئا قىلىشقا ئوخشاشلا مۇھىم

 تۈركىيەنىـڭ قەيسـەرىي شـەھىرىنىڭ بىـر يېزىسـىدا بىـر ئـادەم 
ۋاپـات بوپتـۇ. ئـۇ كىشـىنىڭ ھايـات ۋاقتىـدا يامـان نامـى چىقىـپ 
قالغانلىقى ئۈچۈن، جىنـازا نامىزىغا ھېچكىم كەلمەپتۇ. چارىسـىز 
قالغان ئايالى ئېرىنىڭ جەسـىتىنى ھارۋىغا سېلىپ، تاغقا ئېلىپ 

چىقىپ ئۆزى دەپنە قىلىش ئۈچۈن يولغا چىقىپتۇ.

ئايال تاغ يولىدا بىر چارۋىچىنى ئۇچرىتىپتۇ. چارۋىچى ئۆزىنىڭ 
مېھماندوسـتلۇق ئادىتـى بويىچـە ئايالنـى سـۈت سـېغىپ مېھمـان 
قىپتۇ. ئايال سۈتنى ئىچىپ بولغاندىن كېيىن سۆز باشلاپ ھەسرەت 

بىلەن مۇنداق دەپتۇ:

— بـۇ ھارۋىدىكـى كىشـى مېنىـڭ ئېرىم ئىـدى. ئـۇ ۋاپـات بولدى. 
ئـۆزى خۇيـى يامـان ئـادەم بولغاچقـا، نامىزىغـا ھېچكىـم كەلمىـدى. 
شۇنىڭ بىلەن، ئۇنى مۇشۇ تاغقا دەپنە قىلىش ئۈچۈن ئۆزۈم ئېلىپ 

كەلدىم. چارۋىچى:

— مـەن ئانچـە كـۆپ دۇئـا بىلمەيمـەن. ئەمما، ئەگـەر خالىسـىڭىز 
سىزگە ياردەم قىلىشنى خالايمەن، — دەپتۇ.

ئايال چارۋىچىنىڭ ياردىمىنى خۇشـاللىق بىلـەن قوبۇل قىپتۇ. 
چارۋىچـى تاغدىـن مۇۋاپىـق بىـر يەرنى كـولاپ مېيـت ئۈچـۈن يەرلىك 
ھازىرلاپتـۇ. ئاندىـن ئۇنىـڭ نامىزىنـى ئوقـۇپ، ئـۆزى بىلگەنچـە دۇئـا 

قىلىپ دەپنە قىپتۇ. 

شـۇ كېچىسـى ھېلىقـى ئـادەم مەھەللـە ئىمامىنىـڭ چۈشـىگە 

كىرىپتـۇ. ئىمـام ئۇنـى جەننەتتـە كۆرۈپتـۇ، ئەممـا بـۇ چۈشـكە ئانچـە 
كۆڭۈل بۆلۈپ كەتمەپتۇ. ئىمام ئەتىسىمۇ بۇ چۈشنى كۆرۈپتۇ، ئۇنىڭ 

ئەتىسىمۇ يەنە شۇ چۈشنى تەكرار كۆرۈپتۇ.

ئىمام كۆڭلىـدە: »بۇنىڭدا چوقۇم بىر سـىر بار. بـۇ ئادەمنى ئارقا 
- ئارقىدىن ئـۈچ كـۈن جەننەتتە كۆردۈم. بـۇ ئىش ھەققىـدە مەھەللە 
ئاقساقىلى بىلەن پاراڭلىشىپ باقاي« دەپ ئويلاپ، يولغا چىقىپتۇ.

ئاقسـاقالمۇ ئىمامنـى ئىـزدەپ ماڭغـان ئىكـەن. ئىككىسـى يولدا 
ئۇچرىشىپ قاپتۇ. ئىمام سۆز باشلاشتىن بۇرۇن، ئاقساقال ئۆزىنىڭ 
چۈشـىدە ھېلىقـى ئادەمنىـڭ جەننەتتـە يۈرۈۋاتقانلىقىنـى ئـۇدا ئـۈچ 
كـۈن كۆرگەنلىكىنـى ئېيتىپتـۇ. ئىماممـۇ ئاقسـالغا ئۆزىنىـڭ بـۇ 
چۈشنى ئۇدا ئۈچ كۆرگەنلىكىنى ئېيتىپ بېرىپتۇ. ئىككىيلەن بىر 

- بىرىنىڭ سۆزىنى ئاڭلاپ، ھەيران بولۇشۇپتۇ.

ئاندىـن ئۇلار بـۇ ئادەمنىـڭ ئايالىدىـن ئەھـۋال سـورىغىلى كەپتۇ. 
ئايال:

— ئېرىم سىلەر بىلگەندەك خۇيى يامان، جامائەتنىڭ نەپرىتىگە 
ئۇچرىغان بىرى ئىدى. ماڭىمۇ كۆپ زۇلۇم قىلاتتى. نامىزىغا ھېچكىم 
كەلمىگەچكە، شـىمالىي تاغنىڭ بويىدىكى بىـر چارۋىچى نامىزىنى 
ئوقـۇپ، دۇئـا قىلىـپ دەپنـە قىلـدى. مـەن بۇنىڭدىـن باشقىسـىنى 

بىلمەيمەن، — دەپ جاۋاب بېرىپتۇ.

شـۇنىڭ بىلەن، ئۇلار چارۋىچىنىڭ يېنىغا بېرىپ، ئادەمگە نېمە 
دەپ دۇئا قىلغانلىقىنى سوراپتۇ. چارۋىچى:

— مەن ئـۇ ئايالغىمـۇ دېگـەن ئىدىم. مـەن كـۆپ دۇئـا بىلمەيمەن. 
مـەن ئـۇ كىشـىگە چىـن قەلبىمدىـن چىقىرىـپ: »ئـى ئـاللاھ! سـەن 
مېنىڭ كەپەمگە كەلگەن ھەرقانداق كىشىنى قولۇمدىن كېلىشىچە 
مېھمـان قىلىـپ يولغـا سـالىدىغانلىقىمنى بىلىسـەن. بـۇ بەنـدەڭ 
سـاڭا مېھمان بولۇپ كەپتـۇ. ئۇنىڭغـا ئۆز پەزلـى - كەرەمىـڭ بىلەن 



172

پەرزەنتلەرگە ئۆگىتىشكە تېگىشلىك 100 ھېكمەت

مۇئامىلە قىلغايسەن!« دەپ سەمىمىي دۇئا قىلغان ئىدىم دەپتۇ.

ھېكمەت

ئىنسان دۇئا قىلىش ئارقىلىق ياخشىلىققا ئېرىشىكەندەك، بالا 
- مۇسىبەتتىن قۇتۇلغاندەك، دۇئا ئېلىش ئارقىلىقمۇ ياخشىلىققا 
ئېرىشىدۇ، ئۆزىدىن بالا - مۇسىبەتنى دەپئى قىلىدۇ. دۇئانىڭ تەسىرى 
ۋە ئىجابەت بولۇشى جاراڭلىق، بالاغەتلىك بولۇشىدا ئەمەس، بەلكى 
سـەمىمىي ۋە ئىـخلاس بىلـەن بولۇشـىدا. شـۇنىڭ ئۈچـۈن، دۇئـا 

ئېلىشقىمۇ سەل قارىماسلىق لازىم. 

پەيغەمبـەر ئەلەيھىسسـالام مۇنـداق دېگـەن: »بىر مۇسـۇلماننىڭ 
يەنـە بىـر مۇسـۇلمان قېرىندىشـىغا قىلغـان غايىبانـە دۇئاسـى 
ئىجابەتتۇر. ئۇنىڭ قېرىندىشىغا قىلغان ھەربىر خەيرلىك دۇئاسىغا 
بېشـىدا تۇرغان پەرىشـتە: ›ئامىـن، سـاڭىمۇ ئوخشىشـى بېرىلگەي!‹ 

دەپ دۇئا قىلىپ تۇرىدۇ«]]].

گۈزەل ۋە تەسىرلىك دۇئا قىلىش ئالاھىدە بىر سەنئەت. لېكىن، 
دۇئادا ئەڭ مۇھىم بولغىنى سەمىمىيلىكتۇر. دۇئانى ئەرەبچە قىلىش 
شـەرت ئەمـەس. ھەربىر ئـادەم ئـۆزى بىلگـەن تىل بىلـەن دۇئا قىلسـا 

بولىدۇ.

]]]	 سەھىھ مۇسلىم، 2732 - نومۇرلۇق ھەدىس.

73. سەلبىي ئۇچۇرلارغا قۇلاق سالماڭ

 بىـر تـوپ پاقـا ئېگىزگـە چىقىـش مۇسابىقىسـى ئۆتكۈزۈپتـۇ. 
مۇسـابىقە باشـلىنىپتۇ. ئەتراپتـا ئولتۇرغـان تاماشـىبىن پاقـىلار 
مۇسابىقىگە قاتناشقان ماھىر پاقىلارغا: »سىلەر ھەرگىز ئېگىزگە 
چىقالمايسـىلەر، چۈنكـى بىـز پاقـىلار ئەزەلدىـن ئېگىزگـە چىقىـپ 
باقمىغـان. شـۇڭا، بىزنىـڭ بولغىنىمىـز مۇشـۇ« دەپ چوقـان 

سېلىشىپ، ئۇلارنىڭ روھىنى سۇندۇرۇشقا ئۇرۇنۇپتۇ.

نەتىجىـدە، ماھىـر پاقـىلار بىـر - بىرلـەپ يېرىـم يولدىـن يېنىپ 
چۈشۈشـكە باشلاپتۇ. پەقەت بىرلا پاقا توختىماستىن ئىلگىرىلەپ، 

ئەڭ يۇقىرىغا چىقىپ، مۇسابىقىدا غەلىبە قىپتۇ.

بۇنى كۆرگەن پاقىلار ھەيران بولۇشۇپ، ئۇنىڭدىن گەپ سوراشقا 
باشلاپتۇ. ئەمما، ئۇلار بۇ پاقىنىڭ ئەسلىدە بىر گاس ئىكەنلىكىنى 

بىلىپ، تېخىمۇ ھەيران قاپتۇ.

ھېكمەت

ئىلمىي تەتقىقاتلار شـۇنى ئىسـپاتلىدىكى، مېڭىگـە ئەۋەتىلگەن 
سەلبىي ئۇچۇرلار ئىنساننىڭ تەپەككۇرىغا، ئېتىقادىغا، ئاندىن ئۇنىڭ 
يۈرۈش - تۇرۇشـى ۋە ئىش -پائالىيىتىگە زور دەرىجىدە يامان تەسـىر 
كۆرسىتىدۇ. ئىنسان سەلبىي ئۇچۇرلارنى قوبۇل قىلغىنىدا، ئىلمىي 

قۇدرىتى، تالانتى ۋە تىرىشچانلىقى تۆۋەنلەيدۇ.

ئـاللاھ تائـالا سـەلبىي ئۇچۇرلارغـا قـۇلاق سالماسـلىق ھەققىـدە 
تەربىيە بېرىپ، ئۈلگىلىك مۇسۇلمانلارنىڭ پوزىتسىيەسنى مۇنداق 

بايان قىلىدۇ: »ئۇلار )شـۇنداق زاتلاركى، بىر قىسـىم( كىشـىلەر ئۇلارغا: ›شەك 
_ شۈبھىسىزكى، كىشىلەر سىلەرگە قارشـى قوشـۇن توپلىدى، ئۇلاردىن قورقۇڭلار‹ 
دېگەنـدە، بـۇ سـۆز ئۇلارنىـڭ ئىمانىنـى كۈچەيتتـى. ئـۇلار: ›بىزگـە ئـاللاھ كۇپايە، 

ئاللاھ نېمە دېگەن ياخشى ھامىي!‹ دېدى«]]].

مۇۋەپپەقىيەتنىڭ ئەڭ چوڭ سىرى — سەلبىي ئۇچۇرلارغا »گاس« 
بولـۇپ، ئاللاھقـا تەۋەككـۇل قىلغـان ئاساسـتا ئـۆز نىشـانىغا قـاراپ 

ئىشەنچ بىلەن ئىلگىرىلەشتۇر.

]]]	 ئال ئىمران سۈرىسى، 173 - ئايەت.

74. ياخشىلىق ئۆمۈرنى ئۇزارتىدۇ

ياشـىنىپ قالغان بىر ئادەم باغچىدا غەمكىن ئولتۇراتتى. چۈنكى 
ئۆزى راك كېسىلىگە گىرىپتار بولغان بولۇپ، دوختۇرلار ئۇنىڭغا كۆپ 
بولسـا بىـر ئايلىـق ئۆمـرى قالغانلىقىنـى ئېيتقـان ئىـدى. قارشـى 
تەرەپتىكى بىر ئورۇندۇقتا بىر ئايال تېلېفوندا بىر كىشىگە يالۋۇراتتى؛ 
ئۆينىڭ ئىجارىسىنى ۋاقتىدا ئۆتىيەلمىگەنلىكىنىڭ سەۋەبىنى بايان 
قىلىپ مۆھلەت بېرىشىنى تەلەپ قىلاتتى. ئايال تېلېفوننى قويۇپ، 
قاتتىـق ئويغـا چۆكتـى، كۆزلىرىدىـن يـاش ئاقماقتـا ئىـدى. ئادەمنىڭ 
ئايالغا ئىچى ئاغرىپ، ئاسـتا يېنىغا كەلدى ۋە ئەھۋال سورىدى. ئايال 
ئېرىنىـڭ ۋاپـات بولـۇپ كەتكەنلىكىنـى، نارەسـىدە بالىلىـرى بىلـەن 
قالغاننىڭ ئۈستىگە ئائىلىنىڭ تۇرمۇشىنى قامداش ئۈچۈن ئىشلەي 
ىسـىنى  ر ئىجا ي  ئـۆ بلىك  ە ۋ سـە نلىقـى  لمىغا پا تا ئىـش  ېسـە  د

تۆلىيەلمىگەنلىكىنى ئېيتتى.

ئـادەم ئايالنىـڭ ئادرېسـىنى ۋە تېلېفـون نومۇرىنى ئېلىـپ ئۆيىگە 
قايتتى. ئەتىسى ئىشخانىسىغا بېرىپ، مەزكۇر ئايال ھەققىدە ۋەسىيەت 
يـازدى. ۋەسـىيەتتە ئايالغـا ھـەر ئاينىـڭ بىرىنچـى كۈنـى ئايلىـق 
خىراجىتىنـى يەتكۈزۈپ بېرىـش يېزىلغـان بولۇپ، ئايالنىڭ ئادرېسـى 
ۋە تېلېفونىنىمـۇ قوشـۇپ قويـدى. ئاندىـن ئايالنىڭ ئۆيىگـە يېمەك-
ئىچمـەك، مېۋە-چىـۋە، بىـر ئايلىـق خىراجـەت ۋە بىـر يىللىـق ئىجارە 
پۇلىنـى ئەۋەتتـى. شـۇنىڭدىن كېيىـن، ھـەر ئاينىـڭ بىرىنچـى كۈنـى 

ئايالنىڭ ئايلىق خىراجەت پۇلى كېلىپ تۇرىدىغان بولدى. 

ئارىدىن 22 يىل ئۆتتى. ئايالنىـڭ ئايلىق خىراجەت پۇلى ئۈزۈلۈپ 
قالمىـدى. يېڭى ئاي كىرىشـكە بىر كـۈن قالغاندا ئـادەم ۋاپـات بولدى. 

شـۇ سـەۋەبتىن ئاشـۇ ئاينىـڭ بىرىنچـى كۈنـى ئايالنىـڭ خىراجىتـى 
يەتكۈزۈپ بېرىلمىـدى. يەتتە كۈندىن كېيىـن، ئادەمنىڭ پەرزەنتلىرى 
دادىسىنىڭ ئىشخانىسىغا بېرىپ، ئىش ئۈستىلىدىكى تارتمىنى ئاچتى 
ۋە مەخسۇس كونۋېرت ئىچىدىكى ۋەسىيەتنى ئوقۇدى. ئۇلار ئايالنىڭ 
خىراجەت پۇلىنى كېچىكتۈرۈپ قويغانلىقىدىن ئەپسۇسلىنىپ، دەرھال 

ئايالنىڭ ئۆيىگە باردى ۋە خىراجەت پۇلنى ئۇنىڭغا تەڭلىدى.

ئەممـا ئايـال ئـەدەپ بىلـەن: »داداڭلارغـا رەھمىتىمنـى ئېيتىـپ 
قويۇڭلار. بۈگۈن چوڭ بالامنىڭ ئىشقا كىرگىنىگە يەتتە كۈن بولدى. 
بالامغا ئالدىن بېرىلگەن مائاش بىلەن ئۆينىڭ ئىجارىسـىنى تۆلىدۇق 
ۋە ئايلىق ئېھتىياجلىرىمىزنى سېتىۋالدۇق. ئەمدى، بىزنىڭ ياردەمگە 
ھاجىتىمىـز قالمىـدى. بـۇ پۇلنـى باشـقا بىـر يوقسـۇل بىـر ئائىلىگـە 
بېرىشـىڭلارنى ئۆتۈنىمـەن« دېـدى. پەرزەنتلـەر: »دادىمىز ۋاپـات بولدى، 
بۈگۈن يەتتە كۈن بولدى« دېدى. ئايال قاتتىق يىغلاپ كەتتى ۋە دۇئاغا 
قول كۆتۈرۈپ، »ئـى ئـاللاھ! پەرزەنتلىرىمنى قاتارغا قوشـۇپ، چوڭىنى 
ئىشـقا ئورۇنلاشـتۇرۇپ بولغۇچىلىـك ئـۇ ئادەمنىـڭ ئۆمرىنـى ئۇزارتقان 
ئى كەرەملىك ئاللاھ! بۇ ئادەمنىڭ ئاخىرەتتىكى مەرتىۋىسىنى يۇقىرى 

قىلغىن« دېدى.

ھېكمەت

باشقىلارغا ياخشىلىق قىلغان ئادەم ئەمەلىيەتتە ئۆزىگە ياخشىلىق 
قىلغان بولىدۇ. چۈنكى قىلىنغان ھەربىر ياخشىلىق قىلغۇچىنىڭ 
ئۆزىگـە قايتىـدۇ. پەيغەمبـەر ئەلەيھىسسـالام: »ياخشـىلىق ئۆمۈرنـى 
ئۇزارتىـدۇ«]]] دېگـەن. يەنـە بىر ھەدىسـتە: »كىمكـى ئۆمرىنىـڭ ئۇزۇن 
بولۇشـىنى ۋە ياخشـى نامىنىـڭ قېلىشـىنى ياخشـى كۆرسـە، ئـۇرۇق-

تۇغقانلىرىغا ياخشىلىق قىلسۇن«]]] دەپ كۆرسەتكەن.

]]]	 ئىمام ئەھمەد ۋە تىرمىزى رىۋايىتى.
]]]	 ئىمام بۇخارى ۋە مۇسلىم رىۋايىتى.

75. ئاجىزلارغا ياردەم قىلىش رىزىقنى كۆپەيتىدۇ

تاكسـىچى  بىـر   ، بىرىـدە كۈنلىرىنىـڭ  قىـش  ىيەنىڭ  سـۈر
ماشىنىسـىنى ھەيـدەپ كېتىۋاتسـا، تەقـى - تۇرقىدىـن ئىنتايىـن 
نامراتلىقـى چىقىـپ تۇرىدىغـان بىـر كىشـى تاكسىسـىنى توسـۇپتۇ. 

تاكسى شوپۇرىنىڭ:

— تاغا قەيەرگە بارىسىز؟ دېگەن سوئالىغا ھېلىقى كىشى:

— مەن ئاۋۇ تاغدىكى مەھەللىـدە ئولتۇرىمەن. ئۆيۈم ئۇزاق، ئەمما 
سىزگە بەرگۈدەك پۇلۇم يوق، — دەپتۇ. تاكسىچى:

— بولـدى، ماشـىنىغا ئولتـۇرۇڭ، ئاپىرىـپ قويـاي، پـۇل كېـرەك 
ئەمەس، — دەپ، ئادەمنى ئېلىپ مېڭىپتۇ.

ئۇ كىشـىنىڭ ئۆيى ئېگىز تاغدىكـى بىر مەھەللىـدە بولۇپ، يول 
راسـتىنلا ئۇزاق ئىكەن. شـوپۇر ئەگرى - توقاي يوللارنى بېسـىپ، ئۇ 
كىشـىنى ئۆيىگـە ئاپىرىـپ قويۇپتـۇ. ئۇ كىشـى تاكسـىدىن چۈشـۈپ 

بولغۇچە، نارەسىدە پەرزەنتلىرى يۈگۈرۈشۈپ كېلىپ:

— دادا نـان ئەكەلدىڭىزمـۇ؟ قورسـىقىمىز بـەك ئېچىـپ كەتتـى، 
— دېگىلى تۇرۇپتۇ.

ئۇ كىشى شوپۇرغا بىلىندۈرمەسلىك ئۈچۈن پەس ئاۋازدا:

— يـاق، بالىلىرىـم، مـەن ھېـچ نەرسـە ئەكىلەلمىدىـم، — دېگـەچ 
تاكسىدىن تېزرەك ئۇزاقلىشىشقا ئۇرۇنۇپتۇ.

بۇ ئەھۋالنى كۆرگەن تاكسـىچى ئۇ كىشىنى توختىتىپ قويۇپ، 

دۇكانغا يۈگۈرۈپتۇ ۋە ئۇزۇن ئۆتمەيلا بـەش قاپ نان ئېلىپ چىقىپ، 
بالىلارغا بېرىپتۇ. تاكسىچى بالىلارنىڭ نانلارنى ناھايىتى ئىشتىھا 
بىلەن يـەپ بىردەمـدىلا يېرىمىنـى تۈگىتىپ بولغانلىقىنـى كۆرۈپ، 
ئۇلارغا بەك ئىچى ئاغرىپتۇ ۋە يېنىدىن ئازراق پۇل چىقىرىپ، ئۇلارغا 

بېرىپ، يولىغا يۈرۈپ كېتىپتۇ.

تاكسىچى تاغدىن پەسكە چۈشۈشىگىلا، ئىككى نەپەر ساياھەتچى 
ئېيتپتـۇ.  ئايرودۇرۇمغـا چىقىدىغانلىقىنـى  توسـۇپ،  ئالدىنـى 
سـاياھەتچىلەر ئايرودۇرۇمغا يېتىـپ بارغاندىن كېيىن، تاكسـىچىغا 
2500 لىرا بېرىپتۇ. تاكسىچى بۇ پۇلنىڭ كۆپ ئىكەنلىكىنى، يول 
ئېيتسـىمۇ،  يېتىدىغانلىقىنـى  بەرسـىلا  لىـرا   500 كىراسـىغا 

ساياھەتچىلەر:

— بىـز بىلىمىز، مەيلـى، سـىزگە ياردىمىمىز بولۇپ قالسـۇن، — 
دەپ قويۇپ، كېتىپ قاپتۇ.

شـۇ ئارىـدا، ئايرودۇرۇمدىـن شـەھەرگە كىرىدىغـان چەتئەللىكلـەر 
تاكسىسـىغا ئولتۇرۇپتۇ. ئۇلارمۇ يېنىدا لىـرا بولمىغانلىقى ئۈچۈن 
دوللار بېرىپتۇ. ئۇلار بەرگەن دوللارلارنىڭ قىممىتى 9500 لىرا بوپتۇ. 
شۇنداق قىلىپ، تاكسىچىنىڭ يانچۇقىغا بىر نەچچە سائەت ئىچىدىلا 

12000 لىرا پۇل كىرىپتۇ.

تاكسـىچى خۇشـاللىقىدىن ئاللاھقـا شـۈكۈر قىپتـۇ ۋە يېمـەك - 
ئىچمـەك، مېـۋە - چىـۋە دېگەنـدەك نەرسـىلەرنى ئېلىـپ، ھېلىقـى 

ئادەمنىڭ ئۆيىگە بېرىپتۇ. ئادەم تاكسىچىنى كۆرۈپ:

— مـەن سـىزگە قـەرزدار تۇرسـام، يەنـە نەرسـە - كېـرەك ئېلىـپ 
كەپسىزغۇ، — دەپتۇ. تاكسىچى تەبەسسۇم بىلەن:

— تاغا سىزنىڭ سەۋەبىڭىز بىلەن ئاللاھ ماڭا بۈگۈن كۆپ رىزىق 
بەردى. ئۇنىڭ شۈكرانىسى ئۈچۈن ئازراق نەرسە ئېلىپ كەلدىم، قوبۇل 

قىلغايسىز، — دەپتۇ.

75ىلىش رىزىقنى كۆپەيتق57. ئاجىزلارغا ياردەم 

ھېكمەت

ئـاللاھ يولىـدا قىلىنغـان يـاردەم، بولۇپمـۇ ئاجىـز، بېچـارە ۋە 
يوقسۇللارغا قىلىنغان ياردەم ھەرگىزمۇ كىشىنىڭ مال - دۇنياسىنى 
كېمەيتىۋەتمەيـدۇ. ئەكسـىچە، ئـاللاھ تائـالا ئاجىزلارغـا قىلىنغـان 
مېھرىبانلىـق سـەۋەبلىك ئـۆز خەزىنىسـىدىن بىرگـە ئـون، ھەتتـا 

ئۇنىڭدىنمۇ كۆپ رىزىق بېرىدۇ.

ئاللاھ تائالا بۇ ھەقتە مۇنداق دەيدۇ:»ئاللاھ يولىدا نېمىنى بەرسـەڭلار، 
ئـاللاھ ئۇنىـڭ ئورنىنـى تولـدۇرۇپ بېرىـدۇ. ئـۇ رىزىـق بەرگۈچىلەرنىـڭ ئـەڭ 

ياخشىسىدۇر«]]].

پەيغەمبەر ئەلەيھىسسالاممۇ بۇ ھەقىقەتنى يورۇتۇپ مۇنداق دېگەن: 
»سـىلەر پەقەت ئاراڭلاردىكى ئاجىز كىشىلەر سـەۋەبلىك ئاللاھنىڭ 

ياردىمىگە ئېرىشىسىلەر ۋە رىزىق بېرىلىسىلەر«]]].

شـۇڭا، ئاجىزلارغا ياردەم قىلىشقا سەل قارىماڭ. سىز ئاجىزلارغا 
بىرنى بەرسـىڭىز، ئـاللاھ سـىزگە ئوننى، يۈزنـى، ھەتتـا ئۇنىڭدىنمۇ 

زىيادە بېرىدۇ.

]]]	 سەبە‍ئ‍ سۈرىسى، 39 - ئايەت.
]]]	 سەھىھۇل بۇخارىي، 2896 - نومۇرلۇق ھەدىس.

76.  كۈننىڭ ئەڭ قىممەتلىك ۋاقتى سەھەر ۋاقتىدۇر

 بىر ئايال توي قىلىپ، سەككىز يىل بولغان بولسىمۇ، پەرزەنت 
يـۈزى كۆرەلمەپتـۇ. بارمىغـان دوختـۇر، قىلمىغـان سـەۋەب قالماپتۇ. 
شـۇنداقتىمۇ، يەنـىلا ئېغىرئايـاغ بولالماپتـۇ. ئاخىرقـى قېتىملىـق 
تەكشۈرۈشـتە، دوختـۇرلار ئـەر - ئايـال ئىككىسـىنى تەپسـىلىي 
تەكشـۈرگەندىن كېيىـن، پەرزەنـت كۆرەلمەسـلىكنىڭ سـەۋەبىنىڭ 
ئېرىـدە ئىكەنلىكىنـى، ئېرىنىـڭ بـالا يـۈزى كۆرەلمەيدىغانلىقىنـى 

ئېيتىپتۇ.

ئەر ئايالىنىڭ ئاكىسىنى چاقىرتىپ كېلىپ:

— مەسـىلە مەندە ئىكەن. سـىڭلىڭىزنىڭ مېنىڭ سـەۋەبىمدىن 
پەرزەنت يـۈزى كۆرەلمـەي قېلىشـىنى خالىمايمەن. شـۇنىڭ ئۈچۈن، 

ئۇنىڭ تالىقىنى بېرەي دەيمەن، —دەپتۇ. ئايالىنىڭ ئاكىسى:

— ئۇنداق قىلمايلى، بەلكىم كېيىنچە بىرەر چارىسـى تېپىلىپ 
قالار، — دەپ ئەرنىڭ پىكىرىنى رەت قىپتۇ.

ئـەر بـۇ گەپنـى ئايالىغىمـۇ دەپتـۇ. ئايالىمـۇ ئاجرىشىشـقا قەتئـى 
قوشۇلماپتۇ ۋە ئېرىگە:

— بىز نېمىشقا ئاللاھقا يالۋۇرمايمىز؟ ئاللاھ ھەممىگە قادىرغۇ! 
— دەپتۇ.

شـۇنىڭدىن باشلاپ، ئەر - ئايال ئىككسى ھەر سـەھەر تەھەججۇد 
نامىزى ئوقۇپ، ئاللاھ تائالاغا دۇئا قىپتۇ. ئېرى ھەر كۈنى يوقسۇللارغا 
يېسـە،  نېمـە  ئـۆزى  ئورنىدىمـۇ  ئىـش  بېرىپتـۇ، ھەتتـا  سـەدىقە 



181

76ھەر ۋاقتىدەس ك ۋاقتىىقىممەتل ڭە67. كۈننىڭ ئ

ئىشچىلىرىغىمۇ شۇنى يېگۈزۈپتۇ.

رامىـزان ئېيىنىـڭ مەلـۇم بىـر كۈنـى، ئايالـى ئېرىگـە ئايلىـق 
ئادىتىنىـڭ كەلمەيۋاتقانلىقىنـى ئېيتىپتـۇ. ئېـرى بـۇ خەۋەردىـن 
ھاياجانلىنىپ، دەرھال ھامىلدارلىق تەكشۈرۈشى قىلىپ بېقىشنى 

ئېيتىپتۇ. ئەمما، ئايالى:

— كۆپ قېتىـم تەكشـۈرۈپ زېرىكتۇق، پايدىسـى يـوق، ئۆزىڭىزنى 
ئارتۇقچـە ئۈمىدلەندۈرمـەڭ. ھامىلدار چىقماي قالسـام، يەنـە بىئارام 
بولـۇپ قالىسـىز. ئاللاھنىـڭ تەقدىرىگـە رازى بولايلـى، — دەپ 

تەكشۈرۈشنى رەت قىپتۇ.

ئەممـا، ئېـرى ئاخىرقـى قېتىـم تەكشـۈرۈپ كۆرۈشـنى ئۆتۈنۈپتـۇ. 
ئايـال ئېرىنىـڭ تەلىپىگـە قوشـۇلۇپتۇ ۋە ئىككىسـى بىرلىكتـە 
تەكشۈرۈپتۇ. شۇ چاغدا، بىر مۆجىزە يۈز بېرىپتۇ. دوختۇرلار: »بالىلىق 
بولالمايسىز« دېگەن ئەرنىڭ ئايالى ئېغىرئاياغ چىقىپتۇ. ئەر - ئايال 
ئىككىسى دەرھال سەجدىگە بېرىپ، خۇشـاللىق ياشلىرىنى تۆكۈپ 
تـۇرۇپ، ئـاللاھ تائالانىـڭ بـۇ چەكسـىز رەھمىتىگـە تەشـەككۈرىنى 

بىلدۈرۈپتۇ.

ھېكمەت

ئـاللاھ تائـالا ھەممىگـە قادىـر. سـەۋەب ۋە قانۇنىيەتلەرنـى ئـۇ 
بەلگىلىگەن، ئۇ خالىسـا ئۇلارنى يەنە بىـكار قىلىۋېتەلەيدۇ. خۇددى 
ئوتتـا كۆيدۈرمىگەنـدەك، ئىيسـا  ئەلەيھىسسـالامنى  ئىبراھىـم 
ئەلەيھىسسالامنى ئاتىسىز ياراتقاندەك ۋە ھەزرىتى مەريەمگە سەۋەبسىز 
رىزىق بەرگەندەك. شۇنىڭ ئۈچۈن، سەۋەبكىلا ئېسىلىۋېلىپ، تەلەپكە 
سـەل قارىماڭ؛ ئاللاھنىـڭ رەھمىتىدىن ئۈمىد ئۈزمـەڭ؛ تەھەججۇد 
نامىزى ئوقۇش، خەير - سـاخاۋەت قىلىش، سەدىقە بېرىش قاتارلىق 
ياخشـى ئەمەللەرنـى قىلىـپ تـۇرۇپ، ئاللاھتىـن تىلـەڭ، ئۇنىڭغـا 

يالۋۇرۇڭ.

تېپىلمـاس  ۋاقتـى  ئۈچـۈن سـەھەر  بىلگەنلـەر  قىممىتىنـى 
پۇرسەتتۇر. خۇددى پەيغەمبەر ئەلەيسىسسالام ئېيتقاندەك، كېچىنىڭ 
ئۈچتىـن بىـرى قالغانـدا، ئـاللاھ تائـالا بىرىنچى ئاسـمانغا چۈشـۈپ: 
»مەندىن ھاجىتىنى تىلەيدىغـانلار بارمۇ؟ راۋا قىلىمـەن؛ ماڭا تەۋبە 
قىلىدىغـانلار بارمـۇ؟ مەغپىـرەت قىلىمـەن« دەپ نىـدا قىلىـدۇ]]]. 
تىلەكلەرنى تىلەش ۋە گۇناھلاردىن پاكلىنىش ئۈچۈن سەھەر ۋاقتى 

ناھايىتى ياخشى پۇرسەتتۇر.

]]]	 ئىمام بۇخارى ۋە مۇسلىم رىۋايىتى.

77زنى يەيىن يېسىڭىزمۇ، ھارامدىن يېسىڭىزمۇ رىزقىڭى77. ھالالد

77 . ھالالدىن يېسىڭىزمۇ، ھارامدىن يېسىڭىزمۇ رىزقىڭىزنى 
يەيسىز

بىر كۈنى بىر يىگىت كەئبىنىڭ ئالدىدا تۇرۇپ: »ئى توغرا يولدا 
ماڭغانلارنىڭ ياردەمچىسى رەببىم! ئى ھارامدىن ساقلانغۇچىلارنىڭ 
ياردەمچىسـى رەببىم! ساڭا چەكسىز ھەمدۇسـانا ئېيتىمەن« دېگەن 
دۇئانى قايتا - قايتا تەكرارلاپتۇ. يىگىتنىڭ دۇئاسىنى ئاڭلاپ تۇرغان 

بىر مويسىپىت كىشى ئۇنىڭدىن:

— ئوغلۇم! سـەن باشـقا دۇئا بىلمەمسـەن؟ نېمىشـقا بىرلا دۇئانى 
تەكرارلاۋېرىسـەن؟ بۇنىـڭ سـەۋەبى نېمـە؟ — دەپ سـوراپتۇ. يىگىـت 

ھېكايىىسىنى باشلاپ مۇنداق دەپتۇ:

»مەن بۇنىڭدىن 18 يىل ئىلگىرى دەل مۇشـۇ يەردە — كەئبىنىڭ 
ئالدىدا بىر ھەميان تېپىۋالغان ئىدىم. ھەمياننىڭ ئىچى لىق ئالتۇنغا 
تولغان ئىدى. شـۇ چـاغلاردا، پۇلغـا ئىنتايىن موھتاج ئىدىم. شـەيتان 
ماڭا: ›بۇ ئالتۇنلار بىلەن تىجارەت قىلىپ، ھالىڭنى ياخشىلىۋالساڭ 
بولمامدۇ؟‹ دەپ ۋەسۋەسە قىلىشقا باشلىدى. ئەمما دىنىم ۋە ۋىجدانىم 
بۇنداق قىلىشقا يول قويمىدى. ئالتۇنلارنىڭ ئىگىسىنى ئىزدەۋاتسام، 
بىـر ئـادەم ھەميانىنـى يىتتـۈرۈپ قويغانلىقىنـى ئـېلان قىلـدى. مـەن 
ئۇنىـڭ يېنىغـا بېرىـپ، ھەميـان ۋە ئىچىـدە نېمـە بارلىقـى ھەققىـدە 
سوئال سورىدىم. ئۇ كىشى ھەمياننى سۈپەتلەپ بەردى ۋە ئىچىدە مىڭ 
تىللا ئالتۇن بارلىقىنى ئېيتتى. شۇنىڭ بىلەن، ھەمياننى ئىگىسىگە 
قايتۇردۇم. ھەمياننىڭ ئىگىسى بەك خۇشال بولۇپ، ئۇنىمىغىنىمغا 
قارىمـاي مـاڭا 30 تىـللا بـەردى. شـۇ ئوتتـۇز تىـللا بىلـەن خېلـى كـۆپ 

ئېھتىياجىمنى قامدىۋالدىم.

يىـللار ئۆتـۈپ، بىـر كۈنـى دېڭىـز سـەپىرىگە چىقتىم. تۇيۇقسـىز 
قاتتىـق بـوران چىقىپ، كېمـە ئۆرۈلـۈپ كەتتـى. كېمىدىكـى نۇرغۇن 
كىشـى قـازا قىلـدى. ئەممـا، مـەن ئاللاھنىـڭ ئىلتىپاتى بىلـەن بىر 
ياغاچنى تۇتۇۋېلىپ، دېڭىز ساھىلىغا ئامان - ئېسەن چىقىۋالدىم.

ساھىلنى بويلاپ ئازراق ماڭغاندىن كېيىن، بىر ناتونۇش يېزىغا 
كېلىـپ قالدىـم. شـۇ يېزىـدا بىـر مەزگىـل تـۇرۇپ قېلىشـقا مەجبۇر 
بولـدۇم. يېـزا ئاھالىسـى ناھايىتـى ياخشـى كىشـىلەر ئىكـەن، مېنى 
ئارىسـىغا ئالـدى ۋە مـاڭا غەمخورلـۇق قىلـدى. ئـۇلار مېنىـڭ قۇرئـان 
ئوقۇشنى ۋە خەت يېزىشنى بىلىدىغانلىقىمنى ئاڭلاپ، بالىلىرىنى 
ئوقۇتۇپ بېرىشىم ئۈچۈن مەسجىدكە يىغىپ بەردى. شۇنداق قىلىپ، 

مەن بۇ يېزىنىڭ بىر ئەزاسى بولۇپ قالدىم.

 ئـۇزۇن ئۆتمـەي، شـۇ يېزىدىكـى ئـەڭ بـاي، سـېخى بىـر كىشـى 
ئالەمدىن ئۆتتى. ئۇ كىشىنىڭ بىرلا قىزى بولۇپ، يېزا ئاقساقاللىرى 
مېنى شـۇ قىز بىلـەن ئۆيلەندۈرۈپ قويـدى. تويدىن كېيىـن، ئايالىم 
ماڭا ئاتىسىدىن قالغان بىر نەچچە ساندۇق مال - دۇنيانى كۆرسەتتى. 
سـاندۇقلارنىڭ بىرىدە كونىراپ كەتكەن بىـر ھەمياننى كۆرۈپ، ئۇنى 
تونـۇپ قالدىـم. ئـۇ دەل مـەن 18 يىـل ئىلگىـرى كەئبىنىـڭ يېنىـدا 
تېپىۋالغـان ھەمياننىـڭ ئـۆزى ئىـدى. ئىچىنـى ئاچسـام، 970 تىللا 

ئالتۇن چىقتى.

شۇ دەقىقىدە ماڭا ئايان بولدىكى، بۇ ئالتۇنلار مېنىڭ تەقدىرىمگە 
پۈتۈلگـەن رىزقىـم ئىكـەن. ئەگـەر مـەن شـۇ چاغـدا ئۇنـى ئىگىسـىگە 
قايتۇرماي، ھارام يول بىلەن يېگەن بولساممۇ، يەنىلا شۇ رىزىقىمنى 
يېگـەن بـولار ئىكەنمـەن. ئەممـا، مـەن ھارامدىـن يىـراق تۇرغانلىقىم 
ئۈچـۈن ئـاللاھ مـاڭا ئۇنـى، ھەتتـا ئۇنىڭدىنمـۇ كۆپىنـى ھـالال يـول 
بىلەن بەردى. ئاللاھنىڭ بۇ نېمىتىگە قانچىلىك ھەمدۇسانا ئېيتسام 

ئاز ئەمەسمۇ؟«.

77زنى يەيىن يېسىڭىزمۇ، ھارامدىن يېسىڭىزمۇ رىزقىڭى77. ھالالد

ھېكمەت

ئىنسان ئاز يېسۇن ياكى كۆپ يېسـۇن، ھالال يېسۇن ياكى ھارام 
يېسـۇن، ئىلاھىي تەقدىـردە پېشانىسـىگە پۈتۈلگەن رىزقىنـى يەيدۇ. 
ھـارام يولنـى تـاللاش بىلـەن رىزىـق كۆپىيىـپ قالمايـدۇ. ئەكسـىچە، 
بەرىكىتـى كېتىـپ، گۇناھـى قالىـدۇ. ھـالال يولنـى تـاللاش بىلـەن 
رىزىق كېمىيىپ كەتمەيدۇ. ئەكسـىچە، ئـاللاھ ھـالال يولدىن تاپقان 
مال - دۇنياغا بەرىكـەت بېرىدۇ. بۇ ھەقتە پەيغەمبەر ئەلەيھىسسـالام 
مۇنداق دېگەن: »ئى ئىنسانلار! ئاللاھتىن قورقۇڭلار! ياخشى ئۇسۇلدا 
رىزىق ئىزدەڭلار. چۈنكى، ھېچبىر ئىنسـان پېشانىسـىگە پۈتۈلگەن 
رىزقىنى ــــ گاھىدا كېچىككـەن تەقدىردىمۇ ـــ تولۇق يېمـەي تۇرۇپ، 

ئۆلمەيدۇ. ھالالدىن رىزىق ئىزدەپ، ھارامدىن يىراق تۇرۇڭلار«]]].

]]]	 سۇنەن ئىبنى ماجە، -2144 نومۇرلۇق ھەدىس.

78. قازاندا نېمە بولسا، چۆمۈچكە شۇ چىقىدۇ

بىر سـەھرالىق ئىش ئىـزدەپ يۇرتىدىـن چىقىپتۇ. ئۇ يولـدا ئېزىپ 
قېلىپ، بىر چۆل - باياۋانغا كىرىپ قاپتۇ. ئادەمزاتسىز چۆل - باياۋاندا 
يـۈرە - يـۈرە ئاچلىـق ۋە ئۇسسـۇزلۇق دەسـتىدىن ھـالاك بولۇشـقا ئـاز 
قالغانـدا، يىراقتىـن بىـر ئۆينـى كـۆرۈپ، ئىنتايىـن خۇشـال بوپتـۇ. ئـۇ 
ئالدىـراپ - تېنـەپ ئـۆي ئالدىغـا كېلىـپ، ئىشـىكنى قېقىپتـۇ. ئـۆي 

ئىچىدىن بىر ئايال چىقىپ، ئىشىكنى ئېچىپتۇ. سەھرالىق كىشى:
— ئەسسـالامۇ ئەلەيكۇم! مـەن ئۆيىڭىزگـە مېھمان بولـۇپ كەلدىم، 

— دەپتۇ. ئايال خۇشاللىق بىلەن:
— خـۇش كەپسـىز، مـەن ئېرىمدىـن سـوراپ باقـاي، — دەپ، ئۆيىگـە 

كىرىپ كېتىپتۇ. ئايال ئېرىگە:
— بۇ كىشى ئاللاھنىڭ بىزگە ئەۋەتكەن مېھمىنى ئىكەن، قوندۇرۇپ 

قالايلى، — دەپتۇ. ئەر بېخىللىق قىلىپ:
— ئۆيىمىـزدە مېھمـان سـىغقۇدەك ئورۇن، يېگـۈدەك تامـاق يوق، — 

دەپ رەت قىپتۇ.
سـەھرالىق نائـىلاج يولىنـى داۋاملاشـتۇرۇپتۇ. يېرىم كـۈن ماڭغاندىن 
كېيىن بىر مەھەللىگە كېلىپ، بىر ئۆينىڭ ئىشىكىنى قېقىپتۇ. ئۆي 

ئىچىدىن بىر ئايال چىقىپ، ئىشىكنى ئېچىپتۇ. سەھرالىق كىشى:
— ئەسسالامۇ ئەلەيكۇم، مەن مۇساپىرمەن، يولدىن ئېزىپ قېلىپ، 
بۇ مەھەللىگە كېلىپ قالدىم. مېنى مېھمان قىلىۋالسىڭىز، — دەپتۇ. 

ئايال زەردە بىلەن:
— بىز مېھمان قوبۇل قىلالمايمىز،— دەپ ئادەمنى قوغلىماقچى بوپتۇ.

شۇ ئەسنادا، ئۆي ئىچىدىن ئايالنىڭ ئېرى چىقىپ:
— خـۇش كەپسـىز، ئاللاھنىڭ مېھمىنى، سـىزنى قارشـى ئالىمىز، 
— دەپ مۇساپىرنى ئۆيىگە باشلاپتۇ. داستىخان سېلىپ، مېھمان قىپتۇ. 
مېھمـان تامـاق يـەپ بولـۇپ، كۈلـۈپ كېتىپتـۇ. ئـۆي ئىگىسـى ھەيران 

بولۇپ، ئۇنىڭدىن نېمىگە كۈلگەنلىكىنى سوراپتۇ. مېھمان:
— پالانى چۆلنىڭ بويىدا بىر ئۆيگە كىرىۋىدىم، ئايالى قارشى ئالدى. 
ئەممـا، ئېـرى قـوغلاپ چىقـاردى. بـۇ ئۆيگـە كېلىۋىدىـم، ئايالىڭىـز 
قوغلىماقچـى بولـدى. ئەممـا، سـىز قارشـى ئېلىـپ، ناھايىتـى ئوبـدان 

كۈتۈۋالدىڭىز. بۇنىڭدىن ئەجەپلىنىپ، كۈلىۋاتىمەن، — دەپتۇ.
ساھىپخان كۈلۈپ تۇرۇپ:

— سـىز بـۇرۇن كىرگـەن ئۆيدىكـى مېھماندوسـت ئايـال مېنىـڭ 
سىڭلىم، ئۇنىڭ ئېرى ئايالىمنىڭ ئاكىسى بولىدۇ، — دەپتۇ. 

ھېكمەت

ئەجدادلىرىمىز »قازاندا نېمە بولسا، چۆمۈچكە شۇ چىقىدۇ« دەپ 
ناھايىتـى توغـرا ئېيتقـان. ئەرەبلەردىمـۇ: »بالـىلار ئاتـا - ئانىسـىنى 

تارتىدۇ« دەيدىغان ماقال بار.

ئائىلە تەربىيەسـى ئىنتايىن مۇھىم بولۇپ، ئۇ بالىنىڭ ئەخلاق 
- پەزىلىتى ۋە كىشـىلىك خاراكتېرىنى بەلگىلەيدۇ. مېھماندوست، 
سـېخىي، ئېسـىل ئائىلىـدە ئۆسـكەن، ئائىلـە تەربىيەسـى ياخشـى 
ئائىلىلەرنىڭ پەرزەنتلىرىمۇ ئاتا - ئانىسىغا ئوخشاش ئېسىل ئادەم 
بولىدۇ. بېخىل، پىخسىق ئائىلىلەرنىڭ بالىلىرىمۇ ئاتا - ئانىسىدىن 
بـۇ ئىللەتلەرنـى يۇقتۇرىـدۇ. چۈنكـى، بالـىلار ئاتـا - ئانىسـىدا بارنـى 

ئالىدۇ، ئائلىسىدە كۆرگەنلىرىنى قىلىدۇ. 

تۇرمـۇش قۇرۇشـتا قارشـى تەرەپنىـڭ ئائىلىسـىنى ۋە ئۇلارنىـڭ 
ئەخلاقىنى سۈرۈشتۈرۈشنىڭ سەۋەبى مانا بۇ يەردە.

79. ۋەتەنپەرۋەرلىك پىداكارلىق تەلەپ قىلىدۇ

سـۇلتان ئالـپ ئـارسلان ۋە مالازگىـرت مەيدانىدىكـى كېپەنلىـك 
 جىھـاد ھېكايىسـى ۋەتەنپەرۋەرلىكنىـڭ ئۇنتۇلمـاس ئۈلگىسـىدۇر.
مىلادىيە 1071 - يىلى بۈيۈك سەلچۇقىيلار سۇلتانى ئالپ ئارسلان 
50 مىـڭ كىشـىلىك قوشـۇنى بىلـەن ئۆزىدىـن ئـۈچ - تـۆت ھەسسـە 
كۆپ 200 مىڭ كىشىلىك ۋىزانتىيە )شەرقىي رىم ئىمپېراتورلۇقى( 

ئارمىيەسىگە قارشى جىھادقا چىقىدۇ.

جەڭدىن بىر كۈن ئىلگىرى، ئەھۋالنىڭ ئىنتايىن ئېغىرلىقىنى، 
بـۇ جەڭنىـڭ پۈتـۈن بىـر مىللـەت ۋە تۇپراقنىـڭ كەلگۈسـىنى 
بەلگىلەيدىغـان ھـەل قىلغـۇچ جـەڭ ئىكەنلىكىنـى ھېـس قىلغـان 
سۇلتان ئالپ ئارسلان جۈمە نامىزىدىن كېيىن، ئۆزىنىڭ سۇلتانلىق 
كىيىملىرىنى يېشىپ، ئاق رەڭلىك كېپەنلىك كىيىپ، ئېتىنىڭ 
قۇيرۇقىنى باغلاپ، قوشۇننىڭ ئالدىغا چىقىدۇ )بۇ ئوغۇز ۋە ئىسلام 
ئادىتىدە »جەڭدىـن ھەرگىز قايتمايمـەن، يا غەلىبـە قىلىمەن ياكى 

شېھىت بولىمەن« دېگەن مەنىنى بىلدۈرەتتى(.

سۇلتان ئالپ ئارسلان قوشۇنىغا قاراپ شۇنداق تەسىرلىك نۇتۇق 
سۆزلەيدۇ: 

»مـەن بـۇ جەڭـدە پەقـەت بىـر ئاددىـي جەڭچـى سـۈپىتىدە سـىلەر 
بىلەن بىللە جىھاد قىلىپ شېھىت بولۇشقا تەييارلاندىم. ھازىردىن 
بـاشلاپ ئاراڭلاردا سـۇلتان يـوق. مـەن كېپىنىمنى كىيدىم، ئۆلسـەم 
كۆمۈلىدىغان جايىم مۇشۇ تۇپراق بولىدۇ. كىمكى مەن بىلەن بىللە 
بۇ تۇپراقنـى، بۇ خەلقنـى ۋە ئىمانىنـى قوغداشـقا بەل باغلىسـا ماڭا 

ئەگەشسـۇن؛ كىمكـى ئائىلىسـىگە قايتماقچى بولسـا يولـى ئوچۇق، 
رۇخسەت بېرىمەن!«.

بۇ جاسارەتلىك ۋە سەمىمىي سـۆزلەرنى ئاڭلىغان پۈتۈن قوشۇن 
كۆزلىرىگە ياش ئالىدۇ ۋە ھېچبىر جەڭچى ئارقىسىغا يانمايدۇ. ئالپ 
ئـارسلان ۋە ئۇنىـڭ قوشـۇنى ئـۆز ۋەتىنىنـى ۋە ئىززىتىنـى قوغـداش 
ئۈچۈن تەڭداشسىز شـىجائەت كۆرسـىتىپ، ئۆزىدىن نەچچە ھەسسە 

كۆپ ئارمىيەنى يېڭىپ چىقىدۇ.

ھېكمەت

ئـاللاھ تائـالا قۇرئـان كەرىمـدە مۇنـداق دەپ بۇيرۇغـان: »ئـى ئىمـان 
ئېيتقانلار! مەقسـىتىڭلارغا يېتىش ئۈچـۈن چىداملىق بولۇڭلار، )دۈشـمىنىڭلاردىن( 
بەكـرەك چىدامچانلىـق كۆرسـىتىڭلار، )جىھادقـا( تەييـار تـۇرۇڭلار، ئاللاھتىـن 

قورقۇڭلار« . 

ھەركىمنىـڭ ۋەتىنى خۇددى ئانىسـىنىڭ باغرىدەك ئىسسـىق ۋە 
ئارامبەخىشـتۇر. شـۇڭا ئۇنى»ئانـا ۋەتـەن« دەيمىـز. ئىـسلام دىنىمىـز 
ۋەتەننـى قوغداشـنى ئـەڭ ئالدىنقـى پەرزلەرنىـڭ بىـرى قىلىـپ 
بەلگىلىگەن. شۇڭا قۇرئان كەرىمدە جىھاد ھەققىدە چۈشكەن تۇنجى 
ئايـەت ۋەتـەن سـەۋەبلىك چۈشـكەن. »ھۇجـۇم قىلىنغۇچىلارغـا زۇلۇمغـا 
ئۇچرىغانلىقى ئۈچۈن )قارشـىلىق كۆرسىتىشـكە( رۇخسـەت قىلىندى، شەكسىزكى، 
ئاللاھ ئۇلارغا ياردەم بېرىشكە ئەلۋەتتە قادىردۇر. ئۇلار پەقەت ›رەببىمىز ئاللاھتۇر‹ 
دېگەنلىكـى ئۈچـۈنلا، ئـۆز يۇرتلىرىدىـن ناھـەق ھەيـدەپ چىقىرىلغـان ئىـدى« . 
چۈنكـى، ئـاللاھ تائـالا بـۇ ئايەتتـە مۇسـۇلمانلارغا ئۆزلىرىنـى ئانـا 
ۋەتىنىدىـن قـوغلاپ چىقارغـان، ئۆي-جايلىرىنـى ۋە مال-مۈلكىنـى 
 تارتىۋالغـان زالىملارغـا قارشـى ئـۇرۇش قىلىشـنى پـەرز قىلغـان. 
ۋەتـەن سـۆزى تىلغـا ئېلىنغاندا قەلبـى لەرزىگـە كەلمىگـەن ئادەمنى 
ئىنسانىيلىقتىن نەسىۋىسىنى ئالالمىغان ئادەم دېسەك خاتالاشقان 

بولمايمىز.

ۋەتەن سۆيگۈسى ئەڭ تەبىئىي، ئەڭ مۇقەددەس ۋە ئەڭ سەمىمىي 
سـۆيگۈدۇر. چۈنكـى ھەرقانـداق ئـادەم تۇغۇلـۇپ ئۆسـكەن ۋەتىنىنـى 
ياخشـى كۆرىدۇ، ئۇنىڭدىن ئايرىلغانـدا قاتتىق سـېغىنىدۇ، ۋۇجۇدى 
ۋەتىنىدىن ئايرىلسـىمۇ، قەلبى قەتئىي ئايرىلالمايدۇ. شـۇڭا قۇرئان 
كەرىم ۋەتەندىن ئايرىلىشنى ئۆلگەن بىلەن تەڭ قىلىپ كۆرسەتكەن. 
»ئەگەر بىز ئۇلارغا: ›ئۆزۈڭلارنى ئۆلتۈرۈڭلار ياكى يۇرتۇڭلاردىن چىقىپ كېتىڭلار‹ 
دەپ ئەمـر قىلغـان بولسـاق، ئۇلارنىـڭ ئازغىنىسـىدىن باشقىسـى بۇنـى ئىجـرا 

قىلمايتتى«.

ۋەتەننى، مىللەتنى ۋە ئىماننى قوغداش ئۈچۈن مۆرىتى كەلگەندە، 
جېنىنى پىدا قىلىشتىنمۇ يانمايدىغان پىداكارلىق بولۇشى كېرەك. 
ھەل قىلغۇچ پەيتلـەردە پىداكارلىق كۆرسـىتەلمىگەنلەر ھۆرلۈك ۋە 
ئەزىزلىك شاراپىتىدىن مەھرۇم بولۇپ، قۇللۇققا ۋە خارلىققا مەھكۇم 

بولىدۇ.

80 . ئەڭ ياخشى مىراس تەقۋادارلىقتۇر

ئابباسىيلار خەلىپىسى ئەبۇ جەئفەر مەنسۇر خەلىپىلىك تەختىگە 
ئولتۇرغـان كۈنـى ئۆلىمـالار ۋە يـۇرت چوڭلىـرى تەبرىكلـەش ئۈچـۈن 
ئۇنىـڭ ھۇزۇرىغـا كىرىـدۇ. ئـۇلار ئارىسـىدا بۈيـۈك ئالىـم ئابدۇراھمان 

ئىبنى قاسىم بار ئىدى. خەلىپە مەنسۇر ئۇنىڭغا:

— ئى ئابدۇراھمان! ماڭا نەسىھەت قىلغىن، — دەيدۇ. 

ئەللامە ئابدۇراھمان:

— كۆرگەنلىرىـم بىلەن نەسـىھەت قىلايمـۇ ياكـى ئاڭلىغانلىرىم 
بىلەنمۇ؟ — دەپ سورايدۇ.

خەلىپە مەنسۇر:

كۆرگەنلىرىڭ بىلەن قىلغىن، — دەيدۇ.

ئەللامـە ئابدۇراھمـان نەسـىھىتىنى بـاشلاپ مۇنـداق دەيـدۇ: »ئـى 
مۇئمىنلەرنىڭ ئەمىرى! ئادىل خەلىپە ئۆمەر ئىبنى ئابدۇلئەزىزنىڭ 
11 ئوغلى بار ئىـدى. ئۇ ۋاپـات بولغاندا، ئۇنىڭدىن پەقـەت 18 دىنارلا 
پۇل مىراس قالدى. ئۇ پۇلدىن بەش دىنارغا كېپەنلىك سېتىۋېلىندى، 
تـۆت دىنـار قەبـرە كولاشـقا ئىشـلىتىلدى، قالغـان توققـۇز دىنـار 11 

ئوغلىغا تەقسىم قىلىندى.

خەلىپە ھىشـام ئىبنى ئابدۇلمەلىكنىڭمۇ ئوخشاشلا 11 ئوغلى 
بار ئىدى. ئۇ ئۆلگەندە، ھەربىر ئوغلىغا بىر مىليون دىناردىن مىراس 

تەقسىم قىلىندى.

ئاللاھنىـڭ نامى بىلەن قەسـەمكى، ئـى مۇئمىنلەرنىـڭ ئەمىرى! 
مەن بىـر كۈن ئىچىـدە ئۆمەر ئىبنـى ئابدۇلئەزىزنىـڭ ئوغۇللىرىدىن 
100 ئاتنـى سـەدىقە  بىرىنىـڭ ئـاللاھ يولىدىكـى جىھـاد ئۈچـۈن 
قىلغىنىنى، ھىشـامنىڭ ئوغۇللىرىدىن بىرىنىڭ بولسـا، بـازارلاردا 

تىلەمچىلىك قىلىپ يۈرگىنىنى كۆردۈم!«.

ئۆمەر ئىبنى ئابدۇلئەزىز سەكراتتا جان تالىشىۋاتقاندا، كىشىلەر 
ئۇنىڭدىن:

ئى مۇئمىنلەرنىڭ ئەمىرى! پەرزەنتلىرىگە نېمە مىراس قالدۇردىلا؟ 
— دەپ سورايدۇ. خەلىپە ئۇلارغا جاۋابەن:

— مەن ئۇلارغا تەقۋادارلىقنى مىراس قالدۇردۇم. ئەگەر ئۇلار سالىھ 
)ياخشـى( كىشـىلەردىن بولسـا، ئاللاھ سـالىھلارنىڭ ھالىدىن ئۆزى 
خەۋەر ئالىدۇ. ئەگەر ئۇنداق بولمىسا، مەن ئۇلارغا ئاللاھقا ئاسىيلىق 
قىلىشـىغا ياردىمـى بولىدىغـان مـال - دۇنيـا قالـدۇرۇپ قويمىغـان 
بولىمەن، — دەيدۇ ۋە مۇنۇ ئايەتنى ئوقۇيدۇ: »شەكسـىزكى، مېنىڭ ئىگەم 
كىتابنـى )قۇرئاننـى( نازىـل قىلغـان ئاللاھتـۇر، ئـۇ ياخشـىلارغا ئىگىدارچىلىـق 

قىلىدۇ«]]].

ھېكمەت

ئاتا - ئانىلارنىڭ پەرزەنتلىرىگە قالدۇرىدىغان مىراسلىرى ئىچىدە 
ئـەڭ بەرىكەتلىـك، ئـەڭ مەنپەئەتلىـك ۋە مەڭگۈلـۈك بولغىنـى 
تەقۋالىقتـۇر. چۈنكـى، تەقۋالىـق دۇنيـا ۋە ئاخىرەتلىـك بەخـت - 

سائادەتنىڭ كاپالىتىدۇر.

نۇرغـۇن ئاتـا - ئانـىلار بالىلىرىنىـڭ كەلگۈسـىنى مـال - دۇنيـا 
بىلـەن كاپالەتكـە ئىگە قىلىشـنى ئويلايـدۇ، ئەمما ئـۇلار ئـاللاھ تائالا 
قۇرئان كەرىمدە كۆرسەتكەن ئەڭ چوڭ ۋە ئەڭ ئىشەنچلىك كاپالەتتىن 

]]]	 ئەئراف سۈرىسى، -196 ئايەت.

غەپلەتتـە قالىـدۇ. ئـاللاھ تائـالا پەرزەنتلىرىنىـڭ كەلگۈسـىدىن 
ئەنسـىرەيدىغان ئاتـا - ئانىلارغـا كۆرسـەتمە بېرىـپ مۇنـداق دەيـدۇ: 
»ئارقىسـىدا چارىسـىز نارىسـىدىلىرىنى قويـۇپ كەتكـەن تەقدىـردە، ئـۇلار ئۈچـۈن 
ئەندىشـە قىلىدىغانلار، )باشـقىلارنىڭ قېلىپ قالغـان بالىلىرى ئۈچۈنمۇ( ئەندىشـە 

قىلسۇن، )يېتىملەرنىڭ ئىشىدا( ئاللاھتىن قورقسۇن ۋە توغرا گەپ قىلسۇن«]]].

شۇنىڭ ئۈچۈن، بالىلىرىمىزغا مال - دۇنيا مىراس قالدۇرۇشتىنمۇ 
بەكـرەك ئۇلارنىـڭ قەلبىگـە ئاللاھتىـن قورقـۇش، ھـالال - ھارامنى 
ئايرىـش ۋە ئېسـىل ئـەخلاق سىڭدۈرۈشـكە ئەھمىيـەت بېرىشـىمىز 

كېرەك. مانا بۇ ئەڭ بۈيۈك كاپالەتتۇر.

]]]	 سۈرە نىسا، 9 - ئايەت

81. ھاياتتىكى ئەڭ ئىشەنچلىك سۇغۇرتا ئىستىقامەتتۇر

چىرايىدىن نـۇر يېغىـپ تۇرىدىغـان، ناھايىتى تېتىك بىـر بوۋاي 
بىر كوچىدا كېتىپ باراتتى. بىر نەچچە نەپەر ياش بوۋايغا قىزىقىپ 
قېلىپ، ئۇنىڭ بىلەن پاراڭلاشقۇسى كەلدى. ئۇلار بوۋاينىڭ ئالدىغا 
بېرىـپ، سـالام بېرىشـتى. بوۋايمۇ ئۇلارنىـڭ سـالىمىنى قىزغىنلىق 

بىلەن ئىلىك ئالدى. ياشلادىن بىرى بوۋايدىن:

— بـوۋا! بۇ يىل قانچە ياشـقا كىردىڭىـز؟ — دەپ سـورىدى. بوۋاي 
ساقىلىنى سىلاپ تۇرۇپ:

— بـۇ يىـل 96 ياشـقا كىرىـپ قالدىـم بالىلىرىـم، — دەپ جـاۋاب 
بەردى. شۇ ئەسنادا ياشلاردىن يەنە بىرى بوۋايدىن:

— سىزنى مۇشۇ يېشىڭىزدىمۇ بۇنداق ساغلام ۋە تېتىك تۇتۇۋاتقان 
نەرسە نېمە؟ — دەپ سورىدى. بوۋاي قەددىنى رۇسلاپ تۇرۇپ: 

— ئىسـتىقامەت! ئىسـتىقامەت بالىلىرىم، — دەپ جـاۋاب بەردى. 
ئارىدىن يەنە بىر ياش:

— بوۋا! سـىز قانداق ئىستىقامەت قىلىۋاتىسـىز؟ — دەپ سوراپ 
قالدى. بوۋاي تەمكىن ھالدا: 

— ھارامدىـن يىـراق تـۇرۇش، ئـاللاھ بۇيرۇغـان توغـرا يولـدا 
مۇستەھكەم تۇرۇش بىلەن، — دەپ جاۋاب بەردى. 

ھېكمەت

ئىسـتىقامەت — توغـرا يولـدا مۇسـتەھكەم تـۇرۇپ، شـەرىئەتنىڭ 

چەك - چېگراسىغا رىئايە قىلىش دېگەنلىك بولۇپ، دىن ۋە دۇنيالىق 
ھەرقانداق ئىشـىدا ئاللاھ تائالا بۇيرۇغان بويىچە ئىش كۆرگەن ئادەم 
ئىسـتىقامەت ئۈسـتىدە بولغـان بولىـدۇ. ئىسـتىقامەت — پۈتـۈن 
ياخشـىلىقلارنىڭ مەنبەسـىدۇر. ئاللاھ تائالا قۇرئـان كەرىمدە مۇنداق 
دېگەن: »)پەيغەمبـەر ئەۋەتىلگەن( شـەھەرلەرنىڭ ئاھالىسـى ئىمـان ئېيتقان ۋە 
)گۇنـاھ _ مەئسـىيەتتىن( سـاقلانغان بولسـا ئىـدى، ئەلۋەتتـە، ئۇلارغا ئاسـمان _ 

زېمىننىڭ بەرىكەتلىرىنى ياغدۇرۇپ بېرەتتۇق«]]].

ئىسـتىقامەت — دۇنيـا ۋە ئاخىرەتلىـق بەخـت - سـائادەت ۋە 
ئامانلىقنىڭ مەنبەسـىدۇر. ئـاللاھ تائالا مۇنداق دېگەن: »شەكسـىزكى، 
›رەببىمىز ئاللاھتۇر‹ دېگەن، ئاندىن ئىستىقامەتتە )يەنى توغرا يولدا( بولغانلارغا 

قورقۇنچ ۋە غەم - قايغۇ يوقتۇر«]]].

ئىستىقامەت — مول رىزىقنىڭ كاپالىتىدۇر. مەلۇمكى، رىزىقنىڭ 
ئەڭ ئەۋزىلى تەن ساقلىقىدۇر.

]]]	 ئەئراف سۈرىسى، 96 - ئايەت. 
]]]	 ئەھقاف سۈرىسى، 13 - ئايەت.

82. ئاللاھ تائالا ھەممە ئۇچارلىقنىڭ رىزقىنى بېرىدۇ، ئەمما 
ئۇۋىسىغا تاشلاپ بەرمەيدۇ

بىر كۈنى ئىككىنچـى خەلىپە ئۆمەر ئىبنى خەتتـاب رەزىيەللاھۇ 
ئەنھـۇ مەسـجىدكە كىرىـپ، بىـر تـوپ كىشـىلەرنىڭ مەسـجىدتە 

ئولتۇرغانلىقىنى كۆرۈپتۇ. ھەرزىتى ئۆمەر ئۇلاردىن: 

— سـىلەر نېمـە ئادەمسـىلەر؟ نېمـە ئىـش قىلىسـىلەر؟ — دەپ 
سوراپتۇ. ئۇلار ھەممىسى بىرلىكتە: 

— بىـز ئاللاھقـا تەۋەككـۈل قىلغۇچىلارمىـز. شـۇڭا، مـال - دۇنيا 
تاپىمىـز دەپ ئـاۋارە بولـۇپ يۈرمەيمىـز، ئـاللاھ بىزنىـڭ رىزقىمىزنـى 

ئۆزى بېرىدۇ، — دەپتۇ.

ئۆمـەر رەزىيەللاھـۇ ئەنھۇ بـۇ گەپنى ئـاڭلاپ، بـەكلا غەزەپلىنىپتۇ 
ۋە دەرھال قولىدىكى قامچىسى بىلەن ئۇلارنى مەسجىدتىن ھەيدەپ 

چىقىرىپتۇ. ئاندىن ئۇلارغا زەردە بىلەن: 

— سىلەر تەۋەككۈلچىلەر ئەمەس، بەلكى تەييارتاپلار ئىكەنسىلەر. 
بىلىپ قويۇڭلاركى، ئاسماندىن ھەرگىزمۇ ئالتۇن - كۈمۈش ياغمايدۇ. 
شـۇڭا، ھېچكىـم رىزىـق ئۈچـۈن سـەۋەب قىلىشـتىن توختـاپ: »ئـى 

ئاللاھ، ماڭا رىزىق بەرگىن!« دەپ ئولتۇرۇۋالمىسۇن! — دەپتۇ.

ھېكمەت

ئاللاھقـا تەۋەككـۈل قىلىـش — »ئۈجمە پىـش، ئاغزىمغـا چۈش« 
دەپ قول قوۋۇشـتۇرۇپ ئولتۇرۇش ئەمەس، بەلكى سەۋەبلەرنى تولۇق 

82 تاشلاپ بەرائۇۋىسىغ دۇ، ئەمماىنى بېرىڭ رىزقىئۇچارلىقن ئالا ھەممەا28. ئاللاھ ت

قىلىپ بولغاندىن كېيىن، نەتىجىنى ئاللاھقا تاپشۇرۇشتۇر. ئاللاھ 
تائـالا رىزىـق ئۈچـۈن سـەۋەب قىلىشـقا بۇيـرۇپ مۇنـداق دېگـەن: 
»)تىرىكچىلىك ئۈچۈن( زېمىننىڭ تەرەپ - تەرەپلىرىدە مېڭىپ، ئاللاھنىڭ )بەرگەن( 

رىزقىدىن يەڭلار«]]].

پەيغەمبەر ئەلەيھىسسالام مۇنداق دېگەن: »ئەگەر سىلەر ئاللاھقا 
ھەقىقىـي تەۋەككـۈل قىلسـاڭلار ئىـدى، ئـاللاھ سـىلەرگە خـۇددى 
قۇشلارغـا رىزىـق بەرگەنـدەك رىزىـق بېرەتتـى. قـۇشلار ئەتىگەنـدە 
ئۇۋىسـىدىن ئـاچ چىقىـپ كېتىـپ، كەچتـە قورسـىقى تـوق قايتىـپ 

كېلىدۇ«]]].

بـۇ ھەدىسـتىكى ئـەڭ نـازۇك نۇقتـا شـۇكى، قـۇشلار ئۇۋىسـىدا 
ئولتۇرۇپ رىزىق كۈتمەيدۇ؛ ئەتىگەندە رىزىق ئىزدەپ چىقىپ كېتىپ، 
ھەرىكەت قىلىـدۇ، قانات قاقىـدۇ، ئەجىر قىلىدۇ. ئاندىن ئاخشـىمى 

ئۇۋىلىرىغا قورساقلىرى توق ھالدا قايتىپ كېلىدۇ.

بۇ ھەدىستىن مەلۇم بولىدۇكى، تەۋەككۈلنىڭ بىرىنچى قەدىمى 
ھەرىكەت ۋە سەۋەب قىلىشتۇر.

]]]	 مۇلك سۈرىسى، 15 - ئايەت.
]]]	 سۇنەن تىرمىزىي، 2344 - نومۇرلۇق؛ سۇنەن ئىبنى ماجە، 4164 - نومۇرلۇق ھەدىس.

83. ئۆزىڭىزنى پەقەت ئۆزىڭىزلا قۇتقۇزالايسىز

توختى مەمەت مەھەللىدىكى ھەممە كىشى ھەۋەس قىلىدىغان، 
نەچچە ئون ئادەمنى ئىش ئورنى بىلەن تەمىنلەپ كېلىۋاتقان كۆزگە 
كۆرۈنگەن كارخانىچىلارنىڭ بىرى ئىدى. بىر قېتىملىق تۇيۇقسـىز 
كەلگەن كېلىشمەسـلىك سـەۋەبىدىن، ئۇنىڭ زاۋۇتى ۋەيـران بولۇپ، 
كۆزنى يۇمۇپ - ئاچقۇچە بارلىق مال - مۈلكىدىن ئايرىلىپ، ئىسمى 
- جىسمىغا لايىق يالاڭتۆشـكە ئايلاندى ۋە تەرەپ - تەرەپتە لاغايلاپ، 
قەلەندەردەك ياشاشقا باشلىدى. بۇ مۇسىبەت ئۇنىڭغا بەكمۇ ئېغىر 
كېلىپ، كېچىلىرى غـەم - قايغۇدىـن كىرپىك قاقمايدىغـان بولۇپ 

قالدى.

بىـر كۈنـى ئـۇ مەھەللىسـىدىكى بىـر ئۇسـتازنى ئىـزدەپ بـاردى ۋە 
كۆز ياشلىرىنى تۆكۈپ تۇرۇپ، ئۆزىنىڭ قانداق ۋەيران بولغانلىقىنى 
يـول  ئۆزىگـە  ئۇسـتازدىن  ئاندىـن  بـەردى.  سـۆزلەپ  تەپسـىلىي 
كۆرسىتىشـىنى ۋە قايتىدىـن قـەد كۆتۈرۈشـىگە يـاردەم قىلىشـىنى 
سـەمىمىيلىك بىلـەن ئۆتۈنـدى. ئۇسـتاز ئۇنىڭغـا قـاراپ بىـردەم 

تۇرۇۋالغاندىن كېيىن:

— بېشىڭىزغا كەلگەن بۇ كېلىشمەسلىكتىن بەك ئەپسۇسلاندىم. 
سـىزگە يـاردەم قىلىشـنى بەكمـۇ ئـارزۇ قىلىمـەن، ئەممـا قولۇمدىـن 

كەلمەيدۇ، — دېدى.

بۇ گەپنى ئاڭلىغان توختى مەمەتنىڭ چىرايى تاتىرىپ:

ئەجەبا، مېنىڭ راستتىنلا چىقىش يولۇم قالمىغانمىدۇ؟ — دېدى. 

— ئۇستاز بىردەم ئويلىنىۋالغاندىن كېيىن:

— گەرچە مەن سىزگە ياردەم قىلىشقا ئامالسىز بولساممۇ، لېكىن 
سـىزگە ياردەم قىلالايدىغان بىر ئادەمنى تونۇشتۇرۇپ قويالايمەن، ئۇ 

سىزنىڭ قەد كۆتۈرۈشىڭىزگە ياردەم قىلىدۇ، — دېدى.

— ئۇ كىـم؟ ئۇ راسـتتىنلا مېنىـڭ قايتىدىـن قەد كۆتۈرۈشـۈمگە 
ياردەم قىلالامدۇ؟ — دەپ سورىدى توختى مەمەت تەئەججۇپ بىلەن.

ئۇسـتاز توختـى مەمەتنـى چـوڭ بىـر ئەينەكنىـڭ ئالدىغـا باشلاپ 
كەلدى ۋە ئەينەكتىكى توختى مەمەتنى كۆرسىتىپ تۇرۇپ:

— قاراڭ، مېنىڭ سىزگە تونۇشتۇرماقچى بولغىنىم مۇشۇ كىشى. 
پەقەت مۇشۇ كىشىلا سـىزنى قايتا قەد كۆتۈرگۈزەلەيدۇ. شۇڭا، سىز 
بـۇ كىشـىنى ئوبـدان تونۇشـىڭىز كېـرەك. شـۇندىلا، قانـداق قىلىش 

كېرەكلىكىنى بىلەلەيسىز، — دېدى. 

توختى مەمەت ئەينەكتىكى ئۆزىگە ئەسـتايىدىللىق بىلەن سـەپ 
كـۆرۈپ،  قىياپىتىنـى  ئۈمىدسـىز  بىچـارە،  ئۆزىنىـڭ  سـالدى. 

ئىختىيارسىز ئۇھ تارتتى.

ئەتىسى ئۇ ئۇستازنىڭ ئالدىغا يەنە كەلدى. ئۇ تۈنۈگۈنكى ئۆزىگە 
ئوخشـىمايدىغان باشـقا بىـر ئادەمگـە ئايلىنىـپ قالغـان ئىـدى. 

قەدەملىرى تېتىك، كۆزلىرى ئۈمىدتىن چاقناپ تۇراتتى. ئۇ:

— رەھمەت ئۇسـتاز، سـىز مېنى قايتىدىن ئۆزۈمگـە تونۇتتىڭىز، 
مـاڭا ھەقىقىـي »مەن«نـى كۆرسـەتتىڭىز. مـەن نېمـە قىلىـش 

كېرەكلىكىنى ئاخىر بىلىۋالدىم، — دېدى. 

ھېكمەت

ئىنساننى مۇۋەپپەقىيەتكە ئېرىشتۈرىدىغان ئەڭ چوڭ سەۋەبكار 
— شۇ ئىساننىڭ ئۆزىدۇر. باشقىلار سىزگە يول كۆرسىتىپ بېرەلەيدۇ، 

ئەممـا ئاشـۇ يولـدا ماڭىدىغىنـى، ئورنىدىـن دەس تۇرىدىغىنـى يەنىلا 
ئۆزىڭىـز. ئـاللاھ تائـالا قۇرئـان كەرىمـدە: »ئىنسـان پەقـەت ئـۆزى قىلغـان 

ئىشىنىڭلا نەتىجىسىنى كۆرىدۇ«]]] دەپ كۆرسەتكەن.

پەيغەمبەر ئەلەيھىسسالاممۇ ئۈمىدسىزلەنمەسلىككە، تىرىشىشقا 
ئۈنـدەپ مۇنـداق دېگـەن: »ئۆزۈڭگـە پايدىلىـق ئىشلارنـى قىلىشـقا 

تىرىشقىن، ئاللاھتىن ياردەم تىلىگىن، بوشاڭلىق قىلمىغىن«]]].

]]]	 نەجم سۈرىسى، 39 - ئايەت.
]]]	 سەھىھ مۇسلىم، 2664 - نومۇرلۇق ھەدىس.

84تاشنى ئېرىتى 48. چىرايلىق سۆز

84. چىرايلىق سۆز تاشنى ئېرىتىدۇ

مەھەللىنىـڭ چېتىدىكـى بىـر كونا ئۆيـدە ئـۆزى يالغۇز ياشـايدىغان 
بىر موماي بولۇپ، بىر كېچىسى ئۇنىڭ ئۆيىگە ئوغرى كىرىدۇ. ئۇ ئوغرى 
شۇ ئەتراپتا خەلقنى تەشۋىشكە سالغانلىقى ۋە شەپقەتسىزلىكى بىلەن 
تونۇلغان. شـۇڭا خەلق تەرىپىدىن »تاش يـۈرەك« دەپ ئاتالغان قاراقچى 

ئىدى.

قاراقچـى قوپاللىق بىلـەن موماينـى ئۆيىدىكـى بارلىـق قىممەتلىك 
نەرسـىلىرىنى ئېلىـپ چىقىشـقا بۇيرۇيـدۇ ۋە مومايغـا بـار ئـاۋازى بىلەن 
ۋارقىراپ تەھدىت سـالىدۇ. موماي قورقۇپ يىغلاش ياكى ۋارقىراشنىڭ 
ئورنىغا، ناھايىتى سىپايىلىك بىلەن بېشـىنى كۆتۈرۈپ، قاراقچىنىڭ 
كۆزلىرىگە ئىسسـىق بىر مېھرىبانلىق بىلـەن قارايدۇ، ئاندىن يۇمشـاق 

ئاۋازدا مۇنداق دەيدۇ:

—ئوغلوم، بۇ كېچىدە قورسىقىڭ ئاچقان بولسا كېرەك، كۆزلىرىڭدىن 
كـۆپ چارچىغانلىقىـڭ ۋە ئارام ئېلىشـقا تەشـنا ئىكەنلىكىـڭ كۆرۈنۈپ 
تۇرۇپتۇ. مېنىڭ بۇ پېقىر خانەمدە سەن ئىزدەيدىغان ئالتۇن-كۈمۈشلەر 
يـوق، ئالـدى بىلـەن بىـر پىيالە ئىسسـىق چـاي ئىچىـپ، قورسـىقىڭنى 

تويغۇزۇۋالغىن. قالغان ئىشنى ئاندىن ئويلاشقىن.

قاراقچـى ئۆمرىـدە بىرىنىـڭ ئۆزىگـە بۇنـداق سـىلىق، يۇمشـاق ۋە 
كۆيۈمچانلىـق بىلـەن »ئوغلـوم« دەپ خىتـاب قىلغانلىقىنـى ئـاڭلاپ 
باقمىغـان ئىدى. چۈنكـى كىشـىلەر ئۇنىڭغا ھەمىشـە نەپـرەت قارايتتى 

ۋە ھېچكىم چىرايلىق سۆز قىلمايتتى.

موماي ئاستا بېرىپ ئوچاققا ئوت ياقىدۇ، ئۇزاق ئۆتمەيلا قاراقچىنىڭ 

ئالدىغا تاماق قويىدۇ. تاماقنى قويۇۋېتىپ، يۇمشاق ئاۋازدا مۇنداق دەيدۇ:

—ئوغلوم، كىشىلەر سېنى شەپقەتسىز دەيدىكەن، ئامالسىزلىقتىن 
بۇ يولغا كىرىپ قالغىنىڭنى بىلىپ تۇرۇپتىمەن. چۈنكى سەندەك بىر 
يىگىتنىڭ قەلبىدە چوقۇم ياخشـىلىق بار. سـەن ئەسـلىدە يامـان ئادەم 

ئەمەسسەن.

بۇ يۇمشاق، سەمىمىي ۋە مېھرىبانلىققا تولغان سۆزلەر قاراقچىنىڭ 
يىللاردىن بۇيان تاشتەك قېتىپ كەتكەن يۈرىكىگە يامغۇردەك قۇيۇلىدۇ. 
ئۇ ئېغىزىغا سالغان بىر چىشلەم ناننى يۇتالمىغاندەك بولۇپ، قولىدىكى 

قورالىنى يەرگە تاشلايدۇ-دە، بۇلۇقلاپ يىغلاپ كېتىدۇ.

ئۇ كېچە قاراقچى ھېچقانداق نەرسـە ئوغرىلىمايدۇ. ئۆيدىن چىقىپ 
كېتىۋېتىپ موماينىڭ ئالدىدا تەزىم قىلىپ: —ئانا، سىزنىڭ بۇ ئىللىق 
سـۆزلىرىڭىز مېنىـڭ كۆزۈمنـى ئېچىۋەتتـى. مـەن ئۆزۈمنىـڭ ئىنسـان 
. ۇ يـد ە د  — ، ن نمـە نىكە لغا قا پ  نتـۇ ئۇ نلىكىمنـى   ئىكە

شـۇ كۈندىـن بـاشلاپ ئـۇ يامـان يولدىـن يېنىـپ، ھـالال ئەمگـەك بىلـەن 
ھايات كەچۈرىدىغان، كىشىلەرگە ياردەم بېرىدىغان، ئاللاھ تائالاغا ئىبادەت 

قىلىدىغان ئۈلگىلىك بىر مۇسۇلمانغا ئايلىنىدۇ.

ھېكمەت

 ئاللاھ تائالا قۇرئان كەرىمدە مۇنداق دەپ بۇيرۇغان: »)سەن يامانلىققا( 
ئەڭ ياخشى خىسلەت بىلەن تاقابىل تۇرغىن. )شۇنداق قىلساڭ( سەن بىلەن ئۆزىنىڭ 

ئارىسىدا ئاداۋەت بار ئادەم گويا سىرداش دوستۇڭدەك بولۇپ قالىدۇ«.

ئەجدادلىرىمىز »چىرايلىق سۆز تاشنى ئېرىتىدۇ« دېگەن ھېكمەتنى 
قالدۇرغـان. چۈنكـى، قـورال، كـۈچ ياكـى تەھدىـت ئادەمنىـڭ تېنىنـى 
بويسۇندۇرالىشـى مۇمكىن، ئەممـا قەلبىنى بويسۇندۇرالىشـى ناتايىن. 
جازا ۋە قاتتىق قوللۇق بىلەن ئۆزگەرتەلمىگـەن تاش يۈرەكلەرنى چىن 

قەلبتىن چىققان، يۇمشاق ۋە چىرايلىق سۆزلەرلا ئېرىتەلەيدۇ.

85. ئەمەل - ئىبادەتنى قىلىپ قويۇشلا يېتەرلىك ئەمەس، ئۇنى 
ساقلاپ قېلىش مۇھىم

بىلـەن  ئەلەيھىسسـالام سـاھابىلىرى  پەيغەمبـەر  بىـر كۈنـى 
ئولتۇرۇۋېتىپ، ئۇلاردىن: 

— كىمنىـڭ قۇرۇق قـول قالغۇچـى ئىكەنلىكىنى بىلەمسـىلەر؟ 
— دەپ سورىدى. ساھابىلەر: 

— ھېچقانـداق مـال – مۈلكـى بولمىغـان كىشـىنى قـۇرۇق قـول 
قالغۇچـى دەيمىـز، — دەپ جـاۋاب بېرىشـتى. بـۇ چاغـدا پەيغەمبـەر 

ئەلەيھىسسالام: 

— قىيامەت كۈنى بىراۋ ناماز، زاكات ۋە روزا بىلەن كېلىدۇ. ئەمما 
ئۇ )دۇنيادا( بىرىنى تىللىغان، بىرىگە تۆھمەت چاپلىغان، بىرىنىڭ 
مېلىنى يەۋالغان، بىرىنىڭ قېنىنى تۆككەن، بىرىنى ئۇرغان بولۇپ، 
بـۇ سـەۋەبتىن ئۇنىـڭ ياخشـى ئەمەللىرىنىـڭ سـاۋابى شـۇ ھـەق 
ئىگىلىرىگە ئېلىـپ بېرىلىـدۇ. ئەگەر ئۇنىـڭ )ئۈسـتىدىكى ھەقلەر 
تۆلىنىـپ بولغۇچـە( ياخشـى ئەمەللىـرى تۈگـەپ قالسـا، ھـەق 
ئىگىلىرىنىڭ گۇناھلىرى ئۇنىڭ ئۈستىگە ئارتىلىدۇ — دە، ئاندىن 
دوزاخقـا تاشـلىنىدۇ. مانـا بـۇ، مېنىـڭ ئۈممىتىمنىـڭ قـۇرۇق قـول 

قالغۇچىسىدۇر، — دېدى]]].

]]]	 سەھىھ مۇسلىم، 2581 - نومۇرلۇق ھەدىس.

ھېكمەت

ياخشى ئەمەل قىلىش قانچىلىك مۇھىم بولسا، ئۇنىڭ ساۋابىنى 
زايە قىلىۋەتمەي ساقلاپ قېلىشمۇ شۇنچە مۇھىم. چۈنكى، ئاخىرەتتە 
بىزگە ئەسقاتىدىغىنى پەقەتلا دۇنيادا قىلىپ قويغان ئەمەللىرىمىزلا 
ئەمـەس، بەلكـى ئاللاھنىـڭ ھۇزۇرىغـا سـالامەت ئېلىـپ بارغـان 
ئەمەللىرىمىزدۇر. شـۇڭا، ئەمـەل - ئىبـادەت قىلىپ قويـۇشلا كۇپايە 
قىلمايـدۇ، ئۇنـى باشـقىلارغا تارتقـۇزۇپ قويمـاي سـاقلاپ قېلىشـمۇ 

ناھايىتى مۇھىم. 

ئاللاھ تائالا قۇرئان كەرىمدە: »كىمكى )دەرگاھىمىزغا( بىرەر ياخشـىلىق 
بىلەن كەلسە، ئون ھەسسە ئارتۇق مۇكاپاتقا ئېرىشىدۇ«]]] دەپ كۆرسەتكەن.

بـۇ ئايەتتـە، ئـاللاھ تائـالا: »كىمكـى بىـرەر ياخشـىلىق قىلسـا« 
دېمىـدى، بەلكى »بىـرەر ياخشـىلىق بىلەن كەلسـە« دېدى. بـۇ ئايەت 
ئەمەللەرنىڭ پەقەت سانىلا ئەمەس، بەلكى ئاخىرەتكە سالامەت ئېلىپ 

بېرىلغىنى ھېسابقا ئېلىنىدىغانلىقىنى ئىپادىلەيدۇ. 

]]]	 ئەنئام سۈرىسى، -160 ئايەت.

86ئۇ ئۆز كۈچىنى يوقىت ،ا چاغدن68. ئەقىدە مەنپەئەتكە باغلانغا

86. ئەقىدە مەنپەئەتكە باغلانغان چاغدا، ئۇ ئۆز كۈچىنى 
يوقىتىدۇ

بىـر مەھەللىنىـڭ ئىمامـى كىشـىلەرنىڭ بىـر تـۈپ دەرەخكـە 
تىلەكلىرىنـى ئېسـىپ، پەرزەنتلىـك بولالمىغانلىـرى پەرزەنـت، 
يوقسـۇللىرى پۇل - مال تىلەپ، ئاللاھ تائالاغا شېرىك كەلتۈرۈشكە 
ياتىدىغان قىلمىشلارنى قىلىۋاتقانلىقىدىن بەك ئەپسۇسلىنىدىكەن. 
ئىمام كىشىلەرنى نەچچە قېتىم بۇ يامان ئىشتىن توسقان بولسىمۇ، 
ئۇلار ئىمامنىڭ سـۆزىنى تىڭشـىماي، شېرىك قىلمىشـلىرىنى يەنە 
داۋاملاشـتۇرۇۋېرىپتۇ. ئىمـام كـۆپ ئويلانغاندىـن كېيىـن، ئاخىـرى 
كىشىلەر تىلەك تىلەيدىغان ئاشۇ دەرەخنى كېسىپ تاشلاش قارارىغا 

كەپتۇ. 

ئىمام پالتىسىنى ئېلىپ غەزەپ بىلەن دەرەخ تەرەپكە كېتىۋاتقاندا، 
شەيتان ئادەم سۈرىتىدە ئۇنىڭ ئالدىغا چىقىپ:

— ھەي ئىمام، نەگە كېتىپ بارىسەن؟ — دەپ سوراپتۇ. ئىمام:

— ئىنسانلار تىلەك تىلەيدىغان ئاشـۇ دەرەخنى كېسىپ تاشلاش 
ئۈچۈن كېتىۋاتىمەن، — دەپ جاۋاب بېرىپ، يولىنى داۋاملاشتۇرۇپتۇ. 

شەيتان ئۇنىڭ ئالدىنى توسۇپ:

— نېمـە قىلىسـەن كىشـىلەرنىڭ چىشـىغا تېگىـپ؟ دەرەخنـى 
كەسسـەڭ، كىشـىلەر سـېنى يامان كۆرۈپ قالىدۇ. بـۇ قارارىڭدىن ۋاز 

كەچكىن، — دەپتۇ. ئىمام:

— ياق! مەن ئۇ دەرەخنى كېسـىپ تاشـلىمىغۇچە توختىمايمەن. 

يولۇمنـى توسـماي، مەندىـن يىـراق تـۇر! — دەپتـۇ. ئەممـا، شـەيتان 
ئىمامنى چىڭ تۇتۇۋېلىپ:

— دەرەخنى كەسمەيسەن. كىشـىلەرنىڭ ئىشىغا ئارىلاشمايسەن، 
— دەپ، ئىمامنىـڭ يولىنـى توسـۇۋاپتۇ. ئىمـام شـەيتان بىلـەن بىـر 
مەھـەل ئېلىشـىپ، ئاخىـرى ئۇنـى ئاسـتىغا بېسـىۋاپتۇ. ئاندىـن 

شەيتانغا:

— يولۇمدىـن يىراق تۇر! — دەپتـۇ. ئەمما، شـەيتان يەنە پەيلىدىن 
يانماي:

— ھەي ئىمام، بولدى! سەن مېنى بۇ قېتىم يېڭىۋالدىڭ. كەل! 
بىـز كېلىشـەيلى: سـاڭا ھـەر كۈنـى ئىككـى تىـللا بېـرەي، دەرەخنـى 
كەسمىگىن، كىشىلەرنى ئۆز ئىختىيارىغا قويۇۋەتكىن. بۇنىڭغا نېمە 

دەيسەن؟ — دەپتۇ. ئىمام ئازراق ئويلىنىۋېلىپ:

— بولدى، كېلىشتۇق — دەپ ئۆيىگە قايتىپتۇ.

راسـت دېگەندەك، ھـەر ئەتىگىنـى ئىمامنىڭ ياسـتۇقى ئاسـتىغا 
ئىككى تىللا قويۇلۇپتۇ. ئىككى ئاي ئەھۋال شۇنداق داۋاملىشىپتۇ. 
بىـر كۈنـى قارىسـا، ياسـتۇق ئاسـتىدا تىـللا يـوق. ئىمـام »ئەتـە قويار 
بەلكىم« دەپ كۈتۈپتۇ. ئەمما، ئەتىسىمۇ يوق، ئۇنىڭ ئەتىسىمۇ يوق. 
ئىمـام تـازا جىلـە بولـۇپ، پالتىسـىنى ئېلىـپ، يەنـە دەرەخ تەرەپكـە 
ئۇچقاندەك مېڭىپتۇ. ئىمامنى كۆرگەن شەيتان ئېتىلىپ كېلىپ، 
ئىمامنىڭ يولىنى توسۇپ، نېمە بولدى؟ ئەجەب تېز كېتىۋاتىسەنغۇ! 
— دەپتـۇ. ئىمـام دەرەخنـى كەسـكىنىم كەسـكەن. سـەنمۇ سـۆزۈڭدە 

تۇرمىدىڭ، تىللالار توختاپ قالدى، — دەپتۇ. شەيتان:

— ئەمدى ساڭا تىللا يوق! دەرەخنىمۇ كەسمەيسەن. يامان بولساڭ 
كەل، ئېلىشىپ باقايلى! — دەپتۇ. ئىمام شەيتان بىلەن ئېلىشىپتۇ. 
ئەممـا، بـۇ قېتىـم شـەيتان ئۇنـى ئاسـانلا يېڭىۋېلىـپ، ئاسـتىغا 

بېسىۋاپتۇ. ئىمام ھەيران بولۇپ:

— ھەي شـەيتان! ئۆتكـەن قېتىـم سـېنى يېڭىۋالغـان ئىدىم. بۇ 
قېتىم ئەجەب ساڭا يېڭىلىپ قالدىميا؟ — دەپتۇ. شەيتان قەددىنى 

رۇسلاپ تۇرۇپ:

— ھەي ئىمام! ئۆتكەن قېتىم سـەن ئەقىدەڭ ئۈچۈن ئېلىشقان 
ئىدىـڭ، شـۇڭا مېنـى يېڭىۋالغانتىـڭ. ئەمـدى بولسـا، تىـللا ئۈچۈن 

ئېلىشتىڭ، شۇڭا ماڭا يېڭىلىپ قالدىڭ، — دەپتۇ.

ھېكمەت

ئەقىدە — ئىنسـان قەلبىنىـڭ يىلتىـزى، ئۇنى ھەرقانـداق بوران 
- چاپقـۇنلاردا يىقىلىشـتىن سـاقلاپ قالىدىغـان ئـەڭ كۈچلـۈك 
تايانچىـدۇر. ئەقىـدە شـۇنداق بىـر كۈچكـى، ئـۇ قاراڭغـۇ زۇلمەتلەرنـى 
يورۇتالايدۇ، بارلىق توساقلارنى ئېچىپ تاشلىيالايدۇ، ئىنسانغا پۈتۈن 
دۇنيانىڭ قارشىسىدا تىك تۇرغۇدەك جاسارەت ۋە شىجائەت بېرەلەيدۇ. 
ماددىـي كـۈچ پۇختـا سـېپىللارنى ۋەيـران قىلالايدۇكـى، مۇسـتەھكەم 
ئەقىدىنى بۇزالمايدۇ. ئەمما، ئەقىدە مەنپەئەتكە باغلانغاندا، مەنپەئەت 

ئالدىدا مەغلۇپ بولغاندا، كۈچىنى يوقىتىدۇ.

شۇڭا دەيمىزكى، سـاپ ئەقىدە — پەقەت بىر چۈشەنچىلا ئەمەس، 
بەلكى ئىنساننى ئىنسان قىلىپ تۇتۇپ تۇرىدىغان، ھاياتنىڭ ئېغىر 
سىناقلىرىدا مۆجىزىلەرنى يارىتىدىغان ئەڭ كۈچلۈك ئېنېرگىيەدۇر.

87. باشقىلارنى دورىماڭ!

بىـر كۈنـى پىسـخولوگ سـولومون ئاشـس]]] ئىنسـانلار ئۈسـتىدە 
مۇنداق بىر تەجرىبە ئېلىپ بارىدۇ: سەككىز كىشىنى ئايرىم - ئايرىم 
چاقىرىـپ، ھەربىرىگـە بىـرى بىر مېتىـر، يەنە بىـرى بىـر مېتىردىن 

قىسقىراق ئىككى ياغاچنى كۆرسىتىپ تۇرۇپ:

— بۇ ئىككى ياغاچ تەڭمۇ؟ — دەپ سورايدۇ. ئەسلىدە يەتتە كىشى 
ئۆزىنىـڭ ئادەملىـرى بولـۇپ، سـەككىزىنچى كىشـىلا بـۇ پىلاندىـن 
خەۋەرسىز كىشى ئىدى. يەتتە كىشىنىڭ ھەربىرى »تەڭمۇ؟« دېگەن 

سوئالغا:

— ھەئە، تەڭ، — دەپ جاۋاب بېرىدۇ. سەككىزىنچى كىشىمۇ بىرئاز 
تۇرۇۋالغاندىن كېيىن:

— ھەئە، تەڭ، — دەپ جاۋا بېرىدۇ.
سولومون ئاشس ئۇ كىشىدىن:

— سـىز نېمىشـقا تەڭ ئەمەس ئىككـى ياغاچنى تەڭ دەيسـىز؟ — 
دەپ سورىغاندا، ئۇ كىشى:

— ھەممە كىشى تەڭ دېگەندىكىن، مەنمۇ شۇنداق ئوخشايدۇ دەپ 
قاپتىمەن، — دېگەن جاۋابنى بېرىدۇ.

ھېكمەت

ئىسلام دىنىمىز ئەقىل ئىشلىتىپ تەپەككۇر قىلىشقا، باشقىلارغا 

]]]	 سولومون ئاشس ـــ ئامېرىكىلىق پىسخولوگ )1907 - 1996(.

قارىغۇلارچـە ئەگەشـمەي ئىشلارنى مۇسـتەقىل مۇھاكىمە قىلىشـقا 
بۇيرۇغـان. ئـاللاھ تائـالا قۇرئـان كەرىمـدە، ئەقلىنـى ئىشـلەتمەي، 
باشقىلارنى دورىغان كىشىلەرنى ئەيىبلەپ مۇنداق دېگەن: »ھەر قاچان 
ئۇلارغـا: ›ئاللاھنىـڭ نازىـل قىلغانلىرىغا ئەگىشـىڭلار‹ دېيىلسـە، ئۇلار: ›يـاق، بىز 
ئاتـا _ بوۋىلىرىمىزدىن قالغان نەرسـىگە ئەگىشـىمىز‹ دېيىشـىدۇ. ئۇلارنىڭ ئاتا _ 
بوۋىلىـرى ئەقلىنى ئىشـلەتمىگەن ۋە توغـرا يولدا بولمىغان تۇرسـا، )يەنە شـۇلارغا 

ئەگىشەمدۇ؟(«]]].

شۇڭا، ئىنساندا مۇستەقىل تەپەككۇر، ھەقنى تونۇيدىغان ئەقىل 
ۋە ئىمان بولۇشى ناھايىتى مۇھىم.

]]]	 بەقەرە سۈرىسى، 170 - ئايەت.

88. ياخشىلىق قىلىش ئادىمىيلىكتۇر

بىـر دانىشـمەن دېڭىز بويىـدا ئولتـۇرۇپ، ئـاللاھ تائالانىـڭ دېڭىز 
ۋە ئەتراپتىكى گۈزەل سەنئەتلىرى ۋە چەكسىز قۇدرىتىنىڭ ئەسەرلىرى 
ھەققىـدە تەپەككـۇر قىلىۋاتاتتـى. شـۇ ئارىـدا، بىـر چايـان ئۆمىلـەپ 
كېلىپ، دېڭىزغا چۈشۈپ كېتىدۇ. چايان ئۆزىنى قۇتقۇزۇش ئۈچۈن 
سۇ ئېقىمىغا قارشـى پۈتۈن كۈچى بىلەن ئۈزگەن بولسىمۇ، سۇدىن 

چىقالمايدۇ.

بۇنـى كۆرگـەن دانىشـمەن چايانغـا ئىـچ ئاغرىـپ، ئۇنـى قۇتقـۇزۇپ 
قېلىـش ئۈچـۈن قولىنـى ئۇزىتىـدۇ، لېكىـن چايـان ئۇنىـڭ قولىنى 
چېقىۋالىـدۇ. دانىشـمەننىڭ ئاغرىققا چىدىماي قولىنى سىلكىشـى 
بىلـەن چايـان يەنـە سـۇغا چۈشـۈپ كېتىـدۇ. بىـر پەسـتىن كېيىـن، 
دانىشـمەن چاياننى يەنـە قۇتقۇزماقچى بولۇپ، قولىنـى ئۇزىتىدۇ. بۇ 
قېتىممـۇ چايـان يەنـە ئۇنىـڭ قولىنـى چىقىۋالىـدۇ. شـۇنداقتىمۇ 

دانىشمەن ئۇنى قۇتقۇزۇشتىن ۋاز كەچمەيدۇ. 

دانىشـمەننىڭ بـۇ ھەرىكىتىنـى يىراقتىـن كۆزىتىـپ ئولتۇرغان 
بىر يىگىت دانىشمەننىڭ يېنىغا كېلىپ:

— سـىز نېمانـداق ئىبـرەت ئالمايدىغـان ئـادەم؟ ئىككـى قېتىـم 
قولىڭىزنـى چېقىۋالغـان چاياننى يەنـە قۇتقۇزىمـەن دەپ ئۆزىڭىزگە 
زىيان يەتكۈزەمسىز؟ — دەيدۇ. ئەمما، دانىشمەن يىگىتنىڭ سۆزىگە 
پىسـەنت قىلمـاي، يەردىـن بىـر تـال يوپۇرماقنـى ئېلىـپ، چايانغـا 
ئۇزىتىدۇ ۋە ئاخىـرى ئۇنى سـۇدىن قۇتقۇزۇپ چىقىـپ، دېڭىز بويىغا 
قويۇپ بېرىدۇ. ئاندىن يىگىتنىڭ مۈرىسىگە قولىنى قويۇپ تۇرۇپ: 

— ئـەي ئوغلـۇم! چاياننىـڭ خاراكتېـرى — چېقىـش، مېنىـڭ 
خاراكتېرىم — مېھرىبانلىق ۋە ياردەم قىلىش تۇرسـا، مەن قانداقمۇ 
ئۆزۈمنىـڭ خاراكتېرىنـى چاياننىـڭ خاراكتېرىگـە بويسـۇندۇرىمەن؟ 

— دەيدۇ.

ھېكمەت

باشـقىلارنىڭ ناچـار مۇئامىلىسـى ياكـى يامانلىقىنـى دەپ ئـۆز 
خاراكتېرىڭىزدىـن، ئەخلاق - پەزىلىتىڭىزدىـن ۋاز كەچمەڭ. قۇرئان 
كەرىم ياخشىلىق قىلىشـقا بۇيرۇپ: »ئاللاھ ساڭا ياخشـىلىق قىلغاندەك، 
سـەنمۇ )باشـقىلارغا( ياخشـىلىق قىلغىـن«]]] دېگـەن. ياخشـىلىق قىلىـش 
ئىنسانغا خاس ئەڭ ئېسىل خىسلەت بولۇپ، ئىنسانلار بىر - بىرىگە 
ياخشـىلىق قىلىـش ئارقىلىـق ھاياتنىـڭ تەمىنـى تېخىمـۇ ياخشـى 
تېتىيدۇ ۋە بەخت - سائادەتكە ئېرىشىدۇ. ئېسىل كىشىلەر باشقىلار 

قانداق مۇئامىلە قىلىشىدىن قەتئىينەزەر ياخشىلىق قىلىدۇ.

]]]	 قەسەس سۈرىسى، -77 ئايەت.

89. تەقۋالىق بارلىق قىيىنچىلىقلاردىن چىقىش يولىدۇر

بىر كۈنى بىر ياش شـەھەرنىڭ ئەڭ كاتتا ئۆلىماسىنىڭ ئالدىغا 
بېرىپ، ئۆز ھالىدىن شىكايەت قىپتۇ:

— مـەن مۇشـۇ شـەھەردىكى بىـر كىيىـم - كېچـەك دۇكىنىـدا 
ئىشـلەيمەن. يېشـىم ئوتتۇزغـا يېقىـنلاپ قالـدى، يـا تۈزۈكـرەك پـۇل 
يىغالمىدىم ياكى ھازىرغىچە ئۆيلىنەلمىدىم. ماڭا بىر چىقىش يولى 
كۆرسـەتكەن بولسـىلىكەن. ئۆلىمـا ياشـقا ئوبـدان بىـر سەپسـېلىپ 

قارىۋېتىپ:

— تەقۋالىق قىلغىن، يەنى ئاللاھتىن قورققىن! — دەپتۇ.

ياش ئۆلىمانىڭ يەنە قانداق تەۋسىيەسـى باركىن؟ دەپ بېشـىنى 
ئىگىـپ تۇرۇپتـۇ. ئەمما ئۆلىمـا باشـقا ھېچ نەرسـە دېمەپتۇ. شـۇنىڭ 

بىلەن، ھېلىقى ياش تۆۋەن ئاۋازدا:

—ئەمىسە، مەن قايتايمىكن، — دەپتۇ. ئۆلىما:

— بولىدۇ، قايتقىن، ئاللاھتىن قورققىن! — دەپتۇ.

ياش بۇ قىسقا تەۋسىيەگە ئانچە قايىل بولمىغان ھالدا قايتىپتۇ. 
يولدا كېتىۋېتىپ ئۆز - ئۆزىگە:

— مـەن ئاللاھتىـن قورقىمەنغـۇ، ئىبادەتلىرىمنـى ۋاقتىـدا ئـادا 
قىلىۋاتىمـەن، گۇناھ ۋە ھـارام ئىشلاردىن يىـراق تۇرۇۋاتىمـەن. تەقۋا 
بولـۇش ئۈچـۈن يەنـە نېمـە قىلىشـىم كېـرەك بولغىيتى ئەمـدى؟ — 

دېگەن سوئاللارنى قويۇپتۇ.



213

89قىش يولىىچ چىلىقلاردىننى98. تەقۋالىق بارلىق قىي

ئۆيىگـە بارغاندىـن كېيىـن، كـۆپ ئويلىنىـپ، »تەقۋالىـق دېگەن 
نېمـە؟ قانـداق قىلغانـدا ئاللاھتىـن ھەقىقىـي قورققـان بولىـدۇ؟« 
دېگـەن مەسـىلە ئۈسـتىدە ئىزدىنىشـكە باشلاپتـۇ. شـۇ ماۋزۇدىكـى 
كىتابلارنـى ئوقۇپتۇ. ئوقـۇش ۋە ئۆگىنىـش جەريانىـدا، »تەقۋالىق – 
دىن ۋە دۇنيالىق ھەر ئىشـتا ئاللاھ تائالاغا ئىتائـەت قىلىپ، ئۇنىڭ 
كۆرسـەتكىنى بويىچە ئىش كـۆرۈش، ھەربىر ئىشـنى قېتىرقىنىپ، 
جان - دىل بىلەن قىلىش، ھەركىمگە دۇرۇس ۋە سەمىمىي مۇئامىلە 

قىلىشتۇر« دېگەننى چۈشىنىپتۇ.

شـۇنىڭ بىلـەن، ئۇنىـڭ ھاياتىـدا چـوڭ ئۆزگىرىـش بولۇپتـۇ. 
دۇكاننىڭ خوجايىنى ئۇ ياشتىكى ئۆزگىرىشكە قاراپ ھەيران قاپتۇ. 
ئۇنىڭ تاڭ سەھەردە كېلىپ دۇكاننى ئېچىشـى، دۇكاندىكى ماللارغا 
تامـاق  نامـاز ۋە  خـۇددى ئۆزىنىـڭ مېلىـدەك كۆڭـۈل بۆلۈشـى، 
ۋاقىتلىرىدىمـۇ ۋاقىتنـى چىـڭ تۇتـۇپ پىلانلىـق ئىـش كۆرۈشـى، 
خېرىدارلارغا بولغان سەمىمىيلىكى خوجايىننى بەكمۇ قايىل قىپتۇ.

بىر كۈنى خوجايىن ئۇنىڭغا: 

— سـاڭا بىر ئىشـتا مەسـلىھەت سـالغۇم بار. قىزىمغا دۇكاننىڭ 
ئۈسـتىدىكى ئۆيلەردىـن بىرىنى تەييـارلاپ بېـرەي دېگەنتىم. سـەنچە 

قايسى ئۆينى تۇتساق ياخشى بولار، — دەپتۇ. ياش:

— خوجايىن، مەن ئۇ ئىشلارنى بەك بىلىپ كەتمەيمەن. مېنىڭچە 
بولسا، كۈنگەي تەرەپتىكى ئۆينى تۇتسىلا بولامۇ؟ — دەپتۇ. خوجايىن 

شۇنداق قىپتۇ.

خوجايىن بىر نەچچە كۈندىن كېيىن، يەنە ئۇ ياشقا:

— ئەمدى، ئاشـۇ ئۆينى جابدۇش كېرەك ئىدى. مـەن بىلەن بىللە 
بارساڭ، ئۆي ئەشيالىرىنى بىللە تاللىساق، — دەپتۇ. ياش كەمتەرلىك 

بىلەن:

— خوجايىن، ئۆي ئەشيالىرىنى ئۆزلىرى مەندىن ئوبدانراق بىلىلا، 

ئەگـەر بېرىشـىپ بەرگىـن دېسـىلە بـاراي، ئەممـا مېنىـڭ تەكلىـپ 
بەرگۈدەك تەجرىبەم يوق، — دەپتۇ. خوجايىن:

— بىللە بارايلى، بەلكى ياخشى نەرسىلەرنى تاللىشىمغا ياردىمىڭ 
تېگىپ قالار. بولدى، كەتتۇق، — دەپتۇ

 ئۇلار ئۆي ئەشـيالىرى دۇكىنىغا بېرىپتۇ. خوجايىـن قانداق بىر 
نەرسـىنى تاللىسـا، ئـاۋۋال شـۇ ياشـنىڭ پىكرىنـى ئاپتـۇ. توغرىسـى، 
ئالىدىغان ئەشيالارنى ئۇ ياشقا تاللىتىپتۇ. ئارىدىن بىر قانچە كۈن 
ئۆتكەندىن كېيىن، خوجايىن ياشنى ئۆيىگە تاماققا تەكلىپ قىپتۇ. 

تاماقتىن كېيىن، ياشنىڭ قوللىرىنى تۇتۇپ تۇرۇپ:

— ئوغلـۇم! مـەن سـېنى بىـر قانچـە ئايدىـن بېـرى كۆزىتىـپ 
كېلىۋاتىمـەن. سـەندىكى دۇرۇسـلۇق مېنـى قايىـل قىلـدى. سـېنى 
ئۆزۈمگە بالا قىلىۋېلىشنى ئويلىدىم. قىزىمنى كۆرگىن، ئەگەر ساڭا 

يېقىپ قالسا، تويۇڭلارنى قىلىپ قوياي، — دەپتۇ.

بۇ سۆزلەرنى ئاڭلىغان ياش ھەيرانلىقتىن قېتىپ قاپتۇ. ئېغىزى 
گەپكە كەلمەي ئارانلا:

— خـو خـو خوجايىـن! چاقچـاق قىلمىـسلا، مـەن ئاددىـي بىـر 
خىزمەتچى، ئۆزلىرى كاتتا باي تۇرسىلا. مەن ئۆزلىرىگە قانداق لايىق 

كېلىمەن؟ — دەپتۇ. ئەمما خوجايىن كەسكىنلىك بىلەن:

— سەندە مەندە بولمىغان قىممەتلىك بىر بايلىق بار. ئۇ بولسىمۇ 
تەقۋالىقتۇر. مۇشۇنىڭ ئۆزى يېتەرلىك. ئەگەر ياقتۇرساڭ، قىزىمنى 
ساڭا بەردىم. دۇكاننىڭ ئۈستىدىكى قەۋەتلەردىن ئۆي تاللاش، ئۆينى 
جابـدۇش، ئەشـيا ئېلىـش قاتارلىـق ئىـشلاردا سـېنى تاللىغىلـى 
سېلىشـىمنىڭ سـەۋەبى مۇشـۇ ئىدى. چۈنكى، ئۇ ئۆينـى ئىككىڭلار 

ئۈچۈن تەييارلىغان ئىدۇق، — دەپتۇ.

شـۇنداق قىلىـپ، ئـۇ ئىككىسـىنىڭ تويـى بولـۇپ، ئىنتايىـن 
بەختلىك بىر ھاياتقا ئېرىشىپتۇ.

ئارىدىـن ئالتـە يىـل ئۆتكەندىـن كېيىـن، خوجايىـن ئالەمدىـن 
ئۆتۈپتـۇ. خوجايىننىـڭ بايلىقـى، ئـۆي - ئىمارەتلىـرى ۋە ھەممـە 
نەرسىسـى شـۇ يالغۇز قىزىغا مىـراس قاپتـۇ. ئـەر - ئايال ئىككىسـى 

بەختلىك ھاياتىنى داۋاملاشتۇرۇپتۇ.

ھېكمەت

تەقۋالىـق — نامـاز، روزا، ھـەج قاتارلىق ئىـسلام پەرزلىـرى بىلەنلا 
چەكلىنىـپ قالماسـتىن، ئىنسـاننىڭ كۈندىلىـك پائالىيەتلىـرى، 
كىشىلەر بىلەن بولغان مۇئامىلىسى، ئامانەتدارلىقى، ئىنسانلارنىڭ 
ھەقلىرىگـە ۋە شـەرىئەتنىڭ ھـالال - ھـارام ئۆلچەملىرىگـە رىئايـە 
قىلىشـى قاتارلىـق كـەڭ دائىرىنى ئـۆز ئىچىگە ئالىـدۇ. ئـاللاھ تائالا 
ئەنە شۇنداق كىشـىلەرگە ئويلىمىغان يەردىن رىزىق بېرىدۇ، قىيىن 
ئىشلىرىنى ئاسان، مۈشكۈللىرىگە چىقىش يولى ئاتا قىلىدۇ. ئاللاھ 
تائالا بۇ ھەقتە: »كىمكى ئاللاھقا تەقۋالىق قىلىدىكەن، ئاللاھ ئۇنىڭغا چىقىش 
يولى بېرىدۇ، ئۇنىڭغا ئويلىمىغان يەردىن رىزىق بېرىدۇ«]]] دەپ كۆرسـەتكەن. 
يۇقىرىقى قىسسىدىكى ياش بۇ ئايەتكە ئەمەل قىلىپ، تەقۋالىقنىڭ 

مۇكاپاتىنى كۆردى.

 

]]]	 تەلاق سۈرىسى، 3 - ئايەت.

90. خىلۋەت سىزنى يا كۆتۈرىدۇ ياكى ھالاك قىلىدۇ

پەيغەمبەر ئەلەيھىسسالام:

— مەن قىيامەت كۈنى تىھامە]]] تېغىـدەك كاتتا ئەمەللەر بىلەن 
كەلسىمۇ، ئاللاھ ئەمەللىرىنى پۈتۈنلەي بىكار قىلىۋېتىپ، ئۇچۇپ 
يۈرگەن توزاندەك قىلىۋېتىدىغان بىر بۆلۈك كىشىلەرنى بىلىمەن؟ 

— دېۋىدى، سەۋبان :

— ئـى رەسـۇلۇللا! بىزگـە ئۇلارنـى سـۈپەتلەپ بەرسـىلە، ئۇلارنىـڭ 
قانـداق كىشـىلەر ئىكەنلىكىنـى ئېيتىـپ بەرسـىلە، ئۆزىمىزمـۇ 

تۇيماستىن ئۇلارنىڭ قاتارىدىن بولۇپ قالمايلى، — دېدى.

پەيغەمبەر ئەلەيھىسسالام:

— ئۇلار سـىلەرنىڭ دىنداش، ئىرقـداش قېرىنداشـلىرىڭلار. ئۇلار 
سـىلەرگە ئوخشـاش كېچىلىـرى ئىبـادەت قىلىـدۇ، لېكىـن يالغـۇز 

قالغاندا بولسا، ھارام ئىشلارنى قىلىدۇ، — دېدى]]]. 

ھـارام — يېمەك-ئىچمەكتـە بولسـۇن، ياكـى گـەپ – سـۆزدە ياكـى 
مۇئامىلىـدە ۋەياكـى ئىش-ھەرىكەتتە بولسـۇن، ئاللاھ تائـالا قەتئىي 

چەكلىگەن ئىشلارنى كۆرسىتىدۇ.

]]]	 تىھامە — سەئۇدى ئەرەبىستاندىكى بىر تاغنىڭ نامى.
]]]	 سۇنەن ئىبنى ماجە، 4245 - نومۇرلۇق ھەدىس.

ھېكمەت

خىلۋەت — تەقۋالىقنىڭ ئەينىكىدۇر. ئىنسان خىلۋەتتە ئۆزىنىڭ 
كىملىكىنى ئاشكارىلايدۇ. ھەقىقىي تەقۋادار، ئىخلاسمەنلەر كىشىلەر 
خىلۋەتتىمۇ، كىشىلەر ئالدىدىمۇ بىر خىل تۇرىدۇ. كىشىلەر ئالدىدا 
تەقـۋادار كۆرۈنـۈپ، خىلۋەتتـە گۇنـاھ - مەئسـىيەتلەرگە چۆكـۈپ 
كەتمەيـدۇ. ئاللاھ تائـالا قۇرئـان كەرىمـدە »رەببىڭنـى يېلىنغـان ۋە قورققان 

ھالدا ئىچىڭدە ياد ئەتكىن«]]] دېگەن.

خىلۋەتتىمۇ ئاللاھ تائالانى ئۇنتۇماسـلىق ۋە ئۇنىڭغا سـەمىمىي 
باغلىنىش ئىنساننى يۇقىرى مەرتىۋىلەرگە ئېرىشتۈرىدۇ. 

بەزى ئىنسـانلار باشقىلارنىڭ ئەيىبلىشـىدىن قورقۇپ، كىشىلەر 
ئالدىـدا ياخشـى ئەمەللەرنـى قىلىـدۇ — يـۇ، كىشـىلەرنىڭ كۆزىدىـن 
يىـراق خىلۋەتتـە گۇناھلارنـى قىلىـپ، ئـاللاھ تائالاغـا ئاسـىيلىق 
قىلىدۇ. چۈنكى، ئۇلار ئىنسانلارنىڭ ئەيىبلىشىدىن ئاللاھ تائالانىڭ 
جازالىشـىدىن قورققاندىنمـۇ بەكرەك قورقىـدۇ. ئاللاھ تائـالا مۇنداق 
دەيدۇ: »ئۇلار )قىلمىشلىرىنى( ئىنسانلاردىن يوشۇرالىغىنى بىلەن ئاللاھ تائالادىن 

يوشۇرالمايدۇ، ئاللاھ ئۇلار بىلەن بىللىدۇر«]]].

]]]	 ئەئراف سۈرىسى، 205 - ئايەت.
]]]	 نىسا سۈرىسى، 108 - ئايەت.

91. ھارامدىن ھۇزۇر ئىزدىگەن كىشى ھۇزۇردىن مەھرۇم بولىدۇ 

قەدىمكـى زامانـدا، يىپـەك يولـى بويىدىكـى ئـاۋات بىـر شـەھەردە، 
دۇنيالىـق تىجارەتتە تەلەيلىك، ئەمما نەپسـىگە قـۇل بولغان توختى 
ئىسىملىك بىر سودىگەر ياشايدىكەن. ئۇنىڭ ھاياتتىكى بىردىنبىر 
غايىسى — تېخىمۇ كۆپ بايلىققا ئېرىشىش ئىكەن. ئۇ پۇل تېپىشتا 
ۋە دۇنيانىـڭ لەززەتلىرىنـى تېتىشـتا ھېچقانـداق چـەك - چېگـرا 
تونۇمايدىكەن. ئۆزىگە پايدىلىق دەپ قارىسـا، باشقىلارنىڭ ھەققىگە 
تاجاۋۇز قىلىشتىن، يالغان سۆزلەش ۋە ھىيلە ئىشلىتىش دېگەندەك 

ھارام يوللار بىلەن پۇل تېپىشتىن ھەرگىز يانمايدىكەن.

توختى ئۆزىگە ئەڭ ئېسىل يىپەك ۋە زۇمرەتلەر بىلەن بېزەلگەن 
ھەشـەمەتلىك بىـر سـاراي سـالدۇرۇپتۇ. سـاراينىڭ ئىچىـدە ئـەڭ 
لەززەتلىـك شـارابلار، تۈرلـۈك نـازۇ -نېمەتلـەر ۋە كۆڭـۈل ئاچىدىغـان 
نەرسـىلەر ئۈزۈلمەيدىكـەن. ئەممـا، ۋاقىتنىڭ ئۆتۈشـى بىلەن سـاراي 
جەزبىدارلىقىنى يوقىتىشقا باشلاپتۇ. توختى داستىخاندىكى ئېسىل 
تائاملاردىنمۇ ھېچقانداق ھۇزۇر ئالالمايدىغان، ياتىدىغان تۆشەكلىرىمۇ 
ئۇيقۇسـى  يـەردەك بىلىنىـپ، كېچىلىـرى  تىكەنلىـك، قاتتىـق 

كەلمەيدىغان بولۇپ قاپتۇ.

توختى يالغانچىلىق، ئالدامچىلىق ۋە زۇلۇم دېگەندەك ھارام يوللار 
بىلەن تېخىمۇ كۆپ »خۇشاللىق« ئىزدىگەنچە، ئۇنىڭ كۆڭلىدىكى 
قاراڭغۇلـۇق ۋە بىئاراملىـق تېخىمـۇ كۈچىيىـپ بېرىپتـۇ. كۆڭلـى 
سـىقىلىپ، كەڭ دۇنيـا كۆزىگە تـار كوچىـدەكلا كۆرۈنىدىغـان بولۇپ 

قاپتۇ. 

بىر كۈنى توختى شەھەر سىرتىدىكى بىر كۆل بويىدا، چىرايىدىن 
نۇر تۆكۈلۈپ تۇرىدىغان بىر بوۋاينى كۆرۈپتۇ. بوۋاي بىر پارچە قۇرۇق 
ناننـى سـۇغا چـىلاپ، شـۇنداق خۇشـاللىق ۋە خاتىرجەملىـك بىلـەن 
يەۋاتاتتىكـى، ئۇنىـڭ يۈزىدىكـى ھۇزۇرنـى توختـى ئۆزىنىـڭ نەچچـە 

مىليۇن تىللالىق سارىيىدىمۇ كۆرۈپ باقمىغان ئىكەن.

توختى چىداپ تۇرالماي بوۋاينىڭ ئالدىغا بېرىپ، ئۆزىنىڭ دەردىنى 
تۆكۈپتۇ:

— ئەي بوۋا! مېنىڭ يېمىگەن لەززەتلىك تائاملىرىم، كىيمىگەن 
ئېسىل كىيىملىرىم، تېتىمىغان نازۇ - نېمەتلىرىم قالمىدى. ھۇزۇر 
ۋە خۇشاللىق ئۈچۈن بارلىق بايلىقىمنى سـەرپ قىلغان بولساممۇ، 
كۆڭلۈم بىردەممۇ ئارام تاپمىدى. سـىز بولسـىڭىز، بىـر پارچە قۇرۇق 
نان بىلەن شۇنچە خاتىرجەم ۋە خۇشـال ئولتۇرۇپسىز، بۇنىڭ سىرى 

نېمە؟

— ئـەي ئوغلۇم! ھـۇزۇر ۋە خاتىرجەملىك كاتتـا نېمەتتۇر. نېمەت 
ھالال يول بىلەن كەلگەندىلا بەرىكىتى بولىدۇ، خۇشـاللىق بېرىدۇ. 
سـەن ئۇ پۇللارنـى كىملەرنىـڭ ھەققىنـى يـەپ، كىملەرنىـڭ يولىنى 
توسـۇپ، قانداق ھارام يوللار بىلەن تاپتىڭ؟ سـەن نەپسـىڭنى خۇش 
قىلىـش ئۈچـۈن، ئـاللاھ بېكىتكـەن چـەك - چېگرالارنـى دەپسـەندە 
قىپسەن. ئاللاھ بېكىتكەن قانۇنىيەتتە، ھارامدىن ھۇزۇر ئىزدىگەن 
كىشـى ھۇزۇردىن مەھرۇم بولىدۇ. سـەن شـۇ ھارام بىلەن نەپسىڭنى 
قاندۇرۇپسـەن، ئەممـا روھىڭنـى زەھەرلـەپ بالاغـا تىقىپسـەن. ھـالال 
قانچىلىك ئاز بولسـىمۇ خۇشـاللىق بېرىـدۇ، ھـارام قانچىلىك كۆپ 
بولسىمۇ پۇشـايمان كەلتۈرىدۇ، — دەپتۇ بوۋاي توختىغا سىنچىلاپ 

قارىغاندىن كېيىن.

ھېكمەت

 بەزى كىشىلەر باشـقىلارنى قاقتى - سـوقتى قىلىپ، ھەققىنى 

يەپ ئوڭاي يول بىلەن پۇل تاپماقچى بولىدۇ؛ يەنە بەزىلەر باشقىلارنىڭ 
ئەيىبىنى ئىزدەشتىن ھۇزۇرلانماقچى بولىدۇ. ئۇلار قۇرئان كەرىمنىڭ 
ئىككى سۈرىسـىدە »ۋاي ئۇلارنىـڭ ھالىغا!« دېگـەن قاتتىق كايىش 
بىلەن ئاگاھلاندۇرۇلغان كىشىلەر بولۇپ، ئاللاھ تائالا ئۇلار ھەققىدە 
مۇنـداق دېگـەن: »ھەربىـر كەمسـىتكۈچى، غەيۋەتخورنىـڭ ھالىغـا ۋاي!«]]]. 

»)ئۆلچەم ۋە تارازىدا( كەم بەرگۈچىلەرنىڭ ھالىغا ۋاي!«]]].

ھـارام دېيىلگـەن ھامـان كۆپىنچىمىزنىـڭ يادىغـا يېمـەك - 
ئىچمەكتىكى ھاراملا كېلىدۇ. ئەمەلىيەتتە، ئاللاھ تائالا چەكلىگەن 
قىلمىشلارنىڭ ھەممىسى ھارام كاتېگورىيەسىگە كىرىدىغان بولۇپ، 
باشـقىلارنىڭ پۇل - مېلىنى ئوغرىلاش، ئالـداپ ئېلىۋېلىش، ناھەق 
يەۋېلىش، ئابرۇيىنى تۆكۈش، تۆھمەت قىلىش، سودىسـىنى بۇزۇش، 
ماددىي ياكى مەنىۋى تەرەپتىن زىيان ئۇرۇش قاتارلىق يامانلىقلارنىڭ 

ھەممىسى شەرىئەتتە ھارامدۇر.

ھـارام يېگـەن كىشـىنىڭ ئىبادەتلىرى قوبـۇل بولمايدۇ، دۇئاسـى 
ئىجابەت بولمايدۇ. پەيغەمبەر ئەلەيھىسسالام بۇ ھەقتە مۇنداق دېگەن: 
»بىر ئـادەم يىراق سـەپەرگە چىقىـپ، چاچلىرى چۇۋۇق، ئۈستبېشـى 
چاڭ - تـوزان ھالـدا قوللىرىنى ئاسـمانغا كۆتۈرۈپ: ›ئـى رەببىم! ئى 
رەببىم!‹ دەپ دۇئا قىلىدۇ. ھالبۇكى، ئۇنىڭ يېگىنى ھارام، ئىچكىنى 
ھـارام، كىيگىنى ھـارام ۋە ھـارام بىلـەن ئوزۇقلانغان تۇرسـا، دۇئاسـى 

قانداقمۇ ئىجابەت بولسۇن؟«]]].

ھارامغـا پاتقـان كىشـى ئاللاھتىـن ۋە ئۇنىـڭ رەھمىتىدىـن 
يىراقلىشىپ كەتكەنلىكى ئۈچۈن ئۇنىڭدىن ھۇزۇر، خاتىرجەملىك 

ۋە سائادەت تارتىۋېلىنىدۇ.

]]]	 ھۇمەزە سۈرىسى، -1 ئايەت.
]]]	 مۇتەففىفىن سۈرىسى، -1 ئايەت.

]]]	 سەھىھ مۇسلىم، 1015 - نومۇرلۇق ھەدىس.

92اندۇرلئاي كەچكۈ  ئازابنى.92

92. ئازابنى كۈچكە ئايلاندۇرۇڭ!

كىچىـك ئەھمـەد تاغىسـى ئاتاقلىـق ئالىـم ئىمـام مۇزەنىينىـڭ 
ۋە  دەرسـلەرنى چۈشىنىشـتە  ئـۇ  ئىـدى.  تالىـپ  مەدرىسەسـىدە 
تېكىسـتلەرنى يادلاشـتا زور قىيىنچىلىـق تارتاتتـى. ئىمـام مۇزەنىي 
بولسـا ناھايىتى ھوشـيار، زېھنى ئوچۇق كىشـى بولۇپ، ئەھمەدنىڭ 
ئەھۋالىدىـن بەكمـۇ ئەپسۇسـلىناتتى. بىـر كۈنـى كىچىـك ئەھمـەد 
ساۋاقنى ئۆتكۈزۈپ بېرەلمەيدۇ، يادلاشقا بېرىلگەن تېكىستلەرنىمۇ 

يادلىماي كېلىدۇ. ئىمام مۇزەنىي بۇنىڭدىن قاتتىق غەزەپلىنىپ:

— ئـاللاھ بىلـەن قەسـەم قىلىمەنكـى، سـەن ھەرگىـز ئالىـم 
بولالمايسـەن، — دەپ تاشلايـدۇ. بـۇ گـەپ كىچىك ئەھمەدكـە قاتتىق 
ئېغىر كېلىپ، قەلبىنى ئازابلايدۇ. شـۇنىڭ بىلەن، ئۇ تاغىسىنىڭ 

مەدرىسەسىدىن چىقىپ كېتىدۇ.

ئەھمـەد بىـر مەزگىلدىـن كېيىن مىسـىر قازىسـى ئىمـام ئەھمەد 
ئىبنى ئەبۇ ئىمراننىڭ مەدرىسەسىگە ئوقۇشقا كىرىدۇ. تاغىسىنىڭ 
ئاشـۇ بىر ئېغىز سـۆزى ئۇنىڭ ئېسـىدىن قەتئىي چىقمايـدۇ. ئەمما، 
ئـۇ بـۇ گەپتىـن ئۈمىدسـىزلەنمەيدۇ، ئىرادىسـىدىن يانمايـدۇ، بەلكـى 
كۈنلەرنىڭ ئۆتۈشى بىلەن بۇ گەپ ئۇنىڭ ئىرادىسىنى ئۇرغۇتىدىغان، 
ھىممىتىنـى ئاشـۇرىدىغان ئاكتىـپ ئېنېرگىيەگـە ئايلىنىـدۇ. ئـۇ: 
»ياخشى ئوقۇپ تاغامنىڭ خاتالاشقانلىقىنى ئىسپاتلايمەن« دېگەننى 

كۆڭلىگە پۈكىدۇ.

ئەھمەد يېڭى مەدرىسەدە ناھايىتى تىرىشىپ ئوقۇيدۇ. نەتىجىدە، 
ئۇ مىسىرنىڭ كاتتا ئۆلىمالىرىنىڭ بىرىگە ئايلىنىدۇ. »ئەقىدەتۇت 

تەھاۋىيە«، »ئەھكامۇل قۇرئان«، »شەرھۇ مەئانىل ئاسار« قاتارلىق 
مەشـھۇر ئەسـەرلەرنى يېزىـپ، ئىـسلام دۇنياسـىدىكى كاتتـا ئالىـملار 
قاتارىدىـن ئـورۇن ئالىـدۇ. ئـۇ بىـر كۈنـى تاغىسـى ئىمـام مۇزەنىينـى 
ئەسـلەپ: »تاغام ھايات بولغان بولسـا ئىدى، قىلغان ئاشۇ قەسىمى 

ئۈچۈن كاپارەت بېرىشىگە توغرا كېلەتتى« دەيدۇ. 

ئـۇ دەل دۇنياغـا مەشـھۇر بۈيـۈك ئالىم ئەھمـەد ئىبنـى مۇھەممەد 
تاھاۋىي ئىدى. 

ھېكمەت

غايىڭىزنىـڭ ۋە يولىڭىزنىـڭ توغرىلىقىغـا قانائىتىڭىـز تولۇق 
بولسا، باشقىلارنىڭ گېپىنىڭ ھېچبىر ئەھمىيىتى يوقتۇر. شۇڭا، 
ئۆزىڭىز توغرا بىلگەن يولدا مېڭىۋىرىڭ، غايىڭىزدىن ۋاز كەچمەڭ. 
باشـقىلارنىڭ سـۆزى سـىزنىڭ كەلگۈسـىڭىزنى بەلگىلىيەلمەيـدۇ، 
سـىزلا تىرىشسـىڭىز غايىڭىزگە يېتەلەيسـىز. شۇڭا، باشـقىلارنىڭ 
سـەلبىي سـۆزلىرى ۋە پاسسـىپ باھالىرىغـا قـاراپ، غايىڭىزدىـن ۋاز 

كەچمەڭ. ئازابنى كۈچكە ئايلاندۇرۇڭ.

93ھەسەت قىلى ولسىمۇبپ ەللەرنى تۆلەەدبئېغىر  39. ھەسەتخور

93. ھەسەتخور ئېغىر بەدەللەرنى تۆلەپ بولسىمۇ ھەسەت قىلىدۇ

بىـر پادىشـاھنىڭ ئىككـى ۋەزىـرى بولـۇپ، ئـۇلار قەلبلىرىدىكـى 
ھەسەت ۋە كۆرەلمەسلىك سەۋەبىدىن بىر - بىرىگە بەك ئۆچ ئىكەن. 
بىر كۈنى پادىشـاھ ئۇلارنى ئارىسـىنى تۈزەپ قويۇش ئۈچۈن ھۇزۇرىغا 

چاقىرتىپ، مۇنداق دەپتۇ: 
— سـىلەرنىڭ بىرىـڭلار ئۆزىگـە مەندىـن نېمـە تىلىسـە، ئۇنىڭغـا 
تىلىگىنىنـى بېرىـپلا قالمـاي، يەنـە بىرىڭلارغىمـۇ ئۇنىـڭ ئىككـى 

ھەسسىسىنى بېرىمەن.
شۇنىڭ بىلەن ئۇلاردىن بىرى: 

— ئى پادىشاھىم! مېنىڭ بىر كۆزۈمنى قۇيۇۋەتكەيلا، — دەپتۇ.
پادىشـاھ بۇ گەپنى ئاڭلاپ، بىرىنى ئىككـى كۆزىدىن ئايرىۋېتىش 
ئۈچـۈن ئۆزىنىـڭ بىـر كۆزىنـى پىـدا قىلماقچـى بولغـان بـۇ ۋەزىرگـە 

ھەيران قاپتۇ. 
كىشىلەر بىر كۈنى بىر ئەمادىن: 

— كۆزىڭىز ئېچىلسۇنمۇ ياكى دۇنيادىكى ئىنسانلارنىڭ ھەممىسى 
سـىزدەك ئەمـا بولـۇپ قالسـۇنمۇ؟ — دەپ سـوراپتۇ. ئەمـا ھېـچ 

ئىككىلەنمەيلا: 
— ھەممە ئادەم ئەما بولۇپ كەتسۇن! — دەپتۇ. 

ھېكمەت

ھەسەت — باشقىلارنىڭ ئىلكىدىكى نازۇنېمەت ۋە خۇشاللىقنىڭ 

يوق بولۇپ كېتىشـىنى ئارزۇ قىلىـش دېگەنلىكتۇر. ھەسـەتخورلۇق 
ئـۆچ _ ئاداۋەتتىنمـۇ ئېغىـر، ئىنسـاننىڭ قەلبىنـى زەھەرلەيدىغـان 
لبنىـڭ  قە  — ئـۇ   . ر للىكتۇ كېسـە وھىـي  ر بىـھ  قە يىـن  ئىنتا
زەئىپلەشـكەنلىكىنىڭ، ئەخلاقنىڭ يوقالغانلىقىنىـڭ، ئىماننىڭ 

ئەڭ ئاجىز نۇقتىغا چۈشۈپ قالغانلىقىنىڭ ئىپادىسىدۇر.

ھەسەتخور »نېمىشقا پالانى مەندىن ئېشىپ كېتىدۇ؟« دېگەندەك 
نارازىلىـق كەيپىياتـى بىلـەن ئـاللاھ تائالانىـڭ تەقسـىماتىغا قارشـى 

چىققان ئادەمدۇر. 

ھەسەتخور باشقىلارغا زىيان يەتكۈزۈش ئۈچۈن ئېغىر بەدەللەرنى 
تۆلەشكە رازى بولىدىغان ئەخمەقتۇر.

پەيغەمبەر ئەلەيھىسسالام ھەسەتخورلۇقتىن ئاگاھلاندۇرۇپ مۇنداق 
دېگـەن: »ھەسـەتخورلۇقتىن سـاقلىنىڭلار! چۈنكـى، ئـوت ئوتۇننـى 
قانـداق يـەپ تۈگەتسـە، ھەسـەتمۇ ياخشـى ئەمەللەرنـى شـۇنداق يـەپ 

تۈگىتىدۇ«]]].

]]]	 سۇنەن ئەبى داۋۇد، 4903 - نومۇرلۇق ھەدىس.

94 رېتسىد49. ئۈمى

94. ئۈمىد رېتسىپى

بىر ئەما ئۇستاز بىلەن ئەما شاگىرت ئۈچ تارلىق غېجەك چېلىپ 
جـان باقىدىكـەن. ئۇسـتازنىڭ يېنىـدا ئەمـا كۆزنـى ئاچىدىغـان 
خاسىيەتلىك »رېتسـىپ« بار ئىكەن. بۇ رېتىسـپنى ئۇنىڭغا ئۇزۇن 
يىللىـق ئۇسـتازى ھەدىيـە قىلغـان بولـۇپ، ئۇسـتاز بـۇ رېتسـىپنى 

بەرگەندە:

— غېجـەك چېلىـپ مىـڭ تـال تارنـى ئۈزگەندىـن كېيىـن، بـۇ 
رېتسـىپنى ئېچىـپ كۆرسـىڭىز بولىـدۇ. بىـر تـال كـەم بولسـىمۇ 

بولمايدۇ، — دېگەن ئىكەن.

توپتوغرا 53 يىلدىن كېيىن، ئەما ئاخىر مىڭ تال تارنى ئۈزۈشكە 
مۇۋەپپەق بولۇپ، كۆزى ساق بىرسىدىن يېنىدىكى رېتسىپنى ئوقۇپ 

بېرىشنى ئۆتۈنۈپتۇ. ئۇ كىشى رېتسىپنى قولىغا ئېلىپ كۆرۈپ:

— بـۇ ھېچقانـدا خـەت يېزىلمىغان بىـر ۋاراق ئـاق قەغـەز ئىكەن، 
— دەپتۇ.

ئەمـا بـۇ گەپنـى ئـاڭلاپ، بىردىـنلا ئۇسـتازى ئېيتقـان »مىـڭ تال 
تار«دىكـى ھېكمەتنـى چۈشـىنىپتۇ. ئەسـلىدە، ئـۇ 53 يىلدىن بېرى 
پەقـەت مۇشـۇ »ئۈمىـد« ئۈچـۈنلا سـاز چېلىـپ كەلگـەن ئىكـەن. 

شۇنىڭدىن كېيىن، ئەما رېتسىپنى شاگىرتىغا بېرىپ، ئۇنىڭغا:

 — مەنـدە بىـر خاسـىيەتلىك »رېتسـىپ« بـار، كۆزۈڭنـى چوقـۇم 
سـاقايتىدۇ. بىـراق، سـەن سـاز چېلىـپ مىـڭ تـال تارنـى ئۈزگەندىـن 

كېيىنلا، ئاندىن ئۇنى ئېچىپ كۆرسەڭ بولىدۇ، — دەپتۇ.

شـاگىرتى خۇشـال ھالـدا بـۇ خاسـىيەتلىك رېتسـىپنى ئېلىـپ، 
قوينىغا ساپتۇ.

ھېكمەت

ئۈمىـد — قەلبنـى ياشـارتىدىغان، كۆڭۈلنـى شـادلاندۇرىدىغان، 
ئىرادىنى كۈچەيتىدىغان، ئادەمنى كۆزلىگەن مەنزىلىگە يەتكۈزىدىغان 
سـېھىرلىك كۈچتۇر. ئۈمىد ئىماننىـڭ مېۋىلىرىدىن بىـرى بولۇپ، 
ئىمان بـار قەلبتە چوقـۇم ئۈمىـد بولىدۇ. شـۇڭا، ھەقىقىـي مۇئمىن 
ھەر ئىشـتا، ھـەر ۋاقىـت ئۈمىـدۋار بولىـدۇ. چۈنكى، ئـۇ خارنـى ئەزىز، 
پېقىرنـى بـاي، ئاجىزنـى كۈچلـۈك، قىيىننـى ئاسـان، قۇلنـى ھـۆر 
قىلىشـقا قادىـر ئىلىـم ــ ھېكمەتلىـك، چەكسـىز كـۈچ ــ قۇدرەتلىك 

ئاللاھ تائالاغا ئىشىنىدۇ.

ئۈمىدۋار كىشـى كېچىدە ئاسـمانغا قـاراپ، ئاي نۇرىنـى كۆرىدۇ؛ 
ئۈمىدسـىز كىشـى ئاسـمانغا قـاراپ، قاراڭغۇلۇقتىـن باشـقىنى 
كۆرەلمەيـدۇ. ئۈمىـدۋار كىشـىلەر ئـاللاھ تائالاغـا قارىتا ھەمىشـە 

ئىجابىي قاراشتا بولىدۇ.
ئىنسـانىيەتنىڭ ئىپتىخارلىـق ئۈلگىسـى ھەزرىتـى مۇھەممـەد 
ئەلەيھىسسـالام ئۈمىـدۋار زات ئىـدى. ئـاللاھ تائـالا پەيغەمبـەر 
ئەلەيھىسسـالامغا ھەدىس قۇدسـىيدا: »بەندەم ماڭا قانداق ئويدا 

بولسا، مەنمۇ ئۇنىڭغا شۇنداق مۇئامىلىدە بولىمەن«]]] دېگەن.
بۇنىـڭ مەنىسـى: ئەگەر سـىز »ئـاللاھ تائـالا مـاڭا يـاردەم قىلىدۇ، 
تىرىشچانلىقىمنى زايە قىلىۋەتمەيدۇ، ئىشلىگەنلىرىمنىڭ ئەجرىنى 
بېرىـدۇ، دۇئايىمنـى ئىجابـەت قىلىـدۇ، ئەمەلىمنـى قوبـۇل قىلىدۇ« 
دەپ ئويلىسىڭىز، چوقۇم شۇنىڭغا ئېرىشىسىز، ئاللاھ تائالا سىزنى 
ھەرگىـز نائۈمىـد قويمايـدۇ. ئەگـەر ئەكسـىچە ئويلىسـىڭىز، ئىـشلار 

]]]	 سەھىھۇل بۇخارىي، 7405 - نومۇرلۇق؛ سەھىھ مۇسلىم، 2675 - نومۇرلۇق ھەدىس.

94 رېتسىد49. ئۈمى

كۆپىنچە سىز ئويلىغاندەك بولىدۇ.

قۇرئان كەرىم بىزگە ئۈمىدۋارلىقنىڭ ئەڭ ئۈلگىلىك قىسسىسىنى 
بايان قىلىپ بەرگەن. يەئقۇب ئەلەيھىسسالام ئەڭ سۆيۈملۈك ئوغلى 
يۈسـۈپ ئەلەيھىسسـالامدىن ئايرىلىـپ، ئارىدىـن 40 يىـل ئۆتكـەن 
بولسـىمۇ، يۈسـۈپ ئەلەيھىسسـالامنى كۆرۈشـتىن ئۈمىدىنى قەتئىي 
ئۈزمەيدۇ. ئۇ ھەمىشە ئاللاھ تائالاغا سىغىنىپ: »ئاللاھنىڭ ئوغۇللىرىمنىڭ 
ھەممىسـىنى مـاڭا كەلتـۈرۈپ بېرىشـىنى ئۈمىـد قىلىمـەن«]]] دېيىـش ئارقىلىـق 
ئۈمىدىنى يېڭىلاپ تۇرىدۇ. ھەتتا ئوغۇللىرىغىمۇ: »ئى ئوغۇللىرىم! بېرىڭلار، 
يۈسـۈپنى ئىـزدەڭلار، ئاللاھنىـڭ رەھمىتىدىـن نائۈمىـد بولمـاڭلار. چۈنكـى كاپىـر 
قەۋملاردىن باشقىلار ئاللاھنىڭ رەھمىتىدىن ئۈمىد ئۈزمەيدۇ«]]] دەپ نەسىھەت 
قىلىـپ، يۈسـۈپ ئەلەيھىسسـالامنى ئىزدەشـكە ئەۋەتىـدۇ. ئاخىرىـدا، 
ب  ئقـۇ يە ن  بىلـە تېپىلىشـى  منىڭ  لا يھىسسـا لە ئە پ  سـۈ يۈ

ئەلەيھىسسالامنىڭ كۈتكەن ئۈمىدى گۈل ئاچىدۇ.

]]]	 يۈسۈف سۈرىسى، 83 - ئايەت.

]]]	 يۈسۈف سۈرىسى، 87 - ئايەت.

95. ئېگىزدە بولسىڭىز، بوران - چاپقۇنغا تەييار تۇرۇڭ

قەدىمكـى زامانـدا، بىر دانـا بـاش ۋەزىر بىر يـاش يىگىتنـى ئۆزىگە 
ئىزباسـار قىلىپ يېتىشـتۈرۈش ئۈچـۈن شـاگىرتلىققا تاللاپتۇ. بىر 
كۈنى ۋەزىر شاگىرتىنى ئېگىز تاغنىڭ چوققىسىغا باشلاپ چىقىپتۇ. 
ئـۇ يـەردە يالغـۇز ئۆسـكەن ھەيۋەتلىـك بىـر تـۈپ دەرەخ بـار ئىكـەن. 
تۇيۇقسىز قاتتىق بوران چىقىشقا باشلاپتۇ. تاغ ئېتىكىدىكى كىچىك 
دەرەخلەر شـامالدا ئاسـانلا ئېگىلىـپ، ئۆزىنى قوغـداپ قاپتـۇ. ئەمما، 
تاغ چوققىسـىدىكى چـوڭ دەرەخ بوراننىڭ ئەڭ كۈچلۈك زەربىسـىگە 

بىۋاسىتە دۇچ كېلىپ، قاتتىق تەۋرىنىپتۇ.

ۋەزىر قورقۇپ كەتكەن شاگىرتىغا نەسىھەت قىلىپ:

— ئەگەر سـەن ئېگىز چوققىدىكـى دەرەخ بولۇشـنى )يەنى بىلىم، 
بايلىق ياكى مەرتىۋىدە يۇقىرىغا چىقىشنى( تاللىساڭ، ئەڭ كۈچلۈك 
بوران - چاپقۇنلارغا )يەنى مەسئۇلىيەت، ھەسەتخورلۇق ۋە سىناقلارغا( 
ھەر ۋاقىت تەييار تۇرۇشـۇڭ كېرەك. شـۇڭا، سـەن ئـەخلاق - پەزىلەت 
ۋە تەمكىنلىك جەھەتتە كۈچلۈك ۋە مۇستەھكەم بولغىن، — دەپتۇ. 

شـاگىرت بۇ دەرسـنى ئۆمۈر بويى ئېسـىدە تۇتۇپتـۇ. كېيىنچە، ئۇ 
بـاش ۋەزىـر بولغاندىمـۇ، دۇچ كەلگـەن بارلىـق قىيىنچىلىقلارنـى 

تەمكىنلىك بىلەن يېڭىپتۇ.

ھېكمەت

ئادەم جەمئىيەتتە قانچە يۇقىرى كۆتۈرۈلسە، ئۇنىڭ مەسئۇلىيىتى 
ۋە دۇچ كېلىدىغان سىناقلىرىمۇ شۇنچىلىك چوڭ بولىدۇ. يۇقىرى 

95ييار تۇرەچاپقۇنغا ت بوران - ز،ى بولسىڭە59. ئېگىزد

ئورۇندا تۇرۇش ۋە سەپنىڭ ئالدىدا مېڭىش ئۈچۈن ئەخلاق ۋە ئىرادىنى 
مۇستەھكەملەش زۆرۈر. 

ئېگىز تاغ بولسـىڭىز ئۈسـتىڭىزگە ياغقـان قاردىـن ئازابلانماڭ، 
بەلكى سۆيۈنۈڭ. چۈنكى، ھەر نەرسـىنىڭ بىر بەدىلى بولىدۇ، بوران 
- چاپقـۇنلار ئېگىزدىكىلەرگـە ئۇرۇلىـدۇ، پەسـتىكىلەرگە كەلمەيـدۇ. 

ئەگەر پەستە تۇرىمەن دېسىڭىز، ئۇمۇ سىزنىڭ تاللىشىڭىز.

 نېمـە ئۈچـۈن پەيغەمبەرلـەر، يولباشـچىلار ۋە ئىسلاھاتچـىلار 
كىشىلەرنىڭ ئەڭ كۆپ ئەزىيەتلىرىگە ۋە دۈشمەنلىكىگە ئۇچرايدۇ؟ 

چۈنكى، ئۇلار يۈكسەكتە، ئېگىزدە.

شەيخ سەئدى مۇنداق يازىدۇ:

ئەي كۆڭۈل ئەتمە شىكايەت دەردىڭدىن،
ئېگىز تاغلار پەخىرلىنەر ئۈستىدىكى قاردىن.

96. قىيىنچىلىق يېڭىشىڭىزنى كۈتىدۇ

كۈنلەرنىڭ بىرىدە، بىر ئېشەك ئېھتىياتسىزلىقتىن سۈيى قۇرۇپ 
كەتكەن بىـر قۇدۇقنىڭ ئىچىگە چۈشـۈپ كېتىپتـۇ. دېھقان بارلىق 
ئاماللارنـى قىلىـپ باققـان بولسـىمۇ، ئېشـەكنى قۇدۇقتىـن تارتىپ 
چىقىرالماپتۇ. شـۇنىڭ بىلەن، دېھقان ئېشـەكنى چىقىرىشتىن ۋاز 
كېچىشـنى قـارار قىپتـۇ. چۈنكـى، ئـۇ: »بـۇ ئېشـەك قېرىـپ قالـدى، 

بۇنچە كۈچەپ قۇتقۇزۇۋېلىشقا ئەرزىمەيدۇ« دەپ ئويلاپتۇ. 

دېھقان باشقا ئۆي ھايۋانلىرىنىڭمۇ چۈشۈپ كەتمەسلىكى ئۈچۈن 
بۇ قۇدۇقنى تىندۇرۇۋېتىش قارارىغا كېلىپ، قۇلۇم - قوشنىلىرىنى 
ياردەمگە چاقىرىپتۇ. قوشنىلار قوللىرىغا گۈرجەك ئېلىپ، قۇدۇققا 
توپا تاشلاشـقا باشلاپتۇ. ئېشـەك دەسـلەپتە بىـردەم قاتتىـق ھاڭراپ، 
ئاندىـن جىمىـپ قاپتـۇ. دېھقـان قۇدۇققا قارىسـا، ئېشـەك ئۈسـتىگە 
تاشلانغان ھەربىر گۈرجەك توپىنى سىلكىپ چۈشۈرۈۋېتىپ، ئاندىن 
توپـا دۆۋىسـىنىڭ ئۈسـتىگە چىقىۋاتقـان ئىكـەن. شـۇنداق قىلىـپ، 

ئېشەك ناھايىتى تېزلا قۇدۇقتىن چىقىپتۇ.

ھېكمەت

ئاللاھ تائالا قۇرئان كەرىمدە: »ئەلۋەتتە ھەربىر مۈشكۈللۈك بىلەن چوقۇم 
بىـر ئوڭايلىـق بـار«]]] دەيـدۇ. ھاياتلىـق سـەپىرىمىزدە، خـۇددى مۇشـۇ 
ئېشەككە ئوخشاش »ئازگال«لارغا چۈشۈپ كېتىشتىن، ھەر خىل ۋە 
ھـەر تۈرلـۈك »توپا«لارنىـڭ ئۈسـتىمىزگە چۈشـۈپ كېتىشـىدىن 

]]]	 شەرھ سۈرىسى: -5 ئايەت.

96 كۈتىىنزىڭىڭىشېق يىلىچنى69. قىي

ساقلىنىشىمىز تەس. بۇنداق ئازگاللاردىن قۇتۇلۇپ چىقىشنىڭ ئەڭ 
ياخشى چارىسى ئۈستىمىزدىكى »توپا«لارنى سىلكىپ چۈشۈرۈۋېتىپ، 

ئاندىن ئۇنىڭ ئۈستىگە دەسسەپ چىقىشتۇر!

97. قېرىنداشلىق مېھرى

قەدىمكى زاماندا، بىر يېزىدا ئەھمەد ۋە مەمەت ئىسىملىك ئىككى 
ئاكا - ئـۇكا ياشـايدىكەن. ئـۇلار ئاتىسـىدىن قالغـان بىر پارچـە يەرنى 
بىرلىكتـە تېرىـپ، كـۈن ئۆتكۈزىدىكـەن. ئاكىسـى ئەھمـەد ئۆيلۈك - 
ئوچاقلىق، بالىچاقىلىق، ئۇكىسى مەمەت بولسا تېخى ئۆيلەنمىگەن، 
بويتـاق بىـر يـاش ئىكـەن. ئـۇلار ھـەر پەسـىلدە زىرائەتلەرنـى ئـورۇپ 
بولغاندىـن كېيىـن، ھوسـۇلنى تەڭدىـن بۆلۈشـۈپ، ئۆزلىرىنىـڭ 

ئامبارلىرىغا توشۇيدىكەن.

يەنە بىـر يىللىق ھوسـۇل ئېلىش پەسـلى كەپتـۇ. ئـۇلار كۈندۈزى 
خامان ئېلىپ، بۇغدايلارنى تـەڭ ئىككىگە بۆلـۈپ، دۆۋىلەپ قويۇپتۇ 

— دە، چارچاپ ئۆز ئۆيلىرىگە قايتىشىپتۇ.

ئۇكىسىنىڭ خىيالى

يېرىم كېچىدە، ئۇكىسـى مەمـەت ئورنىدىن دەس تـۇرۇپ ئويلاپتۇ: 
»بۇنـداق بۆلۈشـۈش توغـرا بولمىـدى. ئاكامنىـڭ بالىچاقىلىـرى بار، 
ئائىلىسـىنىڭ چىقىمى جىق. مـەن بولسـام يالغۇز ئـادەم، ماڭا كۆپ 
ئاشـلىقنىڭ لازىمـى يـوق. ئـاكام خىجىـل بولمىسـۇن دەپ كۈنـدۈزى 
گەپ قىلالمىدىم، ياخشىسى ھازىر بېرىپ، ئۆزۈمنىڭ بۇغدايلىرىدىن 

ئازراق ئاكامنىڭ دۆۋىسىگە تاشلاپ قوياي«.

مەمـەت يېرىـم كېچىـدە ئاسـتاغىنا خامانغـا چىقىـپ، ئۆزىنىـڭ 
دۆۋىسىدىن بىر نەچچە تاغار بۇغداينى مۈرىسىگە ئارتىپ، ئاكىسىنىڭ 

دۆۋىسىگە تۆكۈپتۇ ۋە ئۆيىگە كىرىپ ئارامخۇدا ئۇخلاپتۇ.

ئاكىسىنىڭ خىيالى

دەل شۇ چاغلاردا، ئاكىسى ئەھمەدنىڭمۇ كۆزىگە ئۇيقۇ كەلمەپتۇ. 
ئۇ مۇنداق ئويلاپتۇ: »بۇنداق بۆلۈشۈش ئادىل بولمىدى. مەن ئۆيلۈك 
- ئوچاقلىـق بولـۇپ بولـدۇم، خـۇدا بۇيرۇسـا، قېرىغانـدا باقىدىغـان 
بالىلىرىـم بـار. لېكىن، ئـۇكام تېخـى يالغۇز، تـوي قىلىشـى كېرەك. 
تويغـا پـۇل كېتىـدۇ، كېلەچەكتـە ئۆزىگـە يۆلـەك بولىدىغـان مـال - 
دۇنياسـى بولۇشـى كېـرەك. مـەن ئاكىسـى تـۇرۇپ ئۇنىـڭ بىلـەن تەڭ 

بۆلۈشسەم قانداق بولىدۇ؟«

ئەھمەدمـۇ ئورنىدىن تـۇرۇپ، قاراڭغـۇدا خامانغا بېرىـپ، ئۆزىنىڭ 
بۇغدايلىرىدىـن بىـر نەچچـە تاغارنـى ئېلىـپ، ئۇكىسـى مەمەتنىـڭ 

دۆۋىسىگە ئاپىرىپ تۆكۈپتۇ.

ئەتىسـى ئەتىگەنـدە، ئـاكا - ئـۇكا خامانغـا كېلىـپ، ئۆزلىرىنىـڭ 
بۇغداي دۆۋىلىرىگە قاراپ، ھاڭ - تاڭ قاپتۇ. چۈنكى، ئىككى تەرەپنىڭ 
بۇغدايلىـرى تۈنۈگۈن كۈنـدۈزى قانداق بولسـا، ئاز قالماي يەنىلا شـۇ 
پېتـى تۇرغان ئىكەن. ئۇلار بىـر - بىرىگە ھېچ نەرسـە دېمەپتۇ، ئەمما 

ئىچىدە ئۆز - ئۆزىدىن ھەيران قېلىشىپتۇ.

ئىككىنچـى كېچىسـىمۇ جەريـان يەنـە شـۇنداق تەكرارلىنىپتـۇ. 
ئاكىسى ئۇكىسـىنىڭ دۆۋىسـىگە، ئۇكىسـى ئاكىسـىنىڭ دۆۋىسىگە 
يېرىم كېچىدە بۇغداي توشۇپتۇ. تاڭ ئاتقاندا بۇغداي دۆۋىلىرى يەنىلا 

ئۆزگەرمەپتۇ.

ئۈچىنچـى كېچىسـى، ئـاي نـۇرى كېچىنـى يورۇتقـان بىـر پەيتتە، 
ئـاكا - ئـۇكا يەنـە مۈرىلىرىگـە بۇغـداي تاغارلىرىنـى ئارتىـپ، يولغـا 
چىقىپتۇ. ئىككى ئامبارنىڭ دەل ئوتتۇرىسىغا كەلگەندە، ئاي نۇرىدا 

بىر - بىرىنىڭ سىيماسىنى تونۇپ، توختاپ قاپتۇ.

ئـۇلار مۈرىسـىدىكى ئېغىـر بۇغـداي تاغارلىرىغـا، ئاندىـن بىـر - 
بىرىنىـڭ كۆزلىرىگـە قـاراپ، ھەممـە ئىشـنى ئېنىـق چۈشـىنىپ 

يېتىپتـۇ. نېمـە ئۈچـۈن بۇغدايلارنىـڭ ئازايماۋاتقانلىقىنـى، يېرىـم 
كېچىـدە كىمنىـڭ يوشـۇرۇن كېلىـپ - كېتىۋاتقانلىقىنـى بىلىـپ 

يېتىشىپتۇ.

ئىككـى ئـاكا - ئـۇكا قوللىرىدىكـى تاغارلارنـى يەرگـە تـاشلاپ، 
كۆزلىرىگە ياش ئالغان پېتى بىر - بىرىنى قۇچاقلىشىپتۇ. ئۇلارنىڭ 
بۇ مېھرىبانلىقى، بىر - بىرىنى ئۆزىدىن ئەۋزەل بىلىشى شۇنچىلىك 
سـاپ ۋە گۈزەل ئىكەنكى، ئاسـماندىكى ئـاي ۋە يۇلتۇزلارمـۇ بۇ بۈيۈك 

مېھىر - مۇھەببەتكە گۇۋاھ بوپتۇ.

ھېكمەت

قېرىنداشـلىق مېھـرى دۇنيادىكـى ئـەڭ سـاپ، ئـەڭ سـەمىمىي 
مېھىرلەرنىـڭ بىرىـدۇر. قېرىنـداش قىيىنچىلىقتـا مەدەتـكار، 
قېرىنـداش   . يۆلەنچۈكتـۇر نـدا  يىقىلغا قالقـان،  شـىۋىرغاندا 
كۆيۈمچانلىقتا ئانىغا، سېخىيلىقتا دادىغا ئوخشايدۇ. ئۇنى قانداقمۇ 
تائـالا مۇسـا  ئـاللاھ  رەببـى  ئالەملەرنىـڭ  ياخشـى كۆرمەيسـىز؟ 
ئەلەيھىسسـالامغا: »سـېنى قېرىندىشـىڭ بىلـەن كۈچلەندۈرىمىـز«]]] دېگـە 

ئەمەسمۇ؟!

]]]	 قەسەس سۈرىسى، 35 - ئايەت.

98. باشقىلارنى خۇشال قىلىش كاتتا ئىبادەتتۇر

مەلـۇم بىـر دوختۇرخانىـدا ئىككـى بىمـار ئايلارچـە داۋالىنىپتـۇ. 
ئورنىدىـن  بىـرى ئومۇرتقىسـى زەخمىلەنگەنلىكتىـن  ئۇلارنىـڭ 
تۇرالمايدىكـەن. ئۇ دائىم دېرىـزە يېنىدىكى كارىۋاتتا ياتقـان يەنە بىر 
بىمارنىـڭ پاراڭلىرىنى ئـاڭلاپ كۆڭلىنى خۇش قىلىدىكـەن. دېرىزە 
يېنىدىكى بىمـار دېرىزىدىن سـىرتقا قـاراپ، ھەمراھىغا سـىرتتىكى 
گـۈزەل مەنزىرىلەر، خۇش پـۇراق گۈللـەر، مەيداندا ئويناۋاتقـان ئوماق 
بالىلار، سايراۋاتقان قۇشلار توغرۇلۇق توختىماي سۆزلەپ بېرىدىكەن. 
بۇنىڭ بىلەن، ھېلىقى ئورنىدىن تۇرالمايدىغان بىمار كۆڭلىنى خۇش 

قىلىپ، ھۇزۇر ئىچىدە ياتىدىكەن.

كۈنلەرنىڭ بىرىدە، دېرىزە يېنىدىكـى بىمارنىڭ ئۈنى چىقماپتۇ، 
ئورنىدىنمـۇ تۇرماپتـۇ. سېسـترالار ئالاقـزەدە بولۇشـۇپ، دوختۇرنـى 
چاقىرىپتۇ. دوختۇر كىرىپ قارىسـا، بىمار ئاللىبۇرۇن ۋاپات بولغان 

ئىكەن.

ئورنىدىن تۇرالمايدىغان بىمار دەرىزە يېنىدىكى كارىۋاتنىڭ بىكار 
بولغانلىقىنـى كـۆرۈپ، سېسـتىرالاردىن ئۆزىنـى دېرىـزە يېنىدىكـى 
كارىۋاتقا يۆتكەپ قويۇشنى تەلەپ قىپتۇ. ئۇنىڭ تەلىپىگە ئاساسەن، 
سېستىرالار ئۇنى دېرىزە يېنىدىكى كارىۋاتقا يۆتكەپ قويۇپتۇ. بىمار 
كۆڭلىـدە: »ئەمـدى مەنمـۇ سـىرتتىكى گـۈزەل مەنزىرىنـى كـۆرۈپ 
ياتىدىغـان بولـدۇم« دەپ ئـويلاپ، خۇشـال بوپتـۇ. ئەممـا، دېرىزىدىـن 
قارىغۇدەك بولسـا، سـىرتتا يوغان بىر تام بولۇپ، سـىرتنى پۈتۈنلەي 
توسـۇپ تۇرىدىكـەن، دېرىزىنىـڭ سـىرتىدا تامدىن باشـقا ھېچ نەرسـە 

يوق ئىكەن. بىمار بۇنىڭغا ھەيران بولۇپ، سېسـترالاردىن سـوراپتۇ: 
»قېنى سىرتتىكى گۈزەل مەنزىرىلەر؟ قېنى ئۇ ئوماق بالىلار، قېنى 

ئۇ خۇش پۇراق گۈللەر؟ قېنى قۇشلار؟«.

سېسـترالار ئـاۋۋال بىمارنىـڭ ئەقلىدىـن گۇمانلىنىپتـۇ، ئاندىـن 
ئۇنىڭغـا سـىرتتا ئـۆزى كۆرگـەن ئاشـۇ تامدىـن باشـقا ھېـچ نەرسـە 
يوقلۇقىنـى ئېيتىپتـۇ. سېسـترالار يەنـە ئۇنىڭغـا ۋاپـات بولغـان 
بىمارنىـڭ ئەمـا ئىكەنلىكىنىمـۇ ئېيتىپتـۇ. بۇنـى ئاڭلىغـان بىمـار 
ھەيرانلىقتىن قېتىپلا قاپتۇ. ئۇ مەرھۇمنىڭ ئۆزىنى خۇش قىلىش 
ئۈچـۈنلا ئاشـۇ گـۈزەل ھېكايىلەرنـى توقـۇپ سـۆزلەپ بەرگەنلىكىنى 
قاتتىـق  ئەخلاقىدىـن  گـۈزەل  بـۇ  ئۇنىـڭ  يېتىـپ،  چۈشـىنىپ 

تەسىرلىنىپ، كۆز ياشلىرىنى توختىتالماپتۇ.

ھېكمەت

پەيغەمبـەر ئەلەيھىسسـالام مۇنـداق دېگـەن: »ئـاللاھ ئەڭ ياخشـى 
كۆرىدىغان ئەمەل بىر مۇسۇلماننى خۇش قىلىشتۇر«]]]. كىشىلەرنى 
خۇش قىلىش ئەنە شۇنداق ئوڭاي، ئەمما ئۇنتۇلماس ياخشىلىقتۇر. 

ھەربىرىمىز بۇنى قىلالايمىز. 

باشـقىلارغا ياخشـىلىق قىلىـش ۋە ئۇلارنـى خـۇش قىلىشـنىڭ 
ئۆزگىچـە بىـر لەززىتـى بـار. ئـۇ لەززەتنـى پەقـەت خەيـر - ئېھسـان 
ئىگىلىـرىلا تېتىيالايـدۇ. چۈنكـى، ياخشـىلىق قىلىـش كۆڭۈلنـى 
ئادەمنـى  راھەتلەندۈرىدىغـان،  ننـى  ۋىجدا شـادلاندۇرىدىغان، 
سـۆيۈندۈرىدىغان گـۈزەل ئەخلاقتـۇر. بەرگۈچـى ئۈچـۈن ئـەڭ چـوڭ 
خۇشاللىق — ئۇنىڭ كىشىلەرگە بەرگەن ۋاقتىدىكى خوشاللىقىدۇر.

]]]	 تەبەرانى، مۇئجەمۇل ئەۋسەت، 6026 - نومۇرلۇق ھەدىس.

99. كاللىڭىزدىكى زەھەرنى تازىلاڭ!

يېڭىدىـن تۇرمۇشـقا چىققان بىـر كېلىـن قېيىنئانىسـى بىلەن 
قەتئىـي چىقىشـالماپتۇ. قېيىنئانىسـىنىڭ تەلەپلىـرى ۋە ئەمـر - 
پەرمانلىرىنى ئورۇنداشتىن زېرىكىپتۇ. بىر كۈنى ئۇ قېيىنئانىسىدىن 
قۇتۇلۇش نىيىتىگە كېلىپ، مەھەللىدىكى بىر ھېكىمنىڭ يېنىغا 
بېرىپتـۇ ۋە ئۇنىڭدىـن قېيىنئانىسـىنى ئۆلتـۈرۈش ئۈچـۈن زەھـەر 

ھازىرلاپ بېرىشىنى سوراپتۇ.

ھېكىم كېلىننىڭ دەردىنى ئاڭلاپ بولغاندىن كېيىن، ئۇنىڭغا:

— بولىدۇ، مەن ھازىرلاپ بېرەي، ئەمما زەھەرنىڭ تەسىر قىلىشى 
ئۈچۈن مېنىڭ كۆرسـەتكىنىم بويىچە ئىش قىلىشـىڭىز شەرت، — 

دەپتۇ.

نلىقىنـى  قىلىدىغا قوبـۇل  شـەرتىنى  ھېكىمنىـڭ  كېلىـن 
بىلدۈرۈپتـۇ. شـۇنىڭ بىلـەن، ھېكىـم ئۇنىڭغا بىـر قۇتا سـۇيۇقلۇق 
بېرىپ، ھەر كۈنى قېيىنئانىسىنىڭ تامىقىغا بىر تامچىدىن قوشۇپ 
بېرىشـنى، قېيىنئانىسـىغا ناھايىتـى مېھرىبـان ۋە كۆيۈمچـان 
بولۇشنى، تەلەپلىرىنى خۇش چىراي بىلەن جايىدا ئورۇنداشنى، ئۈچ 

ئاي مۇشۇنداق سەۋرچانلىق بىلەن ئىش كۆرۈشنى تەلەپ قىپتۇ.

كېلىـن ھېكىمنىـڭ دېگىنـى بويىچـە ئىنتايىـن كـەڭ قورسـاق 
بولۇپ، قېيىنئانىسىغا بارلىق مېھرىبانلىقىنى كۆرسىتىپتۇ. ئۈچ 
ئايغا قالماي، قېيىنئانىنىڭ كېلىنگە بولغان مۇئامىلىسى تامامەن 
ئۆزگىرىـپ، ئۇنـى ئـۆز قىزىـدەك ياخشـى كۆرىدىغـان ۋە كۆيۈنىدىغان 

بولۇپ كېتىپتۇ.

كېلىن بۇ ئۆزگىرىشلەردىن كېيىن، قېيىنئانىسىنى راستتىنلا 
ياخشى كۆرۈپ قاپتۇ، ئۇنىڭ ئۆلۈپ كېتىشىنى قەتئىي خالىماپتۇ. 

ئاندىن ھېلىقى ھېكىمنىڭ يېنىغا ئالدىراپ بېرىپ:

— ماڭا قېيىنئانامغا بەرگەن زەھەرنىڭ تەسىرىنى يوقىتىدىغان 
ۋە ئۇنىڭ ھاياتىنى ساقلاپ قالىدىغان دورا بەرگەن بولسىڭىز. چۈنكى، 
مـەن قېيىنئانامنى بـەك ياخشـى كـۆرۈپ قالدىـم، — دەپتـۇ. ھېكىم 

كۈلۈپ كېتىپ:

— قىزىـم! مـەن سـىزگە بەرگـەن سـۇيۇقلۇقتا ھېچقانـداق زەھەر 
يوق ئىدى. زەھـەر پەقـەت سـىزنىڭ كاللىڭىـزدا ۋە قېيىنئانىڭىزغا 
قىلغان مۇئامىلىڭىزدە ئىدى. سىز ئۇنى سۆيگۈ - مۇھەببەت سۈيى 
بىلـەن يۇيۇۋەتكەندىـن كېيىـن، سـىزدە زەھەردىـن ئەسـەر قالمىـدى، 

— دەپتۇ.

ھېكمەت

تۇتقـان  شـەيئىلەرگە  ئەتراپىمىزدىكـى  ۋە  دۇنياغـا  بىزنىـڭ 
ياكـى بەختسـىزلىكىمىزنى  كۆزقارىشـىمىز بىزنىـڭ بەختلىـك 
بەلگىلەيـدۇ. شـەيئىلەرگە ۋە ھاياتقـا تۇتقـان ئىجابىـي قارىشـىمىز 
ھاياتتىكـى ۋەزىپىمىزنـى مۇكەممـەل ئـادا قىلىشـىمىز ئۈچـۈن 
قەلبىمىزدە قىزغىنلىق گۈلخانلىرىنى ياقىدۇ. كىشىلەرگە ئىجابىي 
كۆزدە باققان ۋاقتىمىزدا، قەلبىنـى مايىل قىلالايمىز، ھەتتا بىزگە 
دۈشـمەنلىك ۋە نەپـرەت كـۆزى بىلـەن باقىدىغانلارنىمـۇ دوسـتقا 
ئايلاندۇرالايمىـز. ئـاللاھ تائـالا مۇنـداق دەيـدۇ: »)يامانلىققا( ئەڭ ياخشـى 
خىسلەت بىلەن تاقابىل تۇرغىن. شـۇنداق قىلساڭ، سـەن بىلەن ئارىسىدا ئاداۋەت 

بار ئادەممۇ گويا سىرداش دوستۇڭدەك بولۇپ قالىدۇ«]]].

ئەتىگەنـدە ئىشـلىرىمىزنى ئۈمىدۋارلىـق ۋە ئىجابىيلىـق بىلـەن 

]]]	 فۇسسىلەت سۈرىسى، 34 - ئايەت.

باشلىغىنىمىزدا، شۇ كۈنلۈك مۇۋەپپەقىيەتنىڭ يېرىمىگە ئېرىشىپ 
بولغان بولىمىز.

ە  ىـد ز بە  ، ۇ يـد مە ر ە ۋ تۈ ئۆ ك  للـۈ ڭۈ كۆ مىشـە  ھە ت  يـا ھا
 . كېلىمىـز چ  ۇ د غـا  ر لا ىس ىز كىر ە  ۋ گە  ر لىكلە لسـىز ڭۈ كۆ
بەختسىزلىكىمىزنىڭ ئاز قىسمىغا ھادىسىلەر سەۋەب بولسا، كۆپ 
قىسمىغا ھادىسىلەرگە تۇتقان كۆزقارىشىمىز سەۋەب بولىدۇ. ئەگەر 
قىيىنچىلىـقلار ۋە كىرىزىسلارغـا ئىجابىـي قارىسـاق، نېرۋىمىـز 
چېچىلىشتىن سـاقلىنىپ، توغرا ھەل قىلىش چارىسى تاپالايمىز. 
قالمـاي،  قېلىـپلا  قوغـداپ  سـاقلىقىمىزنى  تـەن  قلا،  شـۇندا
خۇشـاللىقىمىزنىمۇ سـاقلاپ قالالايمىـز. مەسـىلەن، بېشـىمىزغا 
كەلگەن كېلىشمەسـلىك ئالدىـدا خۇدىمىزنى يوقىتىپ، ئـاھ ئۇرۇپ 
كەتمـەي، »بۇنىڭدىنمۇ چوڭ خاپىلىـق كەلگەن بولسـا قانداق قىلار 
ئىدىـم؟« دېگەننـى ئويلىسـاق، نېرۋىمىـز تىنچلىنىـدۇ. بالاغـا سـەۋر 

قىلىش، نېمەتكە شۈكۈر قىلىش ئېڭىمىز ئۆسىدۇ.

مۇئمىن ئادەم بېشىغا كەلگەن مۇسىبەتتىنمۇ، نېمەتتىنمۇ ئەجىر 
ئالىـدۇ. پەيغەمبـەر ئەلەيھىسسـالام مۆمىننىڭ ھەر قانـداق ئەھۋالدا 
ئىجابىـي كۆزقاراشـتا بولىدىغانلىقـى ھەققىـدە مۇنـداق دېگـەن: 
»مۆمىننىـڭ ئىشـى ئاجايىـپ! ئۇنىـڭ ھەممـە ئىشـى ئـۆزى ئۈچـۈن 
خەيرىلىكتۇر: ئۇ بىرەر خۇشاللىق يەتسە، شۈكۈر قىلىدۇ، بۇ ئۇنىڭ 
ئۈچـۈن خەيرىلىـك بولىـدۇ؛ بىـرەر كۆڭۈلسـىزلىك )قىيىنچىلىـق( 

يەتسە، سەۋر قىلىدۇ، بۇمۇ ئۇنىڭ ئۈچۈن خەيرىلىك بولىدۇ«]]].

بۇ زاماندا ھەربىر ئىنساننىڭ قىلىدىغان ئەڭ مۇھىم ئىشلىرىدىن 
بىرى — تۇيۇقسىز يۈز بېرىدىغان ھادىسىلەرگە دەسلەپتىلا ئىجابىي 

مۇئامىلە قىلىش ماھارىتىنى يېتىلدۈرۈشتۇر.

]]]	 سەھىھ مۇسلىم، 2999 - نولۇرلۇق ھەدىس.



240

پەرزەنتلەرگە ئۆگىتىشكە تېگىشلىك 100 ھېكمەت

100. ئارزۇلىرى كىچىكنىڭ ئېرىشىدىغىنىمۇ كىچىك بولىدۇ

قەدىمكـى زامانـدا، ھەممـە تەرىپـى ئېگىـز ۋە تىـك تـاغلار بىلـەن 
قورشالغان، سىرتقى دۇنيادىن ئۈزۈك بىر كەنت بار ئىكەن. بۇ كەنتنىڭ 
ئادەملىرى ئەجدادلىرىدىن قالغان ئازغىنە تېرىلغۇ يەرلەرگە بوينىنى 
قىسىپ، كۈندىلىك قورساق غېمى بىلەنلا كۈن ئۆتكۈزىدىكەن. تاغنىڭ 
ئارقىسىدا نېمىلەرنىڭ بارلىقىنى، دۇنيانىڭ قانچىلىك كەڭلىكىنى 

ھېچبىرى بىلمەيدىكەن، بىلىشكىمۇ قىزىقمايدىكەن.

بۇ كەنتتە بىر - بىرىگە قوشـنا ئۆسـكەن ئىككى ياش بار بولۇپ، 
بىرىنىڭ ئىسمى ئادىل، يەنە بىرىنىڭ ئىسمى ئەركىن ئىكەن.

بىر كۈنى، كەنتكە يىراقتىن بىر مۇساپىر كېلىپ قاپتۇ. ئۇ كەنت 
خەلقىگە تاغنىڭ ئارقىسىدا چەكسىز كۆك دېڭىز، كەڭ تۈزلەڭلىكلەر 
ۋە ئاۋات شـەھەرلەرنىڭ بارلىقىنى، ئۇ يەرگە بارغان ئادەمنىڭ دۇنيانى 

تېخىمۇ چوڭقۇر تونۇيالايدىغانلىقىنى سۆزلەپ بېرىپتۇ.

بـۇ سـۆزلەرنى ئاڭلىغاندىـن كېيىـن، ئىككـى ياشـنىڭ كۆڭلىـدە 
ئىككى خىل ئارزۇ تۇغۇلۇپتۇ:

ئـەڭ ئېگىـز  تاغنىـڭ  ئارزۇسـى: »مـەن مۇشـۇ  ئەركىننىـڭ   
چوققىسىغا چىقىپ، كۆك دېڭىزنى، بىپايان تۈزلەڭلىكلەرنى، كەڭ 
دۇنيانـى ئـۆز كـۆزۈم بىلـەن كۆرىمـەن ۋە شـۇ چەكسـىز دۇنيانىـڭ بىـر 

پارچىسىغا ئايلىنىمەن«.

 ئادىلنىـڭ ئارزۇسـى: »تاغنىڭ چوققىسـى بـەك ئېگىز، ئـۇ يەرگە 
چىقىـش بەك تـەس. مەن پەقـەت تـاغ باغرىدىكـى باغلارغىچـە بېرىپ، 

ئازراق ياۋا مېۋە تېرىپ كېلىپ، قورسىقىمنى تويغۇزساملا بولدى«.

ئەتىسى ئەتىگەندە، ئىككى ياش يولغا چىقىپتۇ.

ئادىلنىڭ ئارزۇسـى كىچىك، نىشـانى يېقىن بولغاچقـا، تېزلا تاغ 
باغرىدىكى ياۋا مېۋىلىك باغقا يېتىپ بېرىپتۇ. ئۇ يەردە مېۋە تېرىپتۇ 
— دە، »ئارزۇيۇمغـا يەتتىـم« دەپ شـۇ يـەردىلا توختاپتـۇ. يىراقلارغـا 
بېرىشقا، قەدەملىرىنى چوڭراق بېسىشقا ئېھتىياج ھېس قىلماپتۇ.

ئەركىننىـڭ ئارزۇسـى بۈيـۈك، نىشـانى تـاغ چوققىسـى بولغاچقـا، 
باغنىڭ يېنىدا توختاپ قالماستىن، چوڭ ۋە دادىل قەدەملەر بىلەن 
ئىلگىرىلەپتۇ. يول بارغانچە قىيىنلىشىپتۇ، پات - پات پۇتلىشىپ 
يىقىلىپتـۇ، پۇتلىـرى تاشلارغا ئۇرۇلـۇپ قاناپتـۇ. ئەممـا، ئۇنىڭ كۆز 
ئالدىدا چەكسـىز دېڭىزنىڭ سىيماسـى تۇرغاچقا، ھەربىر قەدىمىنى 
تېخىمـۇ مەھكـەم، تېخىمـۇ ئىرادىلىـك بېسـىپتۇ. ئارزۇسـىنىڭ 

چوڭلۇقى ئۇنىڭغا ئالاھىدە ئېنېرگىيە ۋە جاسارەت بېرىپتۇ.

نەچچە كۈنلۈك جاپالىق سەپەردىن كېيىن، ئەركىن تاغنىڭ ئەڭ 
ئېگىز چوققىسىغا چىقىپتۇ. ئۇنىڭ كۆز ئالدىدا ھەقىقەتەن مۇساپىر 
ئېيتقاندەك، كۆز يەتكۈسىز بىپايان دېڭىز، يېپيېشىل تۈزلەڭلىكلەر 

ۋە ئاجايىپ گۈزەل بىر دۇنيا نامايان بوپتۇ. 

كەنتتە قالغان ئادىل بولسا، ئۆمۈر بويى شۇ تاغ باغرىدىكى كىچىككىنە 
باغنىـڭ چۆرىسـىدە ئايلىنىـپ يـۈرۈپ ئۆتۈپتـۇ. تاغنىـڭ ئارقىسـىدىكى 

گۈزەللىكلەردىن، دۇنيانىڭ مۆجىزىلىرىدىن بىخەۋەر ياشاپتۇ.

ھېكمەت

 پەيغەمبـەر ئەلەيھىسسـالام ئـۆز ۋاقتىـدا مەككىدىـن مەدىنىگـە 
ھۇجۇم قىلىپ كەلگەن ئون مىڭ كىشىلىك مۇشرىك قوشۇنىدىن 
مەدىنـە شـەھىرىنى قوغـداپ قېلىـش ئۈچـۈن سـاھابىلىرى بىلـەن 
خەنـدەك كولاۋېتىـپ، سـاھابىلىرىگە كەلگۈسـىدىكى غەلىبىدىـن 

بېشارەت بېرىپ، مۇنداق دېگەن ئىدى: »ئاللاھ ماڭا زېمىننىڭ ھەممە 
تەرىپىنى يېقىنلاشتۇرۇپ كۆرسـەتتى، كۈنچىقىشتىن كۈنپېتىشقا 
قەدەر ھەممە جاينى كۆردۈم. مېنىڭ ئۈممىتىم ماڭا كۆرسىتىلگەن 
جايلارنىـڭ ھەممىسـىگە ھۆكۈمرانلىق قىلىـدۇ، ئاللاھ ماڭا كىسـرا 

ۋە قەيسەرنىڭ خەزىنىلىرىنى بېرىشنى ۋەدە قىلدى«]]]. 

 كېيىنچـە بـۇ ئىـشلار خـۇددى بېشـارەت بېرىلگەنـدەك ئەمەلگـە 
ئاشـقان. ئىككىنچـى خەلىپـە ئۆمـەر ئىبنـى ختتـاب رەزىيەللاھـۇ 
ئەنھۇنىڭ دەۋرىدە رىم ۋە پارىس ئىمپېراتورلۇقلىرى تارمار قىلىنىپ، 
ئۇلارنىـڭ خەزىنىلىرى مۇسـۇلمانلارنىڭ قولىغا ئۆتكـەن. كېيىنچە 
مۇسـۇلمانلار ياۋروپا، ئاسـىيا ۋە ئافرىقا قىتئەلىرىدە ئون ئەسىردىن 

كۆپرەك ۋاقىت ھاكىمىيەت يۈگۈزگەن.

پەيغەمبـەر ئەلەيھىسسـالام بىزنـى دۇنيالىـق ئىـشلاردىلا ئەمـەس، 
ھەتتا ئاخىرەتلىك ئىشلاردىمۇ ئالىي ھىممەتلىك، بۈيۈك نىشانلىق 
بولۇشـقا رىغبەتلەنـدۈرۈپ مۇنـداق دېگـەن: »ئاللاھتىـن )جەننەتنى( 
تىلىسەڭلار، فىردەۋسنى تىلەڭلار. چۈنكى، ئۇ ئەڭ ئالى جەننەتتۇر«]]].

فىـردەۋس جەننىتىگـە كىرىشـنى تىلىگەن ئـادەم چوقۇم شـۇنىڭغا 
لايىق ئەمەل قىلىشقا تىرىشىدۇ. ماڭغان ئادەم مەنزىلگە يېتىدۇ، ئەمما 

قەدەمنى چوڭ - چوڭ ئېلىپ ماڭغان ئادەم مەنزىلگە تېزراق يېتىدۇ.

ئىنسـاننىڭ ئىرادىسـى ۋە غەيرىتـى ئۇنىـڭ نىشـان ۋە ئارزۇسـىنىڭ 
چـوڭ - كىچىكلىكىگە باغلىـق. ئارزۇسـى كىچىكلەرنىڭ ئىرادىسـى ۋە 
غەيرىتىمۇ كىچىك بولىدۇ، ئاددىي نەرسىلەرگە قانائەت قىلىدۇ؛ ئارزۇسى 
بۈيۈكلەرنىـڭ ئىرادىسـى ۋە غەيرىتىمـۇ كۈچلـۈك بولىـدۇ، مۇشـەققەتلەر 
ئالدىدا تىز پۈكمەيدۇ، قىيىنچىلىقلارنى يېڭىپ، يۈكسەك چوققىلارغا 

ئۆرلەيدۇ.

]]]	 ئىمام مۇسلىم رىۋايىتى.
]]]	 سەھىھۇل بۇخارىي، 2790 - نومۇرلۇق ھەدىس.

ھەر خىل مۇناسىۋەتلەردە ئېيتىلىدىغان سۆزلەر

• بىســمىللاھىر رەھمانىــر رەھىــم: قانداقــا بىــر ئىشــنى باشــاش 	
بىلــەن  ئىســمى  »ئاللاھنىــڭ  مەنىســنى:  ئېيتىلىــدۇ.  ئالدىــدا 

باشلايمەن« دېگەنلىك.

• ئەسســامۇ ئەلەيكــۇم: بىــرەر مۇســۇلمان بىلــەن ئۇچراشــقاندا 	
دېيىلىدۇ. مەنىسى: » سىلەرگە ئامانلىق بولسۇن« دېگەنلىك. 

• ۋەئەلەيكــۇم ئەسســالام ۋەرەھمەتۇللاھــى ۋەبەرەكاتۇھــۇ: ســالام 	
قىلغــان كىشــىگە ئېيتىلىــدۇ. مەنىســى: »ســىلەرگىمۇ ئاللاھنىــڭ 

ئامانلىقى، رەھمىتى ۋە بەرىكىتى بولسۇن« دېگەنلىك.

• ماشــائاللاھ: خوشــاللىنارلىق ياكــى ھەيــران قالايلىــق بىــر ئىشــنى 	
خالىغىنــى  ئاللاھنىــڭ  مەنىســى:»  ئېيتىلىــدۇ.  كۆرگەنــدە 

بولىدۇ«دېگەنلىك. 

• ئىنشــائاللاھ: كېلىچەكتــە قىلماقچــى بولغــان قانداقــا بىــر ئىــش 	
ئۈچۈن دېيىلىدۇ. مەنىسى:» ئاللاھ خالىسا....«دېگەنلىك.

• ســۇبھانەللاھ: بىــر ئىشــتىن تەئەججــۇپ قىلغانــدا ئېيتىلىــدۇ. 	
مەنىسى:» ئاللاھ نوقساندىن پاكتۇر«دېگەنلىك.

• ــدۈرۈش 	 ــى بىل ــا مىننەتدارلىقن ــاھ تائالاغ ــھا: ئال ــدۇ لىل ئەلھەم
ئۈچۈن ئېيتىلىدۇ. مەنىسى:»ئاللاھقا شۈكۈر« دېگەنلىك.

• مەنىســى:» 	 ئېيتىلىــدۇ.  ئۇزىتىشــقاندا  ئامانــەت:  ئاللاھقــا 

ئاللاھقا تاپشۇردۇم« دېگەنلىك.

• رەھمــەت، ئالــھا رىزا بولســۇن: بىراۋدىــن بىــرەر ياخشــىلىق 	
كۆرگەندە ئېيتىلىدۇ.

• ھەممىمىزدىــن رىزا بولســۇن: ئالدىنقــى تىلەكنــى ئېيتقۇچىغــا 	
دېيىلىدۇ.

• نامــى تىلغــا ئېلىنغانــدا 	 تائالانىــڭ  ئالــاھ  جەللــە جەلالۇھــۇ: 
دېيىلىدۇ. مەنىسى:»ئاللاھنىڭ شەنى ئۇلۇغدۇر«دېگەنلىك.

• ســەللەللاھۇ ئەلەيھى ۋەســەللەم: پەيغەمبەر ئەلەيھىسســالامنىڭ 	
نامــى تىلغــا ئېلىنغانــدا دېيىلىــدۇ. مەنىســى:»ئاللاھ تائــالا ئــۇ زاتقــا 

رەھمەت قىلسۇن« دېگەنلىك.

• ــات 	 ــۇن! بىراۋنىــڭ ۋاپ ــەت قىلس ــى جەنن ــان يېرىن ــھا ياتق ئال
خەۋىرىنى ئاڭلىغاندا ئېيتىلىدۇ.

• ئاللاھ شىپالىق بەرسۇن! كېسەل يوقلىغاندا ئېيتىلىدۇ.	

• ــم 	 ــى يېڭــى كىيى ــان ياك ــۇق قازانغ ــرەر ئۇت ــۇن! بى ــارەك بولس مۇب
كىيگەن بىرى ئۈچۇن ئېيتىلىدۇ.

• بولغانــدا، 	 كىرمەكچــى  ئۆيىگــە  بىراۋنىــڭ  ســورشا:  ئىجــازەت 
ئىشــىكنى ســىلىق قېقىــپ، ئــۆي ئىگىســىدىن ئىجــازەت ســوراپ 

كىرىش.

• كەچــۈرڭۈ: ھەققىــدە بىــرەر خاتالىــق ئۆتكــۈزۇپ قويغــان ئادەمدىــن 	
چىرايلىقچە ئەپۇ سوراپ ئېيتىلىدۇ.

• ھېــچ ۋەقەســى يــوق: بىــراۋ كەچــۈرۈم سورىســا، تەبەسســۇم بىلــەن 	
چىرايلىقچە دېيىلىدۇ.

• خو،ش لەببەي: ئاتا-ئانا ياكى ئۇستاز چاقىرغاندا دېيىلىدۇ.	

• ئەلھەمدۇ لىللاھ: چۈشكۈرگەندە دېيىلىدۇ. 	

• »ئەلھەمــدۇ 	 چۈشــكۈرۈپ،  يەرھەمۇكەلــھا:  يەرھەمۇكەلــھا 
لىــللاھ« دېگــەن ئادەمگــە دېيىلىــدۇ. مەنىســى»ئاللاھ تائــالا ســىزگە 

رەھمەت قىلسۇن« دېگەنلىك.

• ئالالھ قولىڭىزغـا دەرت بەرمىسـۇن: تامـاق يېگەنـدە، تامـاق 	
ئەتكەن كىشى ئۈچۈن ئېيتىلىدۇ.

• ئالالھ ئاسـانلىق بەرسـۇن: قىيىنچىلىقتـا قالغـان بىرىنـى 	
كۆرگەندە دېيىلىدۇ. 

• بۇلاردىن باشقا يەنە بالىلارغا تۆۋەندىكىلەرنى ئۆگىتىش لازىم:	

• ئۆيگــە ياكــى ئىشــخانىغا ياكــى قانداقــا ئــادەم بــار يەرگــە كىرگەنــدە 	
ياكى چىققاندا، ئۇلارغا سالام بېرىش.

• ئۆيدىكىلەردىــن بىرەرســى ئۆزىنىــڭ ھۇجرىســىدا بــار ۋاقىتتــا ئۇنىــڭ 	
يېنىغــا كىرمەكچــى بولغانــدا، ئىشــىكنى چېكىــپ، ئىجازەت ســوراپ 

كىرىش.

• بىــرەر ســورۇنغا كەلگەنــدە ئىككــى كىشــىنىڭ ئوتتۇرىســىغا كىرىــپ 	
ئولتۇرىۋالماســلىق، بەلكــى ئۇلارنىــڭ ئــوڭ ياكــى ســول تەرىپىدىــن 

ئورۇن ئېلىش.

• ــدا، ئۇلارنىــڭ بىرىنــى قايرىــپ 	 ــەردە ئولتۇرىۋاتقان ــۈچ كىشــى بىــر ي ئ
قويۇپ، يەنە بىرى بىلەن پىچىرلاشماسلىق.

• بىــر يەرگــە كىرىــش ياكــى چىقىشــتا ياشــتا ياكــى ئىلىمــدە چوڭلارغــا 	
يول بېرىش.

• يــول يۈرگەنــدە ئاتا-ئانىنىــڭ ئالدىــدا ماڭماســلىق، تاماققــا ئۇلاردىــن 	

بۇرۇن قول ئۇزاتماسلىق.

• بىــرەر 	 ياكــى  بارغانــدا  ســورۇنغا  بىــر  قانداقــا  ياكــى  مەســجىدكە 
مېھماننى كۈتۈۋېلىشقا چىققاندا، چىرايلىق كىيىنىپ چىقىش.

• مەسـجىدكە كىرگەنـدە ئـوڭ پۇتـى بىلـەن كىرىـش، چىققانـدا 	
سول پۇتى بىلەن چىقىش. 

• ئۆيگە كىرگەندە ئۆيدە كىشى بولسۇن ياكى بولمىسۇن سالام 	
قىلىپ كىرىش.

• تامـاق يېيىشـكە باشـلىغاندا ۋە تاماقتىـن كېيىـن قولىنـى 	
يۇيۇش. 

• تاماق يېگەندە بىسمىللاھىر رەھمانىررەھىم دەپ يېيىش.	
• تاماقنى ئوڭ قولى بىلەن يېيىش. 	
• تاماقنى ئۆزىنىڭ ئالدىدىن يېيىش، باشقىلارنىڭ ئالدىدىكى 	

نەرسىگە قول ئۇزاتماسلىق. 
• باشـقىلار بىلـەن بىرگـە تامـاق يېگەنـدە تويغـان بولسـىمۇ، 	

داستىخاندىن تۇرۇپ كەتمەسلىك، باشقىلارنىڭ يەۋىلىشىنى 
كۈتۈش. 

• ئاغزىدا تاماق بار تۇرۇپ سۆزلىمەسلىك.	
• تاماق يېگەندىن كېيىن بۇ لەززەتلىك تاماقلارنى ئاتا قىلغان 	

ئاللاھ تائالاغا شۈكۈر قىلىپ دۇئا قىلىش. 
• قاچىسىدىكى تاماقنى ئاشۇرۇپ قويماسلىق. 	
• ئاتـا ـ ئانىغـا ئۈنلـۈك ئـاۋاز بىلـەن ۋارقىرىماسـلىق، ئۇلارغـا 	

ھۆرمەت بىلەن سىلىق مۇئامىلە قىلىش. 
• ئاتا ـ ئانىغا ئىتائەت قىلىش، ئۇلارنىڭ بۇيرۇقىغا بوي سۇنۇش. 	
• ھاجەتخانىغا كىرگەندە سول پۇتى بىلەن كىرىش ۋە ئىشتاننى 	

تۈرۈپ كىرىش. 

• ھاجەتخانىنـى پاكىـز تازىلىۋېتىـپ، ئاندىـن چىقىـش ۋە ئوڭ 	
پۇتى بىلەن چىقىش. 

• ھاجەتخانىدىـن چىققاندىـن كېيىـن قولنى سـوپۇنلاپ پاكىز 	
يۇيۇش.

• -بىراۋ بىلەن ئۇچراشقاندا، ئۇنى تونۇسۇن ياكى تونىمىسۇن، 	
سالام بېرىش.

• ۋاقىتنـى بىكارغـا ئۆتكۈزمەسـلىك، بىـكار قالسـا پايدىلىـق 	
كىتاپلارنى ئوقۇش. 

• ئاپتوبۇسالردا يېشـى چوڭلارغـا، ھامىلـدار ياكـى قۇچىغىـدا 	
بالىسى بار ئاياللارغا ئورۇن بوشۇتۇپ بېرىش. 

• يـاردەم 	 كۆرسـە  بىرىنـى  قالغـان  قىلالمـاي  ئىشـىنى  	—
قىلىش. 

ئەتىگەن - ئاخشامدا ئوقۇلىدىغان زىكىر ۋە دۇئالار

َـمََاوََاتِِ  ُ مََا فِيي ال�س
�

ِـسنََةٌٌ وََلاََ نَوَْْمٌٌ لَّهُ ُـخذُُهُُ � �
ْ
قََ�يمُُوُـ لاََ تَأَْ

ْ
�ُ الْ حَيُّ

ْ
وََُـه الْ � 

َلاَّ
ـــهََ إِ

َ
ُ لاََ إِلَِ 1.	 اَلَلّهُ�

يْدِِْي�ِـهمْْ 
َ
َ أَ ـَم�ا بََيْنَ� ـَلمُُ 


هِِــن� يََعْْ�

ْ
 بِإِِذِْ

َلاَّ
ْـشفََعُُ عِِدََْـن�هُُ إِ ِي يََ�

�
ـَم�ن ذََا الَّذِ رْْضِِ 

َ
لأَ

ْ
ـَم�ا فِيي اْ وََ

هُُُيُِّـس  رْْ�
ُ
عََِـس كُ اءََ وََ� ـَش ا � ـَم�  بِ

َلاَّ
هِِِـم� إِ

ْ
نِْْـ عِِلْ ءٍٍ �م ْ وُـطنََ بِشَِيْ� يِْْ� ُـهمْْ وََلاََ يُحِ� فََ�

ْ
ا خََلْ ـَم� وََ

عََظِِ�مُُْـي. )بىــر قېتىم 
ْ
�ُ الْ عََــل�لِيُّ


وََُـه ا ـَم�ا وََ� رْْضََ وََلاَــي�ؤُُودُُهُُ حِِفْْظُُهُُ

َ
َـمََاوََاتِِ وََالأَ ال�س

ئوقۇلىدۇ(.

اًوُـف�ً 
ُ
ُ كُ

�
مْْ يَكَُُــن لَّهُ ـَل�


.وََ ْ

�
مْْ يُوُلَدْ ـَل�


ْ وََ مْْ يَلَِدْ� ـَل�


دُُ.  ـَم�َ  ُ الصَّ دٌٌ. ا�للَّهُ ـَح�

َ
ُ أَ وََُـه ا�للَّهُ ُـقلْْ �


� .2

حََدٌٌ. )ئۈچ قېتىم ئوقۇلىدۇ(.®
َ
أَ

ـَقبََ . 

ِـسقٍٍ إِذََِا وََ� �

�ِ غَاا ـَلقََ . وََِـم�ن شَرِّ

ـَم�ا خََ�  ِ� ـَلقِِ. ِـم�ن شَرِّ


فََ�

ْ
رََِـب�بِِّ الْ ذُُوُـع� 

َ
ُـقلْْ أَ


� 	.3

ـَسدََ. )ئــۈچ قېتىــم  دٍٍِـس إِذََِا حََ� �ِ حََا� ـَق�دِِ. وََِـم�ن شَرِّ عُُ
ْ
ــثاتِِ فِيي الْ


ا� �ِ النََّفََّ وََِـم�ن شَرِّ

ئوقۇلىدۇ(. 

ََنَّاسِِ.  وََْـساسِِ الْخَ� وََ�
ْ
�ِ الْ ِ النَّاَ.ِسِ ِـم�ن شَرِّ

�لَهِ
رََــب�بِِّ النَّاَسِِ. مََ�ِـلكِِ النَّاَسِِ. إِ ذُُوُـع� 

َ
ُـقلْْ أَ


� 	.4

ـن�َةِِ وََ النَّاَسِِ. )ئــۈچ قېتىــم  ِ
�

وِْـسسُُِ فِيي صُُدُُــرِوِ النَّاَسِِ. نََِـم� الْجِ ِي يُوََُ�
�

الَّذِ
ئوقۇلىدۇ(. 

 »ِ ��لِلَّهِ كُُْـل 

مُُ�

ْ
مْْسَىى الْ

َ
مْْسََيْْـَن�ا وَأََ

َ
ِ، ئاــشخالمىرى: »أَ � كُُْـل �لِلّهِ


مُُ�

ْ
صْْ�ـَبحََ الْ

َ
صْْبََحْْـَن�ا وَأََ

َ
أَ 	.5

كُُْـل 

مُُ�

ْ
ُ الْ

�لَهُ
 ،ُ

�لَهُ
�كََْـي  ِ

دََْـح�هُُ لاََ �شَرِ ُ وَ  اللّهُ�
َلاَّ
َ إِ ِ لاََ إِلِٰهَ� ��لِلَّهِ دُُْـم�  َ دەپ ئوقۇلىــدۇ( وََالْحَ�

ـَلَمِِو وََ 


ـَم�ا فِيي �ذِِٰـها الْيَ  َ كََ خََيْرَ�
ُ
لُ
َ
أَْـس �

َ
دِِرٌٌْـي�. رََبِِّ أَ

َ
ءٍٍ قَ ْ �ِ شَيْ� ى� كُلِّ وََُـه عَلَى دُُْـم� وََ� َ ُ الْحَ�

�لَهُ
وََ

ـهَا« دەپ  ـم�َا بََعْْدََ�  َ ـلَةِِ وَخَََيْرَ�

يَْْلَّ�


دََْـع�هُُ )ئاــشخالمىرى »�ذِِٰـههِِ ال  بََ

َ
َ اَــم خََيْرَ�

دََْـع�هُُ   بََ
َ
�ِ اَــم وْْمِِ وََ شَرِّ ـَل��


ا فِيي �ذِِٰـها ا ـَم�  ِ� كََِـب� نِْْـم� شَرِّ ذُُوُـع� 

َ
ــدۇ.( وَأََ ئوقۇلى

ذُُوُـع� 
َ
ـَها« دەپ ئوقۇلىــدۇ( رََبِِّ أَ ـَم�ا بََعْْدََ�  ِ� ـَلةِِ وََشَرِّ


يَْْلَّ�


)ئاــشخالمىرى » �ذِِٰـههِِ ال

ـَع�ذََابٍٍ  ـَع�ذََابٍٍ النَّاَرِِ وََ كََــب� نِْْـم�  ذُُوُـع� 
َ
ِ. رََبِِّ أَ

ــل�كِِبَرِ�

ءِوُـسِ ا ـَسلِِ وََ� �

َ
كَ

ْ
كََــب� نََِـم� الْ

.ِ
قََ�بْرِ

ْ
فِيي الْ

كََْـلْلَيْ  تُُوُـم� وََاِ كََِـب نََ ا، و� ْ�ـَي كََِـب نَحْ� ا، وََ� مْْسََيْْـَن�
َ
كََِـب أَ ا، و� صْْبََحْْـَن�

َ
كََِـب� أَ َمَُّـه  �

َلَّ
اَ	لَ .6

)ئــۈچ  ئوقۇلىــدۇ(.  دەپ  ـم�َصِِيُرُ« 
ْ
الْ كََْـل��  »وإِ )ئاــشخالمىرى  رُُوــّشُّ  النُّ

قېتىم(. 

ْـهدِِكََ  ى� عََ� ا عَلَى ا عََ�دُُْـبكََ وَـَن�أ ْـق�تََني وَـَن�أ
َ
ْـن�تََ، خََلَ

َ
 أَ

َلاَّ
َ إِ

�لَهَ
ِ لاََ إِ

ْـن�تََ رََبّيِ�
َ
َمَُّـه أَ �

َلَّ
اَلَ .7

كََــل� بِنِِعِْْمََكََِـت� 

تُُْـع�، ءُُوــب�أ  �ِ مََاصََنََ كََــب� نِْْـم� شَرِّ وُُــعذُُ 

َ
ْـستََطََعْْتُُ، أَ ـَم�ا ا� ْـع�دِِكََ  وََوََ

 نْأتََْ. 
َلاَّإ
نُُلذُّوُْْبََ  هَُُنَّإ لاَيَََغْْفِِرُُ ا

َ
، فَ فِِرْْ لِيي

ْ
اغْ

َ
، فَ ، وَبُأءُُو بِذََِنْبِْيي َ��  عَلَيَّ

« دەپ ئوقۇلىــدۇ( نِْْـم�   اَمَْْسَىى بِيي
َ
صْْ�ـَبحََ بِيي )ئاــشخالمىرى: »اَــم

َ
ا أَ ـَم� َمَُّـه  �

َلَّ
اَ	لَ .8

دُُْـم�  َ ـَلكََ الْحَ�

�
َ
كََــل�، فَ


�كََــي  ِ

دََْـح�كََ لاََ �شَرِ كََِـق�، مِِفكََْـن� وَ
ْ
ـَح�أبدٍٍ نِْْـم� خََلْ ـَم�ةٍٍ وأ  نِعِْْ

َلاَلَِِ وَجَْْ�كََِـه وََعََظِِ��مِِْـيِ   يَبََْـن�غِيي �لِجَ
َ
اَــم

َ
دُُْـم� كَ َ كََ الْحَ� ـَل�


 رََبِِّ 

َ
رُُ، ياَــ

ْ
كُْـش كََ ال� ـَل�


وََ

نِكََِ. )ئۈچ قېتىم ئوقۇلىدۇ(.
َ
اَط

ْ
سُُلْ

ِي، لاََ 
فِاينِي فِيي بَصََرِ� َمَُّـه عَا �

َلَّ
، اَلَ مْْعِيي ـَس فِاينِي فِيي � َمَُّـه عَا �

َلَّ
، اَلَ دََنِيي فِاينِي فِيي ـَب� م عَا ـَه �

ُ
لَُلَّ

اَ	 .9

ُـع�وْْذُُ 
َ
 أَ

ينِّي
َمَُّـه إِ �

َلَّ
رِِْـق�. اَلَ فََ

ْ
رِِْـف�، وََالْ كُُ

ْ
كََــب� نََِـم� الْ ُـع�وْْذُُ 

َ
ِ أَ

�
َمَُّـه إِنِّيِ �

َلَّ
ــن�تََ، اَلَ

َ
 أَ
َلاَّإ
لإۤــهََ 

نْتََْ. )ئۈچ قېتىم ئوقۇلىدۇ(.
َ
 أَ

َلاَّإ
ِ، لاََ لإۤهََ 

قََ�بْرِ
ْ
بِكََِ مِِنْْ عََذََابِِ الْ

عََظِِ�مِِْـي. )يەتتــە 
ْ
ـع�رْْشِِ الْ

ْ
وََُـه رََُبُّ الْ تُُْـكْ وََ�

 �هِِْـي تَوَََكَّلْ
َ
وََُـه عََلَ � 

َلاَّ
َ إِ

�لَهَ
َ الُلهُ لاََ إِ ـَح�	سْْ�بِيَ  .10

قېتىم ئوقۇلىدۇ(.

وََُـه  ــَسَّمََاءِِ وََ� رْْضِِ وََلاََ فِيي ال
َ
لأَ

ْ
ءٌٌ فِيي اْ ْ مِِْـسهِِ شَيْ� ـم�َعََ اِِ�  ُ� ِي لاََ يَضَُرُّ

�
بِسْمِ اللهِِ الَّذِ 	.11

مَِِسَّيْْعُُ اعََللِيِْْمُُ. )ئۈچ قېتىم ئوقۇلىدۇ(. ال

�هِِْـي 
َ
دٍٍ صََلَّىى الُلهُ عََلَ ـَم� َ  مُحَ�

َ
، وََ بِنَِبَََاَــنِيِّ

ً
لِإِسْْلاَمَِِ دِِيْاًــن

ْ
، اْــبو

ً
ِـب�اللهِِ رََ�اًّـب 12. رََضِِ�تُُْـي 

 وََرََسُُلاًوً. )ئۈچ قېتىم(.
ً
مَََلَّ نَبَِاًّيّ


وََسََ

هِِِـش وََدََِـم�ادََ  ةََ عََرْْ� هِِِـس، وََزِِـَن� ا نََفْْ� ـَض� هِِِـق�، وََرِ
ْ
دََدََ خََلْ ـَع� ْـم�دِِهِِ   ِ وََبِحَ� بُْْـسحََانََ اللّهِ� � .13

مََِاتِهِِِ. )ئۈچ قېتىم(.  كَلِ�

يۇقىرىقى زىكىر ۋە دۇئالارنىڭ تەرجىمىسى

1. » بىـر ئاللاھتىـن باشـقا ھېچقانـداق ئـىلاھ يوقتـۇر؛ ئـاللاھ 
ھەمىشە تىرىكتۇر. ھەممىنى ئىدارە قىلىپ تۇرغۇچىدۇر؛ ئۇ مۈگدەپ 
قالمايدۇ، ئۇنى ئۇيقۇ باسمايدۇ؛ ئاسمانلاردىكى ۋە زېمىندىكى ھەممە 
نەرسە ئۇنىڭدۇر؛ ئاللاھنىڭ رۇخسىتىسىز كىممۇ ئاللاھنىڭ ئالدىدا 
شاپائەت قىلالىسۇن؛ ئاللاھ ئۇلارنىڭ ئالدىدىكى ۋە كەينىدىكى )دۇنيا 
ۋە ئاخىرەتتىكـى( ئىشلارنىـڭ ھەممىسـىنى بىلىـپ تۇرىـدۇ؛ ئـۇلار 
ئاللاھنىڭ ئىلىمىدىـن ئاللاھ بىلدۈرۈشـنى خالىغان نەرسـىلەردىن 
باشـقا ھېـچ نەرسـىنى بىلمەيـدۇ. ئاللاھنىڭ كۇرسـى ئاسـمانلارنى ۋە 
زېمىننى ئۆز ئىچىگە ئالىدۇ، ئاسـمان _ زېمىننى سـاقلاش ئۇنىڭغا 
ئېغىر كەلمەيدۇ. ئۇ ھەممىدىن ئۈستۈندۇر، ھەممىدىن ئۇلۇغدۇر«]]].

2. ئېيتقىنكى، ئۇ ― ئاللاھ بىردۇر. ھەممە ئاللاھقا مۇھتاجدۇر. 
ئاللاھ بالا تاپقانمۇ ئەمەس، تۇغۇلغانمۇ ئەمەس. ھېچ كىشى ئۇنىڭغا 

تەڭداش بولالمايدۇ«]]].

3. ›مەخلۇقاتنىـڭ شـەررىدىن، قاراڭغۇلۇقـى بىلـەن كىرگـەن 
كېچىنىڭ شەررىدىن، تۈگۈنلەرگە دەم سـالغۇچى سېھىرگەرلەرنىڭ 

بەقەرە سۈرىسى 255 ـ ئايەت. 	[[[
ئىخلاس سۈرىسى. 	[[[

ۋە دۇئالا ئوقۇلىدىغان زىكىر ائاخشامد ئەتىگەن -

شـەررىدىن، سـۈبھىنىڭ رەببى ئاللاھقا سـىغىنىپ پاناھ تىلەيمەن‹ 
دېگىن«]]].

4. ›ئىنسانلارنىڭ رەببى، ئىنسانلارنىڭ پادىشاھى، ئىنسانلارنىڭ 
ئىلاھـى ئاللاھقـا سـىغىنىپ، كىشـىلەرنىڭ دىللىرىـدا ۋەسۋەسـە 
قىلغۇچى جىنلاردىن ۋە ئىنسانلاردىن بولغان يوشۇرۇن شەيتاننىڭ 

ۋەسۋەسىسىنىڭ شەررىدىن پاناھ تىلەيمەن‹ دېگىن«]]].

5. »بىـز تـاڭ ئاتقـۇزدۇق، بارچـە پادىشـاھلىق ئاللاھقـا مەنسـۇپ 
بولغـان ھالـدا تـاڭ ئاتتـى، )بىـز كـەچ قىلـدۇق، بارچـە پادىشـاھلىق 
ئاللاھقـا مەنسـۇپ بولغـان ھالـدا كـەچ كىـردى(، پۈتـۈن ھەمـدۇ سـانا 
ئاللاھقـا خاسـتۇر. ئاللاھتىـن باشـقا ھەقىقىـي ئـىلاھ يـوق، ئـاللاھ 
يالغۇزدۇر، ئۇنىڭ ھېچ شـېرىكى يوقتۇر، پادىشـاھلىق ۋە ھەمدۇسانا 
ئۇنىڭغا خاسـتۇر، ئـۇ ھەممە نەرسـىگە كۈچـى يەتكۈچىـدۇر. رەببىم! 
بـۇ كۈننىـڭ ۋە كېينكىسـىنىڭ ياخشـىلىقىنى تىلەيمـەن، )بـۇ 
كېچىنىـڭ ۋە كېيىنكىسـىنىڭ ياخشـىلىقىنى تىلەيمـەن(، سـاڭا 
سـىغىنىپ بـۇ كۈننىـڭ ۋە كېيىنكىسـىنىڭ يامانلىقىدىـن يانـاھ 
تىلەيمەن، )بۇ كېچىنىـڭ ۋە كېيىنكىسـىنىڭ يامانلىقىدىن ياناھ 
تىلەيمەن(. رەببىم! سـاڭا سـىغىنىپ ھورۇنلۇقتىـن، قېرىلىقنىڭ 
يامانلىقىدىن پاناھ تىلەيمەن. رەببىم! ساڭا سىغىنىپ دۇزاختىكى 

ئازابتىن ۋە قەبرىدىكى ئازابتىن پاناھ تىلەيمەن«]]].

6. »ئـى ئـاللاھ! سـېنىڭ قۇدرىتىـڭ بىلـەن ئەتىگـەن تـۇردۇق، 
سـېنىڭ قۇدرىتىـڭ بىلـەن كەچلىـدۇق، سـېنىڭ قۇدرىتىـڭ بىلـەن 
ياشايمىز ۋە سېنىڭ قۇدرىتىڭ بىلەن ئۆلىمىز، توپلىنىدىغان جاي 
سېنىڭ دەرگاھىڭدۇر. )قايتىدىغان جايىمىز سېنىڭ تەرىپىڭدۇر(«]]].

فەلەق سۈرىسى. 	[[[
ناس سۈرىسى. 	[[[

ئىمام مۇسلىم ۋە ئىمام ئەھمەد رىۋايىتى. 	[[[
تىرمىزى رىۋايىتى. 	[[[

پەرزەنتلەرگە ئۆگىتىشكە تېگىشلىك 100 ھېكمەت

7. »ئى ئاللاھ! سەن مېنىڭ رەببىمسەن، سەندىن باشقا مەبۇد يوق، 
سـەن مېنـى ياراتتىـڭ، مـەن سـېنىڭ بەنـدەڭ، مـەن )پەيغەمبەرلەرنىڭ 
تىلـى ئارقىلىـق مەندىـن ئالغـان( ئەھدەڭنـى ۋە ۋەدەڭنـى كۈچۈمنىـڭ 
سـىغىنىپ  سـاڭا  تىرىشـىمەن.  ئاشۇرۇشـقا  ئەمەلگـە  يېتىشـىچە 
ئىشـلىرىمنىڭ يامانلىقىدىـن پانـاھ تىلەيمـەن. مـاڭا ئاتـا قىلغـان 
نېمەتلىرىڭنـى تونۇيمـەن ۋە گۇناھلىرىمنـى ئېتىـراپ قىلىمـەن. ئـى 
ئـاللاھ! گۇناھلىرىمنـى مەغپىـرەت قىلغىـن، ھەقىقەتـەن گۇناھلارنـى 

سەندىن بۆلەك مەغپىرەت قىلغۇچى يوقتۇر«]]].

8. »ئى ئاللاھ! مـاڭا ياكى بەندىلىرىڭدىن بىرەرسـىگە ئەتىگەندە 
) ھەمدە ئاخشـامدا( ئاتا قىلىنغـان قانداقلا بىر نېمەت بولمىسـۇن، 
ئۇ چوقۇم سېنىڭدىندۇر. سېنىڭ ھېچ شېرىكىڭ يوق، ھەمدۇ سانا 
ۋە شۈكۈر پەقەت ساڭىلا خاستۇر. رەببىم! سېنىڭ پادىشاھلىقىڭنىڭ 
كاتتىلىقى ۋە مەرتىۋەڭنىڭ ئۇلۇغلىقىغـا لايىق كېلىدىغان ھەمدۇ 

سانا ساڭا خاستۇر«]]].

9. »ئـى ئـاللاھ! بەدىنىمنـى سـاق قىلغىن. ئـى ئـاللاھ! كۆزۈمنى 
سـاق قىلغىن. ئـى ئـاللاھ! قۇلىقىمنـى سـاق قىلغىـن. ھەقىقەتەن 
سـەندىن باشـقا ئىلاھىي مەبۇد يوقتۇر. ئى ئاللاھ! سـاڭا سـىغىنىپ 
كۇپرىلىقتىـن ۋە پېقىرلىقتىـن پانـاھ تىلەيمـەن، قەبـرى ئازابىدىـن 
پاناھ تىلەيمەن. ھەقىقەتەن سەندىن باشقا ھەقىقىي ئىلاھ يوقتۇر«]]].

10. »ئاللاھ ماڭا كۇپايىدۇر، ئۇنىڭدىن باشقا ھېچ ئىلاھ يوقتۇر، 
ئۇنىڭغا يۆلەندىم، ئۇ بۈيۈك ئەرشىنىڭ رەببىدۇر«]]].

11. »نامىنـى ئاتىغان كىشـىگە ئاسـمان ۋە زېمىندە ھېچنەرسـە 

ئىمام بۇخارى رىۋايىتى. 	[[[
ئەبۇداۋۇد رىۋايىتى. 	[[[
ئەبۇ داۋۇد رىۋايىتى. 	[[[

تەۋبە سۈرىسى 129 ـ ئايەت. 	[[[

ۋە دۇئالا ئوقۇلىدىغان زىكىر ائاخشامد ئەتىگەن -

زىيـان يەتكۈزەلمەيدىغان ئاللاھنىـڭ نامى بىلەن باشلايمـەن، ئاللاھ 
ھەممىنى ئاڭلاپ ۋە كۆرۈپ تۇرغۇچىدۇر«]]].

12. »ئىگـەم ئـاللاھ، دىنىـم ئىـسلام، پەيغەمبىرىـم مۇھەممـەد 
ئەلەيھىسسالام ئىكەنلىكىنى قوبۇل قىلدىم«]]].

13. »ئاللاھ پاكتۇر، ئۇ مەخلۇقاتلىرىنىڭ ھېسابىچە، ئەرشىنىڭ 
زىننىەتلىرىچە، ئۇنىڭ سۆزلىرىنى يېزىشقا يېتەرلىك سىيالارغىچە 

ۋە ئۆزى مەمنۇن بولغىچە ھەمدۇ ساناغا لايىقتۇر«]]].

14. »يالغـۇز بىـر ئـاللاھ تائالادىـن باشـقا ھەقىقىـي ئـىلاھ يـوق، 
ئۇنىڭ شېرىكى يوق. پادىشاھلىق، ھەمدۇ سـانا ئۇنىڭغىلا خاستۇر. 

ئۇ ھەممىگە كۈچى يەتكۈچى زاتتۇر«]]]. 

15. »ئاللاھنىڭ ئۇلۇغ كەلىمىلىرىگە سىغىنىپ مەخلۇقاتنىڭ 
شەررىدىن پاناھ تىلەيمەن«]]].

ئىمام ئەھمەد رىۋايىتى. 	[[[

ئىمام ئەھمەد رىۋايىتى. 	[[[
ئىمام مۇسلىم رىۋايىتى. 	[[[

ئەبۇداۋۇد، ئىبنى ماجە رىۋايىتى. 	[[[
ئىمام مۇسلىم رىۋايىتى. 	[[[

پەرزەنتلەرگە ئۆگىتىشكە تېگىشلىك 100 ھېكمەت

ھەرخىل مۇناسىۋەتلەردە ئوقۇلىدىغان زىكىر ۋە دۇئالار

— ئۇخلاشتىن بۇرۇن: بِاِسْْمِِكََ اَلَلََّهُُمََّ أََمُُوْْتُُ وََأََحْْيََا.

»ئـى ئـاللاھ! سـېنىڭ نامىـڭ بىلـەن ئۆلىمـەن ۋە نامىـڭ بىلـەن 
تىرىلىمەن«]]].

— ئۇيقۇدىن تۇرغاندا: اَلَْْحََمْْدُُ لِِلََّهِِ لََّاذِِي أََحْْيََانَاَ بَـعَْْدََ مََا أََمََاتَـنَََا وََإِِلَيَْْهِِ النُُّشُُورُُ.

»بىزنـى ئۇيقـۇ بىلـەن ئۆلتۈرگەندىـن كېيىـن، قايتـا ھايـات 
بېغىشلىغان ئاللاھ تائالاغا شۈكۈر ئېتىمەن. ئاخىرى قايتىش ئۇنىڭ 

تەرىپىگىدۇر«]]].

— كىيىنگەندە: اَلَْْحََمْْدُُ لِِلَّـَهِِ لََّاذِِي كََسََـانِِي هََـاذ وََرََزَقَنَِِيْْـهِِ مِِنْْ غََيْْـرِِ حََـوْْلٍٍ مِِنِّّ�ي وََلَاَ 
قُـوََُّةٍٍ.

»ماڭا بۇ كىيىمنى كىيگۈزگەن ۋە بۇنى مېھنىتىمسىز ماڭا ئاتا 
قىلغان ئاللاھقا شۈكۈر ئېيتىمەن«]]]. 

— ھاجەتخانىغا كىرىشتە: الّلّهُُمََّ نِّإِ�ي أََعُُوذُُ بِِكََ مِِنََ لْْاخُُبْْثِِ وََلْْاخََبََائِِثِِ.

»ئـى ئـاللاھ! سـاڭا سـىغىنىپ ئەركـەك ــ چىشـى شـەيتانلارنىڭ 
زىيانكەشلىكىدىن پاناھ تىلەيمەن«]]]. 

— ھاجەتخانىدىن چىقىشتا: غُُفْْرََانََك، لْْاحََمْْدُُِِ للهِِ لََّايِِذ اََذْْهََبََ عََيِِّنّ اْْلَأَذََى 

ئىمام بۇخارى رىۋايىتى. 	[[[

ئىمام بۇخارى رىۋايىتى. 	[[[

ئىمام بۇخارى رىۋايىتى. 	[[[

ئىمام بۇخارى رىۋايىتى. 	[[[

دۇئالا ۇلىدىغان زىكىر ۋەقناسىۋەتلەردە ئوۇم ھەرخىل

وََعََافَاَنِِيََ.
»ئـى ئـاللاھ! گۇناھلىرىمنـى كەچۈرگەيسـەن، مەندىـن زىيـان ــ 
زەخمەتنى يـوق قىلغـان ۋە مېنى سـالامەت قىلغـان ئاللاھقـا ھەمدۇ 

سانا ئېيتىمەن«]]]. 

— تاھارەت ئېلىشتا: بِِسْْمِِ اللهِِ.

»ئاللاھنىڭ ئىسمى بىلەن باشلايمەن«]]]. 

— تاھارەتتىن كېيىـن: أََشْْـهََدُُ أََنْْ لَاَ إِِلَـَهََ إِِلاََّ الّلّـهُُ وََحْْـدََهُُ لَاَ شََـرِيِْْكََ لََهُُ وََأََشْْـهََدُُ 
أََنََّ مُُحََمََّاًدً عََبْْدُُهُُ وََرََسُُلُوهُ.

»يالغۇز بىر ئاللاھتىن باشقا ھەقىقىي ئىلاھ يوقلىقىغا، ئۇنىڭ 
شـېرىكى يوقلىقىغـا ۋە مۇھەممـەد ئەلەيھىسسـالامنىڭ ئاللاھنىـڭ 
بەندىسى ۋە بەرھەق پەيغەمبىرى ئىكەنلىكىگە گۇۋاھلىق بېرىمەن«]]].

— تاماقتىن بۇرۇن: اَلَلََّهُُمََّ بَـَارِِكْْ لَنَََا فِِيْْمََا رََزَقْـتَـنَََا وََقِِنََا عََذََابََ النََّارِِ بِِسْْـمِِ 
اللََّهِِ.

»ئى ئاللاھ! بىزگە ئاتا قىلغان رىزقىڭغا بەرىكەت بەرگەيسەن ۋە 
بىزنـى دۇزاخ ئازابىدىـن ساقلىغايسـەن، ئاللاھنىـڭ نامـى بىلـەن 

باشلايمەن«]]].

— تاماقتىن كېيىـن: اَلَْْحََمْْدُُ لِِلََّهِِ لَّاـَذِِي أََطْْعََمََنِِي هٰٰـذََا وََرََزَقَنَِِيْْـهِِ مِِنْْ غََيْْرِِ 
حََوْْلٍٍ مِِّنّي وََلَاَ قُـوََُّةٍٍ.

»جىمـى ھەمدۇسـانا مـەن ھېچقانـداق كـۈچ سـەرپ قىلماسـتىن، 
مېنى بۇ تاماق بىلەن غىزالاندۇرغـان ۋە ئۇنى ماڭا رىزىق قىلىپ ئاتا 

ئىمام بۇخارى رىۋايىتى. 	[[[
ئەبۇداۋۇد رىۋايىتى. 	[[[

ئىمام مۇسلىم رىۋايىتى. 	[[[
ئىبنۇسسۇننىي رىۋايىتى. 	[[[

قىلغان ئاللاھقا خاستۇر، ئۇنىڭغا شۈكۈر ئېيتىمەن«]]].

— ئۆيدىن چىقىشتا: بِِسْْمِِ اللهِِ تَـوَكَََّلْْتُُ عََلََى اللهِِ لَاَ حََوْْلََ وََلَاَ قُـوََُّةََ إِِّلاّ بِاِللهِِ.

»ئاللاھنىڭ ئىسمى بىلەن باشلايمەن، ئۇنىڭغا تەۋەككۇل قىلدىم. 
ئاللاھنىڭ ياردىمى بولمىسا قولىمىزدىن ھېچ ئىش كەلمەيدۇ«]]]. 

— ئۆيگە كىرىشتە: بِِسْْمِِ اللهِِ وََلََجْْنََا وََبِِسْْمِِ اللهِِ خََرََجْْنََا، وََعََلََى اللهِِ رَبِّ�نََِا تَـوَكَََّلْْنََا.

»ئاللاھنىـڭ نامى بىلەن كىـردۇق، ئۇنىـڭ نامى بىلـەن چىقتۇق 
ۋە رەببىمىز ئاللاھقا تەۋەككەل قىلدۇق«]]]. 

— قاتناشقا ئولتۇرغاندا: سُُـبْْحََانََ لََّاذِِي سََـخََّرََ لَنَََا هََذََا وََمََا كُُنََّا لََهُُ مُُقْْرِنِيِْْنََ وََإِِنَّاَ 
إِِلََى رَبِّ�نََِا لََمُُقََنلِِبُُنََو.

بىـز   ، پاكتـۇر ت  ا ز بەرگـەن  بويسـۇندۇرۇپ  بۇنـى  »بىزگـە 
بۇنىڭغا)چىقىشقا(قادىر ئەمەس ئىدۇق، بىز ھەقىقەتەن رەببىمىزنىڭ 

دەرگاھىغا قايتقۇچىلارمىز«]]].

— ئـەزان ئوقۇلۇپ بولغاندا: اَلَلََّهُُـمََّ رََبََّ هٰٰـذِِهِِ الدََّعْْـوََةِِ التََّامََّـةِِ وََالـصََّلاةِِ لْْاقََائِِمََةِِ 
آتِِ مُُحََمََّاًدً لْْاوََسِِيْـلََْةََ وََلْْافََضِِيْـلََْةََ، وََبْاـعََْثْْهُُ مََقََااًمً مََحْْمُُوداًً لََّاذِِي وََعََدْْتََهُُ.

»ئى مۇشۇ ئۇلۇغ چاقىرىقنىڭ ۋە ئوقۇلىدىغان نامازنىڭ ئىگىسى 
ئاللاھ! پەيغەمبىرىمىز ھەزرىتى مۇھەممەد ئەلەيھىسسالامغا شاپائەت 
قىلىـش پەزلىنى بەرگىـن ۋە ئۇنى سـەن ۋەدە قىلغان ئالىـي ماقامغا 

ئېرىشتۈرگىن«]]].

— مەسجىدكە كىرگەندە: اَلَّلّهُُمََّ فْاـتََْحْْ لِِي أَبْـوََْابََ رَحَْْمََتِِكََ.

»ئـى ئـاللاھ! ئۇلـۇغ پەزلىڭدىـن رەھمـەت ئاتـا قىلىشـىڭنى 

ئىمام بۇخارى رىۋايىتى. 	[[[
ئەبۇداۋۇد رىۋايىتى. 	[[[
ئەبۇداۋۇد رىۋايىتى. 	[[[

زۇخرۇف سۈرىسى 13 ـ ئايەت. 	[[[
ئىمام بۇخارى رىۋايىتى. 	[[[

دۇئالا ۇلىدىغان زىكىر ۋەقناسىۋەتلەردە ئوۇم ھەرخىل

تىلەيمەن«]]]. 

— مەسجىدتىن چىققاندا: اَلَلََّهُُمََّ عْْاصِِمْْنِِي مِِنََ الشََّيْْطَاَنِِ الرََّجِِيْْمِِ.

»ئى ئاللاھ! مېنى قوغلاندى شەيتاننىڭ شەررىدىن ساقلىغىن«]]].

— ئەجەبلىنىش ۋە خوشاللىقتا: مََاشََاءََ الهل لَاَ قُـوََُّةََ اِِلاََّ بِاِلهل

ياردىمىسـىز  ئاللاھنىـڭ  بۇپتـۇ.  خالىغىنـى  »ئاللاھنىـڭ 
قولىمىزدىن ھېچ ئىش كەلمەيدۇ.«

— كېلىشمەســلىككە ئۇچرىغانــدا: قَــَدََّرََ اللــه و مََاشََــاءََ اللــه المحــد للــه لعــى 
كل حال.

»ئاللاھنىڭ تەقدىرى، ئۇ خالىغىنىنى قىلىدۇ، ھەر ھالدا ئاللاھقا 
شۈكۈر.«

— بىرەر ياخىشىلىق قىلغان كىشىگە: جََزاََكََ الهُُل خََيْْاًرً.

»ئاللاھ سىزنى ياخشى مۇكاپاتلىسۇن«]]]. 

 ، — قىيىنچىلىققـا ئۇچرىغانـدا: اَلَلََّهُُـمََّ لَاَسََـهْْلََ إِِلاََّ مََـا جََعََلْْتَـَهُُ سََـهْْالًا
وََأَنَْْتََ تََجْْعََلُُ لْْاحََزْْنََ سََهْْلًاً إِِذََا شِِئْْتََ.

»ئـى ئـاللاھ! سـەن ئاسـان قىلمىغىچـە ئاسـانلىق يـوق، سـەن 
خالىساڭ قىيىنچىلىقنى ئۇڭايلىققا ئۆرۈپ بېرىسەن«]]].

— سەپەرگە چىققاندا: اَلَلََّهُُمََّ هََوِِّ�نْْ عََلََيْـنََْا سََفْْرََنَاَ هٰٰاذ، وََاطْْوِِ عََنََّا بُـعُْْدََه،

»ئـى ئـاللاھ! بىزگـە بـۇ سـەپىرىمىزنى ئۇڭايلاشـتۇرۇپ بەرگىـن، 
ئۇنىڭ يىراقلىقىنى يېقىنلاشتۇرۇپ بەرگىن«]]].

ئىمام مۇسلىم رىۋايىتى. 	[[[
ئىبنى ماجە رىۋايىتى. 	[[[

]]]	 ئىمام ئەھمەد رىۋايىتى.
ئىبنى ھەببان رىۋايىتى. 	[[[
ئىمام مۇسلىم رىۋايىتى. 	[[[

— كېسەل يوقلىغاندا: اََسْْأََلُُ الهََل لْْاعََظِِيْْمََ رََبََّ لْْاعََرْْشِِ لْْاعََظِِيْْمِِ أََنْْ يََشْْفِِيْْكََ.

»ئۇلـۇغ ئەرشـنىڭ ئىگىسـى بولغـان ئۇلـۇغ ئاللاھتىـن سـىزگە 
شىپالىق تىلەيمەن«]]]. 

— تەزىيەدە: عََظََّمََ الهُُل اََجْْرََكََ.

»ئاللاھ ئەجرىڭىزنى زىيادە قىلسۇن!«

— قاتتىق غەزەبلەنگەندە: أعُُوذُُ بِاِللهِِ مِِنََ الشََّيْْطَاَنِِ الرََّجِِيْْمِِ.

»ئاللاھقـا سـىغىنىپ قوغلانـدى شـەيتاننىڭ شـەررىدىن پانـاھ 
تىلەيمەن«]]]. 

— ساھىبخانغا دۇئا قىلغاندا: اَلَلََّهُُمََّ أََطْْعِِمْْ مََنْْ أََطْْعََمََنِِي وََأََسْْقِِ مََنْْ سََقََانِِي.

»ئـى ئـاللاھ! مېنـى غىزالاندۇرغاننـى غىزالاندۇرغىـن ۋە مېنـى 
سۇغارغاننى سۇغارغىن«]]].

تىرمىزى رىۋايىتى. 	[[[
ئىمام بۇخارى رىۋايىتى. 	[[[

]]]	 ئىمام مۇسلىم رىۋايىتى.

